
NINTH MIZORAM LEGISLATIVE ASSEMBLY 

(SIXTH SESSION CUM BUDGET SESSION) 

 

LIST OF BUSINESS 

FOR SIXTEENTH SITTING ON THURSDAY, THE 12th MARCH, 2026 

(Time 10:30 A.M to 1:00 P.M. and 2:00 P.M. to 4:00 P.M.) 

 

 

QUESTIONS 

1. Questions entered in separate list to be asked and oral answers given.  

 

PRESENTATION OF REPORTS 

2. Pu T. LALHLIMPUIA to present to the House the Following Reports of the Subject 

Committee – III:  

(i) Fourth Report on Actions Taken by the Government Against the  

Recommendations contained in the First Report of the Subject Committee – III 

(2024-2025) relating to Finance Department (Taxation).  

  

(ii) Fifth Report on Actions Taken by the Government Against the 

Recommendations contained in the Second Report of the Subject Committee – 

III (2024-2025) relating to Agriculture & Farmers’ Welfare Department.  

  

(iii) Sixth Report on Actions Taken by the Government Against the 

Recommendations contained in the Third Report of the Subject Committee – 

III (2024-2025) relating to Health & Family Welfare Department.  

 

FINANCIAL BUSINESS 

DISCUSSION AND VOTING ON DEMANDS 

 

3. Pu B. LALCHHANZOVA, Minister to submit the following to the Vote of 

the House on 12.03.2026 (Thursday).  

Demand 

No. 
Purpose Amount 

Demand 

for Grants Page 

No. 

1 2 3 4 

6 Land Revenue & Settlement  37,86,07,000.00  52-59 

17 

Food, Civil Supplies & 

Consumer  

Affairs  

3,00,41,31,000.00  207-218 

26 

Information, Public 

Relations,  

Printing & Stationery  

   26,83,34,000.00  317 - 327 

 TOTAL  3,65,10,72,000.00   

  

 

4. Pu VANLALHLANA, Minister to submit the following to the Vote of the 

House on 12.03.2026 (Thursday).  



Demand 

No. 
Purpose Amount 

Demand 

for Grants Page No. 

1 2 3 4 

12 Parliamentary Affairs  1,08,50,000.00  99-102 

42 Transport  42,40,87,000.00  509-516 

45 Public Works  4,02,95,77,000.00  524-550 

  TOTAL  4,46,45,14,000.00   

  

 

 

 

 

 

ZOTHANSANGA RALTE 

Commissioner & Secretary 

 

 

 



SPEAKER : Mifing kamchhuak thu zawng a hlu, mi a hmui erawh chuan 

amah a dawlh zo ang. 

[Thuhriltu 10:12] 

 

Aw le, hei vawiinah member zahawm tak te Pu Lorrain Lalpekliana Chinzah chhiat tawh 

avangin; tin, Pu F. Rodingliana programme pawimawh dang avangin kan zingah an tel thei 

dawn lo tih House ka hriattir e. 

 

QUESTIONS & ANSWERS: 

STARRED QUESTION NO. 26 

Subject: PMGSY Chungchang. 

Zawhna Neitu: Pu K. Laldawngliana (Tuirial) 

 

Aw le, tunah question and answer-ah kan kal nghal ang a. Zawt turin member zahawm tak Pu 

K. Laldawngliana ilo sawm ang. 

 

PU K. LALDAWNGLIANA :  Pu Speaker, ka lawm e. PWD changtu Minister zahawm 

tak min chhan atan ka zawhna chu- 

a) Kum 2024-25 leh 2025-26 ah Mizorama PMGSY hnuaiah kawng laih zawh tawh 

kilometre engzat nge? 

b) Kum 2024-25 leh 2025-26 ah te hian central atangin cheng engzat nge fund released a 

nih? 

c) Kum 2024-25 leh 2025-26 ah te hian State Share nen expenditure engzat nge? 

 

SPEAKER :  A chhang turin Public Works Department changtu Minister Pu 

Vanlalhlana ilo sawm ang. 

 

PU VANLALHLANA, MINISTER :  Pu Speaker, member zahawm tak Pu K. 

Laldawngliana zawhna chhanna chu hetiang hi a ni e. 

a) Kum 2024-25 leh 2025-26 inkar chhung hian PMGSY-III hi sanctioned a ni a, kawng 

17 sanctioned a ni. A specification in a sawi angin PMGSY-III hi kawng awm sa 

upgradation and maintenance a ni a, kawng 6 ah hian formation cutting a awm bawk a 

ni. 

b) Kum 2024-25 leh 2025-26 chhung hian Rs. 50,643.46 lakhs PMGSY-III tan hian central 

atang released a ni. 

c) Kum 2024-25 leh 2025-26 ah te hian State Share nen expenditure chu Rs. 39.95 crore 

a ni. 

 

SPEAKER : Aw le, zawhbelhna zawt turin member zahawm takte -   

1. Pu K. Laldawngliana, Zawhna Neitu, (Turial) 

2. Pu Lalramliana Papuia, (Lunglei South)  

3. Pu RM Chakma. (Tuichawng) 

 

PU K. LALDAWNGLIANA :  Pu Speaker, ka lawm e. PWD changtu Minister zahawm 

tak min chhan atan ka zawhbelhna chu- 

i) PMGSY hnuaiah contractor ten GST an lo pek tawh si contractor-te hnena la rulh loh 

engzat nge awm? Chhan a har deuh mai thei a. Theih loh leh ziak pawhin min pe mai 

sela. 

ii) National Highway 306 Sairang to Kawnpui via Khamrang kawngchhia repair-na atan 

khan Mizoram sawrkarin sum engzatnge a sen? 

iii) NHIDCL thawktute hnena Sairang to Vairengte thleng hi engtikah nge an zawh hun tur 

an ruahman tak min hrilh thei em? Ka lawm e. 



 

 

PU LALRAMLIANA PAPUIA :  Pu Speaker, ka lawm e. Ka zawhbelhna chu- 

i) PMGSY-IV hnuaiah hian kawng engzat nge siam tum a nih? Engtikah nge hna tan theih 

a nih ang? 

ii) NHIDCL kawngpui laih nghawng ni ngeia lang nikum fur laia Theiriat Vengchung lam 

panna PWD road min bal vek hi department lamin engtia hmalak zui nge a tum tih a ni 

a. Heti lai kawng hi han sawi zau zel ila, NHIDCL-in kawng a laih chhunzawm zel 

chuan a luh chhohna kawng awm chhung dang hi an la lai chhe leh vek dawn bawk a. 

Theiriat Vengchung lam saw kal pawh theih reng reng lohin an awm dawn a. Chuvang 

chuan a approach road awmchhun min bal vek hi PWD-in engtin nge hma a lak zui zel 

tih hi chiang deuh a hriattheih turin ka han zawt a ni. Ka lawm e. 

 

PU RASIK MOHAN CHAKMA :  Pu Speaker, ka lawm e. PWD changtu hon. 

Minister hnena ka zawh duh chu – 

i) PMGSY kawngah hian estimate hran deuh hi a awm em ni?  

ii) Engvangin nge Chawngte RD Block chhungah PMGSY road hi rora pangngai hmang 

lovin luikama balu te an pawlh thin?  

iii)Rora pangngai hmang turin a estimate kha siam a nih chuan, chutianga thawh tir theih 

dan a awm ang em?  

 

SPEAKER :  Aw le, a theih ang anga chhang turin PWD changtu Minister Pu 

Vanlalhlana ilo sawm ang. 

 

PU VANLALHLANA, MINISTER :  Pu Speaker, zawhna kha a awm nual a, a theih 

ang angin chhan ka han tum ang a. Sawifiah ngai deuh te pawh ka nei maithei a ni.  

 

[Pu K. Laldawngliana Zawhbelhna] 

Pu Dawngtea zawhbelhna PMGSY chungchang kha, contractor ten GST an lo pek tawh si la 

rulh loh hi crore 127.56 a awm a. He leiba hi nasa taka bawhzui a ni a. Kan MP-te pawhin 

theihtawp in thuneitute hnen lamah pe turin an nawr a. State dang te nen a ruala pek tur te an 

ti a, state dang te pawh hi an buai khawp mai a. Central lamin phalna min la pe thei lova, 

Ministry of Finance in approval min pek veleh pek theih beisei a ni tih kha ka chhanna ni ta se. 

 

[Pu Lalramliana Papuia Zawhbelhna] 

PMGSY-IV hnuaiah hian engzatnge kawng siam tum a nih? Engtia thui nge tih kha. PMGSY-

IV hnuaiah hian kawng 63, chu chu kms 723 vel rawt a ni a. Hei bakah hian Vibrant Village 

Programme (VVP)-II ah hian kawng 20, a approximate length chu 225 kms vel approved a ni 

bawk a. VVP kawng 20 approved zingah hian kawng 6 chu PMGSY ah take up tawh a nih 

avangin VVP-II ah kawng 14 chauh neih a ni ta a. Tichuan, PMGSY-IV leh VVP-II chu a vaiin 

kawng 77 siam tura hmalak a ni ta a ni. 

 

Tin, VVP hi ‘Vibrant Village Programme’ tihna a ni a. PMGSY-in a policy a kenah chuan 

mihring 250 awmna chin chu connectivity pek vek tur tih a ni a. Amaherawhchu, 250 awm 

tling silo, 200 awm tling si, tlawh remchang leh siam remchang ang kha chu Vibrant Village 

Programme-ah dahin hemi scheme hnuaiah hian a cover ve thin a ni. 

 

PMGSY-IV hi engtikah nge hna tan theih beisei a nih tih chu hetiang hian thil awmdan a ni a. 

Detailed Project Report siamfel a ni a. Kan state atangin technical agency, STA, National 

Institute of Technology, Silchar-te scrutinized turin submit a ni tawh a. STA-in observation te 

neiin an siamtha mek a. An siamthat zawh veleh approved tira STA-in a lo approved hnuah 

Principal Technical Agency (PTA), IIT Gauhati ten an lo en veleh ang a. Chumiin an pawm 



chuan chumi zawhah project function turin Pre-Empowered Committee hi Joint Secretary, 

Ministry of Rural Development hovin an thu leh ang a. Chumi zawhah Empowered Committee 

hi Secretary, Ministry of Rural Development ho a thut leh tur a ni. Tichuan, khatiang teh duah 

a nih avang khan, kumin financial year chhung hi chuan a beiseiawm lo deuh ta a ni. Kumtharah 

chuan a beiseiawm thei turah ngaih a ni e. 

 

Tin, Sairang to Khamrang kawngchhia kan han tih lai kha NHIDCL kawng a ni a. Kan hre vek 

a, nikumah khan harsatna nasa tak kan tawk a. An kawng an maintain loh avangin mipuiin 

harsatna nasa tak kan tawk a. Mipuiin harsatna an tawh dawn ai chuan kan chet a ngai ta a. 

Tichuan, sengso in manpower Aizawl South Road ami te leh Aizawl North Road ami te leh 

pawisa pawh crore 7 vel hi khami kawng siam nan khan Mizoram sawrkar pawisa kan hmang 

a ni. 

 

Tin, heti lai kawng hi tunah chuan NHIDCL-in an la tawh a, anmahni STMC contractor an nei 

ve thliah thliah a. Chung chuan an vil tha khawp mai a, an thawk tha khawp mai a. A then chu 

kumin thal hma a zawh tum te an awm a. Amaherawhchu, a thla a zo te pawh an awm a, 

February thla a zo te pawh an awm a, April thla a zawh tum te pawh an awm a. Hna chu an 

thawk tha angreng khawp mai hrih ana. 

 

[Pu RM Chakma Zawhbelhna] 

GSB specification angin PCC chu a hnuaiah hman a ni. Engpawh nise, kan enfiah dawn nia. 

 

[Interruption]  

 

(Pu Lalramliana Papuia :  Pu Speaker, khawngaihin - Theiriat kawng chung PWD 

road min bal chungchang kha min chhan hmaih palh a.) 

 

Nikum khan Theiriat veng panna kawng May ni 30-ah khan ruah nasa tak sur avangin a min a, 

kawng a bung hmawk kha a ni mai a. Chu chu NHIDCL contractor ten an lei laih leivung 

dawhna an siam loh avanga min bal niin a lang a. Anmahni NHIDCL pawh hriattir an ni a. 

Amaherawhchu, engmah an rawn sawi lo a, reminder thawn an ni leh a, engmah an rawn sawi 

bawk lo a. Khawtlang an mangang tawh si a, chuvangin member zahawm tak Pu Lalhlimpuia 

leh Pu Papuia te a hmunah kalin an survey ta a. Engtin nge helai kawng tih tlang dan tur; 

education department ramah te kaltlangin tih theih dan a awm em tiin an survey a. Chu chu 

sawtilaiah engineer-ten a hmunah survey-in an zirchiang a, tih theih dan a awm em tih kha an 

survey tir a ni. Tichuan, tih dan a awm a nih chuan NHIDCL te pawh laihtir turin hma lak tum 

a ni. 

 

STARRED QUESTION NO. 262 

Subject: Mizoram State Capital Thenzawl-a Sawn tih chungchang. 

Zawhna Neitu: Pu Lalchhandama Ralte, Opp. Leader, (Tuivawl) 

 

SPEAKER : Aw le, Starred Question No. 262-naah kan kal ang a, zawt turin member 

zahawm tak Pu Lalchhandama Ralte i lo sawm ang. 

 

PU LALCHHANDAMA RALTE, OPP. LEADER :  Pu Speaker, Starred 

Question No. 262-na ka zawhna chu- 

a) Mizoram state capital hi Thenzawl-a sawn tumna a awm em? 

b) Engchen nge hmalakna kalpui a nih tawh? tih a ni e. 

 

SPEAKER : Chhang turin UD&PA department changtu Minister zahawm tak Pu K. 

Sapdanga i lo sawm ang. 



 

PU K. SAPDANGA, MINISTER : Pu Speaker, Member zahawm tak Pu Lalchhandama 

Ralte zawhna a chhanna chu: - 

a) Mizoram State Capital hi Thenzawl-a sawn tumna a awm lo. 

b) State Capital sawn tuma hmalakna a awm lo tih a ni e. 

SPEAKER : Zawhbelhna zawt turin:  

1. Pu Lalchhandama Ralte, Zawhna Neitu, (Tuivawl) 

2. Pu T. Lalhlimpuia, (Lunglei West) 

 

PU LALCHHANDAMA RALTE, OPP. LEADER :  Pu Speaker, kan sorkar 

hmalakna hi kan inhriatpui tawn lo deuh nge ni, tih ka zawt hmasa duh a. Chutah chuan, i 

phalna in lehkha ka neihte hi he House information atanah pek ka duh a, a copy pawh nangmah 

ngei pek che ka duh tel a. Kan Chief Minister-in ni 17 January, 2024, Chief Minister a nih 

atanga reilote ah khan Prime Minister hnenah DO letter a ziak a. Chutah chuan, Pu Speaker, 

Aizawl khawpui a tawt tawh lutuk avang te, infrastructure residential te harsatna tam tak a awm 

avang te, (a tawp tlar hi ka han chhiar mai ang e) - ‘To ease these problems, and considering 

the potential that Thenzawl hold, a proposal to make Thenzawl as a new capital city with a 

scope for expansion to accommodate population at least 10 lakhs has been formulated’ tih a ni 

a. 

 

Chu lehkha dung zui chiah chuan Mizoram House Residential Commissioner Garima Gupta-

in Ni 18 March, 2025-ah Addl. Secretary Ministry of Housing & Urban Government of India 

Mrs. D. Thara hnenah hian ‘Sanction of funds for preparation of DPR for shifting of State 

capital from Aizawl to Thenzawl, Mizoram’ tih a ziak leh a. Kha kha a subject a ni.  

 

Khatiang chiah tho khan Central Ministry atangin Seema Rani, Section Officer, AMRUT hian 

ni 24 April, 2025-ah Mizoram Residential Commissioner hnenah lehkha rawn pe lehin, State 

capital Aizawl atanga Thenzawl sawnna tur atana DPR siamna tur pawisa an pek thu a rawn ti 

leh a. Pu Speaker, chutiang chiah tho chuan Garima Gupta khan Mizoram Chief Secretary 

hnenah ni 25 April, 2025-ah Mizoram capital Aizawl Thenzawla sawnna tur pawisa an pek thu 

a rawn tarlang leh a. Pu Speaker, a pawimawh ber chu, ‘an tisual a ni ang’ tih hi. Kan Mizoram 

sorkar-a Under Secretary, UD&PA in Director UD&PA hnenah ni 28 April, 2025-ah DPR - 

Shifting of State capital from Aizawl to Thenzawl an hmuh thu a hrilh leh a ni. 

 

Chutiang te a awm tawh hnu ah chuan Pu Speaker, Press Note Directorate of UD&PA in a rawn 

siamah chuan, capital sawnna tur project ni awmin tunhnai ah sawi a awm a, hei hi sorkar laipui 

atanga lehkha lo kal kha sorkar laipui ziah sual angin kan sawi a. Kan State sorkar lehkha 

pawimawh zawng zawngah a inziak vek si a. A khawilai ah khan nge sorkar laipuiin an ziah 

sual? A bul tanna hi kan Chief Minister DO Letter reference vek a ni a. Hei hi kan UD&PA 

minister hian a hria em tih ka zawt e. 

 

PU T. LALHLIMPUIA :  Pu Speaker, ka lawm e. Aizawl traffic-te a tawt a. Tuna 

kan UD&PA Minister zahawm tak chhanna ah khan, “Thenzawl-ah State capital sawn tumna a 

awm lo” tih a ni a. Chutihrualin, tunah hian sorkar-in AR ram sipai chhuahsan hi eng angin nge 

a kalpui dawn tih hi mipuite pawhin an bengverh zawng a niin ka hria a. He House-ah hian 

sorkar-in hma a lak tum dan hi kan la ngaithla mumal chiah lo a, UD&PA Department hian eng 

angin nge ruahmanna a siama, engtikah nge bultan a nih ang? Nimin lam te khan MLA-te khan 

bul tanna tura sawmna te kan han hmu a, khang kha chipchiar zawk deuhin min han tarlan sak 

thei em? Ka lawm e. 

 

SPEAKER : Aw le, chhang turin UD&PA department changtu Minister Pu K. Sapdanga i lo 

sawm ang. 



 

PU K. SAPDANGA, MINISTER : Pu Speaker, ka lawm e. Zawhbelhna ka chhanna chu -  

 

[Pu Lalchhandama Ralte Zawhbelhna] 

Opp. Leader zahawm tak Pu Lalchhandama Ralte zawhbelhna kha correspondence chi hrang 

hrang kha a ni a, keini tan pawh khatiang kha thil thar a ni hranpa lo a, engtikah nge ni 

sawichhuah chiam a awm tawh kha. Correspondence-ah hian khulama mite dinhmun 

pawimawh tak takte pawh an ni ang; an lo hriat dan leh an lo ngaihdanah chuan Aizawl capital 

Thenzawl-a sawn tur anga ngaihna kha an lo nei lian hle niin a lang a. Tin, hming han tarlanah 

te pawh han sawichhuaktu ho kha chu kan officer-te zingah pawh a chinchang hre lutuk lo ti 

mai ila, khulam atanga lo kalte ho kha an ni deuh mawlh mawlhin ka hria a. A tir lama kan 

Chief Minister-in DO a ziah rawn tarlan tih te pawh kha, ni e, engtikah emaw kan House Leader 

hian a la sawifiah theiin ka ring a. 

 

Tin, a sawi tawh thin dan kan hriat dan chu, ‘Aizawl capital tawt lutuk tih ziaawm nan 

Thenzawl-ah hian khawpui thar - Peace City tiin din ila’ tih kha a ni e. Tichuan, sawifiah hun 

remchang te a la awm tak leh kan House Leader in a la sawi chhunzawm turah ngai ila. 

 

[Pu T. Lalhlimpuia Zawhbelhna] 

Lunglei West bialtu, Pu T. Lalhlimpuia zawhna, Assam Rifles chhuahsan ram hman dan tur 

chungchangah hian House-in kan la hre mumal lo a, kan hriat chin te pawh a tlangkam deuh a 

ni. Sawi tur a tam viau nain hunin min daih lo mai ang tih ka hlau deuh a; chuvangin, ka style 

pangngaiin ka’n sawi zung zung ang e. 

 

Assam Rifles chhuahsan ram hi kan hriat angin a hman dan tur ngaihtuah turin, kan House 

Leader-in a sawi fo angin, Chief Minister kaihhruaina hnuaiah Advisory Committee din a ni a. 

Vawi tam tak an ṭhukhawm a, party hrang hrang aiawh te, NGO aiawh te, social activist pawl 

hrang hrang aiawh te leh Kohhran aiawh te pawh an tel a ni. Chu chuan he ram humhalh dan 

tur leh hman ṭangkai dan tur hi kan rêl ṭhin a ni. 

 

A zawhna siamtu khan, “UD&PA-in engtin nge hman dan tur a ruahman?” a ti a. UD&PA 

ruahman a ni chiah lo a, kha Advisory Committee-in a ruahman dan kha execute turin UD&PA 

department hi ruat a ni zawk. Master plan te lo siama, a detailed decision lo awm tawh sa han 

chei mawi lai kha chu department mawhphurhna a ni deuh ber. 

 

Tichuan, a hmasa berin he hmunah hian heritage value nei hrang hrang a lo awm a. INTACH 

lam pawhin rawtna chi hrang hrang an han nei a ni. Amaherawhchu, INTACH-te rawt zawng 

zawng hi humhalh vek dawn chuan zuah tur a tam deuh avangin negotiation-te pawh a awm a. 

Heritage value nei tak tak ho ni lo chu thenfai hi khawpui leh mipui tan a mawi zawkin a 

ṭangkai zawk ang tih rawtna a awm a. Heritage value nei hmun hnih-khat chu humhalh tur a 

awm theih meuh mai a; Quarter Guard, Lok House tih te, chumi bakah tun hnaia han sak belh 

ho te hi chu ṭhiat tura ruahman a ni a, decision pawh a awm tawh a ni. 

 

Nimin lama kan sawi lan ang khan, chu hna chu Thawhlehni hian thawh ṭan tura ruahman a ni 

a. Kan action tur hi a historical emai a, chuvangin puithu takin hlan ila. Tin, Sorkar leh ram 

mipui tan pawh mellung pawimawh tak a nih avangin uluk takin, kan Chief Minister hian 

launch nghe nghe sela a ṭha ang tih ruahmanna a awm a. Vawiin lamah chuan sawmna kan lo 

hmu vek thei turah kan inbeisei a ni. 

 

Tichuan, a humhalh tur park ho chu a nih dan tur anga han ruahman zui a ni ang. Pawimawh 

ber leh mipuiin kan nghahhleh chu kawngpui hi a niin a lang. Chuvângin, Treasury Square leh 

Bazar Bungkawn inkar kawngpui kan neih sa, kikawi tak, a ṭhen laia zim, a ṭhen laia zau ve 



deuh hi inrualphei tlang pait-in; feet 50 vela zau-in laih tlang phei tur a ni. Chu 50 ft vel a nih 

phei ṭheuh chuan a kikawi pawh hi a mar phah ang a, traffic tawt vel hi a chhawk zangkhai 

turah ngaih a ni. Helai bera traffic a lo thawl deuh chuan a adjacent, a chhim lam leh hmar lam 

pawh a pawt chak deuh tura ngaih a ni bawk. 

 

Han sawi zau deuh ila, tun hnaia kan PWD Minister-in a ban a’n vai tak tak hnua kawng a’n 

mam hian, kawng zau chuang miah lo pawh hian traffic jam hi a tiziaawm mai a. Chu chu helai 

phei ringawt pawh hi, Treasury Square leh Bazar Bungkawn inkar, 50 ft vela zau, tlema ngil 

deuh mam ṭha taka han awm sela, Aizawl khawpui traffic hi a tih ziaawm phah nghal tura ngaih 

a ni. Chu chu tuthlawh lianin, kan CM ṭawng takin, ni 17 (Thawhlehni), zing dar 7:30-ah 

Treasury Square aṭang hian laih ṭan theih tur a nih chu. 

 

Tichuan, kan rilrua lo awm leh chu Mandir a ni. Mandir hi helaia lo hmang mekte’n an han 

khuahkhirh, an han hauh viau nain Assam Rifles-in min hlan ram chhung ami a ni miau mai a. 

Chuvângin, kan Chief Minister hi a ṭang na viau mai a, Central lamah te a lo zuk nawr nasa a. 

Tunah hian Sorkar laipuia kan hotute pawhin suan chhuah an remti a ni. 

 

Amaherawhchu, suan chhuahna lai tur tak hi ram kan han zawng mek a. “Helai hi a thiang 

em?” kan han ti a, “Thiang lo,” an ti zel mai a. Tichuan, kan zawng kan zawng a, a tawpa kan 

beidawn tak tak vaih chuan dahna tur hi kan hual ru deuh tho a ni. Chuvângin, engti kawng 

pawhin khawiah emaw chuan sawn chhuah a ni hrim hrim ang. Tichuan, Mandir heltu Canteen 

Kual kan tih saw ruahman dan chuan saw aia zau-in, 7 metre (23 ft) velin a tlang phei ang. 

Chumi leh kawngpui inkar, tuna Mandir hmunpui ah sawnin mipuite lenna tur public park siam 

a ni ang. Chu chu UD&PA lam te’n a lem te pawh min entir tawh a, a nawm hmel khawp mai. 

 

Lammual hi kan hman ṭangkai dan kan hre tlang ṭheuh a. Tunah hian a grass ṭha deuh mai kan 

neih ṭhin kha kan hmang rim bawk a, a lo mam, a lo nal ta deuh hial a. Chuvangin, tunlaia 

artificial grass ṭha ber chiin thlak tum a ni. 

 

Lammual piaha Assam Rifles cinema hall, Health Minister Pi Rinpuii te ho nulat laia an cinema 

en ṭhinna kha, khalai kha tisawn a zau thei ang berin parking atan siam tum a ni a. Chuan, 

chumi parking chu ruahman dan chhinah chuan chhawng thum tal parking ni sela, car za tel 

niloin, a sang tel lengin parking lot siam ni sela tih ruahman a ni. 

 

Chumi chung chu hmun hringa han siam theih kha a nih tawh loh avangin, a chhawng lina vel 

chuan kawngpui a lo zawl tawh dawn a. Chu kawngpui zawl ah chuan hall lian pui mai sa ila 

tih rawtna, ruahmanna a awm ta a. Chu ruahmanna rual chiah chuan Vanapa Hall hi sak ṭhat a 

lo ngai tawh nen, a hmun a zim lutuk a. Kan hmun a, a banin a khat a ni ringawt a, mihring kan 

leng tlem bawk si. Sawlai kan hall sak thar tur chu mihring 2000 leng zet zawt bakah, mihring 

500 leh 200 leng vel hall te, a te zawkte kha a la leng thei zel dawn a. Chuvângin parking lot 

chung a ni dawn bawk si a, a ṭangkai em em dawn a ni. Chu hall pui ber chu Vanapa Hall tiin 

vuah ta zawk ila. Helaia kan Vanapa Hall hi chu Vanapa Hall hmun hlui ni-in, hmanna ṭangkai 

dang zawn ni ta sela tih ruahmanna a awm. 

 

A lem che thei 3D te nen ruahman vek tawh a ni a. Public hmun pawimawh a ni dawn a, 

Lammual a awm ang, parking lot a awm ang, convention centre lian pui a awm ang a, chung 

chuan security a mamawh dawn a. Chuvangin, sawlai tlang bawk pakhat saw chu police duty-

na hmun atan siam nisela tih a ni. 

 

Chu chu tuna han ruahman dan tlangpui chu a ni a. Chung zawng zawng piah lamah chuan a 

hmun zau zawk luah tur chu green area, hmun hring a ni dawn a. Lammual thlang lam leh tlang 

bawk hrang hrang pang vel hring nuam taka siam a ni ang a; Lammual thlang lamah chuan 



ngaw hnuaiah kalkawng nuam tak, zing tlan vel ten exercise an lakna tur remchang siam a ni 

ang. Chu chu kawng zau ve tho ni siin, motor luh theih loh, kea kal a exercise lak nan leh len 

khawthawn nan, ngaw hnuaia rah zawnga a dup deuh te pawh a ni ang chu, tiang khan hmun 

nuam tak siam tum a ni bawk a ni. 

Tichuan, negotiation tih ngai, inbiak rem ngai tlem tlem chu a la awm a, inbiak rem palai an 

feh chhuak mek a, an fehna chinah chuan kan lawm hle mai a. Mipui te, a ṭhen chu Kohhran te 

pawh an ni a, chung chuan mipui tana ṭangkai tur leh ramin a mamawh, khawpuiin a mamawh 

ang chi-ah kha chuan rilru zau takin an lo dawngsawng zel tih kan hria a, a lawmawm tak zet 

a ni. 

Tichuan, helai Assam Rifles hmun chhuahsan tak hi mitinin kan ngaihtuaha kan vei em em 

tlang ang a, private-in emaw, tu emaw hamṭhat nan, thuneitute emaw an hmang ang tih kan 

hlau em em tlang vek a. Kan thik thu pawh a chhe tlang a, chuvangin tunah hian mitin huap 

committee khan an rêl ta a ni. Hemi kan peih theih hunah hi chuan Aizawl khawpui pawh hi a 

hmel a danglam dawrh ang a, tin, a chengte pawh hian hmun hlimawm tak kan neih theih phah 

dawn te pawhin a lang. Chung aia chipchiar chu han sawi tur a awm a, mahse zawhna chhang 

kan ni miau mai a, kha aia chipchiar em em kha chuan kal lo ila a ṭha ang e. 

Pu Speaker, ka lawm e. 

SPEAKER :  Aw le, a lawmawm e.  

 

STARRED QUESTION NO. 263 

Subject: Marpara - Bunghmun PMGSY Kawng Chungchang, 

Zawhna Neitu: Pu R.Rohmingliana (Thorang) 

 

Tunah Starred Question No.263 zawt turin member zahawm tak Pu R.Rohmingliana ilo sawm 

ang.  

 

PU R. ROHMINGLIANA :  Pu Speaker, ka lawm e. Starred Question No.263 na, 

PWD Minister zahawmtak chhana tan- 

a) Marpara to Bunghmun Pradham Mantri Gram Sadak Yojana (PMGSY) kawng hi black 

top emaw PCC/RCC tumna a awm em? 

b) A awm a nih chuan engtikah nge thawh tan theih a nih ang? Tih a ni e, Pu Speaker ka 

lawm e.  

 

SPEAKER :  Chhang turin Public Works Department changtu Minister Pu 

Vanlalhlana ilo sawm ang.  

 

PU VANLALHLANA, MINISTER :  Pu Speaker, member zahawm tak Pu R. 

Rohmingliana zawhna chhanna chu hengte hi a ni – a) Marpara to Bunghmun hi PMGSY – IV 

hnuaiah Marpara to Laisawral leh Bunghmun to Sesawm tiha Blacktop tura chak taka hma lak 

mek a ni. b) Tuna hian Detailed Project Report ( DPR) hi siam zawh tawh a ni a, State Technical 

Agency (STA) ah proof chech tura thawn tur a ni, sanction thuai a nih theih nan chak taka hma 

lak mek a ni, tih a ni e. 

 

SPEAKER :  Zawhbelhna zawt turin:  

1. Pu R. Rohmingliana, Zawhna Neitu, (Thorang) 

2. Pu Lalmuanpuia Punte, (Hrangturzo) 

3. Pi Prova Chakma, (West Tuipui) 

 



PU R. ROHMINGLIANA :  Pu Speaker, ka zawhbelhna chu –  

i) Session hmasa lama ka zawhna Bolia – Tuisenchhuah Lei chungchang min chhanna - 

‘kan lo en fiah dawn nia’ tih kha,  enfiah a ni ta em? Lei chu min dawhsak thei dawn ta 

em?  

ii) Sihphir Tlang - Undermanik via Rolui leh, Rangte - Chhuahthum hi PMGSY hmangin 

min laih sak ve thei ang em?.  

 

PU LALMUANPUIA PUNTE :  Pu Speaker, ka lawm e. Pu Rohminga zawhna 

hrul tho ah khan ka zawh belhna chu –  

i) Marpara - Bunghmun inkar hi kilometer engzat nge?  

ii) Sesawm - Laisawral inkar bik hi blacktop tumna a awm ve em?  

iii) Ropuichhip - Buarpui Road resurfacing khawih mek khu a khawihtu a contractor hming 

min hrilh thei em?  

iv) Tin, hmanni ah ka zuk kal an lo siam tawh chin chu a nuam khawp mai a. 

Amaherawhchu, khua an tihkan zat zat a, khua an la khawih lo zel rih a. Hei hi eng vang 

nge? Pu Speaker, ka lawm e.  

 

PI PROVA CHAKMA :  Pu Speaker ka zawhbelhna chu:   

i) Ka bial chhunga PMGSY Road, Tlabung – Nunsury, Tuichawng – Bialpei, Tablabagh 

– Kalapani, Deva Sora – Puankhai, Tlabung – Dihplibagh hengte hi an zawh atang khan 

vawikhat mah la maintain loh a ni a, maintain tumna a awm em? A bik takin Tlabung – 

Nunsury Road chhe lutuk hi engtikah nge an siam theih ang?  

ii) Lungrang - Sedailui hi kawng la lut miah lo a ni a, PMGSY hnuaiah hian laisak tumna 

a awm tawh em? Ka lawm e.  

 

SPEAKER :  Aw le, zawhna kha a thahnem viau mai a, a karkik ang reng a. A theih 

ang anga chhang turin PWD changtu Minister Pu Vanlalhlana ilo sawm ang. 

 

PU VANLALHLANA, MINISTER :  Zawhna kha a tam viau mai a, kan lo ziah hmaih 

te pawh a awm thei a in zawt chawp leh ta ila.  

 

[Pi Prova Chakma Zawhbelhna]  

PMJSY kawng hi kum 5 chhung kha defect liability period a awm a, a contractor-te nen enkawl 

tur a ni a, chumi period chhungah chuan a la awm em tih ka sawi mai thei lo va. (PI PROVA 

CHAKMA :  Pu Speaker, maintenance period pawh a la awm.) 

 

Aw, chuti a nih chuan, contractor in mawh a la phur a, kan lo hriat tir dawn nia. Chu chu I 

kawng sawi zawng zawng kha a ni turah ka ngai mai a, Nursury -Tlabung tih te pawh kha. 

 

[Pu Lalmuanpuia Punte Zawhbelhna] 

Tin, Pu Muanpuia zawhna Marapa – Laisawral tih vela kha, 17.71 kms a thui a ni a, Bunghmun 

- Sesawn hi 10.57 kms a thui a ni bawk a. Heng kawng pahnih hi PMGSY Phase-I ah khan 

formation cutting leh permanent work zawh a ni tawh a. Heng kawng laih a nih hian sanction 

length in a daih tho avangin Sesawm - Laisawral inkar kawng laih tlang nghal vek a ni a. 

Chuvangin PMGSY-IV hnuaia black-topping tura ruahman ah khan a tel nghal a ni. 

 

A kawng distance i hriat duh Marpara - Laisawral kha, Rawpuichhip - Buarpui PMGSY kawng 

laih thar a ni a, technology thar FDR (Full Depth Reclamation) an ti a. A awmzia chu, a kawng 

hlui kha an rit khawk vek ang a, an han tisawm nawi vek ang a, cement leh balu mix a pharh 

leh tur a ni a. Chu chu Road Roller-in a roll vek ang a, chumi hnuah chuan ni sarih chhung 

clearing a ngai thung a. Khawchhung an kanna chhan chu – vibrator an han hman khan a lei 

kha a nghing nasa lutuk a, kawng bula mite tan a safe lo deuhvin an ngai nge, khawtlang nen 



inrem siamin, ‘khawchhung hi chu tih loh ni mai rawh se’, tih ang deuh kha a awm avanga tih 

loh a ni. 

 

Pu R. Rohmingliana Zawhbelhna kha…. 

 

[Interruption] 

 

(Pu R. Rohmingliana :  Pu Speaker, Bulia - Tuisenchhuah inkarah hian lui a awm a, chu 

chu leilawn a awm si lo va. Session hmasa pawh khan ka zawt tawh a, min dawh sak thei ang 

em, tiin. ‘Kan lo en dawn nia, tih a ni a’ tih kha, min lo en sak tawh em? PWD hian min dawh 

sak hram thei em? tih a ni.)  

 

Kan en a, kan zir a. Amaherawhchu, sum leh pai te a la awm loh avangin kan duh angin kan la 

tan thei mai rih lo a ni. 

 

[Interruption] 

 

(Pu R. Rohmingliana :  Pu Speaker, ka lawm e. Ka zawhna pahnihna kha ka sawi leh 

dawn em? Sihphirtlang - Undermanik via Rolui. Hei hi PMGSY hmangin he kawng hi min laih 

sak ve thei ang em? Tin, Rangte - Chhuahthum hi PMGSY kawngin min laih sak ve thei ang 

em?)  

 

Kan lo ngaihtuah dawn nia. 

 

SPEAKER :  Aw le, Starred Question 264 ah kan kal ang a. 

 

STARRED QUESTON NO. 264 

Subject: Lengpui - Mamit Kawng Chungchang.   

Zawhna Neitu: Dr. R. Lalthangliana (Dampa). 

 

DR. R. LALTHANGLIANA :  Pu Speaker, Starred Question No. 264, PWD 

Minister zahawm tak chhan atan –  

a) Lengpui - Mamit panna kawngpui hi repair/siamthat tum a ni em? 

b) Tum a nih chuan, eng tika tan nge beisei a nih?  

 

National Highway No. 44A niin, 11 kms to 114.618 kms bik hi a ni. 

 

SPEAKER : Aw le, chhang turin PWD Minister Pu Vanlalhlana ilo sawm ang 

 

PU VANLALHLANA, MINISTER :  Pu Speaker, a zawttu kha a inthlahrung mai mai 

a ni; kei pawh ka hre thei lo. National Highway No. hi a changin an thlak a. Chuvangin, a khuaa 

tih kha a chiang mai. MLA zahawm tak chhanna chu –  

a) Lengpui - Mamit kawngpui hi repair/siamthat tum a ni.  

b) Tender mek a ni a, hna tan theih thuai beisei a ni e. 

 

SPEAKER :  Zawhbelhna kan la ang a: - 

1. Dr. R. Lalthangliana, Zawhna Neitu, (Dampa) 

2. Pu V. Malsawmtluanga, (Lunglei North) 

3. Pu Robert Romawia Royte. (Hachhek) 

 

DR. R.LALTHANGLIANA: Pu Speaker, district thenkhata kan kawng te hi chu a tha 

khawp mai a. Champhai kawng te, Lunglei kawng te, Serchhip Hnahthial paltlanga kan han 



neih te pawh a nuam a. Kan thlahlel ve khawp mai a. Khulai district, kan constituency te a lo 

nih takah chuan. 

 

Tin, he kawng hi West Phaileng, Marpara kal tur zawng zawngin an paltlang a, tin, Mamit 

District panna kawng a ni a. Chumi piahlamah chuan Tuidam, Kawrtethawveng, Kawrthah-ah 

lut thlain Zawlnuam, Kanghmun leh Zampui Tlangdunga kan mizo unaute awmna lam, Tripura 

panna kawng pawimawh em em mai a ni a. Tin, State dangte nena kan inkalpawhna kawng ber 

hi a chhe rei ta khawp mai a, a kal hleitheih loh a. Furah phei chuan motor tlu te, motor tang 

tih te kha a tam em em mai a. He kawng hi kawng vanduai tak nge ni dawn reng ka hre lova. 

Ka zawhbelhna chu: -  

a) Engtikah ngehei hi hma kan lak tak tak theih ang?  

b) Engti kawng zawnga hma lak tur nge?  

c) Tun thal chhung te hian a la tih hman hram em?  

d) Helaiah hian pawisa hi a awm reng em?  

e) Awm ta se, engzat nge dah a nih? tih te kha min han hrilh se la. 

 

PU V. MALSAWMTLUANGA :  Pu Speaker, ka lawm e. Kan Minister zahawm 

tak Pu Vanlalhlana chhan atana ka zawhbelhna chu –  

Lengpui - Tripura Road, New Eden, khung Mamit, Darlak, Tuidam kan tih khu nikum fur khan 

leimin leh kawng chhia  te a tam hle mai a. Ka zawh duh chu –  

a) Hemi chungchangah hian kawng hlui leh kawng thar te thawm that tumna a awm em?  

b) Ruahmanna leh sanction a awm em?  

c) Awm ta se, engzat nge dah a nih? tih a ni e. Ka lawm e. 

 

PU ROBERT ROMAWIA ROYTE :  Pu Speaker, ka lawm e. Ka zawhnelhna chu -  

Darlak bula lei khu a chak tawh lo khawp mai a. Langkaih balu hi Aizawl mai ni lo, Saiha, 

Lawngtlai, Hnahthial tih lamah te pawh mahni in leh construction tha ti duh chuan kan hmang 

zel duh tawh a. Chuvang chuan, Langkaih Balu zuk phur te tan khulai leilawn chak tawklo khu 

a buaithlak khawp mai a. Tin, Bairabi - Zamuang Road a lo chhia nen, khulai khu permanent-

a a that chiah theih loh pawhin truck lian leh heavy loads te zo turin urgent work ang deuh te 

pawhin a awm thei ang em aw?  

 

Tin, OTI (One-time Improvement) project state dang leh Mizoram te pawhin kan hmuh hi a 

lawmawm khawp mai a, kan Minister pawh ka lawmpui a, hetiang project thar kan han ti tur 

hi. Chutih rual chuan kan area OTI ina a cover tur hi Rawpuichhip kawng hlui siamna tur te, 

Mamit - Bawngva kawng hlui siamna tur te, Darlak - Tuidam inkar kawng hlui, tuna kan hman 

tangkai em em siamna tur pawh a telin ka hria a, sum pawh a tlem lo va. Hei hi sanction kan 

han sawi atang khan tun thala tih a nih loh chuan Pu Speaker, nikuma kan buaia kan mualpho 

hrep ang leh accident tam tak te a thleng ang khan Darlak leh Tuidam inkar kawngah phei khu 

chuan a thleng leh lovang tih a sawi theih loh a ni. 

 

Chuvangin, a theih ang angin a titheitute pawh ruaia hma lak dan ngaihtuah ngei ngei a ngai a 

ni. Chutiang tumna chu Sorkar in a nei em? Ka lawm e.  

 

SPEAKER : Aw le, a theih ang ang a chhang turin, PWD chhangtu Minister Pu 

Vanlalhlana i lo sawm ang.  

 

PU VANLALHLANA, MINISTER :  Pu Speaker, zawhna zawt tur awm tak takte 

pawhin an zawtin ka hria a, a zawt awm ber pakhat Mamit bialtu hi a ngawi hmak thung a. 

(Speaker :  A ngawi lo;, a thleng pha ta lo a ni. A phar reng mai a.) Aw, a ṭha e. 

Zawhna pali min zawt a, amaherawhchu an zawhna kha a inang deuh ṭheuhvin ka hria a. Kan 

lo dawnsawn danah chuan, Sairang, Lengpui, Mamit, Darlak, Tuidam, New Eden, Langkaih 



tih khan a huam tlangpuiin ka hria a, National Highway-44 a ni a. Amaherawhchu, a number 

thar-ah chuan MoRTH lam chuan National Highway-108 an ti a, a number hi an thlak reng 

avangin hriatfuh a har bawk a ni. 

 

Hnathawh hmabak chu - State PWD-in DPR Balance work of widening into two-lane with 

geometric improvement chu siamin, MoRTH-ah an thehlut a. DPR chu MoRTH-in uluk taka an 

lo zir chian hnuah sanction a lo ni ta a, sanction amount hi cheng vbc 170.96 zet a ni. He hna 

hi tender tawh niin, tunah chuan technical evaluation tih mek a ni a, kumin April-May chhungin 

contractor hmuh hman ngei kan inbeisei a ni. Contractor-in hna a thawh zawh hnuah kum 5 

chhung enkawl chhunzawm tur a ni bawk. 

 

Hei bakah hian, two-lane in a hel khua kawngte - Ropuichip, Dampui, Mamit, Tuidam, New 

Eden te one-time resurfacing tih a nih angin, he resurfacing estimate hi MoRTH-in an lo 

sanction tawh a, a contractor tur pawh thlan fel a ni tawh a ni. He one-time improvement 

sanction amount hi cheng nuai 4863 a ni. Helai kawnga telte hi resurfacing tih zawh a nih hnu 

chuan National Highway ni tawh lovin, State PWD-in a enkawl tur kawng a ni tawh dawn a, 

State PWD-in a enkawl chhunzawm dawn a ni. 

 

Hmabak a la awm nual a, tun thal chhungah bul ṭan kan tum ang a, eng chen nge thawh theih 

chu a hriat loh a ni. A chhan chu keimahni kut ringawta awm a ni lo a, verify leh endik tu tur 

te an la awm nual avangin, kan rilru erawh a hmanhmawh khawp mai. 

 

[Interruption] 

 

(Dr. R.Lalthanglianga : Pu Speaker, a zualpui lai tak tak khu kal hleih theih loh tur a awm 

dawn ni tih a chiang reng mai a. Chuvangin, eng emaw deuh hleka ngaihtuah hranpa, a awm 

theih ang em? Tih kha.)  

 

Theih e. A chhe lai WBM repair angin uluk takin kan ti dawn nia. Teirei Bridge em ni a chhia 

i tih hi? Teirei Bridge chu DPR siam a ni a, mode hnuaiah August plan 26-27 ah dah tum a ni. 

 

STARRED QUESTION NO. 265 

Subject: PWD Hna Quality Maintain Chungchang. 

Zawhna Neitu: Pu T. Lalhlimpuia (Lunglei West) 

 

SPEAKER : Starred Question No. 265 zawt turin Member zahawm tak Pu T. 

Lalhlimpuia i lo sawm ang. 

PU T. LALHLIMPUIA :  Pu Speaker, ka lawm e. PWD Minister zahawm tak 

chhan atan ka zawhna chu -  

a) Quality Control Research & Development Division hian tun dinhmunah Public Works 

Department – in quality an maintain theihna turin bungrua/hmanrua an nei tha tawk 

em? 

b) An neih loh chuan, an neih dan leh an mamawh dan min hrilh thei em? ka lawm e.  

 

SPEAKER : Aw le, chhang turin PWD Minister bawk Pu Vanlalhlana i lo sawm ang.  

 

PU VANLALHLANA, MINISTER :  Pu Speaker, member zahawm tak Pu T. 

Lalhlimpuia zawhna chhanna chu hetiang hi a ni e: - 

1. Quality Control Research & Development Division hian tun dinhmunah PWD-in 

quality a maintain theihna turin bungrua/hmanrua an nei tha tawk rih e. 

2. Tun dinhmunah chuan an nei tha tawk rih e. 

 



SPEAKER : Aw le. Zawhbelhna zawt turin:  

1. Pu T. Lalhlimpuia, Zawhna Neitu, (Lunglei West) 

2. Pu Jeje Lalpekhlua, (South Tuipui) 

 

PU T. LALHLIMPUIA :  Pu Speaker, kan kawngte PWD in hma a lakna ah hian a 

sum leh pai ringawt zawh emaw, a hna tur ringawt emaw zawh awm hi a nilo deuhin ka hria a. 

Chuvang chuan, PWD hian a maintenance lam te, quality control ah te hma kan sawn a ngai a. 

Chutiang tur chuan kan ram hian hma a lak a ngai a ni tiina kan han zawt kha a ni a. Ka 

zawhbelhna chu –  

 

a) PWD - Quality Control Division tan kuminah hian bungrua leh hmanrua leina tur pawh 

budget 2026-27 ah khan a lang a. Chutah chuan, mamawh hmasa han lei tur ruahmanna 

an nei em? Tuna an mamawh dan te kan han thlir khan ‘eng emaw chu an mamawh’ 

tih a ni a.  

b) Tin, State capital ah te, division ah te pawh mamawh eng emaw zat kha an nei ang a. 

Chutah chuan mamawh hmasa engnge tih ngaituah emaw, lei tum emaw an nei em? 

An neih chuan, eng hmanruate nge lei an tum? Ka lawm e. 

 

PU JEJE LALPEKHLUA : Pu Speaker, ka lawm e. Pu Speaker, Ka zawhbelhna chu– 

Sorkar hmasa khan Champhai kawng siamna atan cheng engzat nge a sanction? Tin, Serchhip 

kawng, kan bial Hnahthial lam kawngte nen he hmalakna hi a inang em?  

 

SPEAKER :  Aw le, chhang turin PWD changtu Minister Pu Vanlalhlana i lo sawm 

ang.  

 

PU VANLALHLANA, MINISTER :  Equipment thenkhat neih sa a awm a chung chu 

hman tangkai reng a ni a. Cement test-na te, aggregate test-te, tegument test-te, brick test-na 

te. Tin, soil test-na te, sand test-te , steel test-te, non-destructive testing machine tih ang te kan 

nei a. Tin, laboratory Van hi lei fel tawh ni tawhin equipment leina erawh chu tunah buaipui 

mek a ni a. Tun dinhmunah fund re-appropriation tih fel a ni a Finance Department atangin 

expenditure sanction nghah mek a ni a. ‘Yes’ hmuh hunah chuan equipment, Van-a attach tur 

ang te pawh chu kan lei thei tur ah kan ngai a ni.  

Tin, Pu Jeje zawhna kha  

 

PU JEJE LALPEKHUA: Pu Speaker, ka zawhna chu, Champhai lam kawng tuna NHIDCL 

in an khawih zawh tak khi lai kawng te, Hnahthial lam te kawng nuam tak kan nei chho a. Heihi 

Mizoram Sorkar khan sum a hmang em? Nge ni a, Central Sorkar atanga kawng hi laih ani?  

 

PU VANLALHLANA, MINISTER :  Champhai chu NHIDCL kawng a ni a, Lunglei 

chu Mizoram State in a a enkawl a ni. Hnahthial Central Sorkar a ni National Highway 

NHIDCL. Chu chu ka chhan theih dan a ni.  

 

STARRED QUESTION NO. 266 

Subject: Health & Family Welfare Department Hnuaia Hnalak Chungchang. 

Zawhna Neitu: Pu H. Lalzirliana (Mamit) 

 

SPEAKER : Zawhna Starred Question No. 266 zawt turin Pu H. Lalzirliana i lo sawm 

ang.  

 

PU H. LALZIRLIANA :  Pu Speaker, Health & Family Welfare Department 

Minister zahawm tak min chhan atan ka zawhnate chu: -  

a) MPSC-in Health & Family Welfare Department hnuaia Asst. Professor (Mizoram 



College of Nursing) post 5 lakna tur advertisement ni 31.07.2025-a a tihchhuah chu ni 

28.01.2026 khan cancelled leh a ni a. Hei hi eng nge a chhan? 

b) Advertisement hi tihsualpalh vang nge, he hna (post) hi a lo ruak leh lo zawk?  

c) Hemi post 5 a tan hian mi engzatin nge application submit? 

d) Eng chen nge kal pui hman a nih he cancel leh hma hian tih ani e.  

 

[Zawhna & Chhanna hun a tawp a, House duh angin sawi chhunzawm a ni a.] 

 

SPEAKER : Aw le, Zawhna & Chhana hun a zo a, kan Minister hi kan han chhan tir 

law law ang a. Amaherawhchu, zawhbelhna erawh chu lak a rem tawh dawn lo a ni. Health & 

Family Welfare changtu Pi Lalrinpuii i lo sawm ang.  

 

PI LALRINPUII, MINISTER :  Pu Speaker, ka lawm e. Hei Pu Zira hi thil 

zawhawm tak tak mipui in Sorkar a rinhlel theih tur awm ang rawn zawh hi a ching a a tha ka 

ti hle mai a, insawifiahna hun min pe thin hi, a hmasain a smart kati a lawmthu ka sawi hmasa 

a ni. 

 

PI LALRINPUII, MINISTER :  Pu Speaker, ka chhanna chu –  

a) UGC Regulation, 2018 hi Mizoram College of Nursing (MCoN) a thawktute hlawh 

bituk nan 2021 atang khan hman ve a ni a, he Regulation hi service condition dangah 

hman a la nih loh avangin leh, hman tur tho tho a nih bawk avangin ni 11.11.2025-a 

DP & AR huaihawtna hnuaia MPSC leh Health & Family Welfare Department te nena 

joint meeting neih chuan UGC Regulation hi tuna hna lak thar tur atang hi chuan 

pawmpuia hman ve law law ni se tih avangin, MPSC advertisement lo tichhuak tawh 

mahse hnuhkir (cancel) leh a ni ta a ni. 

b) Advertisement hi tihsual palh a ni lo va, hna pawh hi a ruak ngei a ni. 

c) Advertisement hi MPSC lam tihchhuah a nih avangin Health & Family Welfare 

Department chuan application lo lut zat hi kan hriatpui lo.  

d) Engchen nge kalpui hman a nih tih hi, Health & Family Welfare Department chuan 

MPSC ah requisition thawnin MPSC pawhin advertisement a chhuah tawh a. Chutih 

laiin a chunga tarlan tak ang khian advertisement chu cancel turin Health & Family 

Welfare Department chuan MPSC ah ngenna a thlen leh ta a ni. Pu Speaker, ka lawm 

e. 

SPEAKER : A lawmawm e, tikhan …… 

 

[Interruption] 

 

(Pu Lalchhandama Ralte: Pu Speaker, khawngaihin, ka lo inrawlh lawk ang a. Post diltu 

engzatin nge application submit tih an chhang thei lo kha, kal zelna turah department hian 

anmahni bakah related hi an lo han zawt lawk tur a ni a, kan member ten an hriat duh pek hi 

department mawh a niin ka hria.) 

 

SPEAKER : MPSC lam conduct tur leh an kut a nih hmel a. Tin, ni e; thil harsa lutuk 

ni paw’n a lang lo va. Kan Opp. Leader beisei kha, tun hnu ah chuan thil harsa pawh a ni lo va, 

chipchiar deuh hlekin a theih hram chuan inchhan zel tum ni se 

. 

Aw le, tikhan Zawhna & Chhanna hun a zo a. Business danga kan kal hmain thil han sawifiah 

tur ka nei a.  

 

Hei, ka hmaa intiang ur mai hi kan hmu ang a, khulai dawhkanah pawh khuan kan hmu bawk 

ang a. Hemi chungchangah hian statement ti mai ila Member-te ngenna leh hriattirna pawh a 

ni ang, han sawirik duh ka nei a. 



 

Unstarred Question Diary No. 1151-na ballot hnu ah No. 405-na, Pu Ramthanmawia, Member 

zahawmtak East Tuipui bialtuin Rural Development & Administration Department-a a zawhna 

hi vawiinah House Table-ah rawn dah chhuah a ni a. He zawhna pakhat chhanna hi phek 3457 

a ni a, zawhna pakhat chhanna a ni. Chumi a nih avang chuan, Member zawng zawngte han 

insem vek kha a harsat avangin party tina kan Secretary theuh te copy khat kan inpe a, tin, a 

zawttu copy khat kan pe a. House Table-ah lay tur copy khat a awm bawk a. Tin, Speaker copy 

tur bakah office copy leh Library copy tur rawn submit mai turin ka ti a. Member dangte’n a 

copy kan en duh chuan NeVA website, hei hi Member-ten kan hmelhriat pawh a tul viau ang a, 

mizo.neva.gov.in ah a awm a. A zawhna hi tun sorkara Rural Development & Administration 

Department hnuaia hnathawhte a hnuaia mi ang hi min hrilh thei em? tih a ni a. (a) Hna hming 

(b) Amount (c) Hna tan ni leh hna zawh ni tur (d) Eng scheme hnuai nge funding source (e) 

Hnathawh dan leh thawktu tur thlan dan, open tender emaw restricted tender emaw 

departmental emaw, work supervisor emaw (f) hnathawktu hming, contractor hming leh 

address tih a ni a, chumi chhanna chu a ni.  

 

[Interruption] 

 

(Prof. Lalnilawma, Minister :  Pu Speaker, kumhnih chhungin kan thawk hnem lutuka a 

chhah deuh a ni.) 

 

A thawh lam kha chu inthlahrung lo ula, a report dan lai kha a nia rawn tih ka tum chu. Aw, 

thawk mawlh mawlh rawh u. Hei aia chhah pawh hi awm zel mahse a pawi lo. 

 

Tichuan, NEVA website mizo.neva.gov.in ah a awm a, a duh apiang tan download theih a ni a, 

Member-ten kan en duh chuan kan lo en mai dawn nia. Tun hnu ah Member tu pawhin zawhna 

a zawh dawnin, tun tuma mi ang chhanna sei lutuk chhan ngai a awm leh a nih chuan, a hard 

copy a inpe tawh lovin, a hmaa ka sawi tak NeVA website atanga download mai turin kan 

inngen tawh dawn a ni. NeVA system kan neih hi tun Session-ah hian Member zawng zawngin 

zawhna zawh nan kan hmang kim thei a, a lawmawm hle a ni.  

 

Hei hi ka sawifiah lawk ang a. Session hmasa lamah khan manual (kutziak) a thehluh a la awm 

zeuh zeuh a. Amaherawhchu, tun tumah chuan NeVA kaltlangin kan dawng vek thei a, a 

lawmawm hle a, lawmthu pawh ka sawi a ni. NeVA system kan hman chhan hi sorkar laipui 

Ministry of Parliamentary Affairs-in India rama state hrang hrangte’n session kan neih chhunga 

paper hman tam lutuk avanga sum sen tam tihziaawmna’n leh (Pu Lalthansanga, Minister 

zahawm tak rilrem zawng tak) environment kan humhalhna ni bawkin, paperless-a kan kal 

theihna tura duan a ni. Hemi kawngah hian Assembly Secretariat lam pawhin chak zawk leh 

uar zawkin hma kan la chho zel a, Member-te pawh chumi atana lo inbuatsaiha hmang tangkai 

zel turin leh, lo zirchiang leh zel turin House kaltlangin kan han inhriattir nghal ni bawk rawh 

se. 

 

Harsatna nei deuh emaw, (kha, website te kan ti a) internet emaw, computer lam emaw lo 

hmelhriat lutuk lo te pawh a awm theih a. Hriatchian duh kan neih chuan kan naute, kan 

Secretariat lamte inzawhfiah theih reng a ni. 

 

PRESENTATION OF REPORTS 

Presentation of Reports-ah kan kal ang a. Pu T. Lalhlimpuia, Chairman, Subject Committee-

III-in heng te hi House-ah rawn present turin i lo sawm ang u: –  

(1) Fourth Report on Actions Taken by the Government Against the Recommendations 

contained in the First Report of the Subject Committee-III (2024-2025) relating to 

Finance Department (Taxation); 



(2) Fifth Report on Actions Taken by the Government Against the Recommendations 

contained in the Second Report of the Subject Committee-III (2024-2025) relating to 

Agriculture & Farmers’ Welfare Department; 

(3) Sixth Report on Actions Taken by the Government Against the Recommendations 

contained in the Third Report of the Subject Committee-III (2024-2025)relating to 

Health & Family Welfare Department.  

 

PU T. LALHLIMPUIA : Pu Speaker, ka lawm e. I remtihna leh he House 

zahawmtak hriatpuinain, heng Subject Committee III - Action Taken Report pathumte hi House 

ah ka rawn present e -  

1) Fourth Report on Actions Taken by the Government Against the Recommendations 

contained in the First Report of the Subject Committee-III (2024-2025) relating to 

Finance Department (Taxation); 

(2) Fifth Report on Actions Taken by the Government Against the Recommendations 

contained in the Second Report of the Subject Committee-III (2024-2025) relating to 

Agriculture & Farmers’ Welfare Department; 

(3) Sixth Report on Actions Taken by the Government Against the Recommendations 

contained in the Third Report of the Subject Committee-III (2024-2025)relating to 

Health & Family Welfare Department.  

 

Pu Speaker, heng reports te hi Finance Taxation Department-a sorkarin chhiah tam tak kan hloh 

chungchang te; Baki Jaye kutah nikum May, 2025 thlenga taxation kaihhnawih ah 

₹761,26,970/- hu pending case awm anga hriat chungchangah hma la tura recommendations a 

siam tawh te; sorkar hmalakna committee-in further recommendation-a siam chungchang te; 

School of Agriculture Science Hnahthial thawmthat te leh The Mizoram States Council for 

Clinical Establishment a nih tur anga a function theih nan Assembly Committee-in hma a lakna 

kaihhnawih te kha a ni a. Hetah hian Pu Speaker, kan Chairman hmasa Pu TBC Lalvenchhunga 

leh Pu Jeje Lalpekhlua te kaihhruaina hnuaiah member hmasa ten hma an lo lak tawhna ah leh 

tuna Subject Committee III Chairman leh Member-te tana a hmawr bawk awlsam tura an 

thawhrimna ah he House-ah hian lawmthu ka’n sawi duh bawk a ni. Pu Speaker, ka lawm e. 

 

[Speaker thu angin a copy memberte hnenah sem a ni a.] 

 

SPEAKER :  Aw le. Business dangah kan kal leh ang a.  

 

 

FINANCIAL BUSINESS 

Vawiin ah hian Minister zahawm tak tak pahnih - Pu B. Lalchhanzova leh Pu Vanlalhlana te 

Demand kan sawiho ang a, pass nghal kan tum dawn a ni. Hun kal taA kan tih thin angin 

Minister zahawm tak tak te pahnih demand-te hi a rualin kan la ang a, tunah Pu B. 

Lalchhanzova’n House-ah heng a demand te hi submit-a, sawiho tura rawn move nghal turin i 

lo sawm ang u: - 

 

1) Demand No. 6 - Land Revenue Settlement, 

2) Demand No. 17 - Food, Civil Supplies & Consumer Affairs; 

3) Demand No. 26 - Information, Public Relations, Printing & Stationery. 

 

PU B. LALCHHANZOVA, MINISTER :  Pu Speaker, ka lawm e. Pu Speaker, 

Governor of Mizoram leh i phalnain, kum 2026 - 2027 chhunga ka department chante 

inrelbawlna tura hman atan he House zahawm takah hian ka rawn thehlut a, sawiho turin ka 

rawn chhawp chhuak e - 

1) Demand No. 6, Land Revenue Settlement - ₹37,86,07,000/- 



2) Demand No. 17, Food, Civil Supplies & Consumer Affairs - ₹3,00,41,31,000/- 

3) Demand No. 26, Information, Public Relations, Printing & Stationery - ₹26,83,34,000/- 

Avaiin ₹3,65,10,72,000/- Ka lawm e. 

 

SPEAKER :  Aw le, tunah chuan Minister zahawm tak Pu Vanlalhlana kan sawm ang 

a, House-ah heng a demand-te hi rawn submit-a, House-ah sawiho tura rawn move nghal turin 

i lo sawm ang u: – 

1) Demand No. 12 - Parliamentary Affarirs; 

2) Demand No. 42 - Transport; 

3) Demand No. 45 - Public Works Department. 

  

PU VANLALHLANA, MINISTER :  Pu Speaker, ka lawm e, Governor of Mizoram 

recommendation leh i phalnain, kum 2026 - 2027 chhunga heng ka department-te inrelbawlna 

tura hman atan he House zahawm takah hian ka rawn submit a, sawiho nghal turin ka rawn 

move e: – 

1) Demand No. 12 - Parliamentary Affarirs Department - ₹ 1,08,50,000/- 

2) Demand No. 42 - Transport Department - ₹ 42,40,87,000/- 

3) Demand No. 45 - Public Works Department - ₹ 4,02,95,77,000/- 

A vaiin ₹4,46,45,14,000/- Ka lawm e. 

 

SPEAKER :  Aw le, kan Minister zahawm tak tak ten an demand-te an rawn submit 

ta a, sawihona kan nei tan ang.  

 

[House duh angin, member pakhat thusawi hun atan minute 10 tuk a ni a, warning bell minute 

2 a la awmah pek anni dawn a ni.]  

 

Tunge han sawi hmasa ang le? Member zahawm tak Pu Robert Romawia Royte i lo sawm ang.  

 

PU ROBERT ROMAWIA ROYTE :  Pu Speaker, ka lawm e. Aw le, hei vawiin niah 

kan Minister-te pahnih Pu Vanlalhlana leh Pu B. Lalchhanzova-te demand kan sawiho thei tur 

hi a lawmawm hle in ka hria a, sawiho phurawm tak niin ka hria a, i zarah sawi hmasa bera ka 

tangte hi ka lawm hle a ni. 

 

Pu Speaker, a subject lama kan luh hma lawkin kan House-ah hian engemaw Treasury Bench 

lam a ni emaw, Minister lam te emaw, kan House Leader-ten emaw thu an han sawi a, thudik 

lo, dawt tih chiang tak kan lo hriat, kan lo pharh a, kan lo sawi ve hi thudik lanna atana he 

House ti tangkaitu ni te hian a lang a. Chuvang chuan, helaiah hian hriatfiah lo vanga thudik 

mang lo sawite emaw, engemaw intension tha lovanga thudik lo sawite pawh kha lo awm thei 

tho a ni. Chuvang chuan, thudik lo sawi hi House-ah hian a awm ngai lutuk lo a, tunhma lam 

aiin tunhnai hian par a chhuang ta emaw tih mai tur lai hi a awm a. Thudik lo tih kan lo hriat, 

[Point of Order]-te tia kan lo sawi hi ‘uar deuh deuh ang u’ tih hi ka rawt tlat duh a. A chhan 

chu hei hian kan House atang hian mipuiin thudik an hriat theih phah ang a, tih kha i thu thu 

phei chu a ni a, ka sawi hmasa lawk duh a ni. 

 

Demand No. 6: Land Revenue & Settlement Department 

Aw le, Revenue Minister zahawm tak Pu B. Lalchhanzova demand chungchang hi sawi tur tam 

tak a awm a, hna pawh tam tak an thawk a ni tih kan hria a. Pahnih-khat lek sawi kan duh chu: 

 

Tunhnai ah Private Member’s Resolution hmangin Lengpuia ram inlak sak leh in pek chhawn 

chungchangah felhlel awma hriatna a awm a, mipuiah pawh ti ti a tam mai a. Chumi 

chungchangah chuan House-ah kan sawiho a, lungrual takin tlema ti danglamin Private 

Member’s Resolution kha pass a ni a. Kha kan resolution kha engtinnge a department changtu 



a nihna laiah umzui zel a nih? CBI lamte hian a case kha chhui turin an register tawh em? 

Keima hriat chak a nih mai piah lamah mipui hriat chakte pawh niin ka hria a. Lengpui ram 

hralh dawn a file put chhuah tihte kha a awm a, khalam kha chu ka hre thui lova, file kal chak 

dan leh approval leh a process an kal vek vek kha chuan thlawk kual vel em ni tih mai tur kha 

a nihna lai a awm a. 

 

Kha subject tho kha CBI in a chhui chak dan kawngah chak zawka nawr theih dan pawh hi 

awm tho ang em aw tih te rilruah a awm a. Mi pahnih inang lo tak tak hnena cheng vaibelchhe 

188 chuang, ka hre sual maithei e, Pu Speaker, an account-a direct a han transfer tawp mai kha, 

khami a thlen theih nan khan a phura te chu an phur hle tih kha a hriat a. A ri vut vut mai kha a 

ni a. Chuvang chuan, khang kha a kal zel dan hi hriat a chakawm hle mai. Chak takin kal se la, 

kan resolution ang ngei khan, tih kha ka han rawt duh a. 

 

Tin, DC tihte pawh kha a ri a. Kan Minister zahawm tak pawh khan “DC mawhphurhna a ni 

mai” han tih lek lek te pawh kha a awm a. Tu nge DC ni a, tu nge DC ni lo tih lam kha ka sawi 

tum a ni lo a. DC khan sorkar mitmei leh sorkara thuneitute duh dan emaw hre lo khan heng 

thil hi an ti lo ang tih hi ka rin dan a ni a. Chuvang chuan, mawhphurhna lak ngam hi a 

pawimawh tih ka han sawi duh a. 

 

Kan naupan lai ni hial te khan ka hre tawh e a, Dr. H. Thansanga, kan Speaker zahawm tak, 

chak tak pawh ni tawh thin, kan Education Minister a nih lai khan a department, MBSE-ah 

matric question a leak a. An han chhui chian khan, an peon te zinga mi pakhatin a lo tih leak 

nia hriat a ni a. Kan Education Minister zahawm tak, lar tak, hming tha tak kha moral 

responsibility la in a bang a. A bang hlen niin ka hria a. Chuvang chuan, Lengpui thil hi a 

serious em em a, a sum involve pawh a tam a, a corrupted fund chin pawh hi a sang far a ni, a 

neitu hnena sum lut lo chin hi. Hengah hian chak zawka bawhzui a va tha em tih kha ka han 

sawi duh a. 

 

Tin, tun sorkarah hian, Pu Speaker, RTI leh sorkar hotute hi an thu a inang lo. RTI chhanna leh 

sorkar hotute thu leh hla hi a inang lo fo mai hi a manganthlak khawpin ka hria a. He ‘Lengpui 

Land Scam’ kan tih mai chungchangah pawh hian kan House Leader leh kan CM zahawm tak 

khan “SIA kha 120 MNF hunlaia pek chhuah a ni a, a order copy pawh ka nei e” a tih lai khan, 

kei pawh ka kawl ran a. Revenue Department in SIA, MNF hun chhunga an pek chhuah kha 

16 a ni tih kha RTI copy kan dawn dan hi a ni bawk si a. Helai thu in kal vel thin pawh hi sorkar 

efficient tak, sorkar administration tha tak kalphung hi chu a ni chiah lo. 

Tin, RTI hi, “Minister approved loh chuan chhanna hi pek chhuah tawh loh tur” tihte a lo 

awm a ni awm e. RTI-ah chuan thu dik awm sa kha pek chhuah mai tur a ni a. A chhangtu 

pawh khan a ngaihdan pawh kha a sawi thiang lo va. Miin an rawn zawhna kha thu dik sa 

hmanga chhan mai tur a ni a. Khatah khan tu approval emaw han ngai kual vel tur kha RTI 

principle-ah chuan a ni lovin ka hria a. Helaia RTI chungchanga kan official te kan khap bet 

deuh thin nia lang te pawh hi a kahpah deuh na a, han sawi pah deuh ka duh a. SIA for land 

acquisition, ram la tur hian Revenue Department lo hian exemption te hi an lo pe chhuak thei 

em? tih te pawh hi ka zawhna a ni. 

 

Demand No. 42: Transport Department 

Transport Department chungchangah ka han lut ang a. Pu Vanlalhlana Department pawimawh 

tak a ni tih kan hria a. 

 

MNF sorkar lai khan he House zahawm takah hian ZPM MLA lam atang khan Drivers Pension 

chungchangah khan Private Members’ Resolution kha an rawn pu lut a. An sawi rawt tui thiam 

khawp mai a. Kei pawh treasury bench lama ka thut ve lai a ni a. Driver Pension Bill emaw, taxi 

driver tih tur a ni, driver hrim hrim te’n hamthatna tha zawk an lakna tur, sorkar driver ni lo, 



private driver te’n pension an lak dan tur resolution an rawn put luh te kha, an han sorkar a, a 

kum khatnaah kha chuan “la sawi chhuak lo vang, dan an la siam mek aniang” te kan ti a. Kum 

hnih chuang sorkar tawh hnuah hi chuan Driver Pension Bill te hi rawn put luh kan beisei khawp 

mai a, tun Assembly Session-ah pawh hian. Chengkawl lengkir tla ang vang vang kha a ni ta mai 

a, a reh ta vang vang a. Heng te hi ka Minister hian min sawifiahsak se la. Drivers’ Pension Bill 

te hi rawn put luh hnaih an tum em, an buatsaih mek em tih te ka han zawt duh a ni. 

 

Demand No. 45: Public Works Department 

Tin, PWD-ah hian sawi tur tam tak a awm a. PWD hi department lian tak an ni a. Hna pawh hi 

an thawk nasa khawp mai a. Chhuanawm tak tak te pawh tam tak a awm a ni tih mita hmutute 

vek kan nih ka ring. Chutih mek lai chuan sorkarin PWD chungchanga thu a pek kual vel dan 

hi PWD-a kan officer chhuanawm tak tak te tan pawh hian a chang hi chuan a 

manganthlak thin awm mang e aw tih te hi rilruah a awm a. 
Entirnan, “Tender chhangtute’n 5% aia hniamin an chhang tur a ni lo” han tih ang tlat te.Tin, 

“Contractor in hna 5 bak a rualin a thawk tur a ni lo” tih ang chi te hi PWD Department rilru 

atanga rawn chhuak ni hian a lang lo va. He idea hi, khawi lai atangin emaw, Party lam rilru te 

hi a ni daih em tih te ngaihtuahnaah a awm a. Khawi State-ah nge maw tiang hian an tih ve le? 

Miin a tlin chuan, hna 5 aia tam pawh kha chhang se la. Eizawn nana lo hmang tawh te pawh 

tam tak, construction hna te pawh eizawn nana hmang tam tak te pawh an awm a. Hna 5 chin 

chauh thawk thei a kan in-restrict tlat a nih chuan a dik lo deuh ang em aw tih te rilruah a aw 

deuh a. Chu chu ka han sawi duh a. 

 

Tin, 5% aia hniama chhan phal loh tih kha, “quality control nan” tih kha chu chhuanlam maimai 

ni deuhin ka hria a. 5% aia hniama hna thawh, tha tak tak vek zawk a ni. A taka hre tu pawh ka 

ni a. Chuvang chuan, 5% hian an thawk pha mang lo zawk, open tender-ah ngat chuan, 

contractor te hian. He lai hi, Pu Speaker, nangmah kal tlangin sorkar hi in en tha leh se la. PWD 

hi an manual pangngai ang hian an kal leh hlan te hi a va nghahhlehawm em tih ka han sawi 

duh a. 

 

Tin, Tuidam leh Darlak inkar kha ka sawi tawh a, nichin khan, zawh belhna chungchangah. 

Urgent tak zet a ni. Pu Speaker, nangmah kal tlangin Minister zahawm tak leh a department 

officer te pawhin tihmakmawha, thal laia an tih loh chuan, khu lai kawng ringawt khu a ni lo 

va, Tripura lam kalna zawng zawng te, khung zawng zawng khu a buai vek dawn a ni. 

 

Tin, khulai khu lifeline tak tak, kawng tawi te a ni, thui lo te a ni. Khu khu tih that harsa pawh 

a ni lo. Contractor an awm tawh phei chuan contractor te pawh kha kan control thei mai lo em 

ni, kan ngen thei lo em ni, tha taka ti zung zung turin tih kha kan ngen duh a. Bairabi–Zamuang 

road hei hi a beidawn thlak khawp mai tuna a progress han en chuan. Chuvang chuan hei hi 

kan Minister zahawm tak leh a team-te hian min lo hriatpui sela, khutal khu chu tha sela. Darlak 

leh Tuidam inkar khu harsatna khirh tak a awm pawhin khalamah khan a la kal theih a, a pahnih 

a kal theih loha awm thin leh hlauhawma awm thin khu tun thal lai hian, Pu Speaker, nang 

pawhin min hriatpui rawh, theihtawp i chhuah tlang ang u tih kha kan sawi duh a. Hetih mek 

lai hian PWD hnathawh lawmawm tak tak Teirei Bridge han zawh a nih te khu keipawh hmanni 

lawkah kan zuk kal a, ka in-selfie vel a, a lawmawm hle mai tih kha kan sawi duh bawk a. 

 

Demand No. 12: Parliamentary Affairs Department 

Parliamentary Affairs chungchangah hian Lengpui Land Scam chungchanga Assembly 

Resolution kha Parliamentary Affairs Department leh Minister hian engtinnge a bawhzuia, a 

thawnna tur lamah te an thawn tawh em? tih te kha kan zawt duh pah bawk a, ka sawilang duh 

bawk a, chet ran ngai chi thil a ni. An accounts pawh hi freeze sak a la ni lo em? Cancel tumna 

te pawh hi a la awm lo em? CBI kutah kan dah char char mai dawn em ni? Sorkar hian chet 

lakna tur chi te pawh a awm ve tho lawm ni tih te pawh hi ngaihtuahna ah te chuan a awm a ni. 



Bial mal hi ti lutuk lo ila tih ni bawk mahse, PWD chungchangah hi chuan ka bial malah hian 

sawi tur a awm a, bialkhai a khaw thlenga SASCI atanga tih tur kha 50% a lapse avangin kan 

buai a, “min tih zawhsak hram rawh u” tih kha kan sawi leh hram a ni e, Pu Speaker. 

Ka lawm e. 

 

SPEAKER : Aw le. A lawmawm e. Member zahawm tak Pu Lalramliana Papuia i lo 

sawm ang. 

 

PU LALRAMLIANA PAPUIA :  Pu Speaker, ka lawm e, kan inhnawn deuh thin a, 

chuvang chuan a ding hmasaah hian ka’n tang mai ang e. Hei vawiinah hian kan ngaihthlak tak 

ang khan Demand 2 kan sawi leh dawn a ni a. Pu B. Lalchhanzova, kan Minister zahawm tak 

chan department lam atang hian han sawi hmasa ta ila. 

Demand No. 6: Land Revenue & Settlement Department 

Hei Land Revenue & Settlement Department lam ah hian tun sorkarah hian hmasawnna 

lawmawm tak tak mai kan hmu a, tunhmaa department hmalakna langsar em em nia kan hriat 

lem loh, mahse, a ruka buai tak tho si department ni thin kha, sorkar kal mek tihmingthatu ti 

mai teh ang, kalphung thar a nih ziah pholangtu department pawimawh tak a ni chho ta te hi 

lawmawm ka ti a. A changtu Minister-in a tui chilh em em mai pawh hi lawmawm ka ti a. Tin, 

hei kan sawi thin a, tunhnaiah te pawh ram buai kum engemaw zat chinfel theih loh te chu 

chinfel an ni a. A bik takin Zoram mipuite’n kan lawmpui em em Maumual ram buai, hnam 

sipai hmasate lo awmna, an nu leh pa te pawhin an chinfel pui theih loh ram buai te pawh tun 

sorkar tharah kan Minister hova chinfel pui a ni te hi a lawmawm hlein ka hria a, hengte pawh 

hi lawmthu sawina tur niin ka hria. 
 

Hei Revenue Department chungchang kan sawi hian, kha kan member zahawm tak a hmaa lo 

sawitu kha Pu Robert Romawia a awm ta lova. Lengpui ram hi kan sawi chhuak ve leh thin a, 

hmanniah pawh Resolution-ah kan sawichhuak hrep tawh a, hemi chungchang kan sawi chhuak 

leh thin hi kan tifel tawh emaw tih nak alaiin, party pakhat chhunga engemaw leader crisis awm 

deuh avanga tute emaw kan hotu hmasa, he House-a thu zui ve ta lo te, mawng hlim tuma 

umzui te pawh hi a ang ta mah mah zawk em aw ka ti a. Hetiang te a nih phei chuan party 

pakhatin anmahni huang chhunga lo inchinfel mai atan a thain ka hria.Awle, hei kan sawi kar 

thlak deuh lo thei lova, Land Revenue chungchangte pawh hi han lut leh ta ila, hmasawnna 

zingah E-Ram Portal kan han hmang thei te pawh hi a lawmawm em em a. Tin, kan ngaihthlak 

thin rilrua nghahhlel deuh pakhat chu survey chungchangah surveyor te an indaih lo em em a, 

hemi ti ziaawm tur hian empanel firm te, survey titu tur nge pawh ruahman a ni ang tih te pawh 

kha sawi a awm thin a. Hengte pawh hi nakinah kan Minister-in react min neih hunah sawi 

chhuak se ka duh chu: Enge tunah kan kalpui dan ni ta, hmun thenkhatah te hian kan tum dan 

angte kha kan tihawhtling thei ta em? tih te leh District dangah te pawh hian engtinnge hma 

lak zel kan tum? E-Ram te pawh hi Mizoram pum huapa District hrang hrangte pawhina kan 

chhawr theih tur hian kalpui theih a ni dawn em? tih te. Tin, survey neih dan chungchangah 

empanel firm tena an kalpui ang chi te kha tih theih a ni tawh em tih te pawh hi ka zawt ni ta 

sela, chiang zawka min chhan theih chuan a lawmawm khawp ang. 

 

Demand No. 17: Food, Civil Supplies & Consumers Affairs Department: 

Hei Food, Civil Supplies & Consumer Affairs lamah te pawh hian ka rilrua lawmawm em em 

ka tih pakhat chu, he House-ah pawh he sorkar a lo din tirha kei pawh Session kan neih hmasak 

lama ka sawi, ka vei em em chu, “mipuite ei tur ration buhfai a buk dika lak theih dan a awm 

lawm ni?” tih hi ka au hla leh kan Minister hriatah pawh he House-a ka sawichhuah a ni a. 

Theihtawpin tan an la a, zep thu cheng lo, a zawng zawngah a dik thlapin engkim a felfai thlapin 

an ti tih chu sawi ngam a ni lovang. Amaherawhchu, mipui nawlpuiin kan pawm theih turin 

tunhma nen khaikhin chuan Zoram mipuite hian a buk dikin ration an la tih hi a sawi ngam a 

ni tunah hian. Hengte hi department hlawhtlinna ropui tak a niin ka hria. Chuvangin he House-



ah pawh hian vawiin niah lawmthu sawi ka duh. 

 

Tin, retailer te dinhmun te pawh hi, tunhma lampang te kha chuan ‘retailer’ kan tih chuan hlawk 

taka che tur hrim hrimah kan ngai a, a dik a dawk pawh thlu lova, buhfai te pawh hralh thei tur 

leh pawisa te pawh siam thei turah kan ngai a. Amaherawhchu, he sorkara kan Minister chak 

takina hma a lak puina hnuaiah chuan retailer te kan hmuh dan pawh a lo danglam ta a. 

Tunhmaa khatiang ang nunphung leh sum siamna hlawk tak tura kan ngaihna tur te pawh a lo 

ni ta lova. Mipui rawngbawltu pawimawh tak dik taka thiltih tum mi ni tura ngaih dan te pawh 

kan lo nei chho ta a. Heng ringawt te pawh hi lawmawm hlein ka hria a ni. 

 

Demand No. 42: Transport Department 

Awle, hei ka sawi uar duh deuh pakhat, kan department dang changtu kan Minister Pu 

Vanlalhlana chan hoah hian lut chho leh ta mai ila a tha awm e. 

 

Transport Department chungchangah hian hei kan member zahawm tak tak ten ka hmalawka 

an rawn sawilan kha kei pawh ka rilruah ka vei leh ka lo helhkam pakhat a ni a, ‘Driver’s 

Welfare Bill’ tih te pawh kha, Motor Transport Worker ho hi ngaihsak an ngai ka ti a. Hun 

hmasa lamah te pawh khan he House-a kan Minister zahawm tak tak te pawhin an lo auchhuah 

pui thil kha a nih avangin ZPM sorkarah pawh hian beiseina an nei sang ang tih ka ring a ni. 

Chumi avang chuan kan sorkar hnuah pawh kan Minister zahawm tak takte leh kan hotute 

pawh, hei hi engtinnge ni? hei hi engtinnge kan bawhzui ang tih te pawh, titi khawchangin kan 

lo sawipui thin a, an rilruah a lo riak reng a ni tih, kan titihona vel atang pawhin ka hre 

chhunzawm a, a lawmawm ka ti em em a. 

 

Tunah hian ka hriat dan phei chuan Mizoram Motor Transport Worker’s Welfare Bill, driver 

hote an hamthatna tur bill hi tunah hian LESDE lam chang a nih deuh avang hian LESDE 

lampang hian an buaipui mek niin ka hria a, kan hotute ka biakna lam atangin. A lawmawm 

hlein ka hria. Hei hi he House-a a lang a kan hotute pawh, tute emaw rilru nghehna atana au ve 

mai mai satliah nilovin rilru tak takin an vei zui a, an theih ang chin chinah hma an la zui zel a 

ni tih pawh puang chhuaktu niin ka hria a, lawmawm ka ti takzet a ni tih kha ka sawi duh a ni 

e. Hei hi hlawhtling ngei sela, amaherawhchu, dan siam te, bill han buatsaih te hun a la lo thei 

lova, engemawchen inbuatsaihna a kal chhova, tunah term chanve kan han hmang chho va, kan 

hotute pawhin an hrualmum chho tep nite pawhin hriatna ka nei a, a lawmawm ka ti em em a, 

nakinah hengte pawh hi kan Transport lam changtute pawhin an chan a ni chiah lo naa lo 

sawilan a awm takah chuan kei pawhin kan thual ve hrim hrim a. A react theih chin a awm a 

nih tak leh a lawmawm khawp ang te pawh ka ti a ni. 

 

Demand No. 45: Public Works Department 

Awle, PWD lampang hi mipui mimir leh keimahni ho zawng zawng pawhina kan sawi chak a 

ni a, hun han inpe ta deuh ila, a tawpna lam atan pawh hei hi hman han tum ta ila a tha ang e 

ka ti a. PWD hi chu tun dinhmunah hi chuan sawi hmasak ber ka duh chu lawmthu hi a ni. 

Zoram mipuite pawh hi inzawt ta ila, tun ang reng renga PWD-in Zoram dung leh vang kawng 

an enkawl, an vil hneh leh an siam that hi ka la hre lo. Hei kan member pui te pawh hian min 

thlawpin ka ring a. Tunah hian kan Minister hmalaknain PWD-ten hma an han la chho mek a, 

keini kan bial awmna lampang Lunglei lamah te pawh sawn kawngpui, Lunglei khawchhung 

kawngpui te siam thain tunah hian an thawk mup mup a, hmanniah social media-ah ka hmuh 

dan phei chuanin an siam zo tawh emaw kan tih hnuah an lo la zo lova, an uluk hle mai a, an 

lo tinawn leh thin a, tunah phei chuanin tha tak a ni tiin a opposition lampang te pawh kha 

lawmthu sawiin an au tawh a ni. 

 

Chuvang chuan heng ang chet thatna leh an hnathawh tha hi, thil tha na na na hi chu kan 

member dangte pawh hian in lawmpui thiam ila thain ka hria a. Kawng siam runpui neih mekah 



hian Zoram sorkar hnuaiah PWD-te an che tha takzetin ka hria a. Sorkar chet chhiatna chang 

rengtu leh ZPM sorkar hi che fuh lo sela, mipuiin dem luai luai se tih duhtu tan chuanin an 

insawh an insawhin ka ring a ni. 

 

Lunglei South huamchhungah ringawt pawh sawn he ZPM Sorkar hnuah hian hmalakna a tam 

khawp mai a, kan chhuilet mai mai a, nizan chu. Cyclone Remal atanga Repairing Work min 

han thawhsak te, tin, Theiriat kawng chung Resurfacing min thawhsak te, Mamte thleng lam 

te, Vaisam Zehtet kawng te. 

Tin, tuna tender kan neih mek te, heng zawng zawng kan chhut hian Lunglei South bial 

chhungah ringawt pawh sawn ₹20,00,00,000/- chuang kawng siam nan hian a lo luanglut der 

tawh a ni, tih ka hriat hian lawmthu ka sawi nawn leh bawk a ni. Tunah hian, Chawngte lamah 

te pawh ₹5,00,00,000/- vel min han ruahman sak leh tih te kan han hria a, a bial ang pawh hian 

kan lawm a. Chuvangchuan, PWD Department hi tun dinhmunah chuan duhthu han sam khum 

pawh ka ngam vak tawhlo nachungin, mahni bialah te leh ramchhung ang thlir pawhin tlema 

la umzui ngai hlek hlek kan neih te erawh chu a bo bik lova. Hengte hi min hriat zui sak zel 

turin kan ngen a. 

 

Zawhnaah te pawh kan han sawi tak ang khan, Upper Theiriat, Lunglei-a veng pakhat, Theiriat 

veng chung lam pang kalpawh theih mang loha an awm ringawt ta te saw NHIDCL mawh a 

nih rualin, a kawng min a kha PWD kawng a nih miau avangin PWD-te pawhin chak zawka 

min umzui pui a, kawng thar sial a nih thuai theihna tur atana theihtawpa hma min lakpui zui 

turin vawiinah hian PWD hotu lam pawh, kan Minister ho in kan ngen zui ve leh bawk ni sela, 

tihte kha kan sawi lang hram a ni e. 

 

Tin, Lunglei khawpui chhung siam mup mupah sawn NHIDCL chan, 3-gate to AOC saw PWD-

in a khawih ve theihloh avangin Lunglei chhung kawng saw a tha tluan dawn tlat lo mai a. 

‘Saw saw engtinge kan tih ang’, tih hi min lungkham pui a, tihdan kawng min zawnpui a, a tul 

chuan NHIDCL lampawng pawh nawr dan kawng min zawnpui tur leh tin, a theih chin chinah 

hma min laksak theih phei chuan PWD lam atang pawha hma min laksak tur pawhin kan ngen 

veleh bawk a ni e. 

 

Vawiina kan Minister zahawm tak tak pahnih Pu B. Lalchhanzova leh Pu Vanlalhlana-te chan 

Demand kan sawi mek hi, ‘He House hian pawmpui ngei ila,’ tiin keipawn ka thlawp thu kan 

sawi a ni e. Ka lawm e. 

 

SPEAKER : Member zahawm tak Pu C. Ngunlianchunga i lo sawm ang. 

 

PU C. NGUNLIANCHUNGA :  Pu Speaker, sawi hmasa lamah kan tang teh ang. 

 

Demand No. 45: Public Works Department 

A pakhatna a kan sawi duh chu, Demand No. 45-na PWD chungchang a ni. Tuna ka hmaa 

sawitu Lunglei South bialtu khan ‘Zoram dung leh vang’ a tih kha, dung leh vang chu a la ni 

lo deuh e. Kan bial lamah chuan la chhe hnak hnak tak a ni. Zawhna te kan zawt a, Nalkon to 

Tuikhurhnar tihte pawh kha chhanna kan hmu a, “a hna a that loh avangin cancel a ni a, tunah 

buaipui leh mek a ni” a ti a. Khalaiah khan kilometer engemaw zat kha black-topping tawh ang 

te khan a awm a. Va kal ila ka ti khawp mai, tunah hian a takin hmuh tur a awm a ni; a thalo, a 

chhe leh vek tawh. Nikum furah phei kha chuan keipawh ka kal a, Campaign-in, fur ti ila, 

November-ah khan. Kawng a chhe lutuk a, Tuidang tlang atangin ka let tawp, motor-a kal thei 

tawh lo. Chutiang khawp chu a ni a. Chuvang chuan khalai pawh kha min umzui sak se ka duh 

khawp mai a. 

 

Lawngtlai East bialtu a awm lova, a ai awh pawn ni tho sela. Kumin kum tawp lamah hian 



Lungtian khuaah, Lairam Isua Krista Kohhran (LIKBK) Thalai Pawl, Central Thalai Pawl 

khawmpui lian a awm dawn a. Sangau kawng atanga Lungtian penna kawng hi a chhe lutuk a. 

Tin, khawlai kawng a chhe bawk a, khawmpui lian thleng tur a ni a, min ngaih pawimawh sak 

hram hram se tih ka duh khawp mai a. A la tha famkim lo tih chu chuta tang chuan a lang maiin 

ka ring a. 

 

Tin, Ramrikawn to Sakawrtuichhun kawng kha zawhna-ah te pawh kan zawt a. Hmanhmawh 

taka, sorkar lo pian tirha tih kha a ni a. Tun March ni 31 hi a zawh hun tura tih a ni. Departmental 

a la ni zui lehnghal. Mahse tunah khian a zawh hmel loh va. Helai te hi chak deuh zawka hmalak 

theih dan a awm em? Zawh hram theih dan a awm em, tih te kan sawi duh a. 

 

Demand No. 42: Transport Department 

Transport-ah hian tax pek chungchangah hian ngaihnathiamna, ‘late fee’ lo deuha tihdan hi 

awm thei se la a va tha em, tih hi sawi a tam riau mai a. Chuchu mipui aiawh pawhin kan sawi 

duh a. Sorkar hmasa liamta-ah khan khatiang ang ngaihdamna nen khan late fee pe lovin an ti 

a, tax pekna chang lo hre lo, lo mangnghilh te, sum a harsatna avanga lo awm te khan an pek 

phah chum chum a, Sorkar a hlawk phah zawk viau-in a langin ka hria a, khalai kha a 

pawimawh khawp mai a. 

 

Tin, hei kan Home Minister zahawm tak pawh hi ka sawipui zeuh a. Burma ram a buai avang 

te, hei kan House Leader ngei pawn helaiah a sawi tawh thin a, keipawn ka sawi tawh thin a, 

India atang hian Myanmar-ah oil a lut nasa em em a ni. Oil mai ni lovin bungrua pawh hi a lut 

nasa a. Tunlai hian Oil phur ho hian harsatna an nei tlat mai a ni. A dan leh a dun dik takah 

chuan 407-te, LPK-te, Pickup-te leh truck pangngai te hian an phurh ve kha a rem miah lo a, 

Tank Lorry-a nih loh chuan. Mahse kha Burma rama Oil lut tur khan Tank Lorry ti turin Tank 

Lorry nei, helai atanga Oil han supply thei kha an awm si lo a. Chu chu Police-ten remchanga 

la in, Tank Lorry lo chuan Oil a phurh theih loh va an tia, ₹10,000/- te Tipper pakhatah, LPK-

ah an chawi tir a, mahse an kaltlang tho si a. A dan a kha chu an bawhchhe ngei mai. 

Amaherawhchu, ngaihnathiamna a ngai, kan business pakhat, mi tam takin eizawnnan an hman 

a ni a. 

 

Kuhva phurluh chungchang kan sawi a, Home Minister pawh khan, ‘Mitte pawh kan siai ve 

pah deuh a’ a ti a, mitte pawh Sorkar in a siai deuh a ngai a ni. Sorkar Transport Department 

leh Home Department-te pawh hi sawi dun ta se la, kan mi te, chhungkaw tam takin eizawnnan 

an hmang a ni. Nikhatah hian litre tam tak a lut. Lawngtlai-ah khian tunah Petrol-pump pathum, 

pali a awm a, khi mai khi a ni lo. Hetah Khawzawl atang te, Serchhip atang te, Chhingchhip 

atang te, Vairengte atang te pawn a la an awm a ni. Chutiang khawp chuan Burma ramah hian 

India oil hi a lut nasa em em a. Chutih rual chuan Labour-Cess kan la a, kawng siam nan te 

pawh a lo tangkai a, sale tam kha a hlu hrim hrim bawk a. Khalai kha hei kan Home Minister 

leh kan Transport Minister hian ngaihtuahna hman deuh a tha khawpin ka hria. 

 

Tin, Lawngtlai MVI kan neilo saw an buai khawp mai. Motor a tam bawk si, tin, motor khalh 

thiam an lo tam chho zel a. Driving License lak chungchangah, keini khi Lawngtlai khawpui 

chhung ringawt nilovin CADC-a mite nena intawm kan nih avangin, ‘Lawngtlai-ah khian MVI 

hi dah theih hram dan awm se la,’ tih kha kan mamawh takzet a ni tih kha kan sawi duh a ni. 

 

Demand No. 6: Land Revenue & Settlement Department 

Land Revenue chungchangah hian ‘Leased’ chungchang leh ‘a pulunga hralh’ tih laia hi 

sawifiah ngaiin ka hre ve tlat mai a. Ram, private ram kha mi in a lei chuan a pulungin a lei 

phawt anga, Sorkar-in a lei anih pawhin. 

 

‘Lease’ hi hralh a ni lo va, ‘hawh’ a ni a. Sorkar ram te, kohhran ram te, NGO ram te hi chu 



tax-a hi, Private Land anga chawi a nih chuan, a san avangin lease-ah chuan a tlawm a ni. Tun 

hma chuan Land Donation an ti thin a, a vawikhat deliver-na ah ₹1,000/- emaw an chawi mai 

a, tikhan tax an chawi tawh lo a ni. Mahse ‘Lease’ anih chuan kum tin tax kha chawi a ni a. 

Chu chu Sorkar ram anih chuan tunah hian Indian Airforce khan lo lei tlangin lo kaltlang 

tehreng pawh ni se, ‘Lease’ kha an dil ngei ngei dawn. Sorkar-in a pulungin kan hralh lo a, 

leased-in kan pe dawn a ni tih lam a kha chu a ni lo; a pulungin an lei ang a, chuta tang chuan 

Lease-ah siam an rawn dil ang a; ‘Lease’ chauh tur a ni tih lai hi Zoram mipuite pawn kan hriat 

a tha-in ka hria a. Tun kan Sorkar hian, “Sorkar hmasa khan a pulung a hralh an tum a, keini 

chuan Lease-in kan pe dawn a ni” an ti a, Lease a pek tur; keini pek tur a ni lo. An lo dil ang a, 

an lo dil hnuah Lease tih sak tur a ni. Tichuan, kum tin rent an chawi ang a, helaia private land 

ni tawh lo-in a tax-a pawh a hniam dawn tawh a ni tih lai a kha han sawi fiah ve hrim hrim a 

tha-in ka hria a. 

 

Demand No. 17: Food, Civil Supplies & Consumer Affairs Department 

Borapansury vel leh Lunglei Supply Center khu Lunglei District-ah a la awm tlat mai a, a 

buaithlak khawp mai. A District Administration-ah khian Lawngtlai District hnuaia awm an ni 

a, khi khi Lawngtlai District hnuaiah, Lawngtlai DCSO hnuaiah dah theih dan awm ta se la, a 

va tha dawn em aw tih kha ngaihtuahnaah ka nei a. Tun hmain Lawngtlai East lam Sangau leh 

a chhehvel ho zawng zawng, Bualpui vel khi Siaha-ah a awm a, Sangau vel khi Hnahthial 

District-ah a awm thin a, mahse Sorkar hmasa khan Lawngtlai District hnuaiah a dah a, a 

ziaawm viau a ni, chuvang chuan tuna Chawngte leh Borapansury pawh khi Lawngtlai District 

hnuaiah awm se la, a district administration a kha Lawngtlai hnuaia awm an ni hrim hrim a ni 

a, kha lai te kha han sawi kan duh a. 

 

Tin, buhfai kan share hi a sawi deuh reng mai a, zawhna ka zawt a, min chhannaah chuan kum 

khatah buhfai hi cheng engzat nge lei a nih, tia ka zawh hian kum 2024-2025 hian vaibelchhe 

17,570.80 kum khata buhfai leina lakhs-in min rawn chhang a. January 2026 requirement-a a 

leina leh an hralhna leh an hmuh letnate ka zawt a, chutah chuan vaibelchhe 15, nuai 

57,17,672.70 a rawn ti a, heti a nih chuan a kum khat a hman tur chu vaibelchhe 10,19,000 vel 

a ni dawn tihna a ni a, thla khatah vaibelchhe nuai 19,000 kha a hmang dawn tihna a ni a. 

Buhfai save kan neih teuh si chuan kan buhfai lei hi tlem tawh zawk awm tak a nih laiin a la 

pung zel si laia hi hrilhfiah se a tha khawp mai ka ti a. Buhfai leiah kan save chuan si loh chuan, 

tin requirement angin buhfai kan issue bawk si a, kha lai kha sawifiah chian a tha mang e. 

Retailer kan save laiin, buhfai kan lei tam tho si chuan engatan khan nge Sorkar kha a va save 

leh chuan ang? tih laite pawh kha ngaihtuahna-ah a awm thei a, nakinah react-na-ah te pawh 

rawn react ta se a tha awm mang e. 

 

Department Minister pahnihte Demand hi ka thlawp a, tha ka ti a, mahse sawifiah tur leh 

ngenna kan insiamte kha min ngaih pawimawh hram hram se tih kha tha ka ti khawp mai. Ka 

lawm e. 

 

SPEAKER : Aw le. Tunah chuan member zahawm tak Pu Jeje Lalpekhlua i lo sawm 

ang. 

 

PU JEJE LALPEKHLUA :  Pu Speaker, ka lawm e. Vawiinah kan Minister 

chhuanawm tak pahnih, Pu Vanlalhlana leh Pu B. Lalchhanzova te demand kan sawi ho tur hi 

lawmawm ka ti a. An department chante hi department zingah chuan midang an thawk tha lo e 

tihna ni lovin, a langsar pawl ber an ni tih kan sawi lang duh a. A hmasa berah chuan pawimawh 

em em, kan Member lo sawitu Pu Papuia khan a ni kha chu a tawp lamah a rawn sawi a, 

lawmthu han sawina atan a hmasa berah kei chuan sawi ka duh a. 

 

Demand No. 45: Public Works Department  



Pu Speaker, a changtu Minister hian PWD-a chan hlim a a sawi ka la hriat reng a chu, “Ka eiru 

ve dawn lo” tih kha a sawi lang nasa khawp mai a. Hei hi a takin vawiinniah Mizo mipuiten 

kan hmu chho zel niin ka hria a. Tin, Minister a lo ni tawhah hian, PWD changtu Minister lo 

ni tawhah hian hnathawna hmunte kal chilh a, tlawh ngun ber a ni hial awm mange aw ka ti a, 

fakawm ka ti khawp mai. Hemi hian rah tha tak a thlen chho mek zel a. Tin, kan engineer-te 

pawh hi tun hma kha chuanin ‘engineer kawng siam thiam lo’ tihte pawh kha an lo hlawh tawh 

thin a, vawiinniah chuan hruaitu tha hnuaiah chuan engineer kawng siam thiam hi kan lo nei 

reng a ni tih he House zahawm takah hian ka sawi duh a. Tin, kan hmuh leh kan hriat angin 

Aizawl khaw chhung siam an ni chho zel a, district capital tih an ni chho zel bawk a. Kan 

member Pu Nguna khan a rawn sawi a, a bial lamte pawh kha ZPM hian kum 10 tal sorkar-na 

han chang se la chuan a ma bialte pawh kha kawngte kha a dum ve hlurh ang tih kha kan sawi 

lang ve duh a. 

 

Tun hnaiah, nikumah khan kan chak lak luhna kawng han tih lan lawk ka duh a. National 

Highway NH-6, Kawnpui atang Sairang inkar kawng khu rin phak bak a chhiain kawng a chhia 

a. Kuminah chuan ZPM Legislature angte pawn, Party ang zawngte pawn khu khu kawng a 

that theihna tur khuan theihtawp chhuah turin hma kan han la a, MLA-te pawh kha emergency 

meeting-te pawh koh hial a ni a. Sorkar kut chiah a nih tawh loh avangin kan hotuten kut han 

thlak tak tak dawn se a harsa a, amaherawhchu sum tam tak sen a ni a. Nimin lawkahte pawh 

news-ah kan lo hmu a, tlawhtu an tam lutuk a, hna pawh thawh that theih loh a ni tihte kan lo 

hmu a. Amaherawhchu, thil tha kan neih dawn chuan Mizo mipui kan inlungrual hle tih hei 

hian a ti lang chiang niin ka hria a. 

 

ZPM thalaite hian khulai khu hnathawh tan hma a nih atang khan kan zu tlawh thin a, kartin 

hian tlawh kan awm a. Vawiinniah pawh khulai hmun zu en khuan an zu kal leh a. Company 

3: Jandu, Balaji leh BR Goyal-te an awm a, tunah hian hmalakna chak takin a kal mek a ni. 

Tin, a next-ah eng nge pawimawh kan tih chuan, side drain tha kan neih hi a ngaiin ka hria a. 

Kawng tha nei tur chuanin kawng dungah tui a luan hi chuan kawng eng ang a chhah leh tha 

pawh ni se la a tlo lo thin a. Cess Mizoram Road Fund Board hnuaiah hian vaibelchhe 40 dah 

thin a ni a, amaherawhchu kuminah hian diesel leh petrol atanga cess atang hian 

₹55,00,00,000/- ah tihpun a ni ta te hi lawmawm ka ti a. 

 

Demand No. 42: Transport  

A hmasa berah chuan lawmthu han sawi ka duh a. District thar pathum (3)-ah Transport 

Department kan nei hi ka lawm; a bikin a changtu Minister leh department in theih tawp min 

chhuahpui tih kha ka’n sawilang duh a. Tin, kan hriat angin Transport Department hnuaiah hian 

Inspector pahnih (2), MVI Enforcement leh Enforcement Inspector te hi pay level in ang vek 

an ni a. Hei hi an mahni kaisan na chungchangah hian harsatna awm ni a hriat a ni a, hemi 

kawngah pawh hian ngaihtuahna zau zawk seng a hotute khan hmalak theihna tur ka rawn sawi 

bawk a ni. 

 

Tin, thil pawimawh deuh ka hnenah pawh hian thlen tu an rawn tam thin a, ka vei ve em thin: 

tunhnaiah District Capital nichiah lo ah te, khaw lian ve tawh tak takah hian eng emaw dam 

loh nikhuaah leh kuthnathawk a eizawngte tan transportation chungchang ah harsatna an tawk 

thin a. Autorickshaw hi a bikin khaw lian ve deuh, District Capital lo ah pawh hian pek theih 

dan hi awm ve se la. A bikin kan bial lamah te, Thingsai te, Cherhlun te, South Vanlaiphai te, 

Darzo ang ah te hian autorickshaw hi awm se la chuan tun ai hian mipuite hian kan harsatna hi 

min sutkian sak ang tih kha ka ngenna ni pah nghal bawk se la, kha kha kan hotute khan min 

lo hriatsak turin ka ngen nghal bawk a ni. 

 

Demand No. 6: Land Revenue & Settlement  

Ka lo vei ve em em thin chu an dawhkanah file chhah lutuk mai te kha a ni a. Amaherawhchu, 



hetiang sutkianna atan hian digitised turin hmalak mek a ni a, hemi kawngah hian a changtu 

Minister leh department a thawkte an fakawm hle a ni. E-Ram portal kan rawn tichhuak thei te 

hi lawmawm ka ti a ni. 

 

Tin, surveyor indaih lo nasa chungchang hi hria in tunhnaiah pawh surveyor lak thar an ni te 

kha lawmawm ka ti a. Amaherawhchu, keini District lam hi pakhat (1) chauh kan nei mai a, a 

changtu Minister bulah pawh khan ka sawi a, hemi hi surveyor thar kan neih ve ngei theih nan 

hma min lak sak turin ka’n ngen nghal duh bawk a. Thingtlang lamah te pawh awlsam zawk a 

tih theih nan tunhnaiah empanel firm te nen thawh hona kan han ziak a, firm 13 chu a taka 

hmalak chhoh tan an ni ta te hi lawmawm ka ti a. Hemi kawngah hian sorkar revenue 

pawimawh tak a ni thei a, a changtu Minister hi a fakawm khawp mai a hmalakna ah tih kha 

ka’n sawilang leh duh bawk a ni. 

 

Demand No. 17: Food, Civil Supplies & Consumer Affairs  

Ration card siam danglam te an ni a, ZPM sorkar hnuaiah hian mipuite pawh hian dikna hi kan 

vawng nung chho zel niin ka hria a. Tunhnaiah hian card surrender tih thawm NEWS ah te kan 

han hmu a, hetiang a mipui mahni chanvo dik tak dawng duh kan pung chho zel te pawh hi a 

lawmawm ka ti a. Ration card hian Mizote kan Kristianna a rawn ti nghet, Biak In ah chauh ni 

lo, kan Kristianna hetiang hmun hi ration card ah te hian a rawn tilang dawn a ni lawm ni tih 

vawiin ni ah ka sawi duh a. 

 

Buhfai buk dik mipuiin kan dawn theihna turin a changtu Minister leh department lam ten theih 

tawp kan chhuah a. Tunah hian buhfai bukna digital weighing scale kha 112 lai lei a ni a, 

District hrang hrangah te pawh bun an ni a, retailer te leh kutdamah te pawh dah zel a ni a. Thla 

hmasa February khan kan bial ah MBMP Khawmpui kan thleng a, khatah khan buhfai 

mamawhna a sang em em a, kan dawn hun aia hmain min han tih sak a, a lawmawm ka ti 

khawp mai. Tin, he ration man hi MLA Fund atangin kan tihsak a ni tih ka’n sawilang duh ve 

hrim hrim a ni. 

 

Demand No. 26: Information, Public Relations, Printing & Stationery  

Tunhnai ah kan hriat angin Mizoram ah Mizo film siam lamah hma kan sawn nasa em em a, 

thalai tam takin eizawnna kan hmuh phah a. Hei hi department lam kan han thlir a an sum dah 

te duh ai chuan a tam lo ang reng khawp mai a, hemi kawngah hian kan hotute a ti thei tu te 

pawh khan hei aia tam zawk sum te, thalai tan a ni tih kha hria a sum pawh tam zawk dah sak 

tur khan ka’n ngen sak duh bawk a ni. Tin, District thar pathum (3) I&PR Office thar kan 

mamawh khawp mai, hemi kawngah hian hma min laksak turin ka’n ngen duh a. 

A tawp berah chuan sawi tur a tam si a Pu Speaker, kan Minister... 

 

[A hun a tawp avangin a microphone hmehhlum sak a ni a.] 

 

SPEAKER : Minute 12 a lo pel ta a, Min hrethiam mai teh. Aw le, tunah chuan Pu 

RM Chakma i lo sawm ang. 

 

PU RASIK MOHAN CHAKMA :  Pu Speaker, ka lawm e. Vawiin ah kan Minister 

pahnih zahawm tak tak te Demand sawi hona ah hian a hmasa ber a ka sawi duh chu Mizoram 

sorkar rorelna ah hian inclusive development awm thei se la, rualkhai deuh in awm thei se la 

kan duh a ni. A bik takin PWD hi kan mamawh leh zual a, inclusive deuh a min ngaihtuah sak 

ka duh a, kan hrehawm rei tawh a. Chuvangin special attention kan mamawh a ni tih ka sawi 

duh a ni. 

Demand No. 45: Public Works  

Nichin zawhna leh chhanna ah pawh ka sawi tawh a, kha kha a serious lutuk a. Tiau lung an 

hmang thin a rawra aiah; Side Engineer hnenah an complain a, SDO hnenah an complain a, 



awmzia a nei lo a ni. Kha kha tih tawp theih dan awm se la tih sawi nawn leh ka duh a ni. A 

chhan chu fur khat pawh a daih lo a khatiang a kawng an siam chuan. Hmun dangah chuan ka 

hmu lo, kan area ah khan engati nge an hman bik, chuvangin estimate hran hi an nei nge maw 

ni aw tih kha ngaihtuahna ah a awm a ni. 

 

Chawngte Town Road ah te ₹5,00,00,000/- lai min dah sak a, kan lawm a ni. Borapansury ah 

te term hmasa SASCI atanga pawisa dah atang khan contractor te khan an thawk mek a, 

khawchhung kawng hi chu kan tha chho turah ka’n ngai a. Mipuite pawh kan lawm a, kan 

Minister chungah pawh lawmthu ka sawi a ni. Mahse, tha taka thawkin divert kual vel hi awm 

lo se tih hi ka ngen tak zet a ni. A chhan chu Chawngte hi Block Headquarter, Sub-Division 

Headquarter, District Headquarter a ni a. Kan District Quarter unaute leh a dang District Sister 

Headquarter te nen kan inang lo lutuk a, kan inthlau leh lutuk a. Fur ah hian khaw chhungah 

hian motor nawr ngaiin kan awm thin, khatiang em em a awm tawh lo tur a min dah turin ka’n 

ngen a ni. 

 

Traffic jam a bikin Aizawl khawpui kan buai khawp mai, hemi chungchangah hian sorkar, a 

bikin a changtuten theihtawp chhuahin hma an la a, junction 6 tunah Bawngkawn te kan nei a, 

Vaivakawn, Sikulpuikawn, Chanmari, Temple Square leh Khatla te hemi tihchangtlun 

hmasawnna tur hian theihtawpin hma a la tihte pawh hi kan hria a. A bikin Bawngkawn te phei 

hi chu LoP nen hian kan tlan nitin mai a, saw lai saw a buaithlak khawp mai. Nimin lamah khan 

hmalak tum mek a nih te leh khatiang hmalakna kal mek a ni tih kan hriatte pawh kha a 

thlamuanthlak ka ti a. 

 

Demand No. 42: Transport Department 

Ka zinna reng rengah hian khua tlema lian deuhte an khawchhung kawng hi black top in a awm 

vek a. Kan area-ah chuan Chawngte leh Borapansuri hi kan tan chauh a, khawdang lian pui pui 

(Village Council 3-4 awmna khua) entirnan: Parva 1, 2, 3, 4, Damdep 1, 2, 3 leh Longpuighat 

te, Vaseikai, Betbonia khuate hi khawpui ang deuh khan an awm tawh a ni. Khangte kha PWD 

atang khan internal road black top hi tih theih dan a la awm lova, tih theih dan awm se. A chhan 

chu, khawchhung ami ten motor an lei a, two-wheelers te an lei a, mahse kacha road a nih 

chuan a buaithlakna lai a awm a. Ka sawi khuate hi 1,500 chuang vek population a ni. Internal 

road ah hian khangte tunah hian target neih sak turin ka ngen a. 

 

Chawngte-Ajasora road hi Bridge ho kha 2004 kumah khan an lai niin ka hria, tun thlengin 

leihlawn leh culvert te a awm lova. Bridge 4/5 vel awm kha enge a dinhmun tih hi wind up na 

ah khan hriat ka chak a. Fur a lo thleng ang a, thal a lo nih leh chuan PWD road hi duh duha 

pawisa khawn nan hmang suh se tiin order min chhuah sak a ngai a ni. Mipui khan an tuar tlat, 

two-wheeler ah ₹200 te an chawi tir a, four-wheeler ah nise ₹500 te an chawi tir a, khatiang 

kha chu a dik lo. September/October velah chuan khangte chu maintain thin se la, order te pawh 

chhuah lawk ni se la, tumah NGO pawh khan pawisa an khawn dawn chuan siam lo mai rawh 

se, PWD in hma la rawh se. 

 

Duplicate khawn (Vaseitlang to Lokisuri PMGSY road) chungchangah, State PWD in an 

maintain te te a, tunah tendering process ah a awm mekin ka hria, mahse CPWD road-ah khan 

₹18 crore vel sanction a awm leh a extra ordinary repair tiin. Engtin nge kha pawisa kha CPWD 

contractor khan ti vak lovin pawisa kha a bo thei a ni? He pawisa hi CPWD nen take up a, ₹17 

crore plus hi Longpuighat leh Vaseitlang inkarah khan thawh tir theih dan a awm ang em? State 

PWD an thawk vek tawh si a, he pawisa hi engtin nge hman tangkai dan a awm ang tih hi ka 

sawi duh a ni. 

 

Demand No. 17: Food, Civil Supplies & Consumer Affairs 

Kan Minister in buk dik turin hma a la a, ka fak a. Mahse nizanah khan Borapansuri atangin 



min phone a, Borapansuri chu digital weighing an hmang miah lo an ti; retailer pawhin an 

hmang lova, store keeper pawhin an hmang lo an ti a. DCSO ah khan complain ula, keipawhin 

Session ah ka sawi sak mai ang ka ti a. An complain lehkha chu min thawn turin ka ti a, min la 

thawn lova, min thawn chuan kan Minister pawh kha ka pe mai ang. 

 

Demand No. 6: Land Revenue & Settlement  

Centrally Sponsored Scheme digital land survey land record te Minister hova kan meeting a 

kan tifel kha a lawmawm ka ti a. Mahse CADC ah khan sorkarna a awm tawh lova, engtin nge 

an kalpui dik em tih hi report te an nei em? An achievement vel kha react na ah a hriat chuan 

min hrilh thei se ka ti a ni Kha kha mai sela. 

 

SPEAKER : A lawmawm e. Tunah chuan member zahawm tak Pu Lalrinsanga Ralte 

ilo sawm ang. 

 

PU LALRINSANGA RALTE :  Pu Speaker, ka lawm e. Ka hma hma-leha 

thusawitu, kan MLA zahawm tak Pu Jeje-a’n “tun sorkarah chuan mipui an thikthu a chhe 

tawh” a tih kha, an thikthu chhiatna chhan chu election lai vela an intiamna te, an ti ang an tih 

an tih loh leh, an ti lovang an tih an tih tak avang hian mipuiin an insawi ang ngeia awm tura 

an duh vang ni ah ka ngai a ni. 

 

Demand No. 45: Public Works Department  

PWD Budget (B.E) tlahniam ta hi pawi ka ti khawp mai a, hmalak a har viau in ka ring. Sorkar 

hmasa in SASCI hnuai a hna a pek, 2024 a thawh zawh tawh, bill pek theih loh ₹5.8 crore vel 

hi PWD ah a awm reng a. Minister leh Finance Minister-te'n an ruahman pui chung pawhin, 

vawiin thlengin official-te inthlahdah avangin hmalakna a la awm lo. Kan bialah pawh cancer 

leh stroke vei mi 3 boral tawh an awm a, an inenkawlna tur sum an beisei chu an hmuh hmain 

an boral ta a ni. Official-te hian kan ram tan inpekna nasa lehzual lantir se ka duh. 

 

Petrol leh diesel atanga cess lak hi Aizawl khawpui chauh siam nan hman lovin, Thingthelh, 

Hlimen, Saipum, Saiphai leh Buhchang thlengin, kawng chhe tak tak nei thingtlang khuaahte 

hian hman ve se la. Nakkum 2027-a Vairengte-a Central YMA Conference kan thleng tur atan 

pawh kawng siam ngai tam tak a awm a, mualpho kan hlauh avangin tunkum atangin min 

ngaihtuah pui turin kan sawm a ni. 

• Serkhan to Bagha Road: Resurface turin tender close tawh a, tha taka thawh zawh a 

nih theih nan enpui zel se. 

• Bilkhawthlir leh Saiphai: Leihlawn 3 dawh tur a awm a, kum 7 chhungin 2 chauh 

zawh a la ni. Hma chak taka lak a tul. 

• North Thinglian Kawng: Assam ramri dep a nih avangin fur leh thal a kal theihna tura 

siam a pawimawh. 

Demand No. 42: Transport  

Kolasib ah hian District lian tak kan nih avangin ACP Circle Office dah ve ni thei se. Tin, 

Aizawl ah hian sumo leh Maxi cab ho zan lamah dinna tur mumal an neih loh avangin terminal 

deuh emaw ruahmanna siamsak hian an tan a zangkhai dawn hle a ni. 
Demand No. 6: Land Revenue & Settlement Department 

Revenue department hi thubuai remtu ang maiin an awm a, an fakawm hle. Vairengte SDO 

(Civil) hmunah hian Sub-Revenue Office min puansak vat se la. Ramri dep a buaina awm thin 

hi tihfel nan document rintlak (periodic patta) kan mamawh a ni. Assistant Commissioner 

function theiha dah leh surveyor 1 dah belh a nih chuan office puitling ah chhuah theih kan 

ring a, revenue pawh a pung ang. Kharzawl-a House pass pekchhuah sak kan nih avangin 

Minister chungah lawmthu ka sawi bawk  



 

Demand No. 17: Food, Civil Supplies & Consumer Affairs 

Thingtlang lamah buhfai man kg-ah ₹15 atanga ₹30-a a chho hian mipui kan buai takzet a. Red 

card hmangin kg-ah ₹20-in lak theih kan ti a, chuti a nih rau rau chuan 30-a la te pawh hi ₹20-

ah hian hruaitual leh thei ta ila, mipui tan a ziaawm deuhin ka ring. 

 

A tawp berah chuan, kan Minister te demand pahnih hi tha ka ti a, lawm takin ka pawmpui a 

ni. 

 

SPEAKER :  A lawmawm e. Chhun chawlh hun kan hmang ang a, dar 2:00-ah kan 

lut khawm leh dawn nia. 

[Recess] 

 

[2:00 pm] 

 

SPEAKER :  Aw le. Tunah chuan member zahawm tak Pu V. Malsawmtluanga ilo 

sawm ang. 

 

PU V. MALSAWMTLUANGA :  Pu Speaker, ka lawm e. Vawiinah kan Minister 

chhuanawm tak pahnih, Pu Vanlalhlana leh Pu B. Lalchhanzova te demand ka sawi thei hi 

lawmawm ka ti a, Pathian chungah pawh lawmthu ka sawi a ni. 

 

Demand No. 6: Land Revenue & Settlement  

Saitual, Hnahthial leh Khawzawl District-ah te office lo din mah sela, hun rei tak function lo a 

ni a. Tunah hian Minister hruaina hnuaiah an function thei ta hi a lawmawm hle. Online tax leh 

e-RAM kalpui mek te hian data vawn felfai kawngah nasa takin a pui dawn a ni. 

• Land Reform: Minister hmalakna in DC-te thuam chak a ni a, SO-te thuneihna pek 

belh a nih avangin district level-ah harsatna tam tak tifel theih a ni ta. SASCI atanga 

nuai 1,518 hmuh a ni bawk. 

• Rawtna: E-RAM portal hi Aizawl chauh ni lovin, Lunglei District (pending application 

2,400 chuang nei) angah pawh chak zawkin kalpui ni se. Surveyor-te tan equipment 

thar chungchangah training mumal tak pek ni se. 

• Land Bank: Land Bank-a ram pek chungchangah hian khawtlang leh mimal inkarah 

dinhmun inang lo a awm fo. Khawtlang tana kawng pawimawh siamna tur ram 

chungchangah ngaihnathiamna dan emaw, ennawn theihna kawng awm se la ka ti. 

Demand No. 17: Food, Civil Supplies & Consumer Affairs  

Buhfai buk tling mipuiin kan dawng thei te, weight bridge chhe tawh ngai lo te, leh mirethei 

tan buhfai tlawm zawk a lei theih te hi a hlu hle. Retailer-te hlawh tha tawk tak pek an ni ta hi 

a lawmawm. Fair Price Shop hi sorkarin sak sak ta se, retailer-ten luah thei se tih hi ka rawtna 

a ni. Oil Depot kalpui mek hi ram tana ro tling a ni dawn a, a lawmawm hle. 

 

Demand No. 42: Transport  

MST Bus Lunglei to Aizawl service kan nei ta hi chhim mipuite tan lawmna nasa tak a ni. Seat 

capacity pawh a khat zel a, a hlawk hle. Rawtna pakhat chu, MST Bus service concession claim 

hi Aizawl-ah zel tih ngai lovin, Lunglei DC ah te report pek theih ni ta se, khualzin tan a 

zangkhai zawk ang. 

 

Demand No. 45: Public Works 

Kawngpui chungchangah chuan ATL road avangin kan Chief Minister leh Minister hnenah 

chhim mipui aiawhin lawmthu ka sawi. Lunglei kawng chei nan vbc 5 lai kan dawng leh hi a 



lawmawm. Serkawn Christian Hospital kawng siam nan department-in nuai 128 chuang min 

dah sak avangin bial mipui aiawhin lawmthu ka sawi bawk a ni. 

 

Awle, kan Minister zahawm tak pahnihte demand zawng zawng hi tha ka ti hle a, he ram hian 

nasa takin hma a sawn dawn tih a chiang a, ka thlawp hle a ni. Ka lawm e. 

PU K. HRAHMO :  Pu Speaker, ka lawm e. Minister pahnihte demand 6-te hi a 

budget figure-te kan hmu vek tawh a, tunah chuan heti hian kan hmang dawn a ni tih pawm-

in, ka thlawp tih ka han sawi hmasa duh a ni. 

 

Demand No. 17: Food, Civil Supplies & Consumer Affairs  

Ration card chungchangah mipui zawng zawng "surrender" rawh u min ti a, kan surrender vek 

a. MUHCS (Mizoram Universal Health Care Scheme) ah in-register tuma online-a kan tih 

chuan ration card min demand tlat a. Ration card nei tawh lo kan ni si a, engtin nge kan tih ang 

tih hi zawhna ang rengin ka sawi duh a ni. 

 

Demand No. 26: Information & Public Relations  

Saiha-a I&PR office hi 2003-a sak, kum 20 aia tam daih tawh a ni a, a chhe tawh hle. Kuminah 

tal hian sak that nise tiin ka ngen duh a ni. 

 

Demand No. 42: Transport  

Two-wheeler permit thar pek chhuah chungchangah, Saiha leh Tipa-te hian permit kan dawng 

ve dawn em tih ka zawt duh a. Permit pek tur zingah kan tel ve em? 

 

Demand No. 45: Public Works Department  

PWD Minister a che tha khawp mai, Aizawl khawpui pawh a chul mam a, a lawmawm. 

Amaherawhchu, heng sum hi diesel leh petrol cess atanga lo kal a ni a, khawpui leh District 

khawpui piah lamah hian sub-headquarters Sangau leh Tipa-te pawhin petrol kan lei ve tho a, 

kan khawchhung kawng hi min va tihsak loh ve an ti a. A leh pekah chuan rilru min neih sak 

ve se ka duh. 

 

District Councils & Parliamentary Affairs 

MLA fund nuai 150 atanga 200-ah tihsan a ni a, hei hi public in MLA facility-ah an ngai tlat 

mai hi a tha lo ka ti hle. Hetiang hi House Leader, Speaker, Opposition Leader leh party hrang 

hrang MLA-te thukhawmin, inlungrual taka rel a ni a. Social media-a sorkar beihna a awm tlat 

hi a mak ka ti; party dang worker-te hian anmahni MLA-te an zah lo a ni. Vehicle loan pawh 

loan a ni a, kan hlawh atangin thlatin an cut a ni, thil thlawn a ni lo. 

 

District Council fund 98% hlawh-a kal chungchangah, mipuiin an dawnsawn dan dik loh palh 

ka hlauh avangin sawifiah ka duh. 1972 atangin plan leh non-plan in an dawng thin a, state-in 

sum a pek danah balance a lo awm lo thin. Second State Finance Commission recommendation 

angin Plan leh Non-plan chhunfin a nih hnuah in-balance deuhin a kal ta a ni. MADC-ah pawh 

hun rei tak ka awm tawh a, tunhma atangin 92% hi hlawh-ah a kal thin a, a pangngai reng a ni. 

 

Home Minister-in "chips" chungchang a sawi kha tha ka ti khawp mai a. House-a thudik chanve 

sawi tum te, House Leader thusawi laia Ministerte’n an rawn sawi khalh zut zut te khapna 

"chips" chah tel ila, House hi a mawi zual ang. Minister-ten ADC area-a development thlen tir 

an duh lohna "chips" pawh awm sela, thlen tir zung zung se ka va ti em! 

 

SPEAKER : A lawmawm e. Member zahawm tak Pu Ramthanmawia i lo sawm ang. 

 

PU RAMTHANMAWIA :  Pu Speaker, ka lawm e. Pu Speaker, vawiinah Minister 

zahawm tak tak pahnih, Pu Vanlalhlana leh Pu B. Lalchhanzova-te Demand kan han sawiho 



thei tur hi a lawmawm ka ti khawp a. 

 

 

 

Demand No. 45: Public Works Department  

Nikum aiin ₹255,44,98,000-in a tlem tlat mai lai hi Pu Speaker, rilru a ti hrehawm khawp mai 

a. PWD-te hi kan vai hian, Mizoram pum hian kan mamawh a; department-ah chuan kan 

mamawh deuh ber pawh a ni awm e, kawng a pawimawhzia ka sawina ni ta se. He department 

hian hma a la zau hle a, hnathawh tur lah an ngah. Kan hriat angin, nikum leh kum hmasa-te 

khan sum an neih loh vang a niang chu maw, kawng chhe-ah khan kan tlan nasa em em a. 

Nikumah pawh chuti bawk chu a ni. 

 

Kumin thal a ni chho a, ti hian Aizawl khawpui chhung an han phah dum ta hi a lawmawm ka 

ti a. Sum an nei har lutuk kha, thawh leh siam an duh em em laiin, Sorkar leh Finance 

department atangin sum kan pek loh vang a ni ang, nikumte pawh khan kawng an siam tlat lo 

mai a. Hei hi department dem chi an niin ka hre lo a, Sorkar atang hian sum an pek miau loh 

chuan. Kan sawi tak angin, kan ngaihthlak tak ang khan mipuiin kawng siamna tur kan thawh 

tlat a ni, tun Sorkar-ah chuan; Sorkar dangah chuan kan thawh ngai lo. 

 

Tun tumah erawh chuan lirthei nei zawng zawngin cess an la a, two-wheeler nei pawhin he 

kawng siamna tur hian pawisa an thawh vek a ni. Chumi hmanga siam chu a ni ta a, Zoram 

mipuite hian he kawng chungchangah hian kan thikthu a chhiat nachhan pawh a ni. Chuvang 

chuan, PWD-te hemi kawngah hian an hnathawhna tur hi Sorkar hian kan pek thuai thuai a, hei 

fur a lo thleng leh mai dawn a. Pu Speaker, fur hma a an thawh turte an thawh zawh theihna 

turin, a rang a ranga sum hi an hman tur kan pek a ngaiin ka hria a. Chu chu uar takin ka sawi 

duh a ni. 

 

Tichuan, Pu Speaker, kan sawi tak ang khan an sum dah kan han sawi tak kha mak tak maiin 

₹255.44 crore zet maiin a tlem ta zawk tlat a. Budget Estimate-ah khan ₹153.64 crore, chu chu 

38.12% lai mai hi a thawktute hlawhah a kal tur a ni. Hnathawhna tur pawisa head hrang hranga 

dah belhkhawm hi ₹240.63 crore, chu chu 59.71% a ni. Pu Speaker, kum hmasa lama sum dah 

dan nen han en ila, 2024-25 actual-ah khan ₹1175.20 crore a ni a, 2025-26 BE chu ₹658.40 

crore a nih laiin RE-ah chuan ₹1673.97 crore a ni. Budget Estimate aia RE tamna hi ₹1015.57 

crore a ni. BE leh RE inthlauh lutuk te hi heti lo deuh hian a tih theih dan a awm lo em ni le? 

Hei hi budget management thiam kan intih si chuan ngaihtuah a ti thui hle mai Pu Speaker. 

 

Pu Speaker, kum hmasa lama pawisa hman dan han en chuan tun budget-a pawisa dah indaih 

lohna tur hi ₹1000 crore chuang fe a nih leh ngei a rinawm. Heng zozai hi PWD Minister hian 

Finance Minister leh kan CM hnenah hian a dil chawp zel a ngai dawn ta a ni. An indaih lo 

dawn tih hriatsa reng budget an siamsak a niin ka hria a. Hei hian hmasawnna hnathawh nasa 

takin a muan phah ngei a rinawm a, a changtu minister hi a lainatawm deuh in ka hria a ni Pu 

Speaker. Kan sawi tak ang khan, a kum thumnaah Aizawl kawngpui tlângdung te chu kan han 

siam chho ṭan ta a. Kawngte pawh a lo mam a, a lawmawm khawp mai a. 

 

Demand No. 6: Land Revenue & Settlement  

Pu Speaker, Revenue budget kalchhoh dan hi a pung zawng a ni a, a lawmawm khawp mai. 

Kha lam kha sawi zui lo ila, hun a tam loh avangin. Ka sawi duh chu he department Minister 

hi a fakawm ka ti a, thil thar a rawn ti chhuak nasa a, mipuite awlsamna tur tiin. e-RAM te, 

surveyor outsource kan tih, empaneled firm-te, ram chungchanga ram teh ngai hrang hrang te 

an han ruai a, an buaipui chho a. Surveyor indaih loh karah thil ṭha tak pawh a ni. 

Amaherawhchu, Pu Speaker, ka sawi duh chu helai hian kan empaneled firm-te hi surveyor an 

neih te kha training chhuak tak tak an nih loh vang nge ni, theihnghilh, theihṭhat leh, fel lo, dik 



lo hi a tam khawp mai a. Helai hi kan Minister hian min lo chhinchhiah sak sela. Kan empaneled 

firm-te hi kan hriat dan chuan, ṭhenkhat chu fel, ṭha tak si, ṭhenkhat erawh an naute hetiang 

lama experience nei vak lo, training nei lo te kha an lo nih ṭhin avangin hun leh sum te pawh a 

ral phah a. Hei hi mipui tan harsatna a ni vangin khang kha ka sawi a ni. 

 

Demand No. 17: Food, Civil Supplies & Consumer Affairs  

Pu Speaker, Supply-ah hi chuan kan Supply Minister hi a ṭang a, theihtawp a chhuaha, a 

lawmawm khawp mai. Buhfai buk dik theihna turin theihtawp a chhuah a. Amaherawhchu, 

khawi emaw laiah hi chuan 40 kg tur hi 35 kg chauh la ni lai a awm a ni. Hei chu har pawh a 

har maithei e, a zaa za dik te hi chu a har. Hengte hi min rawn hrilh ve vang vang a. Kan 

Minister hian zaa za angin a lo ngai palh ang tih kha Pu Speaker, ka hlau deuh a. Khawi emaw 

laiah chuan a la dik famkim lo deuh a ni tih vawiinah hian ka sawi duh a ni. 

 

Khang kha ka sawi theih tawk ni mai se. Ka lawm e. 

 

SPEAKER : A lawmawm e. Tunah chuan member zahawm tak, Pu Lalchhuanthanga 

i lo sawm ang.  

 

PU LALCHHUANTHANGA :  Pu Speaker ka lawm e. Kan Minister-te pahnih 

demand kan han sawi a. Demand sawi hi a nuam khawp mai a. Kan progress hi a ṭha bawk a, 

kan hmalak tum dan te pawh hi a ṭha bawk a. Chuvâng chuan, demand sawi hi a phurawm ṭhin 

khawpin ka hria. Ka hma lawka rawn sawitu khanin Misson Vengthlang kawng a ṭha lo a tia. 

A khawchhung kawng an siam ṭha tawh a. 

Demand No. 45: Public Works Department: 

Tin, Mission Veng thlang atanga Model road hi hei kan hotuten an siam dawn a, kar leh lamah 

chuanin hna an tan theih tawh kan beisei e. An siam mai dawn e. PWD lampang kha kan sawi 

ang a, PWD hi pawisa a tam deuh thin nge maw ni State kan nih tirh atang khan Chief Minister 

portfolio hi a ni zel mai a, reilote kum khat emaw vel lai kha chu R. Tlanghmingthanga khan 

an chang ve zawk a, an chhuhsak leh nghal a ni. Tichuan PWD hi Chief Minister portfolio ang 

tlukin kan lo ngai thin a, Chief Minister in PWD a chan chuanin kawng kan nei tha ang chu tiin 

kan lo beisei thin a, amaherawh chu kan kawng hi a tha thei lo a, kum 37 ngawt mai hi kawng 

tha lo in kan awm a. Sairang to Vairengte road te hi that lai hi a nei ngailo zawk a ni. Tun kan 

sawrkar lai kum hnih chhunga kawng chhia nilo a hma zawng zawng khan kawng hi a chhia a 

ni dik tak chuan. Kawng chiat lai zawng zawng khanin a changtu Minister te hian an tlawh kan 

hre ngai lo. Tunah chuan kan Minister hian a zuk tlawh thin a, a zuk riah chilh hial thin a ni. 

Chutiang ang khawp chuanin kan Minister hi a tanga kawng pawh kan nei tha chak khawp mai. 

Kawng chungchangah chuanin Pu Speaker I veilam mite hi chuanin min rawn bei min rawn 

bei lo sela tha in ka hria a, leiba min hnutchhiah teuh a, chutiang ang bawk chuan kawng chhia 

hi min hnutchhiah hnem lutuk a ni. Kum hnih chhung hi chuanin kan ti fel hman lo a ni, tih 

kha min lo hriat pui sela a tha awm e. 

 

Demand No. 17: Food, Civil Supplies & Consumer Affairs: 

Tichuan, hei kan Minister chak tak hianin hma hi a la tha hle mai a, lawmawm ka ti a. A thil 

tih tam tak hi sawi tur a awm a, a hma lak mek hi engtik ah nge an zawh ang tih te hi kan zawt 

duh a. Oil Depot te an in buatsaih a hma an la a, khang ah te khan engtik ah nge oil depot te hi 

kan neih theih ang a. Tin, tunah hian gas refilling plant hna thawh mek a ni a, hengte hi engtik 

ah nge zawh a ni ang, Sairang a godown lian tak sak mek te khu engtia zawh fel tur nge tih te 

kha kan hre duh a. Hei tunah chuanin rail alo lut ta a, buhfai supply te pawh hi chak deuh turah 

ngai ila, tin, rail a thil phurh man te hi a tlawm a, carrying bill te pawh hi tam tak kan save thei 

turah ngai ila. Pu Speaker, kan sawi duh tak mai chu Food & Food & Civil Supplies hi a 



pawimawh khawp mai a, chhungtin in kan mamawh leh kan dawr department an ni a, ZPM 

sawrkar / party hi a in nghahna chu ram rorelna a Pathian ram thlen tir, tih a ni. Chu chuan a 

ken tel a chu kalphung thar mipui sawkar a ni. FCS & CA atang hian he hna hi chak taka thawh 

theih niin kan hria a. Kan minister hianin theih tawp a chhuah a dik takin bukna dik takt e, 

ration card te pawh a chang tur dik takin an dinhmun a zira ration card te pawh hi neih tur ni 

awm tak a nih laiin term hmasa khan ka biala veng changkang tak pakhat ah chuan an local 

council member te kha MNF an ni a, card eng vek an nei a ni. Khatiang kha a ni a, a mi harsa 

zawk te kha card var an chantir a, khatiang ang kha kan kal phung a ni a. Chuvang chuanin he 

FCS & CA atang hian moral reform diktak hi a chhuah theih hi ka beisei tlat a, chutiang ang ti 

tur chuan kan Minister dikna ngaina chak tak hian hna a thawh theih hi kan beisei a ni. 

 

Demand No. 26: Information, Public Relations, Printing & Stationery: 

Hei hi department langsar vak lo mahse pawimawh tak, Information nen a amalgamate kha ni 

a, hei Printing hi a pawimawh khawp mai a, department hrang hrang in kan thil chhut tir te, 

calender kan siam te leh zirlaibu kan chhuttir te hi phai lamah te tam tak kan chhut tir thin a, 

khatiang ang atana pawisa kan senso hi a tam khawp mai a. Chuvang chuanin Printing & 

Stationery Department hi, printing hi tih changtlun a pawimawh khawpin ka hria a, hei hi kan 

tih changtlun chhoh theih chuan hnathawk tut hawk tur tam ta kan lak theih bakah earning 

department lian takah kan chan tir theih in ka hria a. Chuvangin printing bik a hi tih changtlun 

theih ni sela, tichuan kan sawrkar department te leh zirlai bu te, thil reng reng dawl zo thei tura 

printing hi tih len nisela tih kha ka rawtna ni sela. 

 

Demand No. 42: Transport Department: 

Tin, Transport Department hi kan sawi leh ang a, passenger bus hi State dangah chuanin 

Corporation angin an kal deuh vek mai a, hei hi tih danglam a hun ve tawh lawm ni tih hi ka 

ngaihdan a ni fo thin a. Tah hian corporation ang hian kal ve ta ila, a service te pawh a kal 

tluang theiin thingtlang hmun hrang hrang te pawh hi an tlawh kim thei deuh turah kan ngai a. 

Chuvang chuanin State dang te pawhin an kal pui thin tawh ang hi chu, han zawm ve mai the 

pawh hi a hun ve tawh lawm ni? Tin, taxi te, auto rickshaw te, two wheeler fare te, heng hi 

Mizoram ah hian a sang bik em mai a, hengte pawh hi a tih hniam dan te pawh hi a awm lo 

maw, tih hniam deuh te pawh hi a tulin ka hria. State dang atanga kan tourist lo kal te hianin 

taxi fare te hi to an ti thei em em mai a, chuvang chuan kan kawngte pawh a tha chho tawh 

bawk a, heng rate, a fare te pawh hi en nawn leh a han tih fel te deuh hlek te chu a tul khawpin 

ka hria. 

 

Demand No. 6: Land Revenue & Settlement Department: 

Tin, Land Revenue Department hi kan sawi leh duh a, hei kan Minister chak tak hian he 

Department hi a her danglam bawih a ni ringawt mai a, a lawmawm tak meuh meuh a. Mau 

muala PAMRA Returnee ho ram a han chingfel thei mai te kha, khangte kha ropui ka ti a. 

Chutiang bawk chuan ka bial chhungah hian Chekbawk ram te saw a buai khawp mai a, risk 

mual te pawh a. Heng te pawh chingfel turin hma anla mek niin ka hria a. Hengte hi engtikah 

nge an tih fel theih ang? Ka bial chhunga Chekbawk ram phei hi chu a neitu tan hi chuanin a 

na thei khawp mai. Mi ramah House Pass an siam a, an LSC a, sorkar kaltaah khan. An ram 

kha an plot a, pali/pangaah te an siam a, pakhat kha a han chang ve a. A dang kha LSC-ah an 

han siam a, inthlan dawn khan an han sem tak tak mai a. Ka bial chhung Kulikawn, Chekbawk 

ramah hianin Aizawl West-II leh East-I mi, in hmun nei an tam khawp mai. Khatiang kha kan 

kalpui thin dan a ni a. Hengte pawh hi min chinfel sak dawn niin kan hria a, kan lawm tak meuh 

meuh a ni. Tichuan Pu Speaker, khangte kha ka sawi theih tawk ni mai sela, kan Minister 

pahnihte demand hi tha ka ti a, ka thlawp thu ka han sawi ve a ni e. Ka lawm e. 

 

SPEAKER :  A lawmawm e. Tunah chuan member zahawm tak 

Lt.Col.Lalhmingthanga ilo sawm ang. 



 

LT. COL. CLEMENT LALHMINGTHANGA :  Pu Speaker, ka lawm e. Hun 

vawn dik hi a har si a, mike off sak nih loh kan tum leh phawt ang e, vawiinah. 

 

Demand No. 42: Transport Department: 

A bul tan nan, Transport, Aizawl traffic chungchang atang hian kan tan ang a. Aizawl traffic 

hi a veiawm em em mai a, kan han intlan chhawk a traffic a ziaawmdeuh nan tiin. Intlan chhawk 

te, tlanni leh ni lo te kan han nei a. Amaherawhchu, a thei fa ten tlanni lova tlan tur motor dang 

an han lei belh leh zel a, motor pahnih/pathum te a thei faten an han kawl a. Khang avang khan 

khawlaia motor tlan kha a kiam phah ta lo a ni. Chumi mai piah lamah motor lei thar dawn 

hianin garage ka nei e, tih certificate han inpek te tin, thuneitute hnen atanga han inpek te pawh 

hi kan thil phal ta deuh nge ni, a tu-a te pawh khanin motor an lei belh zung zung a. An han lei 

ta cheng a, a dahthatna tur garage ka nei ti te pawh khanin garage a awm tak taklo nge ni, 

kawng sirah bawk khan an park leh a. Kawng sir zau lai lai kha luah khah a lo ni leh a. Kal 

kawnga motor tlana kha kiam phah lo mai piahlamah, hmun awl kan neih zawng zawng kha 

motor park nan an rawn hmang a, kawng a tizim sawt a. A hma aiin traffic problem a siam nasa 

zawk a ni tih mai tur a ni a. Chutiang chuanin, kan hmun, kan kawng zau lai lai te motor 

kawngsira park-na atana kan hman zel avang hianin traffic hi a ziaawm tak tak thei lova. 

Amaherawhchu, chumi solution atan kan sorkar tharin a ngaihtuah tha em em mai chu tin, chu 

mai piahah train te pawh a rawn lut tawh a. Motor lian truck vel te pawh a rawn pung zel dawn 

a. Chutichuan, tunah hian eastern by-pass tih leh western by-pass tih ngaihtuahna thar a rawn 

chhuak ta hi, hei hianin tam tak in traffic jam hi a rawn solve dawn niin ka hria a. Tichuan, 

engtirnanah Eastern by-pass te hi chuan Bawngkawn leh Zemabawk lai traffic congestion nasa 

em em mai thin kha a tih zia in, Champhai district, Saitual, khing lai ami zawng zawng ten sam 

zawkin Rail Station awmna lam Sairang te leh Silchar lam kal tur te leh Airport kal tur te tan 

kawng tawi zawk leh samkhai zawkin traffic zawng zawng pumpelhin samkhai takin an kal 

dawn a. Chumai piahah Aizawl chhunga traffic kha a tikiam dawn a. Tin, chumai bakah 

bungraw phur motor rit pui pui tlan thin te kha Aizawl paltlang lovin khangah khan an tlan 

tawh dawn avangin khi lampang border area-a load rawn phur thla te leh khu lam phai 

lampanga kal te leh train-ina bungrua a rawn phurh, phurh chhawn lehna tur te, khangho zawng 

zawng kha a by-pass tawh dawn avangin eastern by-pass, khangho khan an hmang tangkai ang 

a. Chutiang bawkin Western by-pass pawh Lunglei leh chhim lampang zawng zawng district 

ho in Aizawl, Vaivakawn leh Kulikawn lai traffic congestion nasa lutuk an by-pass tawh dawn 

a. Hnai zawkin Airport an rawn thleng thei ang a, hnai zawkin Sairang Rail Station an thleng 

thei tawh dawn a ni. Chu chuanin Aizawl Traffic nasa takin a solution a rawn siam dawn a. 

Chu chu he thilah hianin a lawmawm em em mai a. Tuna kan traffic management hi, helaia 

intlanchhawk leh helai khawchhung ami a solve kan tum chuan heng traffic congestion hi a 

decongest tak tak theihna a awm lo hei bak hi. Tunah kan han saiw thin a, kawng chhawng 

practical-a thleng thei reng reng lo. Tlang rama awm kan ni a, phairama awm te entawn ve 

ngawt chi a ni lo. A chhan chu, khungah fly over-ah te, phaizawlah te chuan a cross zawnga 

tlan theih dan te a awm a, keini chu tlang pangah, boruaka han tlan ngawt ngaihna kha a awm 

si lo va. 

 

Demand No. 45: Public Works Department: 

Tichuan, kan kal deuh zung zung ang a. Chumi zawh lehah chuanin Demand No. 45, PWD-ah 

kal leh ta ila, a changtu Minister zahawm takin a thusawiah pawh vawi 20 chuang zet, ka eiru 

ve dawn lo, ka ei ru dawn lo, tih sawi ngat ngattua a ni kan hria a. Chu chuanin ram rawng an 

bawl tak tak a. Tunah chuan, khatiang ina an kaihhruai chuan department officials te, kan 

Engineer te lo that zia hi a rawn phochhuak ta bawkin ka hria a. Khangho mitha tak tak ho 

khanin kawng dik tak zawh hi an lo duh tak zet a, hruaitu tha zui hi an lo chak ngawih ngawih 

a ni tih hi a hriat a. Tunah chuan Aizawl khawchhung kawng a rawn mam tan a, a rawn dum 

hlurh tawh mai a. Chubakah kar kawng inkalpawhna te a tha zel a, a tha mek a, a zavai hian a 



la tha vek hman lo va. Tichuan, Aizawl khawchhunga langsar em em mai chu hei kawng tlema 

a chhuk deuh a slope-a chhuk reng rengah chuanin alkatra luan a nih pawn a bawl thin a ni. 

Kha kha a bawl nachhan kha alkatra kha a luang a kawng chhukah khanin, chu chuan a tichuar 

in a tibawl a, tlan a tinuamlo em em thin a ni. Amaherawhchu, tunah chuan sawlai example 

tawite, Chanmari atanga bazar panna tawite saw eng lai maha mam ngailo a ni a. Chu chu tunah 

sawn an han siam a, a mam ta zarh mai a, a tlan te chuan kan hria ang.  

 

Chutiang bawkin Bazar Bungkawn atanga Armed Veng chhuk thlakna tin, Chaltlang atanga 

Bawngkawn chhuk thlakna te, khangho zawng zawng kha hei tunah chuan a mam ta zel mai a. 

Khang zawng zawng te kha dik taka hna thawh te chuanin alo mam thei a, dik takin kan official 

te, kan engineer ho te hian dik taka hnathawh hi anlo chak em em a, a lo thawh theih reng mai 

a ni tih a chiangin ka hria a. Tin, chumai piahlamah kawng kawi ulh tak tak maia kawng lek, 

han inpelh te remlo em em mai, kawng chho bawk si, kawi ulh bawk si laia lek si te tlem kawng 

chhuat han rawt hniama nuam ta em em mai te. Entirnan - sawlai Bungkawn atanga Sarawn 

veng chhuk thlakna kual lai an han siam rem te, tikhan a theih theihah an han siam rem chho 

a, Aizawl kawng pawh tlan a nuam ta em em mai a ni. Tichuan, hengah te hian lawmthu han 

sawi na tlak a niin ka hria a.  

 

Tichuan, khulai Sihhmui bridge, engtik lai mai pawha, a zim si, khulaia innghahkhawm ngai 

tin, a bridge a lo chim thul, engtik lai maha tha thei ngai reng renglo kha tunah chuan kan 

Minister zahawm takin hming lem a phuah nghe nge tih lemah hming a phuah, ‘Faith Bridge’ 

an han din a. Bridge-ah ngei ngei pawh motor a han inpelh theih na tur khawpa bridge tha kan 

han nei ta te tin, bridge rinawm deuh mai an han siam thei ta te. Tin, bridge rinawm deuh mai 

an han siam thei ta te. Tin, hetah Tuivai lei Manipur kan zohnahhlak unaute nena inkalpawhna 

tur atana tangkai em em a lo nih avangin ‘Unity Bridge’ tih a lo ni bawk a. Khangte ang te 

hmasawnna tam tak kan hmu a. Tunah chuanin hun a tawi si a, ka sawi hman loh ka hlau a. 

 

Demand No. 6: Land Revenue & Settlement Department: 

Demand No. 6-na, Land Revenue & Settlement Department-ah hian a changtu Minister 

zahawm tak hi a inpe em em mai a. Ani hian transformation dik tak mai hi a rawn thlen a. 

Tunah hian e-ram tih ringawt a han introduce te ang teah hianin e-ram hian engnge a rawn hrin 

chhuah dawn? Hemi avangin hetah hianin digitalize vekin kan ram map kha record a ni tawh 

dawn a. Khata khanin lehkha phek ami ni mai lovin digitalize-in computer atangin kan ram 

pass, kan LSC tih te kan periodic patta th te kha a hmuh zung zung theih dawn a. Chu chuanin 

engnge ni a rawn hrin, transparency, ram pass lem leh ram inchuh ram land dispute tih te zawng 

zawng angte kha, kha khan a lo ti tlem duak tawh dawn a, a chhan chu, a dik taka record-a awm 

tawh dawn avangin. Chuan in, khami avang khan hun khawh ral thin a kha a rawn solve dawn 

a, tunah entirnan, Revenue Office a hrin a hran a va kal kher ngai lo in mahni awm hmunah 

computer atangte emaw online-in a en theih dawn a. Chutiang bawk chuan ram chhiah pek 

thlengin online-in a hmuna va kal kher lo a, lo pek dan te kha khan a rawn hring chhuak dawn 

bawk a.  

 

Tichuan, tunlai technology GIS Geographic Information System tih hmanga he thil hi rawn 

buaipui a nih avangin hei hian in online-in thil engkim a hma a ram chungchanga ram hralh leh 

lei chungchangah te, inbumna awm thin angte, ram lem ram pass lem te angte ang kha hei hian 

in a rawn nuai bo dawn a. Tin, chu mai piah lam pangah Bank a loan la tu tur ang tan te, banking 

te nen in dawr awlsam dante. Tin, inbumna chi hrang hrang compensation thlengin a diklo a 

lak tih te khangte ang kha a rawn nuai bo dawn a ni. 

 

Demand No. 17: Food, Civil Supplies & Consumer Affairs:  

Tin, food & supplies-ah kal leh ta ila, Demand no. 17, hetah hian in tunah hian kan buhfai buk 

dikin a zavaiin a la dik thei lo a, a chhan chu, tunah hian in a dik in a rawn kal tan a, hetah 



retailer-a a dik tur chuan in godown a rawn luh hi a dik a ngai bawk a ni. Chuta tan chuan, 

weighbridge hi a pawimawh em em mai a ni, godown a rawn luh hma weighbridgea lo in bukna 

hi, chung te ang pawh chu tunah hian a then te chu Sorkar in a a tih vek theih loh te khang ho 

te kha out sourcing turin kan han dil thin a. Kan Minister zahawm tak hi keipawn ka lo dila, 

khilai Champhai tan khian in weighbridge hi a tha thei ngai reng reng lo mai a, tunah pawh a 

tha lo a, khi khi out source mai turin, amaherawhchu, kan han zir chianga out source a la tu 

tura in ready a te khan in kan han ngaituaha tun a ramchhung khilai godown-a motor rawn kal 

te in ke 16, ke 12 tih te an ni a, an fee chawi pawh a in anglo thluah a, kha ta tanga revenue an 

lo collect turte nen a han chhut khanin leh a khawl leina tur pawisa tam tak an senna tur nen, 

an cho chiah loh leh deuh na a awm a, chuvang chuan, tunah hian kan Minister zahawm tak 

hian min lo chhin chhiah sak sela. Hei hi PPP mode te hian a kalpui theih em? A kalpui dan te 

hi a awm lo maw? khilai weighbridge a khi a pawimawh ka ti a chu chu min lo ngaihtuah sak 

turin ka ngen duh bawk a, min lo chhin chhiah sak se. 

 

Demand No. 26: Information, Public Relations, Printing & Stationery:  

Hei hi heta tanga tuna Printing & Stationary affective tak maia thawk ta a, kan text book tuna 

kan zirlai nakum a zirlai bu tur school naupang ten an zir lai tur a hun tam maia, a hun tak ai a 

hma zawk mah mah a an han print zo vek thei te ang te hi, hei hian in a kaih hruaina tha tak 

hnuaiah chuanin printing text book tur a hun takah print thei ta angte hi a lawmawm ka ti a, 

hengah te hian lawm thu kan sawi duh a, chuti chuan kan Minister zahawm takt e pahnih 

demand Pu B. Lalchhanzova Demand vaibelchhe 3,65,10,72,000 leh Pu Vanlalhlana Demand 

vaibelchhe 4,46,45,14,000 hi a tha ka ti a, ram tan tangkai taka hman theih a nih theih nan he 

House zahawm tah ah hian pass turin ka rawn thlawp e, ka lawm e. 

 

SPEAKER :  A lawmawm e, tunah chuan Member zahawm tak Pi Prova Chakma i lo 

sawm ang. 

 

PI PROVA CHAKMA :  Pu Speaker, ka lawm e. Hei vawiin niah kan Minister 

chak takte Demand kan sawi ho leh dawn a, a lawmawm khawp mai. Heng Demand te hi 

pawimawh zinga pawimawh ka ti. Amaherawhchu, buhfai tello in kan awm thei lo a, land in 

hmun neilo in kan awm thei bawk lo a, chuan road in kal pawhna awm loin kan awm thei lo a 

chuvang chuan a pawimawh khawp mai ka ti a, sawi ho pawh a chakawm khawp mai. 

 

Demand No. 17: Food, Civil Supplies & Consumer Affairs: 

Food, Civil Supplies & Consumer Affairs ah hian Demand No. 17 ah hian hemi Food & Civil 

Supplies a awm hi chuan ka rilru a lo lang chu buhfai rate tihsan hi nga tinge an tih san aw, kg 

khatah 15 kha 30 kaisan kha department lamin emaw Minister lamin emaw tlema tih hniam 

dan awm lawm mi ni chu aw tih kha ka rilru ah a lo lang thin a ni, ka rawn sawi chhuak. Chuan, 

Monsoon stock atan hian hei keimah ni bial ang ah te chuan in monsoon stock turin kawng hi 

kan mamawh a, kawng tunah hian entirnan, Barapansuri ah te pawh hian monsoon stock turin 

kawng kha a thalo viau a ni, bridge te pawh kha a tha lo a khang ah te khan in monsoon stock 

kan neih theih nan, a rualin a nih chu a kawpin ka sawi eng nge ni tih dan engtia tih dan nge ti 

ila tha ang department lam te hian han sawi se ka duh a ni.  

 

Tichuan, monsoon stock ah hian bial hi chu sawi loh theih loh a, Pu Speaker, ram huapin sawi 

turin min ti thin a, amaherawhchu, kan bial pawh hi Mizoram tho a ni a, Mizoram pawnah kan 

awm lo a, chuvang chuan, ram huap tho ni in ka hria a chuvang chuan, hei Malsuri leh 

Khojoysuri ah hian tun hmain godown kan nei thin a, monsoon stock turin, tunah hian kan nei 

tawh lo a, kan Minister zahawm tak hian hei hi min lo chhin chhiah sak se, nakinah fur a thlen 

hmain monsoon stock kan neih theih nan godown te pawh nakin zelah hian min neih sak thei 

ang em tih te kha ka rawn ngen a, min hriat sak se ka duh a. Tichuan, buhfai retailer in buk dik 

lo, buk dik tih ah hian controversy hi a awm nual a, amaherawhchu, bial then khat ah hian, ka 



bial ah te pawh hian, digital weighting scale hi hmang lo an la awm nual a ni, chu chu keimah 

chuan ka sawi lo anga department hian lo zir chiang se ti in, min lo chhin chhiah sak turin kan 

ngen a nih chu, kan report pah ani mai, amaherawhchu, a tu ber nge buk dik lo chu ka sawi lem 

lo ang nga, an mahni in hai chhuak mai rawh se tih in kan ngen duh a ni chu. 

 

Demand No. 6: Land Revenue & Settlement Department: 

Chuan Demand No. 6 Land Revenue & Settlement ah hian relevant nge relevant lo chu ka hre 

lo a, amaherawhchu, kan bial mi te hian hei chu min lo sawi sak hram rawh, min lo sawi sak 

hram rawh ti in hei campaign na ah te hian an sawi fo thin a, campaign loh ah pawh hian bial 

mipui te hian an vei, Tlabung khua hi 1871 a din a ni a, RRF kha 1965 a puan a ni a kha tah 

khan Tlabung khua hi RRF hian a huam lo tura hmalak theih turin enge ni, department lam 

atang hian min ngaihtuah sak turin kan ngen a nih chu. Amaherawhchu, land e-ram tih te, kan 

lo hre tawh a, keimah ni ah chuan pass renew dawn te pawh hian RRF hnuaiah te hian a la awm 

a, chuvang chuan, kan renew thei lo a, khangte kha engtin nge kan tih ang, kum heti chen lo 

kal tawh a pass te pawh kan lo nei theuh tawh, lo LSC te, P Pata-te pawh kan nei, khangte kha 

engtin nge kan tih ang. Department in min lo chhin chhiah sak se ka duh khawp mai. Chuan 

khaw tinah te hian property card nei turin drone survey te pawhin an kal kual hrep tawh a, 

Aizawl lamah, Aizawl District ah hi chuan property card te an lo nei tawh ti in report te pawh 

kan lo hmu tawh a, Minister pawn vawi eng emaw zat chu a sawi tawh a, amaherawhchu, 

district dangah hian property card engtik atangin nge an neih ve theih ang tih te kha ka zawt 

pah ni sela. Chuan drone survey laia propery cards siam tura drone survey khanin a nei tu awm 

lo te kha for the second time an kal leh dawn em drone survey tih te kha ka zawt pah duh a ni. 

Chuvang chuan, hengte hi a pawimawh riau si a, nakin zelah chuan mahni ramte hi kan ram ni 

lo te pawn a tih theih a, ram in thuahte pawh a awm mai transitory theih a, chuvang chuan, 

hengte hi department atang hian min lo zir chiang sak se ka duh khawp mai. Chuan kan MLA 

pakhatin a sawi kha election laiin, MLA in ram a lo lei sak a, chuan pass kha tikhan a then a, 

kha tiangte kha hmun dangah te pawh a awmin ka hria a, chungte chu engtin nge chin fel dan 

a awm em tih te kha ka rawn zawt pah a nih chu. 

 

Demand No. 45: Public Works Department: 

Public Works Department-ah hian ka bialah hian kan sawi leh ang. Chief Minster zahawmtakin 

Budget Speech-ah pawh a sawi tawh a, road connectivity hi first priority kan nei ang tiin a sawi 

tawh a, khatah khan khawchhung chiah hi em ni tih te kha ka sawi duh a ni, ka hre duh a ni. A 

chhan chu, kan bialah hian raod inkalpawhna thleng lo kan la nei nual a ni. Khangte kha kan 

MLA zahawmtak thenkhatin zing lamah te pawh an sawi tawh, inkalpawhna PWD works hi 

Mizoram dung leh vangah a thleng vek tawh hmasawnna a awm tawh tih kha ka pawm lo a ni. 

A chhan chu a thleng lo tlat a ni bial thenkhatah hian. MLA tu emaw khan a hriat loh vangin a 

sawi mai mai a niang tih kha ka rawn sawi duh a ni. A chhan chu internal roads te pawh hi 

inkalpawhna thleng lo khua piahlamah khan internal roads maintainence takngial pawh hmuh 

tur a awm lo kan bialah phei chuan.  

 

Tichuan, internal roads-ah te khan thingtlang khuaa mite pawh hian Scooty te, motor chihrang 

hrang an lo nei tawh a, oil an lak loh chuan motor chu a tlan thei chuang lo, oil kan laknaah 

khan cess a lut a, khami cess atang khan khawpui chhung ami tur chiah kha ni lovin 

khawdangah te pawh khan insemzai se, inclusive development ang khan han kal se ka duh 

khawp mai. Chuvang chuan road connectivity te, formation cutting te, for improving 

connectivity tih kha a takin hmang se ka duh khawp mai. Practical-ah a bu-ah chuan a theory 

chu hmuh tur chu a tam mai, amaherawhchu inpractical, keimahni ngei hmun thenkhatah a 

chang leh Boat-in kan kal a, a chang leh Ke-in kan kal a. Niminah khan ruah a sur a, ruah sur 

lai khan e hei, kei chu ruah a sur a a berh vek tawh a ti a, tunge tih kha chu ka sawi lo ang a. 

Khatiang kha chu keiniah chuan pheikhawk sang kha chu sawi loh, pheikhawk pangngai pawh 

kan bun thei lo, khatiang khawpa kawng chhia kha kan tuar a ni. Chuvang chuan, keimahni 



bial chauh nilo campaign-naah te pawh hian Dampa bialah te pawh kan kal ho tawh a, hmun 

hrang hrangah, a bik takin minorities area-ah hian kawng chhia hi kan hmachhawn tawh a ni. 

Chuvang chuan, kawng tha hi keini pawn kan duh ve a ni tih kha kan sawi ve a nih chu. 

 

Demand No. 42: Transport Department: 

Budget speech-ah te pawh kan ngaithla tawh a, demand a nih avangin ka sawi lo thei lova, 

inland water port shipping-ah khan approval pawh awm vek tawh tichuan, inland-water-ways 

ah khan infrastructure pawh a awm vek tawh a, khangte kha engtika tan tur nge ? tan thuai 

thuai hi a chakawm khawp mai. A chhan chu, kawng lut lo-ah te khan keini chu lui kawng hi 

kan nei tam a, lui kawngah hian engtikah nge hma hi kan lak ang tih te kha ka hre duh khawp 

mai Pu Speaker. Tichuan, heng kan Minister zahawmtak tak te pahnih demand hi a tak tak a an 

hman theih nan pass pui ka duh a, ka thlawp bawk a ni e. 

 

SPEAKER : Tunge sawi leh ang le? Kan duhtawk tawh em ni. Opp. Leader kan ko 

mai dawn nge? Aw, Member zahawmtak Pu V.L. Zaithanzama i lo sawm ang. 

 

PU VL. ZAITHANZAMA: Pu Speaker, ka lawm e.  

 

Demand No. 45: Public Works Department: 

PWD hian thil tam tak an khawih a, insak te leh lungrem te leh kawr siam te engkim hi an 

khawih a ni deuh mai e. Amaherawhchu, P.W.D. han tih hian mitthlaah kawng hi a lo lang 

nghal a ni, thildang hi chuti takin kan hmehbel lo deuh a ni awm e. Kawng a that chuan P.W.D. 

an chak a, a chhiat chuan an chak lo, ka rillrua a lan dan a nih chu, chu chu ka sawi thiam dan 

a ni. Tawngkam thiama sawi mam a sawt lova, mimawl ber pawhin kawng chhia leh tha chu 

kan hre vek a ni. Chuvang chuan kawngkam thiama sawi kual vak kha a sawt lemlo a ni. 

Tunah pawh Aizawl khawpuiah kawng tha kan hmu a, lo lang hmasaber chu P.W.D. an tha, a 

changtu Minsiter pawh a tha tih kha a ni mai a. Aizawl chang ni lovin, nichinah kan ngaithla 

a, Lunglei lam te leh hmun hrang hrang, District capital dangte pawh a la tha zel dawn a, 

kumhnih chhung chuan an siamtha tam ta viau. Tunhma kha chuan kan siam muang nge kan 

siam thalo, Bawngkawn kan siam a, kan siam phei zel a Kulikawn kan siam chuan Bawngkawn 

lam a lo chhe leh tawh a. Tunah chuan a tha rual ta thup mai a, hei hian min barakhaih hle a ni. 

Tin, kawng kan han tih hian ken tel a nei a, Lei dawh hi a hranpain kan sawi ziding lo na a, 

kawng chuan Lei a keng tel a ni. Luipui a kan dawn apiangin Lei dawh a ngai a. Tunhma khan 

Lei chim kha chanchintharah khan kan ngaithla zing khawp mai a, chumi Lei a chim, a dawh 

lai a chim tih te.  

 

Hei kan vannei nge kan thawk tha kan PWD. lam pawn. Lei chim kan hmu ta lova. Hmanni 

lawkah Faith Bridge kan zuk hawng a, a hmain Unity Bridge, Tuivai Lei kan hawng bawk a, a 

dang pawh kan dawh mawlh mawlh a, a chim thawm kan hre ta lo hi ngaihthlak a nuam ta 

khawp mai. Kan kawng hi tunhma atangin ka vei ve thin a, a pan a, a chhe hma em em thin a, 

vawikhat chu Engineer ka hmelhriat pakhat hi ka zawt a, engati nge kan kawng hi kan siam 

pan bik, Meghalaya te khu a chhah tha hle si a, annin an han siam nawn leh te khu kan siam 

zawh hlim ang vel te khuan an tinawn leh a engtinge maw ni le ka ti a. A motor tlan tam dan 

azirin a panin a chhah a lawm mawle a ti a ka awi ve mai a. Mahse ka ngaihtuah chiang a, kha 

kha tak tak ni ta se, Truck kal zat, Bus kal zat leh lirthei dang dang kal zat chhuta tihpana 

tihchhah a nih chuan a tlo lam kha inang vek turah ka ngai a, a pan avang khan motor a kal 

tlem a tlo ve tho tur a ni, mahse a tlo lo. Tunah chuan, kalphung tharah chuan a tlo tawh dawn, 

en reng reng hian lung a awi a ni tih kha ka sawi duh a ni. Alkatra luan mai a ni ta lo, hei kawng 

siam rem Aizawlallah kan hmu mawlh mawlh a, Republic kawipui an han siamtha te, khungte 

khu accident hlauhawm em em thin kha a ni a, Saron veng te, Ebenezer chhak kawng ulh an 

han siamtha te. Keimaha zawhna lo awm chu, engatinge hmanah khan an lo tih loh? Tih kha 

keimah leh keimah ka inzawt a ni. Chuvangin kawngtha kan nei dawn, tuna mi hi chu repair 



leh pawh a nuam zaih ang en hian a hriat tih kha kan sawi ri ve duh a ni e. 

 

Demand No. 42: Transport Department: 

Tunhma chuan transport kha a lar ve thin khawp mai a, kan tleirawl lai ang khan he department-

hi a lar ta lo deuh a, mahse kan han tuai thar dawn ni hian a lang a, tha chho leh zel turah ngai 

ila, tunhma ang em em khan kan mamawh nep ta a. Kan tleirawl lai kha chuan Bus ticket la tur 

pawhin minister lehkha kengte an awm a niawm e, tiang khawp khan a pawimawh thin kha a 

nia. Mahse, tunah chuan ram a lo changkang a, mi tin in lirtheite kan lo kawl ta fur mai a. 

Amaherawhchu, transport department-hi a la pawimawh dawn chauh district thar pathumah 

transport office-te hawn a lo ni leh ta a, Hnahthial, Khawzawl, Saitual-ah ti hi chuan hma kan 

sawn chho zel turah ngai ila. Tin, Inland Water Transport hi PWD khan engemaw lai khan 

Transport kutah hian an hlan chhawng dawn a, an khawih tawh dawn a, kan luilian pathum 

Tlawng, Chhimtuipui leh Khawthlang tuipui ah te hmalak tum a ni a, West Tuipui Bialtu, Pi 

Prova Chakma pawh khan Inland Water Transport a la chhawr ngei turah ngai ang hma an la 

dawn e. 

 

Demand No. 17: Food, Civil Supplies & Consumer Affairs:  

Food & Civil Supple, Demand No. 17-na Supply han thlir hian kan rilru ah buhfai, gas, oil, 

petrol leh diesel tih vel kha a lo lang nghal thawt thawta, kawngpui kan sawi zo chauh a, PWD 

kawngpui a that chuan supply harsatna hi a kiang dawn a ni. Supply-a kan buai thinna kha chu 

kan kawng neih chhiat vangte kha a nia tunah chuan Rel a lo lut ve tawh leh nghal a, supply 

minister tan tlemin thawk a lak theih deuh turah ngai ta ila, buhfai ah hi chuan kan buai tawh 

dawn lova, road transport mai ni lovin rel-ah a rawn phur thei tawh dawn a, gas-te kha a tel 

lova kan awm theih si loh tunhma te khan a harsa em em a, tuna heta lo awm engemaw zat hi 

chuan kan hre pha in ka ring a, a harsat lai hi chuan tlaivar in tlar te a ngai thin a ni. Anih loh 

pawhin zingah kan in tlar a, gas bur ruak tihbo te kha awl em em lehnghal a, a hnuah veng 

hrang hrangah routine siamin sem an ni lehnghal a, tunah chuan Home deliver-a sem a lo ni ta 

hial a, chumi piah lamah kan minister viak tha tak hmalakna in hmanni lawkah pawh a zuk en 

a Tripura thleng thlengin, Tripura tangin pipeline-in kan la lut ve dawn ta reng mai.  

 

Heng han ngaihthlak te hi a nuam hle mai a, oil phei chu petrol pump-te hi a tam ta em em mai 

a, khawilam kawngah pawh kal dawn ila kan kalna lam kawng apiangah thun tur a awm ta a. 

Amaherawhchu, Oil Depot kan la neilo erawh hi chu a khawhar thlak khawp mai a, kan miniser 

chak takin a bawhzui a, kan lo ngaithla thin a, reiloteah kan neih ve mai beisei ila, tunhma khan 

Brig. T.Sailo khan Vairengte-ah te reuh te oil depot pangngai ni lo kha a hawng a, kha kha rel 

station-ah lo chuan oil depot hi hawn a ni ngai lo a, rel luh theihna lohah chuan amaherawhchu, 

India ram state pakhat kan ni ve alawm tiin khulaiah khan kan Chief Minister khatih hunlaia 

Brig. T.Sailo ngenna avang khan kan han hmang ve lawp lawp kha a nia, chungte chu ka 

mitthlaah a awm a, kan sawi ve a ni.  

Aw le, Buhfai buk tlingin kan In kan choka a lo thleng ta, duhthusam lo mahse reilo te ah a tha 

chho zel turah ngai ila, retailer-te tang turin thahnem ngai sauh sauh turin Pu Speaker nangmah 

kaltlang hian kan sawm a ni e. 

 

Demand No. 26: Information, Public Relations, Printing & Stationery:  

Hetah hian journalist pension eng emaw zat an awm ta, ka lawm tak meuh meuh a ni. Pu 

Speaker, i veilama ka thut lai khan journalist pension hi vawihnih vawithum ka lo au chhuah 

pui tawh a, a tak hmel kan hmuh hi a lawmawm ka ti a, vawiin ah hian lawmthu ka’n sawi a. 

Amaherawhchu, thil pakhat Pu Speaker zawh duh che ka nei a. Governor Speech kha Mizo 

tawnga lehlin kha kan sawi a, session hnuhnungah kha chuan kan la hmu a tun tumah hian kan 

hmu ta hauh lo mai a, tunhma chuan kan Budget Speech-te hi saptawng vek thin kha, tunah 



chuan Mizo tawng vekin kan ti tawh a. Governor speech pawh hi document atan Mizo tawng 

in awm ve se a va tha ve tih kha kan sawi nawn leh a ni e. Printing & Stationery chungchangah 

lawmthu ka sawi a, naupang zirlaibu tha takin an chhu thei mai ni lovin a hun tak hma mahin 

an chhu zo mai hi an chungah lawmthu ka sawi duh a, tunhma khan a huna chhu zo thei lo 

press an awm thin avangin harsatna naupang ten nasa takin an tawk thin a, tunah chuan chu 

harsatna chu kan pumpelh dawn ta niin a lang a ni. 

 

Demand No. 6: Land Revenue & Settlement Department: 

Land Revenue & Settlement ah hian, Maumual, house-site plant, peace accord MNF lo haw te 

tana ram an theh ram buai tak mai thenkhat phei chuan an pass chu an kawl na a, a ram awmna 

pawh an hre lo a, a then chu a in buk thuah a khatiang kha he department chak tak hian kumhnih 

lek chhungin kan minister ho in an han chingfel thei hi a lawmawm ka ti a, 2025 November ni 

11 khan kan minister hian ramneitu mi 530 hnenah land holding certificate hi a hlan a ni.  

 

Pu Speaker, kan duh tawk mai anga vawiina kan demand sawi kan minister duhawm tak tak 

Pu Vanlalhlana leh Pu B. Lalchhanzova te demand hi tha ka ti a, pass turin ka member pui 

zawng zawngte kan sawm a ni e. Ka lawm e. 

 

SPEAKER :  Aw le, a lawmawm e. Governor speech Mizo tawng tih kha nie tun tum 

kha kan lo ti lova, Budget session leh pekah chuan Mizo tawnga awm turin kan lo chhinchhiah 

dawn nia. Sawi leh tur kan awm em? Member zahawm tak Pu K. Laldawngliana i lo sawm ang. 

PU K. LALDAWNGLIANA :  Pu Speaker, ka lawm e. Vawiin ah kan minister 

zahawm tak takte pahnih demand ka’n sawi thei tur hi ka lawm hle a ni. A hmasa in Pu 

Vanlalhlana department chan PWD, Transport, Parliamentary Affairs Budget pumpui atan 

2.61% dah a ni a. 

 

Demand No. 45: Public Works Department: 

A hmasa ber a kan sawi duh chu Demand 45-na Public Works Department-hi kan sawi hmasa 

duh ber a, budget a tlemna hi 38.79% a ni a, Pu Speaker Mizoram kawng chungchang kan sawi 

nasa viau mai a, kan sawi kawng kha a lehlam lehlam atanga sawi hi chuan a dik viau zel a ni. 

Amaherawhchu, Mizoram kawng hi hun rei tawh tak atang khan lo siam a ni a, eng chen nge 

an lo siam tawh tih lam kan sawi bawk si lova, tuna kumhnih chin an siam chin kan sawi a, a 

tha lawm thawhhona pawh a tha an tih chin hi a tha, a dik chiah a ni. Chuvang chuan tha taka 

chhunzawm thei zel tih thu kan ngaithla a, a lawmawm viau a ni. Kan minister hi a chaklo viau 

mai a, anin a lo ngaithlak loh pawn a puitu tur siamthat an tum viau bawk a, a puitu tur hi MLA 

zahawm tak tak pahnih an ruat deuh kher a ni. Mizoram khawvelah pawh la vang khawp mai, 

Minister portfolio pakhatah mi pahnih a puitu tur han ruat hi chuvang chuan heng kan minister-

te puitu tur pahnih pawh hi eng term & condition-in nge an dinhmun hi tih chak deuh a ngai 

em tih te ka ngaihtuahna ah a awm a, chutiang anih loh chuan a viltu an tam si a, kan sawi tam 

bawk si a, chuvang chuan chu chu kan sawi kai tel daih duh a, kan thlir kan thlir a, tunah hian 

kawng siam lai a nih hi chuan a tha lawm Aizawl khaw chhungte khawilai emaw kawng hrang 

hrangte a siam lai chhun chu a tha lutuk a ni. Amaherawhchu, la siam loh kha han thlir i la, 

constituency hrang hrang han thlir i la, a la tam khawp mai a, tih kha ka han sawi kai tel duh 

bawk a.  

 

Tichuan, Pu Speaker, chiang em em mai chu, siam lai leh an siam chin lai kha chu a tha ve tur 

a nia lawm. Fur khat pawh a la ni lo va, fur khat a zawh hnu hian eng nge a thlen ang aw, tih 

hi kan lo monitor tur a ni dawn a. Kum 15 daih kha kan siam dawn em tih te pawh hi kan lo 

thlir dawn a ni tih kha ka han sawi duh a ni phawt mai a. Aizawl atangin Sairang kan kal thla 

a, Sairang atangin National Highway pawimawh em em, Vairengte thleng kan kal thla a. Tunah 

hian kan siam a, a tha lo lai pawh a la awm nual a ni. Kan zuk tlan a ni. Chuvang chuan, fur 

khat hi a daih ang em tih ka hre lo va. Midang pawhin an lo siam tawh thin a. Tun tum chu a 



tha ve hret ang em aw ka han ti deuh hlek a. Hei hi ka han sawi kai tel duh bawk a.  

 

Tin, pawimawh em em mai chu, he lai kawng hi a chhe viau a nih chuan, Aizawl atanga 

Lungdai, tlang kawng, Kawnpui kawng hi kan han repair, a zia ve deuh a ni. Hei hi tih len 

tumna a awm em? A nih loh chuan, motor lian a tlan theih loh chuan kan buai dan kha sawi 

hian a siak lo reng reng a ni. Chuvang chuan, kan chak lakluhna a nih avangin, hei hi tih len 

tum a ni em tih kha ka han sawi duh bawk a. Tin, Serkhan atanga Bagha phei hi han thl;ir u la. 

Hei hi a pawimawh em em bawk a. Han thlir u la, hei pawh hi repair that a ngai, enkawl that a 

ngai tih kha ka han sawi kai tel duh bawk a ni. Chu mai chu a la ni lo va. A nihna takah chuan, 

tlang deuh ret rawtin han sawi i la, example-ah in hmang ta mai i la. Mizoram kawng hi ka 

pumpui hi lo ni ta se la, a nihna talah chuan, ka nghawng chin chunglam hi chu mam deuhin, 

tha ve deuhin in chei ve bawr vel a ni chauhin ka hria a ni. A bak hi chei tur a la tam lutuk. 

Enkawl chhunzawm tur a tamzia hi, tih hi ka han sawi duh a ni.  

 

Tin, a tha thei ang, a fel turin kan ti ang ka ti a. Restricted tender te kha a han tam em em mai 

te hi, sorkar hmasa, kum 5 chhung ai khan tun sorkarah hian restricted tender hi a tam daih a 

ni tih kha ka han sawi duh bawk a. Tichuan, kawng siamna hi, kum danga, sorkar hmasa a la 

awm miah lo, kan sawi thin ang khan, a maintain-na tur, cess, kan la a. Chuta tanga chhiah kan 

khan hi a tam em em mai a. Nikum leh kumin chhung hian crore 46 chuang hi kan lalut tawh a 

ni tih pawh hi kan hriat a tha a. Tunah hian crore 15 vel kha em ni, hmanni a sanction kha, ka 

sawi sual palh takin, kha chauh kha an la sanction a. Hman tur al a tam em em a ni. Chuvang 

chuan ropui tak, thil tha tak ti bika ngaih tur a ni lo. Mipui kan khawn chhuah, kan thawh 

khawm atangin tunah hian an hmang chho mek a ni tih pawh kha ka han sawi kai tel duh bawk 

a ni. Sawi tum a tam khawp mai a, kawng chungchangah hian, kan sawi ang khan. A dawtah 

hian ka han kal mai ang a. Ngawi rawh, Pu Speaker, ka vei deuh mai, kawng chungchangah 

khan, ka han kalsan dawn emaw ka tia. A Mizoram chhung ang, a State te khan chuan kan sawi 

thei mai a. NHIDCL tih te, company ho te lampang hi kan vil that deuh a ngai a ni. Chuti a nih 

loh chuan, kan sawi kan sawi a, a hnua vil that a ngai. Central YMA leh PWD thawhhona te 

pawh kha tha ka ti a. Kha mai kha ni lovin, dik tak chuan, bialtu MLA hian kan bial kawng tha 

leh tha lo hi chu kan chiang. Chuvang chuan, vil that hi a ngai a ni, a hnuah hian, tih hi ka han 

sawi kai leh duh a ni. 

 

Demand No. 42: Transport Department: 

Budget hi a tlemna hi 2.40% a ni a. Transport han sawi chuan, a nihna takah chuan, sum laluttu 

tura ngaih a ni a. Amaherawhchu, tun kan din hmunah hian kan motor neih te atang hian kanm 

in manage em tih hi zir chian a tul hle niin ka hria a, Department hotute pawh an awm a. 

Chuvang chuan, a hlawk lo a nih hi chuan, privatise emaw outsource chi a ni em tih te, kan 

rilrua a awm a pawimawh hle niin ka hria a. Tichuan, pawimawh ta em em chu, mipui tana 

tangkai em em, two wheeler te, three wheeler te, four wheeler taxi te, sumo te, tunah hian tlan 

tam tak an awm a. Hemi tak hi, mamawh te tan hian pek belh zel tumna a awm em tih te hi ka 

han sawi duh a. Chhiah a lo tam theihna a ni a, mipui tan tangkai ani bawk tih ka han sawi duh 

bawk a. Hmanni lawk khan SPAB a thu khawm a, chutah chuan ka bial, Kawnpuiah pawh khan 

two wheeler taxi permit kha pek ve tur a ni a. Eng zah nge min pek tih a la chhuak lo a. Khang 

te pawh kha ka han sawi kai tel duh bawk a ni. Tin, a pawimawh ka tih bawk chu, driver te 

hamthatna tur hi kan ngaihtuah a pawimawh a ni tih kha ka han belh duh bawk a ni. 

 

Demand No. 6: Land Revenue & Settlement Department: 

A dawt leh a ka han sawi duh chu, Printing & Stationery hi, sorry, ka ti sual palh, Minister 

zahawm tak Pu B. Lalchhanzova Department chan, Budget pumpui atang hian 2.13% a ni a. 

Demand 6-na hi ka han sawi nghal mai ang a. Land Revenue & Settlement hi, a bik hian, a 

tamna hi 3.49% a ni a. A minister in a sawi dan takah, a tang bawk a, thahnem a ngai bawk a, 

a tuipui bawk a, hei hi chu revenue sun lakluh tamna ber a ni a ti a. A dik angreng khawp mai. 



Amaherawhchu, tun dinhmunah hian kan sum lakluh hi eng zah nge ni ang aw. Nikum aiin 

kumin a tam zawk em tih hi, wind up hunah min lo hrilh thei se tha in ka hria a. Hei hi a 

pawimawhin ka hria a.  

 

Tichuan, chhiah khawn chungchang kha a pawimawh em em a ni. Tun tum hi online ka ti a. 

Chhiah hi online kan ti a. A thawktute ka han zawt a, ka leng tam bawk a, ka kal tam bawk a. 

Nikum ai khan a tlemin an hria a ni. A chhan chu kan va collect tawh si lo va, Local Council 

te, VC te au in an khawn tawh bawk si lo va, a tlem phah a ni. Nakinah, wind up naah rawn 

sawi se ka tia a. A tam zawk alawm, budget kan khum alawm an lo ti maithei a. Mahse 10% 

hi, Kolasib District compensation an laknaah te hian 10% an lak vang a ni tih kha ka han sawi 

kai nghal duh a. Chuvang chuan, he mi chungchangah hian kan Minister khan lo ngai 

pawimawh thei se ka duh khawp mai a. A theih chuan collector ho kan nei tho a, chhiah kha 

hmuh tam kan duh avangin khawn tam a tul a ni tih kha ka han sawi duh bawk a ni. Tin, periodic 

patta kha, renew dawn hian online in bul kan han tan ta a ni. A form atanga fill up chuan kar 

khatah te tih fel mai thin kha, tunah chuan a thla a thla tih a ngai a. Tichuan, hming thlak 

chungchang te pawh a rei phah ta em em mai a. Hei hi min lo zir chiansak se la a tha in ka hria 

a. A pawimawh em em a ni.  

Tichuan, Pu Deputy Speaker, ‘Chhiah tipungtupa’ tih hi an han sawi uar em em mai a. khati 

zawng khan an lo sawi a nih pawhin hna kha chu tha tak hian a thawk chuan ka hria a ni tih 

kha ka han sawi kai tel duh a ni. Tin, property card tha deuh mai hi eng tikah nge sem chhuah 

a nih theih dawn? 

 

Demand No. 17: Food, Civil Supplies & Consumer Affairs: 

Awle, Demand 17-na, FCS&CA Department Budget hi, a tamna hi 7.79% a ni a. Supply 

chungchang han sawi dawn hi chuan ration buhfai tih hi a lang nghal a ni. Huaisen takin buhfai 

man a han tisang nghal tawp mai a. A huaisen ka tia, sawi pawh a hlawh a ni. Mahse, mipu tan 

hian harsatna tam tak, zokhua tan hi chuan kan tawk a ni tih kha ka han sawi belh ve leh duh 

hrim hrim a ni. Ration sem chungchangah hian, tun aia hma hian sem theih ni se tih kha ka han 

sawi tel duh bawk a. Pu Deputy Speaker, gas chungchang hi ka han sawi kai duh mai a. 

Mualkhang Gas Bottling Plant kha eng nge a thlen chin? Mizoram sorkarin eng zah nge kan 

sen? Tin, ram a buai chho tan a ni. Oil depot hi kan mamawh em em mai a. Hei hi eng nge a 

thlen chin? Sorkar hmasa atang khan buaipui a ni tawh a. Tunah hian ang nge a thlen chin tih 

te pawh hi min feedback thei se a tha hi ka hria a. Tin, ka bial chhungah hian, Thingdawlah 

hian, Supply Godown kha tih tura ruahman kha niin ka hria a. Eng nge a thlen chin tih te pawh 

kha ka han sawi duh bawk a ni. 

 

Demand No. 26: Information, Public Relations, Printing & Stationery:  

Aw le, a tawp bera ka han sawi duh chu, Printing & Stationery Department hi ka han sawi tawp 

mai ang a. Printing & Stationery Department hi department pawimawh tak mai, sum hai luhna 

tur department a ni a. Amaherawhchu, kan chhung khawm ta a, Information & Public Relations 

te nen. Hei hi eng chinin nge sorkarin kan tum. Tih tet hret hret kan tum nge tih len hret hret 

kan tum, tih hi wind up naah min hrilh se ka duh khawp mai a. Tichuan, Mizoram sorkar 

departmentah hian tute nge dawr, tute nge dawr ve vak lo? Hei hi a nih tur ang hian kan hmang 

lo hle niin ka hria a. Chu chu ka han sawi kai tel duh bawk a ni. Pu Deputy Speaker, kan 

Minister zahawm tak tak te pahnih Demand hi tha tak leh dik taka hman turin pass ngei ni se 

ka han ti a ni e. Ka lawm e. 

 

DEPUTY SPEAKER :  Le, sawi leh ang le. He lampang hi an phar ve 

deuh tlat aw helamah kan MLA zahawm tak Aizawl South II bialtu Pi Baryl Vanneihsangi ilo 

sawm ang. 

 

PI BARYL VANNEIHSANGI :  Pu Dy. Speaker, lawm e. Vawiin chu kan 



Speaker a strict lutuk a, i thut hun kan nghakhlel a, thenawmpa nen kan inchuh a ka chang 

hmasa ta hlauh a, ka lawm hle mai. Hei kan Session Hall a zau deuhhleka an lan khan Pu Dy. 

Speaker, mipui ten an lo hmu anga vawiin hi nidang aiin a ruak lehzual a a loh theih lohva, 

rilruin Kut lam a hawi tawh a. Tin, Kut Pa tur te bialah Khual lian tur te an awm nual a, chuvang 

chuan an chhuak kha ani a, hetianga ram hruaitutena Mizo ten Kut kan neih zinga hlu ber kan 

ti thei ang chu ngai pawimawh a, Session hah leh chauh pawh sawi lova an fehchhuak sang 

sang hi a lawmawm hlein ka hria a. Naktuka Kut lo awm tur hi nangmah kaltlangin mipui ten 

nuam ti taka hlim taka an hman theihna turin duhsakna ka’n hlan hmasa a ni. 

 

Demand No. 6: Land Revenue & Settlement Department: 

Demand No. 6-na Land Revenue & Settlement Department hi kan ngaithla tam tawh a, sawi 

tam ka tum lova, ka sawi tur pawh hi Minister hnenah vawi tam tak ka thlen tawh a, a ni pawhin 

a hria a. Ani hi Minister hmalakna hi a chhuanawm hlein ka hria a, Pu Dy. Speaker, sawisel tur 

hi a awm lo niin ka hria a, amaherawhchu, chi leh kuang khat kan nihna lamah nupuite thuawi 

thei tak anih vang nge ka hrechiah lo a hmalakna hi a tha em em mai a. Ka sawi vak lo mai ang 

a. Hualngo hmun ram saw, sorkar hmasaah an lo dil a, YMA ten phal takin an lo hman tir a, 

amaherawhchu, agreement an nei a, ‘chutiang kum chumi chhunga hman a nih loh chuan kan 

hnenah let leh rawh se’ tih a ni a. Engmah hma lakna a awm lova, an hnenah a let leh bawk si 

lova, han chei bawlin han enkawl se, an ti thei chuang bawk si lova. Minister hnenah hian kan 

manganna te kan thlen a, min lo ngaihthlak sak a tichuan file tepawh a kal tir zel niin ka hria a, 

vawiinah hian. Rem a tih chuan, khawngaih takin a thlen chin te min react thei se, kan lawm 

hle ang. 

 

Demand No. 17: Food, Civil Supplies & Consumer Affairs: 

Pu Dy. Speaker, Demand No. 17-na Food, Civil Supplies & Consumer Affairs ah hianin sawi 

duh point khat lek ka nei a. Hei Buhfai man to tih hi kan hre fo mai a, avaiin card rawng hrang 

hrangte tito ang maia han sawi a, thil sawi liam deuh sawi pial deuh hi awm thinin ka hria a. A 

nih loh zia chu he House ah te platform hrang hrangah a changtu Minister-in vawi tam tak a 

sawifiah tawh a. Amaherawhchu, kan rilruah kan thluaka kan dah duh dan te, kan sawi chhawn 

duh dan ten a zir miau loh chuanin a famkim hian a rawn chhuak lo thin a ni a. Tin, kg a 20 

khami 30 tih takah tih takah pawh harsatna la nei leh an awm a nih chuan card sen te pawh han 

siam sak an ni a. Chutiang chuan sorkarin he card var a awm te dinhmunin a lo zir ngang si 

lohva lo awmte an awm a nih chuan tiin a nachhawknaa kha an la siam zel kha a ni a.  

 

Chuvang chuan Pu Dy. Speaker, ka rilrua lo awm chu mipuite hian hetizawnga kan inzirtir zel 

chuan thil dik lo rilru pian sualna hi a awm theiin ka hria a, phone ri kha ka’n hre lo der a nia, 

Pu Dy. Speaker. Entirnan tunah lehkhabu lei ngai lo chuanin cheng zanga/zaruk a sen khan na 

a ti em em mai a, ei leh ina seng ngai lo chuan khati zat a sen khan na a ti em em mai a. Hmai 

hnawihte lei to ngai lo chuan a lei khan na a ti em em mai a ni. Amaherawhchu, kan hnamah 

hian Pu Dy. Speaker, hmawmsawm ei uar tak tin zuk leh hmuam ti uar tak kanni a, ruihhlo kha 

chu ka sawi thleng lovanga. Chung atan chuan cheng tam tak hi nitin mai darkar tin mai hianin 

kan seng ral a ni, kan khawhral a ni. Engatinge? Buhfai a nih avanga a loha kan awm theih loh 

ber mizo tena chaw a kan rin ber leina atana tlemte han sen belh a ngaih hian na kan tih em em 

mai tih hian ka rilruah hian a awm a. Dinhmun ina a zir loh te, tin, pha ngang lo te, harsat phah 

te an awm, chung chu sorkarah an report a, DCSO lamah te. Chungte chuanin an rawn buaipui 

zel a ni.  

 

Tichuan Card senah te pawh han dah a nichina ka sawi ang khan. Kan kamram turah cheng tam 

tak kan seng a, kan tlailam luhaina turah sang tam tak kan seng a, mah se kan rin pui ber, kan 

chaw eina tur bera kan insenso belh, sorkar ina anni te hi chu an chhungua hi chuan an lei theih 

e, a tih te zinga mi ten ana ti anga kan inchhuah zel mai hi chu a dik lovin ka hria a. A tak takah 

chuan anmahni ai hianin a tova la ve lo te hi a phun zawk leh a aw ring zawk anni a ka hriatna 



tlatte hi Pu Dy. Speaker, a awm a. Chuvangin helaiah hianin kan tawngkam kan sawi duh dante 

pawh kan fimkhur a thain ka hria a ni.  

 

Tichuan khami hnuaiah FCS & CA hnuaiah khan hemi PMUY LPG hi nakinah a tawp lamah 

kan Minister hian khawngaih takin min rawn hrilhfiah sela. Hmeichhe harsa zual tana LPG 

connection tih kha, kan lo hriat dan a ni a. Central-in a rawnkal pui a, Ministry of Petroleum 

and Natural Gas lam ten tikhan an ti a. Cheng singkhat aia tam la lut lo te tan hmeichhe hminga 

a thlawna connection tih theih tih kha ani a. Ka hriat sual loh chuan tun thla March thla hi he 

free connection-in a huam tawp chin hi a ni lehnghal in ka hria a, a ni tak kha ka chiang lova. 

Kan Minister-in a theih chuanin rawn react ta sela. Hemi mamawh hi mi tam tak an lo awm 

thei a. Hmeichhe harsa zual tana he project tha tak mai he scheme tha tak mai awm hi hmang 

tangkai ila a tha hlein ka hria a ni. 

 

Demand No. 26: Information, Public Relations, Printing & Stationery:  

Hei sorkar hmalaknain Film Industry te pawh a changtlung tan dawn niin ka hria a, ka la sawi 

hma deuh em aw, ka hre chiah lo nain, a Minister hi ka ring tawk a, ka hrechiang a, chuvangin 

lawmthu lo sawi nan hian a hma lo turah ka’n ngai a. Mizo film maker te hi theihtawp an 

chhuah ve a, sorkar atangin puihna an dawng em tih chu ka chiang chiah lo nain an dawn 

pawhin ala tamin ka ring lova. Chuti chung chuan vawiinah hian Industry changtlung takah a 

chang chhova, a chhuak chho hi alawmawm ka ti a. Lemchan Film Festival 2026 ah te kan han 

nei dawn a ni a. Tin, Festival lamah te pawh mithiam te leh khalama tui mi te an han thawn a, 

sorkarin chutiang chuanin theihtawp an chhuah pui hi lawmawm ka ti a.  

 

Tunhma kan sawi thin dan kan hmuh thin dan chu ‘Eizawnna tlak a ni lo’ tih kha a ni thin a. 

Amaherawhchu, eizawnna tlak a ni tih mind shed a kan put hma loh kha chuan eizawnna tlakin 

engmah hi a tling thei loin ka hria a. Chuvangin Pu Dy. Speaker, a mah film star a nih avang 

nge ka hrechiah lonain heti kawnga theihtawp a chhuah hi kan lawmpuiin hemi departmenta te 

leh hemi a tuimi tel zawng zawng hi ka lawmpui takzet zet a. Chuan, tukin lamah khan chiang 

lutuk lovin, chiang taka hre thawi si khanin document te kha ka’n la khawm a. Runmawi Apps, 

te khang ina chhun a kha ka’n zawt vel a. Lersia Play hianin thlakhatah hian nuaihnga vel kan 

chhung tlangpui an ti a. Runmawi hian a average a chhutin nuaihthum atanga nuaihthum 

singnga, singli, nuaihli vel kan chhung thin an ti a, a dang pawh a tam mai a, Pu Dy. Speaker.  

 

Tichuan khami lo inbelhkhawm kha avaiin “nuaihsawm dawn chu contribution kan nei ve tawh 

ang a” an ti a. Hengte hi a lawmawm hle mai a. Ramdang pawh hian an movie, an film hi 

Tourism promote nan te an hmang a. Chung avangte pawh chu a ni ang a, Pu Dy. Speaker, 

keini a karah Ramen te, Kimchi te, kan ei duh zawng a lo ni chhuak chho ta a. Chutiang chuan 

miin an rama thiltih kha an rama thil tha kha ram pawnah an movie hmang ten an film hmang 

ten an lo tarlang thin a. Hei hi Mizo ten kan tih ve theih lohna tur a awmin ka hre lova, kan 

culture, kan hnam nunphung te mi hmuha min pho chhuah saktu tur an niin ka hria a. Chutih 

rual chuan sum leh pai, bultanna tur an mamawh em em a, hengah hian sorkarin theihtawpin 

tanpui sela, duhsak se tih kha ka’n sawi tel a ni.  

 

Tichuanin, helaia sawi tur a ni em ni lovem tih ka chiang chiah lo nain rilruah a lo awm a, MIS 

te zingah hianin a bansan te pawh hi an awm nual mai a, nichinah khanin a bansan zat te pawh 

ka’n zawt a, figure pawh kha a lo sang ang reng khawp mai a. Rilruah zawhna a lo lut a. VIP 

State chhung State pawn buaipuitu an ni a, sorkar media, publicity buaipuitu engkim handle tu 

an ni. Chutichunga hetianga an han bansan duhkhawp tura an awm hi a tha ka ti lo hle mai a, 

pawi ka tihpui em em mai a, tunah hianin restructuring te pawh an kalpui mekin ka hria a, Pu 

Dy. Speaker. Hengah hian sorkar te a changtu Minister chaktak te pawh hian ngaihsak leh 

duhsak an phunaah te enzui pui zel sela, thilphalna thinlung an lo nei thei anih phei chuan a tha 

dawn hle mai. 



 

Demand No. 45: Public Works Department: 

Pu Minister zahawm tak Pu Vanlalhlana Demand No. 45 na PWD hi ka’n sawi ve leh lawk ang 

a. Pu Dy. Speaker, ka hmanhmawh lutuk thei lova, a chhan chu nangmah sawi kep che ka duh 

vang ania min hrethiam la, Lungleiah sawnin Southern Circle an nei tawh a, hei an neihna a rei 

tawh a. Tichuan Western Circle kha dah leh dawn khanin Kolasib lama dah tur tih kha a ni a. 

Amaherawhchu, hei an insawn thawm hriat tur a awm leh ta reng reng lo mai a, hemi kawngah 

hianin achangtu Minister-in rem a tih chuan khawngaihtakin min han hrilhfiah ta se la. Kolasib 

lamah khuan suan thuai tawh a ni em, dah theih a ni em? Aizawl traffic-jam tihzia awm lam te 

kan hawi zel bawk a. Insemzai kha a tha hle in ka hria a. Pu Deputy Speaker, kha kha chu 

nangma bial lamah min ngaihsak mai la.  

Tichuanin, Hmuifang, Chamring chho khi kan hria a, khi Vaiawt tih te pawh a awm a, khilai 

ah khian nunna channa tam tak a thleng duh a, lirthei a chhia a. Khimi tlang chho lova, 

Hmuifanga, khami a zal zawnga kal theihna kha ruahmanna kha a awmin ka hria a, chu chuan 

eng nge a thlen tawh tih hi he House-ah hian zawh a, tin, chhanna te pawh ka ngiat deuh a. Pu 

Deputy Speaker, a changtu in min hrethiam se la, kha kha tihhlawhtlin theih anih dawn chuanin 

nasa takin mipuiten vanduaina kan tawh tur te pawh hi kan tawk lo thei dawn ni in ka hria a.  

 

Tin, cess lak atanga kawngpui siam tih ah khan zawhna siam ka duh a. Kan cess lak khan a 

daih reng em? Kha mi atanga kan siam kha eng chen nge a daih hi vawiinah hian hriat ka chak 

hle mai a, mipuite sum thawhin a a daih chin te. Tin, chu bak sen belh a awm em? Engtin nge 

helaia kawng, kan hre ve vek lo a, a sum leh pai kal zat a hi. Chungte chu han sawi lan, min 

han react thei se ka lawm hle ang.  

 

Tichuan, a tawpna lamah chuanin hei PMGSY kan sawi ngun a, PMGSY IV-ah khan Lungsei 

te dah kan han tum a, population-in a pha lo e an tia, census hlui kan ring a. Amaherawhchu 

tihdante kan zawng a, Department-in min duhsak a. Tunah hian nghakhlel takin kan lo 

ngaichang mek a ni a. Tin, hei Saikhamakawn - Melthum lamte kawng hi a la mam ve zur lo 

deuh tlat mai a, chungte pawh chu vawinah te kan han zawt leh a. March ni 20 leh engtik nge 

ni a tih kha aw… ni 25 atangin, siam tan tur a ni e, work order-te pekchhuaha chutianga in 

mobilise a ni e tihte, vawiinah min lo chhang a. Min ngaihven em em tu department official-

te, Minister-te kan nei hi Aizawl South III-te kan thla a muang a, kan lawm tak zet zet a ni. 

 

Tichuan, he Demand kan sawi ho tak, Pu B. Lalchhanzova department-ah hian 6-na, 17-na, 26-

na, tin, Pu Vanlalhlana department-ah hian Demand No. 12-na, 42-na leh 45-na te hi mipui ten 

a hmasawnna kan neih zel theihna tur atan, tha tak leh zai taka hman a nih theihna turin ka 

thlawp e. Ka lawm e. 

 

DEPUTY SPEAKER :  Mi hmin theihna in ngah tehreng nen, keipawh kha min 

rawn hmin nghal vek mai ani. Engtinnge maw i la maltlat reng mai le aw? Tunge sawi leh ang 

le? Tunah Mamit bialtu MLA zahawmtak Pu H. Lalzirliana i lo sawm ang u. 

PU H. LALZIRLIANA :  Pu Deputy Speaker, ka va phur em. I vawk lal lenna 

Kolasib, hmangaih berte lenna Kolasib an tih bawk lamkawng te pawh rawn sawi lan tel ka 

tum si a, a phurawm hle mai. Hei, vawin niah hian kan Minister zahawm tak takte pahnih 

Demand kan han sawi leh thei hi lawmawm ka ti a. 

Demand No. 6: Land Revenue & Settlement Department 

A hmasa in kan Minister zahawm tak Pu Chhanzova Demand hi tlem kan sawi lang zawr zawr 

anga, PWD lamah insawrbing deuh ka duh avangin tam ka sawi thei dawn loh avang erawh 

chu min lo hriatthiam kan duh a ni. Hei, a Minister hi a fakawm ka ti a, chutihrual chuan a 

Department, a thawhpui zawng zawngte hi an fakawm ka ti a, a bik takin Revenue Department-



ah hian sawiselna tur ka hre lem lo. Amaherawhchu thil pakhat chiah, Lengpui Land Scam 

chungchanga mualphopui deuh hlek tih mai loh hi chu. Tin, hei kan Mnister hi kan han sawi 

ang khan a lainatawm ka ti angreng a, ‘Enteh u, Pathian beramno khawvel sual kalpui tu tur 

saw,’ tih ang deuh hian, inthlan lai a an intiamna zawng zawng, ti ve lovang, pung ve lovang, 

la ve lovang, an tihna zawng zawng kha a department-ah hian a chungah hian an han belkhawm 

ta a, a lainatawm hi ka ti ngawih ngawih a. Chungte avanga a thawh that teh lul nen, amah 

pawh mi fit, mi tha a nih teh lul nen, Zoram mipuite hma ah chhiah tipung tu, lei man tisang 

tu, buhfai man ti sangtu ti a, brand-name an nei tura hi ka lainatpui a ni. Amah hrim hrim a leh 

a department enkawl hi chu a fakawm ka tilo thei lo e. Chuan khati te kha kan duhtawk mai 

ang a, khati lai bawrah chuan. 

 

Demand No. 17: Food, Civil Supplies & Consumer Affairs: 

District tinah hian Legal Metrology hi tihchangtlun ava tul em tih hi kan sawi tel duh a. Zoram 

mipuite hma ah chhiah tipung tu, lei man tisang tu, buhfai man ti sangtu ti a brand-name an lo 

neih phah tak chungchang a tarlang tel a ni. 

Demand No. 45: Public Works Department: 

Pu Deputy Speaker, in khaw kawngte pawh ka sawi dawn avangin, ka thin hi a rim deuh nghal 

tun ringawt mai a ni. Hei, a hmasa in, NH 44A kan tih, 108 ni ta hi a chin chhuak deuh hlek a 

han sawi kan duh a. Hei hi Sairang atanga Manu km 130 bawr vel a ni a. He hna hi kum 2012 

atanga thawh tan, Gayatri Infrastructure Private Limited-in an thawh, amaherawhchu a hna tak 

thawktu hi chu Ratna Infrastructure Limited tih a ni a. He kawngpui Project-hi November, 2010 

khan MoRTH, Ministry of Road Transport and Highways-in, vaibelchhe 624.41-a sanction a. 

Chutichuan, 2011, March-ah hna hi thawh tan ni in, zawh hun tura an tih chu March, 2014, 

kum thum chhung a ni a. He sum hian thawhzawh theih a ni ta lova.  

 

Chuti chuan, a vawikhatna atan, January 2015-ah a sum hi tihpun a ni a, vaibelchhe 713-a 

tihsan a ni. Zawh hun tura an zawh theih tak loh avangin July, 2015-ah extend a ni a, zawh 

hman a nih leh tak loh avangin 2017, July-ah extend leh a ni a, chutah pawh chuan peihfel a la 

ni ta chuanglo a ni. Chuan, a vawihnihna tan June, 2018-ah sum ruahhman chu vaibelchhe 

992.67-in tihsan a ni leh ta bawk a. Hemi chhung pawh hian thawhzawh theih a ni leh ta lo a 

ni. He kawng hi hna thawh tan atangin kum 13 a vei tawh a ni. Chuan, a vawi thumna atan 

Mizoram Sorkar C.E. Highway PWD chuan revised estimate 2018-ah a siam leh a, chutah 

chuan vaibelchhe 1117.21 a ni a. Chuan MoRTH hnenah thlenin hun rei tak hei hi approved 

lohin 2018 atang khan, a tang ta char char mai a ni. Chuan, contractor pawh an beidawng khawp 

a. Chutiang chuan department lam pawhin, officials lam pawhin ,contractor pawhin, 

inhnukdawk mai turin tihte pawh advice-te pawh an lo pe tawh rem rum a ni. Chutah chuan 

Covid-19 reh lampang 2011, October thlaah khan, heti laia kan PWD officials, an hmingte 

pawh han sawilang ila, Pu Lalchhuana, C.E. leh Pu Lalzawmliana, E.E. Highway-te leh keini 

khati laia Board, RIDB Board, Road & Infrastructure Development Board kan tihte, khatah 

khan Pu Duhsaka, Rtd C.E. a tel a. Tin, Pu K. Vena, MP Rajya Sabha hovin MoRTH chu kan 

dawr ho ta a. Kum hnih chhung file lo mu tawh khan, he a awmna hi financial advisor Sanjay 

Kumar, IAS a ni a. Tahchuan kan va hmu a, thil nihdan te kan sawi a.  

 

A nihna takah chuan Ministry lam pawh an lawm lo hle a, Sanction-hi an tum mang tawh lo a 

ni. Amaherawhchu khatiang khan kan ti kan ti chho a. Khawngaihtakin he thil, he kawng hi a 

pawimawh a, Central Sorkar-in sum nasa tak a seng tawh a, tunah hian a tilo leh a pam tul 

zawnga kal chu a thiang lo e kan inti a, chutiang chuan an lo ennawn leh tur thu min hrilh a. 

Chutiang chiah chuan MoRTH Secretary, Giridhar Aremane hnenah khan, chuchu Pi Renu 

Sharma-te nen khan IAS batch-mate an lo nia a, chutiang chiah chuan kan han thlen leh ta a, a 

ni pawhin min lo enpui leh tur thu a sawi ta a. Chutih lai mek chuan, kan officials thenkhat kha 

chu an haw tawh a, kei kha checkup-in kan chambang a. Tahchuan, rin loh tak maiin heihi kan 



zuk kalin, ni 21 October, 2021-a ni a, 2021 October ni 24-ah khan ka hriat lawk lovin open 

heart surgery ka nei ta thut mai a ni. Tahchuan file pawh ka bawhzui testi ta lova, phone pawh 

ka hmang hleithei ta lo a. Thlakhat leh a chanve zeta mai Delhi-ah ka awm phah ta a. Phone ka 

hman leh theih velah Sanjay Kumar hi ka phone leh a, ‘Hei Delhi ah ka la awm a..,’ tiin 

problem-te ka hrilh a. Ani pawhin, ‘E ka lo en leh ange, anih tak chu,’ a ti a. Chuan December 

ni 12 bawr velah Aizawl ka thleng ta a, ni 4 - ni 5 cham tura ka kal kha thlakhat leh a chanve 

Delhi-ah ka cham ta a ni, open heart surgery avangin.  

 

Tahchuan ka thlen hnu lawkah chuan Pu Zawma, kan EE khan min lo phone a, chu chu ni 15 

December niin ka hria, ka hre sual maithei, tah chuan Pu Zawma chuan Sir hei kan revised 

estimate kha Ministry lamin min approve sak ta e, a ti a. Nangma hova ti kan ni a, nangmah 

bawkin lawmthu ilo zuk sawi leh mai dawn em ni ang a ti a, ni e ka ti a mu chungin phone ka 

hmanga ka la damlo hle a, lawmthute Financial Adviser leh Secretary hnenah te pawh khan ka 

zuk sawi a ni. Ti khan kan han ti chho a 2022 an ni chho a, zawh hun tur te min han tuka, 

amaherawhchu zawh hleih theih loh khan a awm chho ta char char a, Covid te min han nang 

chho, thil harsatna a awm neuh neuh a, chutah chuan contractor kha terminate a lo ngai ta ni 

chu chu ni 24/8/2023 ah contractor hi non- performance tiin terminate a ni ta a, tunah hian kum 

2 leh a chanve a lo ni ta, khatih laia revised estimate vawi 3-na kan zuk nawr chhuah pawh kha 

hman mumal hman mang lohin kan han terminate ta a, kum 2 leh a chanve zetah retender in 

kan la buai hi a buaithlak kan ti a, khuti laia district khawthlang mipui zawng zawngte khuan 

kan rilru a na takzet a ni.  

 

Hetah hian department-te pawh a dik tak chuan hemi ruala kan nawr chhuah Bairabi to Mamit 

NH-06 spur a te khang ruala kan tih chhoh kan hmuh tak kha a ni a, hetah hian kum alo vei 

nasa ta hle mai retender tura kan in puahchah chhung hi khawthlang harsatna kan tawk nasa 

em em a ni. Helamah nise nichina kan hriat ang khan khuti lam Bairabi lam Kolasib lama han 

kal chhohna tur kawng lah pawh kha a chhe zel mai si a, chuvang chuan harsatna hi nasa takin 

kan tawk a, PWD highway division hian tunah hian Mizoram-ah kawng enkawl tam tak an nei 

lo, NHIDCL in tam tak hi a laksak tawh heng an enkawl thenkhat tura awm hi chu sincere takin 

theihtawp chhuahin han ti leh se tih hi kan duh em em a ni. 

 

Tin, a pahnihna NH-06 per Bairabi to Mamit, Pu Deputy Speaker hei pawh hi a chin chhuaka 

han sawi leh kan duh deuh hlek a tlemin han tih tawite chu kan tum anga . Ni 18/10 hian MOS 

Secretary, Giridhar Aramane hnenah lehkha ka thehlut a, keima letter head in chutah chuan Pu 

Vena te, Pu Duhsaka te nen kan hmu a ni, chutah chuan NHIDCL-ah Secretary chuan min refer 

a, Mizoram-ah NHIDCL te survey ti turin a lo advise a, ni 23/10 a ni tawh a damdawiin 

chhungah a tuka open heart surgery ti mai turin ka awm tawh a ni. Chutah chuan ti hian ka 

hrilh a tun bak kan in phone thei tawh dawn lo, naktuk atangin engemaw chen phone ka hmang 

thei tawh dawn lo, chuvang chuan Mamit EE phone number ka pe a, in coordinate ula survey 

lo ti rawh u, survey in submit hmain min entir leh vek ang che u ka ti a. Chutiang chuan survey 

pawh an conduct hma hle a, ni 28/10 ah survey hi an ti a chuan a report pawh hi ni 2/11/21 ah 

an zuk thehlut hman a chutichuan he gazette notification kan hmuh hi July ni 05, 2022 ah, he 

project hi thla 7 thla 8 chhungin kan um chhuak a ni, record pawh a niin ka hria. PWD te pawh 

ka advise a, ka hrilh a, he project hi theih tawpa kan tih chhuah a ni a, nakinah te pawh a tha 

thei ang berin siam tum ila, DPR siam hunah te pawh a common lo deuhin tunnel te pawh 2/3 

te dah ila, bridge te pawh a pangngai a tha deuh zahpuiawm loh deuhte pawh dah ila ti ten ka 

rawn ve a.  

 

Amaherawhchu a hnu lamah in rawn leh a awm ta lova, tunah hian survey an ti a, compensation 

pawh la tih fel loh a ni a, kum 3 chuang a ral ta hei pawh hi PWD te’n Mizoram-ah highway 

te’n thawh tur kan nei tawh lo tiin hetah pawh hian Giridhar Aramane hnenah pawh hian tunge 

thawk ang, NHIDCL in nge thawk ang Mizoram PWD in tih te pawh kan sawi dun a ni. 



Amaherawhchu PWD hnenah alo tla ta a, an ni, lamin an lo nawr ve bawk avangin hengte hi a 

ni a, chuvang chuan department pawh kan advise duh chu khawngaih takin khulai kan harsatna, 

kawng repair nan highway a nih hma a repair- na tur Mizoram Sorkar-in nuai 100 an dah te 

pawh kha leivung hnawhkhah nan an hmang a, tunah hian ruah a han sur a kan problem a ni 

leh ta ringawt maia a ni… 

[A hun atawp avangin a microphone hmehhlum sak a ni a.] 

 

DEPUTY SPEAKER :  Off record tawh a nia, Pu Zira hi Kolasib makpa 

a nia, makpa tha tak a ni pawn ka hria a puzawn vuina ah te pawh khan a lo kal ve a, chhunkaw 

thlalaknaah khan a thu ngui ve bar a nia, tunge sawi leh ang le. Tunah Hrangturzo bialtu 

zahawm tak Pu Lalmuanpuia Punte I lo sawm ang u. 

 

PU LALMUANPUIA PUNTE :  Pu Deputy Speaker ka lawm e. Hei nichina 

South-III bialtu MLA in a sawi tak ang khan vawiin hi kan thawl riau mai a, mipui lakah pawh 

a mawi lo deuhin ka hria a, kan sawifiah ve duh a ni. MLA tam tak hi mahni bialah te bial 

pawnah te, Home Minister te pawh Lawngtlai-ah naktuka Khuallian tur leh mahni biala 

khuallian tur an ni thum mai a, kan chhuak thawl a ni. Hei hi Mizoram mipui te an rawn en 

maithei a, kan thawl chhan hi kan sawifiah ve duh hrim hrim a ni. Pu Deputy Speaker 

Thawtanni atang khan kan in ham strict thar a, kan la thiam mumal lo a ni. Minute 10 an nih 

chho a bell pakhat zawk a rik hi chuanin thui kan sawi tha ngam mang tawh lo a, pi te chapters 

hmu ang main kan ti dui mai a, a tawp lam hi kan phuailuai deuh ziah mai a, kan in hriatthiam 

tlan deuh chu a ngai a ni. 

 

Demand No. 6: Land Revenue & Settlement Department: 

Land Revenue & Settlement Department Minister hi a tang khawp mai a; ka vawikhat hriatna 

tawngkam a pulunga lei tih te hi kan lo la hre ve ngai lo reng reng a. Hei ka department chan 

peih loh pahnih a chang a, a reform tha viau mai a a lawmawm ka ti khawp mai; lawmthu ka’n 

sawi duh a ni. Revenue, hei Maumual rei tak 1986 a rawn haw tawh, returnee-te ho inhmun an 

han tihfel sak thei miah lo mai a; kum 2 kan sorkar hnuah kan han tifel mai a, kan tih te an han 

ti ve ang lawi a. Chuvang chuan, Pu B. Lalchhanzova hi a hnathawh ah hian a thawk tha ka ti 

a; chawimawi pawh hi a phu ka ti. Hei e-ram an han ti a, office kal kher ngai lova awmhmun 

atangin pass te pawh a lo dil theih leh ta zel a. Surveyor an indaih lo lutuk a; private firm hman 

theih dan te an han duang chhuak a a lawmawm khawp mai a. Lengte ram te pawh khu Mamit 

District ram ni si, Aizawl District atanga enkawl reng mai; tunah a dan ang thlapin, Mamit 

District ah an transfer ta a a lawmawm khawp mai. 

 

Demand No. 17: Food, Civil Supplies & Consumer Affairs:  

Retailer ho corrupt han ti ta i la mawi lo zawng ni lovin, buhfai sem dik thei lo an lawmman 

tlem vangin, an hlawh tlem vangin. Tunah an hlawh an ti tam a; bukna dik takin an kalpui a, 

kalphung thar sorkar ah chuan a buk dik takin kan la ta a, a lawmawm khawp mai. Minister hi 

fak tlak a ni tih kha ka’n sawi duh a. Chumai bakah buhfai semna in, retailer in tur te pawh 

khaw tinah min dah sak an tum a, a lawmawm khawp mai. 

 

Demand No. 42: Transport Department: 

Transport hi department pawimawh ber pawl a ni a; kha i veilam a mi thenkhat, Pu Nguna te 

pawhin an rawn sawi thin MVI indaih lo hi, CM leh Finance Minister awmlai a ni bawk a. 

Hengte pawh hi post ruak hnawhkhat vat tur te pawh hian sanction hi pe thuai mai se la; an 

pawimawh nasa si a, an buai si a. Transport ho hi tunhmaa department inthlahdah ve deuh thin 

ang a kan ngaih kha, hei tunah hi chuan profit-making department an lo ni ve reng tawh mai a, 

a lawmawm, an tang nasa a. Sorkar hmasa ah khan, Pu T.J. Lalnuntluanga khan Zampui leh 

Tahan leh Churachandpur bus service tir a tum thu kha a puang a; Zampui chu service tir a ni 

tawh a, Burma chu rambuai vangin tih hlawhtlin a ni lova. Manipur pawh kha, Manipur 



sorkarin an remtih loh na deuh te kha awmin ka hria a. Tunah hian, Manipur khi sorkar mumal 

tak a awm lo a; South lam khi chu Somalia ang mai, sorkar awm miah loh a nih avang khian, 

mipui mamawhna a nasa si a; khilaiah khian a rem theih dan dan angin, private bus te tlan tir 

tumin Minister te pawhin hma an la niin ka hria a. A lawmawm khawp ang, khi khi tlan tir 

theih a nih chuan.  

 

Tin, two-wheeler taxi te pawh hi Aizawl a pe tlurh; tun thleng a la pek chhunzawm ngam loh 

khawp a, inthlan dawn hnaih a two-wheeler taxi pek tam a kha. Hei kan party worker te pawh 

hian pek ve kan duh a; tun thleng hian pek ngam loh hian an lo pe tam a, they lo inpek thuah a. 

Chutih ni lo hmun dang District headquarter kher ni lo, khaw lian zual deuh ah te pawh pek an 

ni chho ta te hi a lawmawm khawp mai tih kha ka sawi duh bawk a ni. Sairang khu taxi hi tun 

ai khuan permit la pek tam leh deuh hlek ni se; a khawtual mite duhsakna hi pe tam deuh hlek 

ila a tha ka ti khawp mai. 

 

Demand No. 45: Public Works Department: 

A hmasa beraha chuan, restricted tender tih te eng eng emaw hi sawi a awm a, work order 

mumal lova hnathawh tih te pawh kha a awm nual mai a, kha kha Minister hian a tawpah hian 

min rawn chhang thei sela Sorkar kalta ah khan work order awm lova hna pekte a lo awm tawh 

thin em? Engzat nge awm keini Sorkar-ah hian a awm ve em? Tih te min hrih se ka duh khawp 

mai a. Keini Sorakr-ah chuan a awm loh ka beisei. Ni danga an sawi tak ang khan vawiina kan 

PWD Minister hi ka eiru ve dawn lo a ni tih sawitu a ni a, midang pawh kan ni tho a, mipui 

hmaah. Val Upa hmaa hlemhletna lama in hnamhnawih lo tura in tiam kan ni vek a kan vai 

hian, chungte a nih vang chu nge ni hnathawktu lam hian pawisa tham then a awm loh avang 

hian chunglam atangin hna in thawk chak em em mai a, sawi tam vak a ngai lo. Tuna Aizawl 

khawpui kawngpui han siamte hi kan hre vek a, AMC inthlan dawn vangin a ni deuh a niang 

han ti dawn ila, district head quarter zawng zawng pawh kawng siamna turaka pawisa kan pe 

vek bawk si a. Kalphungthar Sorkar hi chu a lo ziaawm nge nge deuh a ni. 

 

Nichinah khan kan senior member zahawm tak Dampa bialtu khan chawhma lama a zawhna a 

zawh belhna ah khan khawthlang lam kawng a zawh kha a hre chiang lo deuh hlek in ka hria 

a, a bial lo lam a ni deuh bawk a. Mamit lam atangin khutah Zawlnuam lam chhe thla em em 

khan a sawi a, kumin hian vawi 2 ka zuk kal tawh a, Tripura-ah hian vawi 2 ka kal tawh a, a ni 

ai chuan ka kal hnuhnugin ka ring a, Mamit thlen hma Dampui hnuai phei leh Darlak piah deuh 

Tuidam nena an inkar tih loh hi chu chhia a awm lo, a thlang lam pawh a tha vek. Khulai khu 

a chhia khu a zia lo em mai thung a, a chhe lai vek vek khu Minister leh department-te pawh 

hian lo hria se, kumin fur hma ngei hian siamthat a nih loh chuan khawthlang mipui tan a 

buaithlak dawn a ni tih kha kan sawi duh a, hei Vaivakawn traffic zam duhna em em pawh hi 

fly-over te siam tumin hma kan la chho mek a, hetiang a nih chuan a ziawm chho viau dawn a, 

Bawngkawn lam pawh kha nimin lamah te pawh sawichhuah a ni ya, House Leader pawhin.  

 

Tin, Manipur nena kan inkalpawhna Tipaimuk road a kum 27 Tuivai lei chhe tawh ngaihsak 

hlawh miah loh kan han Sorkar tirh atanga December-ah Sorkar-na kan han la a, a kum leh 

February atangin hma kan han la tan nghal a, an unau Manipur-te nena kan in kal pawhna tha 

tak neiin ti khian anni pawhin engthawlin Mizoram lamah chak an rawn lam thei ta hi a 

lawmawm khawp mai. Hei hi Mizoram chauh ngaihtuah lova Zohnahthlak hnam hrang hrangte 

mamawhna leh harsatna ngaihtuah thleng phak sorkar kan nei hi a lawmawm ka ti a. Minister 

leh kan Chief Minister chungah pawh khi Lei (bridge) avang khian lawmthu ka sawi duh bawk 

a ni. 

 

Nichinah khan, Serlui bialtu Pu Rinsanga khan Serkharn – Bagha kawng kha a sawi a. nikumah 

khan ka zu kal ve a, a vai chu a ni lutuk lova, North Hlimen leh Saipum inkar khu a zia lo zual 

a, khulai khu a khuar thuk pui pui a tam a, khulai khu ngaih pawimawh deuh hlek ni se, la tun 



furpui hma hian. Bilkhawthlir leh Saiphai inkara bridge thenkhatte pawh kha a hmunah zuk 

kalin ka hmu a; khung te khu a rei luken lulai tawh a, bridge ho khu. Khungte khu tih zawh 

thuai thuai ni se la tih kha ka’n sawi duh a, thil tam tak sawi tur a awm. Pu Ziran a rawn sawi; 

ka hmaa thusawitu ten an rawn sawi tam tak sawi tur a awm. Department lam pawh an tan deuh 

chu a ngai a ni. Tun ai hian an tan deuh hlek a ngai a, nasa leh zual a hma kan pan nan chuan. 

Kumin fur hma hian engemaw chen thal a la awm dawn a. Henghunah te hian ka bialah lam te 

pawh hi tun maiah hian Artahkawn-Biahte kawng siamthatna tur cr. 15 vel min han pe a, ka 

lawm khawp mai. Minister hnenah leh Finance Minister hnenah hian lawmthu ka sawi duh a. 

Khi Keitum-North Vanlaiphai te pawh khi a la chhe viau tho a, khingte pawh hi thawm that vat 

a nih loh chuan nakumah North Vanlaiphai ah Mizoram Kohhran lian ber Presbyterian rampum 

Hmeichhe Inkhawmpui lian kan dawng dawn a ni a. Chuvang chuan khimi hma hian khingte 

khi siamthat thuai ni sela tih ka’n rawn sawi duh a. Tin, South Tuipui bialtu Pu Jeje-a khaw 

hmawr tawng ber, Chawngtui leh kan bial Vanlaiphai inkar resurfacing te khi a pawimawh 

takzet a. Heng hi kan Minister hian min rawn ngaih pawimawh sak se tih kha ka’n sawi duh a. 

 

Pu Deputy Speaker, min hmeh hlum sak hma hian, heng Minister pahnih te Demand hi ka 

thlawp a; pass pui ka rawn dil a ni e ka lawm e. 

 

DEPUTY SPEAKER : A lawmawm e, hmeh hlum i hlau bawk a, i hmang 

chuang deuh tlat a nih kha. Tunah Thorang bialtu MLA zahawm tak Er. Rohmingliana i lo 

sawm ang. 

PU R. ROHMINGLIANA :  Pu Deputy Speaker, ka lawm e.  

Demand No. 45: PWD 

PWD lam tho a ni a tukin a ka zawhna kal zel chungchangah khan thil lawmawm deuh mai ka 

hriat hi ka’n tarlang hmasa lawk teh ang. Chawhma lam khan recess room ah kan House Leader 

zahawm tak nen thil kan han sawi lawk ah khan, hei tukin zinga ka zawhna Bolia – 

Tuisenchhuah leihlawn chungchang kha ka’n sawichhuak a, kha kha banakaih policy hmanga 

sum dah a siam a nih hmel ta a lawmawm ka ti khawp mai tiin bul ka’n tan teh ang. Tin, Pu 

Speaker, helai ka’n sawi takah chuan tukin lama mi tho kha thil pakhat, PWD lamin an khawih 

tho ka ring a. Ni 17 maiah helai thil thar, sipai hmun te kan han suasam tan dawn a ni a, ram 

mipuite hman theih turin. Helaiah hian tukin a kan han ngaihthlak tak ang khan Vanapa Hall 

te kha sawn tur ni awm tak khan ka’n ngaithla deuh a. Hei kan ram, State kan nihna pawh a la 

rei lova, UT kan nih na pawh a la rei lova. Kan Chief Minister lo ni tawh te thil tih te, an 

thusawite ti hian ka lo chhinchhiah ru ve thin a, ka lo ziak ve thin a. Brig. T. Sailo, Chief 

Minister a nih laia Vanapa Hall khi sak a nia, ka van ui e aw ka lo ti deuh vawng vawng a. Ka 

hriatsual loh chuan 1979 vel khan Vanapa Hall khi bul tan a ni a, estimate hmasa ber phei chu 

nuai 12 vel a ni. Amaherawhchu, an zawhna tak kha chu nuai 100 vel niin ka hria a, khangte 

kha han sawn lova a hran han sak a, khingte khi vuak thiah ni lem lova Brig. T. Sailo kuthnu, 

Aizawl a la awm thei han renovate dan te khi awm thei se aw tih te kha rilru a a awm deuh 

avangin ka’n sawi hmasa a ni. 

 

Demand No. 6: Land Revenue & Settlement Department: 

Pu Deputy Speaker, Demand No. 6-na Land Revenue & Settlement chungchangah he 

department hi enkawl hautak tak a nih pawh ka ring a, chumi rual erawh chuan hna pawimawh 

tak a ni lawi si a, kan Minister hian dik tak leh tha taka thil tih hi a duh viau ka ring ngawt a, a 

dik leh dik loh chu thuhran ni sela. Sawi vek rem lo, a ruka tawrh ngai pressure chi hrang 

hrangte hi kan Minister te hian a nei ve ang em aw tihte hi ka ngaihtuahnaah chuan a awm ve 

fo a ni. Tin, a dawt leha ka sawi leh duh chu ZPM manifesto bung 7 naah khan kan sorkar 

chuan tia an thuziahah khan Land survey leh land record siam chhuah a ni ang tihte, ram neih 



theih chin bithliah a nih tur thute tarlan a ni a. Hengahte hian hma eng chen nge lak a nih tawh 

tihte kha ka hre chak bawk a. Tin, Mizoram chhungah hian LSC chenna inhmun bik hi engzat 

nge awm mek aw tih kha hriat a chakawm hle mai a. Kum khatah hian revenue engzat nge lut 

thin heng bikahte hian tihte pawh kha hriat a chakawm hle mai. 

 

Demand No. 17: Food, Civil Supplies & Consumer Affairs:  

Kan hriat theuh angin MNF in sorkarna a chelh lai khan ram pumah mau tam kan hmachhawn 

a nih kha. Khatih hunlaia kan Chief Minister Pu Zoramthanga leh Supply Minister Pu K. 

Sangthuama te kha vawiina ka ngaihtuah let leh hian fak lotheih niin ka hre lo, thla ruk chhung 

buhfai a thlawnin kan dawng a nih kha. Engtin nge maw khangte kha an lo tih theih aw tih hi 

ka ngaihtuah nasa ve hle mai. Buhfai kan lakluhna man to zia te kan hria a, chutiang chhunga 

thla ruk chhung zoram mipui kilkhawr ber amite pawh a thlawna kan han pe thei kha a ropui 

hle a ni. Tunah buhfai kg. Rs.15 ni thin 30 an nih taka kan fak ta viau anih chuan thla ruk 

chhung a thlawna semtute kha kan fak dawn lawm ni tih kha rilruah chuan a awm lian hle mai.  

 

Tin, Ration Chini te hi hmuh leh dante hi awm se la, keini ang bialah chuan kan hlut khawp a 

nia hengte hi a lawmawm ngawt ang han tih leh theih te ni se la. Tin, kan Demand sawi nen 

hian Pu Deputy Speaker, a inmil chiah em ka hre lova. Kan rama gas ten min la chhuak thuai 

thuai ru ti niawm taka lo chhuak tuam tuamte hi eng angin nge hma kan lak tihte hi hriat a 

chakawm hle mai. Lak chhuah thuai thuaite pawh a ngahhlelhawm hle mai. Tin, LPG home 

deliver kan tihte hi engeni a zawngchhang thlak em, kan Minister hnena report ah hian enge a 

an tihte pawh hriat a chakawm viau in ka hria a. Tin, kan LPG fill cylinder te hi a buk a tling 

tawk em, eng angin nge legal metrology lamte hian kan teh thin, kan check ngun em tih laite 

pawh kha legal meteorology lam hnathawhnate pawh kha hriat a chakawm viau a ni. Tin, LPG 

pipe line connection ang chi household a pipe line connection ang chite hmalakna kan nei em 

tih te pawh kha hriat a chakawm hle mai. 

 

Demand No. 42: Transport Department/Water Transport & Railways: 

Pu Deputy Speaker, Sairang to Lawngtlai district thlenga rail kawng kal tur hmalakna chin te 

pawh hi vawiinah hian hriat a chakawm viau in ka hria a. Water transport chungchangah 

Mizoramah pawh hian keini ang bialah te, Pi Provai bial angah te pawh lawng hmang hian 

engkim mai ration buhfai te pawh hi kan la thiar ve tho a nia. Heng lawng kawngte hi clear a 

ngai ve thin a fur zawhahte hian, hnawl leh thing lian deuh deuhte a lo tlu ve thin a, hetiang 

kawngahte hian hma min laksak ve thei ang em tih laite kha ka zawt tel duh bawk a ni. Tin, 

Sitwe lawng chawlhna hmun atangin bungrua kan la inthiar phei dawnte kan ti a, north east 

kawtchhuah tur kan ni tihte pawh kan sawi thin a, a dik hmel hlein ka hria a. Khutilai chicken 

neck kan tih mai Siliguri bawr vel khulai khu ping ta se West Bengal atangin hetah a rawn lut 

ang a, north east kawtchhuah chu kan ni ngeiin a rinawm. Chuvang chuan, heng 

chungchangahte pawh kan hmalakna hi chak thei se a duhawm hlein ka hria. 

 

Demand No. 45: Public Works Department: 

Pu Dy Speaker, Demand No. 45 – Public Works Department ah hian, Aizawl khawpui chhung 

kawng siamthat a ni hi a lawmawm ka ti takzet a, a Minister chungah pawh lawmthu ka sawi 

ni se la. Mahse ka tarlan ve duh chu he kan khawpui kawng siamthatna sum hi khawi atanga lo 

kal nge tih lai hi kan hriat chian pawh a tulin ka hria a. Chu sum lo kal theihna tura thawktute 

kha vawiinah hian ka fak tel duh a ni. Kan hriat theuh angin World Bank Road kan tih mai 

Aizawl atanga Lunglei kawng hi siam a ni a, contractor joint venture pek an ni a, khatah khan 

pakhat zawkin a thawk tha lova an terminate a. Tichuan khamite khan Mizoram sorkar court 

ah an khing an khing a, an hneh thei chuang lova, chunga an sum an security te kha sorkar 

hmasa te khan fixed deposit in an lo dah a, chung a tling khawm zawng zawng chu vaibelchhe 

90.6 vel lai a ni. Khangte kha kawng siam nan am hmangte hi an ti tha viau a ni, amaherawhchu 

a sum hmuhna lamte pawh kha, khang bakah petrol leh diesel atanga cess kan lakte pawh a nih 



ka ring, lawmawm ka ti a. Chuvang chuan a sum kan hmuh chhuahnate pawh kha kan hriat ve 

kha a tulin ka hria a, ka’n sawi lang ve hrim hrim a ni. 

 

Pu Deputy Speaker, ka bial chhung ka sawi lo thei lo vawiinah hian. Ka bial Thorang bial hi 

khawi atang pawh hian rawn kal ila Mamit kawngah kan rawn tlan thla a, Dampa constituency 

kan rawn fang tawp a, a mawng lam atangin kan han lut chiah a, leihlawn kan pel chiah a, 

alkatra kan tih mai kan hmu lo nghal ringawt, chuvang chuan khulam atanga kal pawihin fur 

ruahtuiah phei chuan four wheel kan hre lar em em a ni tih pawh ka sawi tawh kha. Tin, 

Serchhip lam atangin kan lut leh a Buarpui-ah, Buarpui kan pel a, kawng chhe takah kan tlan 

lut lehnghal, chutiang bawkin Lunglei lam atangin a ni bawk a. Chuvang chuan ka bial chhung 

kawngte hi ka ngai pawimawh ve hle mai a, heng laia kawng chhia in tihte hi chu keini bial 

angah awm se la chuan a van tha em ka tih ka ring. Pu Deputy Speaker, sorkar hmasa khan 

Marpara South atanga Tuikawi thleng kawng PMGSY in min siam sak a vawiin thlengin zawh 

a la ni lo. Khungte khu Pu Deputy Speaker, PWD te hian min enkawl zui chak sak deuh sela, 

tin, an hnathawhte khu tha deuha min thawh sak turin kan duh bawk a ni. Khulai ka bial chhung 

bik chu fur an zo a, MLA fund in kan han nawr leh tauh tauh a, tichuan a kal theih a, tun hi a 

kal nawm lai ber a ni a, tun ang hunah te hian kan Minister hi a kal thei lo a nih pawhin a aiawh 

talte kal turin min tirh sak se la, min han en sak ve se la a thain ka ring.  

 

Tin, Pu Deputy Speaker, tunah hian harsatna lian deuh kan neih mai chu Phairuangkai to 

Thenhlum PMGSY sorkar hmasain a tih kha an thawk mup mup mek a, March ni 2, 2026 a 

zawh tura tihte pawh an la zo lo, hei chu a hriatthiam awm pawh ka ti, harsatna tam tak a awm 

thei. Amaherawhchu, Bolia to Thenhlum inkar km.16 vel lek khu Pu Dy. Speaker, an siam 

chhe lutuk a ni. Chuvang chuan All NGO Thenhlum, all party te pawhin lehkha an rawn siam 

a, Pu Deputy Speaker, kan Minister zahawm tak hnenah pawh an rawn thehlut, hmanni lawk, 

kar hmasa lawk khan. Hengte hi min en sak hram teh se tih kha Pu Deputy Speaker, ka duh 

bawk a ni e. 

 

Pu Deputy Speaker, ka hun a tawp titih a, a dangah ka kai tawh lo mai ang e. Heng Minister 

zahawm tak tak 2 te Demand hi ka pawmpui a, ka thlawp e, ka lawm e. 

 

DEPUTY SPEAKER : Tu nge sawi leh ang le. Tunah Champhai North bialtu 

MLA zahawm tak Er. H. Ginzalala ilo sawm ang u. 

 

PU H. GINZALALA :  Pu Deputy Speaker, ka lawm e. Demand pahnih kan han sawiho 

dawn a. A hmasain Food & Civil Supply lamte kan sawi hmasa ang a. Hei Kan Minister hian 

Pu Chhanzova hming a ngah sawt riau mai a. Ka hnung lam a mi te hian film star an rawn tia. 

A film chan kan han en a film star a ni chiah pawn ka hre lova keichuanin, Gunda leader a ni 

ber hian ka hria a ni. Pu Deputy Speaker i vei lam ami te hi chuan, a hming an phuah dan hi a 

danglam ta khawp mai a. Buhfai man ti titotupa an tia ni. Tin, chhiah ti pung te an tia. Khatiang 

khanin Stamp duty ti pung tupa te an tia hming a ngah sawt riau hian ka hria a ni. Heng zawng 

zawng hi ka ngaihdan ah chuan hming zawng zawng a hming tha, hming tha ber hming 

chungnung ber kan ti teh ang, kan chawimawi a ni. A hlawhtlinna hi thenkhat tan te chuan 

hmuh a harsa deuh ani mahna, fapa tlanbo te pawh ngaihtuahna ah alo lut deuh a ni. Fapa tlanbo 

pawh kha inchhung lamah an hlim em em mai a, an ri deuh bung bung mai kha ani a. Mahse, 

lawm hlei thei lo kha pawn ah an awm tlat mai a, chulai boruak a ni deuh mai mai ka hria a. 

 

Demand No. 6: Land Revenue & Settlement Department:  

Tin, ‘chhiah tipung’ te an ti a. Khatiang khanin Stamp duty ti pung tupa te an tia hming a ngah 

sawt riau hian ka hria a ni. Heng zawng zawng hi ka ngaihdan ah chuan hming zawng zawng 

a hming tha, hming tha ber hming chungnung ber kan ti teh ang, kan chawimawi a ni. 

 



Demand No. 17: Food, Civil Supplies & Consumer Affairs: 

Hei buhfai buk tling lo ah hian a dik teuh khawp mai a. Amaherawhchu, helai 100% hian a dik 

lo hian ka hria a, hei erawh chu Hon’ble Minister pawh a tan deuh chu a ngai em aw ka tia. 

Engpawh nise, a lawmawm tawh lutuk a ni. A lungawi thlak viau mai, a chhan chu bukna diklo 

hi Pathian hian a haw em em mai a. Israel fate sal a pan tan chhan te pawh a nia, buk diklo hi 

Lalpa tana tenawm a ni. Chuvangin, hei a mak zia mai chu kan pu te pawn an sawi thin a. 

Buhfai chungchang ah te pawh, ringlo mi in an rawn phur chho va, a FCI Godown ah hian dik 

thlap in an phur lut a, Kg dik thlap in. Keini ringtu in ti vanram kai tum thiau hovin kan phur 

a, a diklo ringawt mai te hi a diklo a ni. Chuvangin, hei hian kan thlarau nun hi a nghawng em 

em a ni.  

 

Vawiinah hian a vawikhat na ah za a za pass lo deuh mai ila, 90% a dik tawh ah kan ngai a, 

chu chu a nih avangin kan mizo mizo na ah te leh kan sakhua na ah te hian awmzia a nei hle in 

ka hria a. A ram leh a felna te zawng hmasa rawh u, chuti chuan chung zawng zawng te chu a 

pek belhchhah dawn che u a nia a ti a. He ram hian a ram leh a felna hi kan zawng ni hian ka 

hria a, bukna dik a lo lang ta a. Chu chu malsawmna vawiin a kan dawn chhan te pawh niin ka 

hria a, chuvangin kan Minister hi han tang sauh sauh se la. Hming lem an phuah te chu a ho 

mai mai luktuk, buhfai ti to tupa tih te engmah ani lo, engah mah kan ngai lo a ni. Awle, 

chutiang chuan minute 3 a kal der mai a. 

 

Demand No. 42: Transport Department/Water Transport & Railways: Transport lam ah 

hian ka’n sawi duh chu, rel alo thleng a khu kan hria a, sairang rel station ah khuan. Taxi driver 

passenger inchuh lai hi zahthlak ka ti keichu, a mualpho thlak. Kan hming a mawi si tunah hian 

hnamdang hian min ngaisang tawh lutuk a ni. Mahse, tunah khuan passenger inchuh a in tihbuai 

hi chu a pawi khawp mai a hei chu thil thleng lo tur a thleng a ni. Amaherawhchu, sawrkar ang 

pawh hian kan tihtur kan tih a ngai. Entirnan, a system kan hriat angai a ni. Pre-paid taxi ang 

deuh te pawn, police te kan duty tir ang a, seniority in a rawn in report dan a zirin, passenger 

hmasa kha an chang zel anga, khatiang a system kha tha deuh kan siam ngai niin ka hria a. 

Chuvangin, department ang zawng a kan tan hi a ngai khawp mai. Ka sawi tam hman lo vang. 

Chuvangin, tun ah hian kan mualpho em em na chu, an rate tihsan duh avangin kawng thui 

deuh deuh an zawh tir tih kha kan hriat dan a ni. A dik nge dik lo kha chu thuhran ni se.  

 

Tin, a rate te pawh kha an lo tipung a ni. Khatiang khan lo polite lo tawk te pawh an awm thei. 

Nakin ah chuan insuamna te pawh a awmlo ang tih a sawi theih loh. Tute emaw mi rinawm lo, 

an zing ah mi pahnih khat lek lo felhleh deuh awm ta se, kan mualpho vek dawn a. Khang 

zawng zawng pumpelhna chu a system felfai deuh hlek a siamthat hi a pawimawh khawp mai 

tihkha kan sawi duh a ni. Chuvangin, department-te han tang se la, a tha awm mang e. Tin, 

Manipur a kan unau te nen kan intlawhpawh lehzual na turin kan tia hei Minister te nen 

theihtawp kan chhuah a ni. Bus 2 service tir kan tum a. Amaherawhchu, tlem han tihsual zeuh 

kan neih avangin a khawtlai deuh ta deuhhlek a. Helai hi tih hmanhmawh a duhawm khawp 

mai.  

 

Tin, hei electric bus chungchang hi kan sawi duh a, theihtawp kan chhuah a kan sawrkar tirh 

atangin. Department lam te pawh kan sawipui a, UD&PA, transport lam te pawh. 

Amaherawhchu, zir tur a lo tam khawp mai a. Kan han tia kan han tia a tawp ah phei chuan in 

ka mawhphurhna ah khan an rawn dah ta deuh ta a ni tunah phei chuanin. Amaherawhchu, 

meeting te pawh kan la ko hman ta lo deuh a. Nakin ah remchang a nih leh kan ti chho zel tho 

ang a. Hengte hi ngaihtuahna atan a kan chhawpchhuah deuh a ni a. 

 

Demnad No. 12. Parliamentary Affairs Department: 

Hei kan session hi thla khat dawn bawr vel kan session ang a ni ta a. Kan memberte pawh an 

chau khawpin ka hria a, tiang khan pawn ah kan chhuak chamchi mai a, thiam awm ve tho ka 



ti a ni, kei chuan. Kan hriselna pawh a inchen lovin a inang lo viau mai a, tiang hian kumkhatah 

hian session vawihnih te kan nei a, Budget Session leh Monsoon Session. Budget session ah 

hian financial matter kan deal deuh tlangpui a. Mahse, bill leh thil dang dang public matter 

discussion leh reports te, resolution te kan nei teuh mai a.  

 

Ka’n sawi duh lai a chu, Monsoon session hi August September-a kan neih thin hi ni reilote ni 

lovin, kar-khat bawr vel ti ta ila, Budget Session hi kar khat bawr velin pawt ila chuan a that 

ka ring khawp mai a. Tin, ram hruaitu zawng zawng he laia thla khat dawn lai kan han 

inkhungkhawm hi kan economy leh kan transaction bakah thildang dang administration pawh 

ni se, eng ang chiahin nge a effect ang aw tih te ka ngaihtuah deuh a ni. Chuvangin, kan 

adminstration ah pawh hian kan governance ah pawh hian (ti mai teh ang, tihtheih loh a nih 

chuan ka sawi thei chiah lo va) innovation, tlem han tih deuh zeuh tur hi awm se, a tha dawn 

mang e aw kan ti a ni. Chuvangin, Budget session tihtawi, Monsoon session tih rei deuh a nih 

ber tak chu. 

 

Demand No. 45: Public Works Department:  

PWD lam hi sawi tur a tam a, ka sawi hman loh takin Vapar atanga Murlen inkar PMJAY hi 

enge kan thlen chin tih hi ka zawt duh a. Tin, Aiduzawl atang aHliappui hi kawng hi sial tlang 

thei ilang chuan hnaite in Hnahlan tlangdung zawng zawng in hetah NHIDCL highway kha 

kan zuk pawh dawn a ni. Tunah chuan hei Champhai ah te an phei a, kha kha a nih avang hian 

a thui angreng khawp mai a.He lai hi ka ngai pawimawh khawp mai a. Tin, kan sawi thin chu 

East, West direction a kawng tih tam tur tihte a ni thin a. Hei hi Hnahnlan kawng dung zawng 

zawng in Aizawl panna kawng hnai ber a ni dawn a ni. chuti lai te chu ngaihpawimawh ni se 

langin. A dawt leh ah chuan hei ka sawi duh ber number 1 chu kan Minister hi keini chuan 

Minster tha ber ah kan puang a ni. Kha kha in lo hre lo palh a nge Pu Deputy Speaker i vei lam 

a mi te hian. Minister tha ber ah kan puang a ni. Chu chu kan backup tlat dawn a, kan fak a, 

thawhpui nuam kan ti a. Kan ngaina a, kan hmangaih em em a ni amah hi tih kha kan sawi duh 

a ni.  

 

Tin, kan sawi duh chu vawiin ni chu kan harsatna lian ber chu maintenance on road a ni tawp 

mai a ni.Kan sawi duh ber zawk a chu heihi a ni a. Sawrkar kal tawh ah hian maintenance kan 

lo ngaihthah lutuk a. Kan Maintenance rate leh kawng chhiat dan rate a kha ka sawi thiam dan 

a nih chu. A chhiat dan rate leh kan maintain dan rate a kha a inang lova. Chu chu anih avangin 

backlog kan tih ang kha a awm ta a ni tun ah hian.Backlog hi a tam ta em em mai a, kan kawng 

laih zawng zawng hi km 8000. Chutah chuan a chhe zual tak tak, siam rem ngai chi, very poor 

condition hi kilometer 3000 velah pawh lo chhut ta ila; kan sum neih dan atanga kan siam theih 

dan rate han chhut han chhut hianin, vawiin a kan kawng chhia zawng zawng um phak a 

siamtha tur chuan kum nge vel a ngai a ni. Kum tin crore 250 bawr vel kan dah ziah a ngai 

dawn a ni tih hi he House ah hian kan sawi duh a ni. Pawisa tam tham in theihtawp chhuah a 

kan siam chuan, tun atanga kum 5 velah chuan kan in siamtha deuh vek hman turah ka ngai a 

ni.  

 

Vawiinah hian Aizawl khawpui kawng a tha a, thingtlang lam a thalo in tih te pawh hi a dik 

em em a ni. Vawilehkhata tih start theih chi a ni lo; sorkar kal tawh ah hian kum khatah crore 

40 te allocate a ni, khatiang ang ah khan chuan tih that theih a ni lo hrim hrim. Kan siamthat 

zat ai khan a chhe zat hi a tam a ni. Chumi tling khawm a chu a backlog chu a ni mai a. Back-

log awm tawh lo tur hian kan um tang tang ang a kan hotute pawh min hriatpui se, kum khatah 

crore 50 bawr a kan tih char char a ngai awm mang e tiin ka chhut char char a ni. Tin, kan 

kawng chhe lo tur chuan tuna kan maintenance schedule hi thlak a ngai. Tunah chuan 

maintenance schedule hi a chhiat em em hnuah sum awm hunah a niang chu kan siam tha chauh 

thin, amaherawhchu, tunah chuan routine maintenance kan siam char char a ngai. A hmasa 

berah early repair a ngai a ni; kan samzai tiat a a lo khik hunah pawh kan tan a ngai zawk a nih 



chu. A chhiat hmaa maintenance tan a ngai zawk a ni. 

 

DEPUTY SPEAKER :  Aw le, tunah Pu R.Lalthangliana I lo sawm ang. 

 

DR. R. LALTHANGLIANA :  Pu Deputy Speaker, ka lawm e. A hmasa in 

naktuk Chapchar Kut hmang tur ka member pui te duhsakna chibai kan buk lawk ang e. Kan 

speaker hian a sawi thin a bial lampang kha ti vak suh u a ti deuh thin a, mahse tizawng hian 

kan sawi ang a, Governor address duh tawk in general discussion kan nei a, Finance ah ni hnih 

ngawt discussion kan nei a, bial lampang sawi a rem lova, demand ah hian bial lampang sawina 

remchang a ni in ka hria a. 

Demand No. 6: Land Revenue & Settlement Department: 

He department hi 2008 khan thla sawm vel lek ka lo enkawl ve a, chulaiah chuan Ministry of 

Rule Development hnuaiah hian Dawrtment of Land Resources Govt. of India atang hianin 

“Digital India Land Records Modernization Programme” an ti a, khami hnuaiah khan vanneih 

thlak deuh maiin vbc 20 dawn kha kan hmu a, tunah pawh hian an la hungin ka ring a, khatang 

khan engemaw chen chu technology thar kha khulam khuan kan lo hmang ve niin ka hria a ni. 

Khami te pawh kha in hmang tangkai em tih te pawh kha kan zawt ve duh hrim hrim a ni. Sub-

component a kan hmuhna head tak chu “Computerization of Lands Record” tih kha ni a, a 

lawmawm ka ti a ni. Technology a dang tawh a, tunah chuan printer computer tih kha an hman 

vek a ni tawh a, e-file kan ti thul, kan minister hi a fakawm hle in ka hria a ni. Tin, Mizoram 

ah district 12 kan nei mek a, digital on-line ang a revenue kan han kalpui a lawmawm khawp 

mai a.  

 

Chutih lai chuan Aizawl ah deuh chauh ah hian kan la ti niin ka hria a, kan bial lam chu Mamit 

district a nia, revenue a thawktu hi Surveyor pakhat chiah kan nei a MLA bial 3 enkawl tur 

chuan a zo tawh lo hrim hrim a ni. Chuvangin staff indaihlohna nasa tak a awm a ni tih hi kan 

minister hriatsa tho kha thahnemngaih thil ah kan sawi duh a ni. Tin, surveyor document kan 

han tih ang chi, land document pawimawh tak tak Sumo in an rawn thawn a, a changin an tibo 

thul, khatiang vel khan kan buai thin a ni tih te kha min lo hriatsak sela. Tin, Revenue ah khan 

helaia kan rawn thut ve hma khan in san lutuk em aw tih kha ka nei ve deuh a ni. Buhfai kha 

chu a let kha ania, chupawh chu a zia lo lam deuh kan lo ti a. Ram inleina a kan fee lak erawh 

chu a let thum awlh niin ka hria a, hei hi chu a to deuh mang nge a, a sang deuh em aw tih kha 

kan sawi ve hrim hrim duh a ni. 

 

 

Demand No. 12: Parliamentary Affairs Department: 

Chuan Parliamentary Affairs ah hian ka sawi duh chu decorum tha tak hi I kalpui ang u. Kan 

kalpui rualin live telecast a nih tawh kha hria ila. Tin, thudik tak hi he House zahawm takah 

hian member zahawm tak te hian sawi thin ni sela ka duh hle.  

 

Demand No. 17: Food, Civil Supplies & Consumer Affairs: 

Tin, demand no.17-na ah hian dik taka kan buk kan the kha a tha ka ti khawp mai a, hei hi 

tupawh sorkar sela chhunzawm zel hi a tha hrim hrim a ni tih kha kan comment duh hrim hrim 

a ni. 

 

Demand No. 26: Printing & Stationery Department: 

Printing and Stationery pawh hi ka lo enkawl ve thin a, tun thlenga ka lo chik em em thin a, 

Secretariat lama Secretary thlengin department lama staff te hi department dangin lo thik lo ula 

department smart ber a ni a, a thawktute hi dawr an nuam thlawt tih hi ka sawi duh a ni. 

Calendar leh Dairy hi thlemin han thilphal ve leh deuh phei ula chuan min pe tlem lu lai em 

mai a, kan kham lo deuh a ni tih lai kha kan sawi lang duh a ni. VIP function tam tak buaipuitu 



an ni kan hre vek a, chak tak tak a VIP zuitu an ni tih kan hria ila motor chhia nen chuan anni 

hi chu thuam a remlo tih te pawh kha hriat tel a tha. Tin, Mizoram journalist te hamthatna tur 

atan hian nasa leh zualin sorkar hian tan a la em aw tih ka hre lova, kan hunlai khan Journalist 

Welfare fund kan dah a an lawm ve khawp mai a, tunah pension te hi kan ti ve ta in ka ring a a 

lawmawm khawp mai. Tin, pawn lampang a exposure an neihna tur engemaw press tour leh 

thildang study tour nih pah fawm hian tam zawk hi kan siam theih chuan a hlawkpui awm in 

ka ring. 

 

Demand No. 42: Transport Department / Water Transport & Railways: 

Transport-ah hian kam hnih khat lek ka sawi duh chu driver hamthatna siam hi engtin nge ni, 

kan sawrkar hian commitment inthlan dawna an neih kha tih kha enzui a tha khawpin ka ring 

a. Tin, two-wheeler taxi kan tih ang hi kan bial khawlian deuh ber Phailengah an han tan ta a, 

Reiekah te pawh khuan tizel ila a pawi emaw ni, a uihawm loh in ka hria. Hei hi thil tha tak a 

niin ka hria a. Tin, highway kan ngah ve ta a. Champhaiah hmanni lawkah kan han zin a, a tlan 

chak theih tawh khawp mai a. Chutih mek lai chuan accident leh thildang kha Pu Dy. Speaker, 

a tam khawp mai. Speed limit pawh hi tar a awm lovin ka hria. Khangte kha ka han sawi duh 

a. Tin, public transport bik bus te, sumo te hi nunna phur bik an ni a, an fimkhur a ngaiin ka 

hria. 

 

Demand No. 45: Public Works Department: 

Tin, demand no.45 hi lawmthu in ka’n tan ve duh hrim hrim a ni. Pu Lalrintluanga Sailo, helaia 

thu thin pawh in a vei em em chu, Bukzing to Silsuri kawng km 21 hi a ni a, kan sorkar pawh 

khan an vei a, amaherawhchu, sum a hmuh thut theih lohva mahse vanneihthlak takin tunhnaiah 

sum tam tham tak mai vbc 95 kan hmu ta a, sorkar chungah pawh lawmthu kan sawi hrim hrim 

a ni. Mizoram kawng chhe ber ti a ka puan kha a ni a, ala dik in ka ring a tunah atang kum 2 

hnuah hian kawng tha an nei thei tur niin ka ring a ni. Tin, Marpara kawng khgu km 11 bawr 

leh a ni a, a chhe khawp mai a border fencing va fin tu kha a ni a, hei PMGSY 4 ah khan kan 

thehlut ta em? enge a dinhmun tih kha hriat a chakawm khawp mai.  

 

Tichuan, West Phaileng atanga Marapara kawng km 70 dawn lai hi tunah hian thawh mek niin 

ka hria a, chutih mek lai chuan hmaih an nei ve in ka hria a. Marapara khu khaw 2 a awm a 

mizo veng leh chakma ho awmna hi km 1 emaw lek a ni a, furah chuan a kal theih loh hrim 

hrim a ni. Kan minister pawh hi kan kar ve deuh teh ang, khu khu chu min tihsak la ka duh 

khawp mai, fund atanga han tih dawn khan km 1 min extend sak ve hlek sela, engineer lam 

pawh ka bia a, black topping khu zo phawt ila a bak hi chu ngaihtuahna kan seng dawn nia a ti 

tho na a, kan minister hian min tihsak chuan damchhungin I hmingi a dai tawh lovang tih ka 

sawi duh a ni.  

 

Tin, Ropuichhip to Buarpui kawng PMGSY a sorkar hmasa hunlaia hmalak na a pawisa kan 

hmuhk tak a hi, pawisa hi kan release chak lo niin ka hria a contractor te an khawngaihthlak 

khawp mai a, furpui tlak hma in kan inkar ngat ngat mai a, contractor te ka zinna ah ka hruia a 

ni. Tin, Aizawl leh Reiek inkar kawng pawimawh tak hi duhthu a sam lo ta hle mai a, Reiek 

atanga Lungdar kawng hi engtin nge hma ka lak dawn tih te, Aibawk atanga Bawngthah 

Darlung South Sabual hi tih that a ngai ta hle mai, engtinnge hma kan lak dawn tih hi kan 

minister hian min chhan theih chuan ka lawm hle ang. Mizoram kawng chhim leh hmar a dung 

zawnga kan kalpui thin a vang tan zawng tuna ka hma a thusawi in a sawi kha a dik khawp mai 

a. Saitual atanga Hetah Saichal tihah Hliappuia kan sawrkar lai pawha kan han siam te khi a 

tha em em mai a ni Kawlkulh lampang ah kual tawh lovin. Tin, kawngtha hrim hrim hi Pu Dy. 

Speaker, a pawimawhna em em chu kan hre vek awm e. Oil te a hmang tlem a, hun a hek lova, 

motor a tlo a, motor tihfai a ngailo, motor chuan a nuam, a hahdamin hrisel nan a tha, a phurh 

theih load pawh kha a tam zel. Thil tam tak a tangkaina hi a awm a ni. 

 



DEPUTY SPEAKER :  Awle, tunge sawi leh ang le? Tunah Lunglei West bialtu 

zahawm tak Pu T. Lalhlimpuia ilo sawm ang u. 

PU T. LALHLIMPUIA :  Pu Dy. Speaker, ka lawm e. Vawiinah Pu B. 

Lalchhanzova leh Pu Vanlalhlana te, Minister zahawm tak te demand ka sawi thei a ka lawm 

hle mai. Demand kan sawi tur hi ka rilrua awm chu Pu Dy. Speaker, nangmah kaltlang ngeiin, 

department tin hian kalphung thar kan mamawh a, restructure kan ngaihna lai a tam hle mai a, 

dawm kan ngai a, siamrem a siamthat te kan ngai a, thawh zawh hi a awm hleithei lo a ni. Tun 

hnaiah khan Niti Aayog-in Fiscal Health Index Report a ti chhuak a. He index hi ka sawi duh 

nachhan chu a base year hi 2024 hmalam kha a ni a, Mizoram kha hmarchhak state-ah parukna 

kan ni a. Hmasawnna tam tak kha a awm ve rualin 2004 hmalam huna Debt Sustainability, 

leiba nei rul lo leh pung tehna ah khan kan hniam fal hle a ni tihte hian bul ka tan duh a.  

Pu Dy. Speaker, nichinah khan ka member puite khan tun sawrkarah restricted tender tamzia 

te, sawrkar hmasa restricted tender khaikhin khan tun sawrkarin restricted tender a khum zia 

thaw map lo khan an rawn sawi a. Hei hi thil dik tak a ni em, kan Minister leh kan House 

Leader-te kha khawngaihin kan hre ve deuh lo maw, min chhang thei em tih kha ka han ngen 

deuh tawl ani. Vawiina han sawifel law law hi, chala chil inhnawm law law hi a tha lo maw 

kan tideuh a ni. 

Demand No. 6: Land Revenue & Settlement: 

Demand No.6 Land Revenue & Settlement hi sawrkar ram leh vantlang ram diklo taka mimalin 

an lo hman emaw, an luah emaw, ven hi department mawhphurhna kha a ni a. Kumin session-

ah khan Mizoram Prevention of Public Land Encroachment Bill kha department-in a rawn pulut 

a. He bill thar hi sawrkar chauh nilo NGO-te, khawtlang playground te, thlanmual te, VC-te 

ram himna tur kha a rawn kalpui dawn a. Hei hi ka rilru te te in Lengpui ram hralh 

chungchangah pawh khan buaina lo chhuah tantirhna kha mi ram lo in rin luh awm reng si, an 

ram hralh an han hria a, chutiang ang an ram hralh a ni tih te kha an hriatloh avanga bul lo 

chhuak kha a niin ka hria a. Hengte avang pawh hian department leh kan Minister-in hma an 

la hi a awm a ni.  

 

National Land record Modernization Programme chungchang thu ah tunah chuan digital, India 

Land Records Modernization Programme kha a ni tawh a. Hei hi revolution lian tak tur ram 

chungchangah a niin ka hria a. Department budget kan han hmuh khan Land Reforms leh Land 

Record han en khan e-RAM hlawhtlinna kal zelah Major Head 2506 hnuaiah khan cheng nuai 

461.89 kan han hmu a. Tah khan a nghahhlelhawm ka tih nachhan chu tlangram kan ni a, a 

hautak a, insak te pawh a hautak a. A bik takin architectural designing lamah realtime situation 

3D landscape designing tur te hian topography dik tak leh hmanraw dik tak neih kha hna hi a 

awlsam em em mai a. Architect tan phei chuan software tha nen khan thil hi a awlsam hleih 

em em mai a. Chutah chuan Differential Global Positioning System (DGPS), satellite atanga 

signal la a, ramri point diktak coordinate-a, chhinchhiah a, a san zawng leh hniam zawngte, a 

levelling te pawh kha a hmuhtheih dawn a. Chutiang tura department-in hma an la chho tur hi 

lawmawm ka ti a. Hei hian hmasawnna nasa tak a chang dawn in ka hria a. Smavitma tih emaw 

ni hi scheme nen kal kawp tur niin ka hria a. Heng te pawh hi nuai 100 lai dah a ni te hi hma hi 

kan sawn ka beisei.  

 

Tin, Bhu Naksha Portal leh App, India Cadastral Mapping Solution te kha Mizoram hian kan 

hmang ve dawn hnai em tih hi department, kan Minister pawh ka han zawt duh a. Chungah te 

chuan online in awlsam takin heng te pawh hi kan hmuthei ang a. Chu chu Mizoram te pawh 

kan hmasawnna tur a niin ka hria. Lunglei District han sawi lawk ka duh a. Local Council 20 

leh Village 130 vel kan awm a, dilna hi a lut hnem khawp mai a. Covid hmalam khan dilna 

engemaw zat khawih loh kha a tam em em a. 2022 hnu lamah dilna lut hi 1900 a chuang leh 



tawh a ni. Surveyor pathum hman theih kan nei a, karkhatah ram paruk pasarih bak hi report 

thehluh hman a ni lova. Hei vang hian Lunglei ram tehah hian MLA-te pawh hi kan inrawlh hi 

mipuite hian min ngen mawlh mawlh mai a. Thil hrehawm tak a ni a. Department-te hian hei 

hi min chhawk zangkhai thei tawh sela. Outsourcing kalpui tumna te pawh hi a 

hmanhmawhthlak tawhin ka hria a. Chumi piah lamah chuan heng firm-te hian LSC issue 

thleng hian an thawk thei dawn em? Department hi an zan phah dawn em tih hi ngaihtuahna a 

awm a ni. 

 

Demand No. 17: Food, Civil Supplies & Consumer Affairs: 

Demand no.17-na Food, Civil Supplies & Consumer Affairs-ah hian kan budget hi nuai 

sanghnih chuangin kan dah tam ta zawk a, za zelah 7.8 vela pung niin ka hmu a. He punna hi 

ei leh barah tun financial year lokal turah hian mipui tan a thlamuanthlak in ka hria a ni. Tin, 

retailer te enkawlna tur leh public distribution kalpuina tur hi Major Head-ah 3456-ah khan 

nikum lam aiin 1.9% khan kan dah tam zawk bawk a. Hei pawh a thlamuanthlak a, mumal 

zawkin retailer te pawh kan enkawl chho dawn a. Dina in ro a rel zel dawn a ni tih pawh hi a 

langin ka hria a. 

 

Demand No. 26: Printing & Stationery: 

I&PR, Printing & Stationery-ah khan media leh chanchinbu mite tanpuina tur Grant-in-Aid, 

Mizoram Journalist Welfare Society hnenah cheng nuai 30 pek ni tur te pawh hi a lawmawm 

ka ti a. Tin, social media-ah leh I&PR a changkang zawkna tura sawrkar tha tih chak nan ICT 

equipment leh khawl thar leina tur ruahmanna kan han dah te hi vawiinah hian han tarlan hram 

ka duh a ni. 

 

Demand No. 45: Public Works Department: 

Thil tam tak sawi tur a awm nangin demand no.45 Public Works-ah hian han duham deuh ka 

duh avangin ka han kalpel mai ang a. Tuna PWD hna te, Zoram hmel han danglam ta te hi ka 

ngaihtuah hian kan House Leader leh kan CM ni bawkin a vahvaihpui thin hlimthla hi kan hmu 

tan ta niin ka hria a. Department tin te dikna in hmun a chang ta a. Mipui, ram leh ramsate leh 

ramngaw thlengin he sawrkarah hian par an chhuang ta mek niin ka hria a ni. Research base-

in kum bulah inrenchemna kan kalpui chu vawiinah pawh hian a rah a langchhuak ta mek a. 

Tah chuan tunhma a PWD-te thawktu kawng siamtha thei tih pawh kan hriat loh leh anmahni 

department hming kan sawi hrim hrim a thawktute hmel mawk taka kan hmuh thinte pawh hi 

vawiinah chuan a inthlak ta hret hret in ka hria a. Kawng chungchang a siam laia traffic load 

estimate leh siam zawh hnua traffic load-te hi a inmil ta lo deuh thin a. Hei hi motor lei a 

awlsam ta hian estimate-te pawh hi a tibuai thei hlein ka hria a ni.  

 

Tichuan, cess chungchang kha chu kan hotuten an sawi turah ka ngai a. Tunah hian cess hi 

crore 160 vel bawr awm turah ka ngai a, road sector leh social sector-ah then a ni a, social 

sector kha zirna in leh hriselnaah then leh kha a ni a. Chuvang chuan kuminah hian a sawitu 

tam zawk khan ZPM sorkar hi min hmu ropui ka ti a. A chhan chu, cess atanga kawng siam 

vekte hian min han chhuah te hi chawimawina ropui tak niin ka hria a ni. Kan sorkar hi vawiin 

hian thla 27 leh ni 4, kar 117 leh ni 6 a ni zawngin ni 825 kan lo ni ve ta a, a kum zawngin 

keichu ka teh ngam chiah lo a, Unit tehna pawh a in ang lo khawp mai a. Khaw tam takah 

kawng kan siam a, khawtlang titi a tling a, an titi luangliam social media-ah kan hmu mek a ni. 

Bhageeratha company terminate avanga 2005 a Finance department hriatpuia sum dah hi kan 

sawi teh chawk a. A hunlaia PWD CE-te leh EE-te remhriatna kha kan chhawrbawk ni maiin 

ka hria a, khami hunlaia MLA leh minister-te khan an hriatpui meuh emaw ka ti a. Vawiinah 

hian an hriatpuina a kha thil kha tih a ni em tih pawh hi zawhna lian tak niin ka hria a. Ka hriat 

chinah chuan department thenkhat remhriatna kha a ni maiin ka hria a.  

 

Chuvang chuan, vawiinah hian chungte chu ka han tarlang duh a ni. ATL road thawmthat 



chungchang thuah tunah hian sawi tur tam tak a awm a. Chutah chuan ATL road hi a bulah a 

tho lo a a tawp lama siam anih avangin kawng chhia khan Lunglei khawpui hi kan rum a ni. 

Chutah chuan, tunlai hian Holi-te a ni a, thawktute an Christmas a nih avangin an haw mek a. 

Chutah chuan an rawn haw chho leh tan ang a, hmanhmawh leh tha zawka kalpui tum a ni tih 

kha ka sawi duh bawk a. Tichuan, National Highway No.150 Seling to Tipaimukh hi PWD 

atangin NHIDCL-ah pek a nih thu kan han hmu a. Hetah hian kan Rajya Sabha MP-in vawi 3 

lai ministry-ah lehkha-te pawh a lo ziak a. Vawiinah hian NHIDCL hi kan ram hmelhmang 

tithatu chu an ni ngei, mahse an kalkawng han en hian an ruahman han en hian an hnathawh 

han en hian ngaih hi a tha lo a. Hetia kan MP-in a rawn ziak hi thil tha ber a ni em tih pawh ka 

hrethiam chiah lo a.  

 

Engpawh ni se, en zel phawt ila kan vanduai dawn nge kan vannei dawn tih erawh chu sawi tur 

tam tak a awmin ka hria a ni. Pu Dy. Speaker, i bial chiah hi han sawi leh hram ka duh chu, 

Serlui bial Saihapui V khawchhung Bailey bridge abutment wall hi repair a ngai tih thu kha i 

office-ah hian i sawi zing lukut a. I sawi thei si lo a, vawiinah hian hun tawpah hian ka 

hrechhuak deuh zawk a, ka’n sawi a ni. Tin, Faith bridge hmanniah kan hawng a, nizan lawka 

a cheina light cable phawh hlih a nite kha a lungchhiatthlak hle a. Chuvang chuan, hengte pawh 

hi department hian en se a tha hlein ka hria a. Ka lawm e, Pu Dy. Speaker. 

 

DEPUTY SPEAKER :  I hriat rengna a tha hle mai. Tunah Aizawl West-I bialtu 

MLA zahawm tak Pu TBC Lalvenchhunga i lo sawm ang. 

 

PU TBC LALVENCHHUNGA :  Pu Dy. Speaker, ka lawm e. Keimah chen zet 

lehkhabu, ka lang dawn loin ka hria a. Pu Dy. Speaker, vawiina kan department chai pahnihte 

hi hrang deuh ang reng si inzawm tlat, ei leh bara kan intodelh theihna atana thawh hlawk tak 

ve ve ti mai ila department-te an ni a. Member dangte sawi pawh a ngaihnawm a, sorkar 

hmalaknate kan phur tlangin beisei kan nei lian hlein ka hria a. Chutah chuan, han sawi pawlh 

deuh nuai ka duh a, demand hi a mal malin ka sawi lo mai ang a. A department tawi te te kha 

ka rawn thai lang mai ang a, ka sawi pah hian. 

 

Vawiina kan sawi a pawimawh zual bik ka tih zinga ka highlight duh bik chu moral reformation 

hi a ni. Vawiina kan demand kan minister pahnihte demand atang hian zoram mipuiteah 

insiamthatna nasa tak min siam a sorkar kan beisei dan a danglam a. Sorkar laka kan phut pawh 

a danglam tawh a, hei hian harhtharna min pein ka hria a. Fiamthute pawhin member-te pawhin 

an han sawi nawk nawk a, stamp-duty a han sangte, POL a cess kan lakte, buhfai man a han to 

chungchangahte, card var neite ti mai teh ang, non-NFSA food security in a huam loh chung 

chung kha chen kan lo tihte han tih tlem a han ni te, Group-A chin officers-te an ration card-

ahte non-eligibility han thliarfel a han ni te hian sorkarin sum a hum tih piah lamah hian mipui 

hian kan moral-ah hian a hma a kan thil leite chhiah kan va pek, kan nitin sen ral a kan chhiah 

va pek hi chu kan ngaihtuah tak tak lo. 

 

I veilama mite khan Pu Dy. Speaker, heng vanga kawng tha ta leh hemi vanga siam tur deuh 

ngawr ngawrah khan an ngai a, sorkarin khawi ami mah sum a nei lo. A dang zawng zawng 

pawh kan lo pek thin leh sorkarin a hman thin kha mipui thawhkhawm vek tho a ni. Tun ami 

hi thil thar a ni lo a, amaherawhchu, mipuiten kan thawhhlawk ta a. Chuvang chuan, kan thikthu 

pawh a chhe tur a ni tih erawh chu ka pawm thlap a, mipuite rilru a tha ta hlein ka hria. Engah 

nge pawi hei social media-ahte kan lo thlir ve a, an tawng lawng lawng mai a ni. Petrol/Diesel-

ah pawh cheng 5 pawh la se eng nge pawi kan kawng a that chuan tih te kan han hriate hi 

sorkarah rinna kan nghat lian tih a langin ka hria. Lawmawm dangdai tak a ni. 

 

Chawhnu lamah khan i vei lama thu West Tuipui bialtu zahawm tak Pi Prova-i khan kawng 

siam tha thei lo kha a ti deuh khan ka hria a, a tha lo lai kha a rawn hre teuh mai a. Pu Dy. 



Speaker, nangmah kaltlangin ka’n ngen duh chu kawng siam tha thei lo party-ah awm tawh lo 

hram se la. A siam tha thei party-ah hmun a awm tih kha ka’n sawm nghal ni se la. Kawng hi 

an siam tha mek niin ka lo hria a. An hmalakna tam tak karah hian hmanniah khan resolution 

ka put luh ah khan lawmthu sawina kha a ni a. Kha ta ka lo inpuahchahnaah khan information 

ka lo khawn khawm atanga ka thil hmuh te tawite sawi ka’n duh a. 

 

Demand No. 6: Land Revenue & Settlement 

Amaherawhchu, hma kan lak a la ngai tih a lang. Stamp duty-te pawh 1% atangin 3%-ah a han 

pung a. 1% kan lak lai ai khan 3% kan lak hnu hian a punna rate kan chhut erawh chuan a 

double pha awrh a ni. Chuvang chuan chhiah awl ru emaw, under evaluation emaw kan tam 

tihna a ni ram lei leh hralh chungchangah pawh tih kha ka han sawi tel duh a. Chuvang chuan 

hmun tam takah kan rilru te siam tha mekin a awm a. Kan leibat leh kan tih tur leh kan 

mawhphurhna, Sorkar hi keimahni ta a ni, democracy a ni. He ram hi keimahni siam a ni tih 

mipuite rilrua kan tuh mek lai hian uar lehzuala heng hi kan zavaiin, mipuiah kan hrilhhriat a 

ngai a. A hmannna turah hman ni sela. 

 

Demand No. 12: Parliamentary Affairs: 

Sorkar department hrang hrang hmalakna tana sum leh pai tling khawm, Demand No. 12 

chhung luhna tur thila tarlan vek tawh ang khan, he department hmalakna leh thlawpna hrang 

hrangte hi rualkhai taka hman chhunzawm zel turin ka rawn thlawp bawk a ni. 

 

Demand No. 17: Food, Civil Supplies & Consumer Affairs: 

Sum leh pai, government spending pattern kan en chuan Sorkar hian a ngai pawimawh a ni. He 

a ngaih pawimawh ang zet hian Revenue-ah te, buhfai chungchangah te, hengah te pawh hian 

hma kan sawn zel beisei ila. 

 

Demand No. 26: Printing & Stationery: 

He demand-ah hian sawi zui tur lian tham awm lo mah sela, Sorkar hmalakna leh sum hman 

dan tur tarlan tawh hrang hrangte, mipuia a thlen ngei theihna tur atana khawl thar leh hmanrua 

kan mamawh ang te thleng hian he demand chhungah hian a tel vek a ni. 

 

Demand No. 42: Transport Department: 

Pakhatnaa ka sawi hmasak ber duh chu, Demand no. 42- Transport department hnuaiah hian 

ngaih pawimawh deuh mai pakhat ka neih chu, intlan chhawk hi a rei ta ngar ngar hle mai a, a 

solution a zir chiangtu pawh hi kan awm chuang lo nge ni. Nikum hmasa atang khan zawhna 

ka zawt tawh a, min chhang a, kan han bawhzui a, a puangtu kha thiah a ni tawh tih kha kan 

chhanna hmuh zawng kha a ni a. Transport a AMC-te khatiang coordination committee kha 

ding ni awm tak a ni a, Transport lamah ka zawt a kan thuneihna a ni lo an ti bawk si a, AMC 

in kan ni lo an ti bawk sia. Hei hi intlan chhawk hi eng nge a tul ber tawhna tun dinhmunah 

hian tih lai kha a ni a. Tin, hmanni lawka kan enchhin Aizawl khawchhung bikah bus timing, 

din hun chhung bituka kan han tlantir kha a hlawkthlak hle dawnin ka hria a. Eng vanga 

chhunzawm ta lo nge kan nih mipui hian kan hlawkpui riauin ka hria a, en chhunzawmtlak tak 

niin ka hre bawk a. Kha kha ka han sawi nawn leh duh bawk a. 

 

Demand No. 45: Public Works Department: 

A dawt lehah chuan PWD-a han sawi hmasak ka duh chu kan kawng siamte a thain a lawmawm 

em em a. Amaherawhchu, a building lam hi kan hrut vak loin ka hria a, a kawng lai deuh ngawr 

ngawr kha kan han sawi a. A building bikah hian kan SOR hi a hlui tawh ang reng em em mai 

a, 2019 a ni a, department lam khan siam that tumna an nei niin ka hria a, a nghahhlelhawm 

hlein ka hria a. Cost index hmanga han belh leh pawp pawp mai hi market fluctuate reng karah 

item rate contract ang law lawa kal theih a nih si loh chuan hei hi sorkar tan kan hlawk lo pui 

hlein ka hre bawk a. A dawt lehah chuan defect liability period kan neih chhung hian 



monitoring hi kan pha zo chiah lo nge ni a, heng hi zau zawka puanzar a ni thin lo. An guarantee 

hi a tlem bawk si a, an forfeit duh zawk deuh tlat zel mai lai hi heng contractor titha peih lo leh 

anmahni maintenance period chhung pawh a ti peih loho hi chu na taka hrem, an license 

cancellation thleng pawh a hmalak hi a tha hlein ka hria a tih kha ka sawi tel ve duh a. 

 

A hmasa ber in, “SASCI-ah vaibelchhe ₹2400 in puk tawh”, an ti a, ₹3000 a kai dawn chu a ni 

mai a hei. Amaherawhchu, hmun thuma thena hmun khat hi PWD kutah a awm a ni. Chu chuan 

kawng siam kawngah he Sorkar commitment hi a tilang chiangin ka hria a. Kan Minister 

hmalakna te, kan Chief Minister hmalakna te a fakawm em emin ka hria a. SASCI-ah hian 

Vawiin ni thlenga PWD hnena sum kal tawh hi, sum dah tawh hi kawng hrang hrang siamna 

leh building telin vaibelchhe ₹993.53 (vaibelchhe zakua sawmkua pathum leh nuai sawmnga 

pathum) a tling hman a ni kum hnih chhungin. A te lo hle mai a. Chutiang bawkin Urban Infra 

Development Fund (UIDF) ah Tranche II- ah khan vaibelchhe ₹2.20 (vaibelchhe hnih leh nuai 

sawmhnih). Tranche III-ah khan vaibelchhe ₹9.50 (vaibelchhe kua leh nuai sawmnga), a vaiin 

vaibelchhe ₹11.70 (vaibelchhe sawmpakhat leh nuai sawmsarih) zet dah a ni a. NABARD 30-

ah Rural Infra Development Fund-ah khan kawng atan liau liau hian vaibelchhe ₹67.24 

(vaibelchhe sawmruk pasarih leh nuai sawmhnih pali) zet dah a ni tawh bawk a. Chutiang 

bawkin NESIDS Road-ah DoNER hnuaiah hian western by-pass chu kan tihchhuah sa an tih 

palh takin, NESIDS road liau liau an lo la tih loh bik atang khan vaibelchhe ₹252.54 

(vaibelchhe zahnih sawmnga pali leh nuai sawmnga pali) hai chhuah a ni bawk a. 

 

Hemi piah lamah hian one-time improvement -te, Central Road Fund atang te leh short term 

maintenance contract neuh neuh rawn chhuak hi vaibelchhe ₹100 chuang a ni ta bawk a. Hemi 

bakah hian PMGSY, heng chu sawi vek ta lo ila, kan budget size hi tlem deuh angin lang mah 

sela, RE lam kha kan en tha duh chiah lo a, leh actual kha. PWD kha vaibelchhe ₹400 chauh a 

ni, Finance-ah dah tam tih te kha a lo awm a. Ka’n en ve a, budget bu hi. Finance a tamna chhan 

ber chu kan budget pumpui 14% kha pensioner-te lawmman a ni a. 14% kha han paih leh ta 

ula, 16% vel chiah Finance-ah a bang a. Chuta tang chuan vaibelchhe sang chuang hi PWD-a 

transfer leh tur a nih hmel a. Han paih ta ila, a tak takah chuan en ula 2024-2025, ZPM sorkar 

hmasak ber kumah khan actual expenditure PWD-ah khan vaibelchhe ₹1175.20 (vaibelchhe 

sangkhat za sawmsarih panga leh nuai sawmhnih) a tling a ni. Nikum RE kha kan en chuan 

vaibelchhe ₹1673.97 (vaibelchhe sangkhat zaruk sawmsarih pathum leh nuai sawmkua 

pasarih) a tling a ni. Chutiang bawkin kumina vaibelchhe ₹402 pawh hi a la pung leh dawn a 

ni tih hi chu a lang reng mai a. 

 

Kawng ngaih pawimawhnaah hian lang chiang em em kan thlir chuan 2024 hma lamah khan a 

tlangpui thuin Road Fund Board hnuaiah khan vaibelchhe ₹30 dah a ni thin a. Chutiang bawkin 

5054 kan tih mai, Infrastructural Assets, Road Infra-ah khan vaibelchhe ₹70 vel dah a ni ve 

thin a. ZPM a lo sorkar atang khan Road Fund Board hi cess atanga belh niin nikumah khan 

vaibelchhe ₹55 dah a ni a. Kuminah chuan vaibelchhe ₹83-ah a lo kai ta a. Chuan Road Infra 

Major, scheme dang tel miah lo a nih chu. State Own Budget atanga dah sa hi 2024-2025 -ah 

khan vaibelchhe ₹100-ah san a ni a. 2024-2025 -ah pawh khan vaibelchhe ₹30 dah niin PWD 

hnuaia mi tur tho Road Infrastructural, Finance Department hnuaia la awm kha Assets Creation 

kha, vaibelchhe ₹70 kha PWD ta tho a ni. Chutiang bawkin kumin ah pawh hian 5054 

Infrastructure-a ₹30 crore piah lamah khan Finance Department hnuaia ₹70 crore la awm kha 

Road Infrastructure PWD chan tho zel a la ni tih kha ka han sawi chiang duh a. Kan sawi tlem 

deuh lek lekin ka hria a. 

 

DEPUTY SPEAKER :  Tunah chuan kan sawi zo thawkhat a. Hun kan la 

neia. Leader of Opposition (LOP) hi kan sawm tawh mai dawn a mi? Tunah i lo sawm ang u.  

 

PU LALCHHANDAMA RALTE, OPP. LEADER :  Pu Deputy Speaker, 



vawiinah Minister pahnih te demand kan sawi ho a. Kan sawihona boruak pawh a nuam hle 

mai. Department hrang hrang paruk an ni a, a hmawr han deuh kual vek ka’n tum dawn a ni. 

 

Demand No. 6: Land Revenue & Settlement 

Land Revenue & Settlement-ah hian ṭan hmasa ila. Object head hrang hrang han thlir hian 

Salary & Wages-ah hian punna a awm a. Thawktu hlawh pung vak anga lo lang hi, mi thar 

inlak belh tumna nge ni anga surveyor leh thawktu dang lak thar turte hlawh ruahmanna zawk? 

Salary & Wages kha 95% ngawtin a sang a ni. Land Reform activities leh modernization lamah 

fiscal space a awm meuh lo nge, RE lamah kan siamṭha dawn zawk? Tin, Chief Minister Land 

Reform Package lo lang hian eng nge a cover chiah tih Minister hian min hrilh thei chuan a va 

ṭha ve. 

 

Thil pakhat lo langsar deuh chu vehicle outsourcing-ah hian thla 11 atan nuaih ₹16.50 a lo lang 

a, he lirthei kan outsource hi tu hman tur nge tih ka hre duh a ni. Hemi department-ah hian hma 

kan la thin viau a, surveyor outsource hna kan kalpui pawh a ṭhatna chen kan hmu. 

Amaherawhchu, monitoring hi a ṭul hle mai. Kumin January thla tawp lam khan Vaivakawn 

area-ah inhmun tehfel tur kan chhungten an nei a. ASO aṭanga lehkha kal angin Local Council 

leh a ram neituten an nghak ngar ngar a, mahse surveyor a lo lang thei tlat lo. ASO kan han 

biak pawhin outsource-te kha an be pawh thei bik lo a ni. Hun rei tak hnuah an han be pawp a, 

an lo ṭhulh ve ringawt tih kan hre chauh a. Hetiang hi a awm fo a nih chuan hmalakna ṭhate hi 

kan monitor zui viau a ṭul a ni. 

 

Vawiinah pawh stamp duty leh registration-te a let hnih, let thumin kan tisang a; heti taka 

chhiah kan tihsan a nih chuan mipui hnena kan service pek hi a ṭha zawk tur a ni. LSC emaw 

registration dang reng reng pawh Ease of Doing Business kalphung angin, kawng kual tam 

lutuk leh hun duh rei lutuk thin te hi Minister hian a aia tawi leh awlsam zawkin a rawn siam 

ka beisei a ni. Chhiah kan lak san tak mial pawhin service a ṭha zual tur a ni. 

 

Demand No. 17: Food, Civil Supplies & Consumer Affairs 

Department dawt lehah hian kal ila. Food, Civil Supplies & Consumer Affairs-ah hian Object 

Head 72 (Building and Structure) en khan RE-ah ₹3440.33 lakhs ni mah se, BE-ah a NIL tlat 

mai a; hei hi eng nge a awmzia? Kum thar atan hian godown leh warehouse sak kan tum lo 

nge, RE lamah kan beisei zawk? Buhfai leh mamawh dang stock-na tur kudam ṭha hi kan 

mamawh hle si a ni. 

 

Tin, thla hnih thum lekah furpui a lo thleng dawn a, Monsoon Stock atan department hian 

inbuatsaihna leh ruahmanna ṭha kan nei fel tawh em? Western side lama Tanhril FCI godown 

hnawk em em mai kan tih hi hman tawh loh kan duh vek a. Sairang railhead bula godown lian 

kan sak tur hi eng nge a dinhmun? Kan hmang ṭan deuh tawh em? Mualkhanga Oil Depot pawh 

sawrkar hmasain ruahmanna thui tak a lo siam tawh kha, tunah hian eng nge kan thlen tawh tih 

kan inzawt duh bawk a ni. 

 

Buhfai buk tlin leh tlin loh chungchang pawh, sawrkar hmalaknaah a ṭha zawk leh fel zawk nia 

kan sawi hi a lawmawm rualin, felfai famkim angin la sawi rih suh u. Bial tinah hian sawi tur 

kan nei a, ka bial lam aṭang pawhin report a awm nual; mahse, he House kaltlanga sawi rih lo 

hian a ṭul angin department kan la hrilh zawk dawn nia. Khawvel harsatna hriat angin Middle 

East lamah indona lian tak a lo awm a, hei hian oil leh essential commodities-ah nghawng a 

neih theih lakah kan mipuite tan a thlamuanthlak em? Sawrkar inbuatsaihna eng nge ni tih hi 

kan Minister zawt tel duh a ni. 

Demand No. 26: Information & Public Relations 

Demand No. 26 na, I & PR leh Stationery chungchangah, Advertising & Publicity (Object 



Head 26) budget bik sawi chiang ila. Nikum BE-ah khan ₹14.25 lakhs chauh dah a ni a, 

Revised-ah khan nuaih 60 leh singkhat chuho a ni a, kumin BE-ah hian nuai 221.60 ngawt a 

tling tlat mai. A let 15 velin a pung a, advertisement-te hi department hrang hrangin a hrana 

kalpui tawh lo hian kan centralised ta em ni? Tin, Printing lamah pawh hian department dang 

print tur zawng zawng helaiah hian kan chhungkhawm dawn tihna nge? A nih ngai chuan a 

lawmawm ngawt ang. Department ṭhenkhat kan thlir khan a lo tlem tawh a, helaiah hian an 

khung khawm ta em ni tih hriat fiah a va duh ve. 

 

Tin, kan I&PR officer-te, a bik takin MIS-te hian service an kalsan fo mai hi hna hi nuam kan 

tih tawk loh vang a ni em? District hrang hrangah an pawimawh kan tih rualin office 

establishment leh vehicle an hman tur an nei ṭha tawk lo a. VIP an tiziawm reng reng pawhin 

mi motor-a han chuan mai te a ngai fo a, hei hi an duhsak an ṭul hle a ni. 

 

Tin, accredited journalist-te zahawmna palzutna tun hnaiah a awm em ni? Republic Day-ah te 

leh thil dangah te pawh an rilru a nuam lo tih kan hria a, sawrkar an thawhpui tawk lo hial anga 

sawi a ni. Kan democracy pillar pawimawh an nih avangin an welfare address a, kan thawhpui 

ṭhat hian a puitling zawk ang. Chutih rualin, IT hmasawnna kal zelah hian YouTube channel 

leh Youtuber an tam ta hle a. Duh ang angin hmun tam takah reels leh thil dang an siam a, heng 

enkawlna hruizaza mumal (rules & regulation) leh accreditation kalpui dan tur kan ruahman 

em? Kan media thilah hian kalphung pangngai a awm loh chuan ram chhungah a ṭha zawng 

leh a chhe zawngin nghawng a nei thui thei a, chuvang chuan hmasawnna hian rual takin zui 

se a ṭha a ni. 

 

Demand No. 12: Parliamentary Affairs 

Pu Deputy Speaker, Minister zahawm tak Pu Vanlalhlana chan, Parliamentary Affairs-ah hian 

lut leh ila. Hei hi kan rorelna In leh sawrkar inkara palai hna thawktu a ni a, kan welfare min 

ngaihtuah saktu an nih avangin a pawimawh hle a ni. Tan zual kan ngaihna lai chu, sawrkar 

aṭanga bill lo kal tur zawng zawngte hi uluk takin lo exam thin se. Bill thupuiah fel tawk lo leh 

fiah tawk lo, helaia sawisel tur tam tak awm fo thin hi a section chumi khami ti a kan insawisel 

fo hian legislation zahawmna a tihnep ka hlau a ni. Chuvangin, department tinte hun bi tuk 

saktuah ṭang zual rawh se. 

 

Vawiin hian Government Deputy Chief Whip, Tuichang bialtu damlohna vanga kan zinga tel 

thei lo hi Pathian khawngaihnaa damna chang se ka duh khawp mai. Kan session chhung zawng 

min telpui thei lo hi kan ui hle a ni. 

 

Demand No. 42: Transport Department 

Transport Department hi Salaries & Wages-ah hian 86% vel tal an ni a. Ka en chiangin wages 

head chhung hi a pung sang khawp mai. BE 2025–26 khan ₹67.89 lakhs ni thin kha kumin BE-

ah chuan ₹117.85 a tling ta a, 74% ngawtin a pung a ni. Casual leh temporary labour rawih 

belh tur kan nei nge ni anga MVI leh enforcement lam kan tihchakna tur zawk? 

 

Tin, anni hi public transport enkawltu an ni a, hmanni lawka Tourism sawi ni pawh khan kan 

lo tarlang tawh. Public transport workers-te hi kan ram hmel tilangtu leh khualzin lo welcome-

tu an ni a, chuvangin inkaihhruaina mawi leh manners zirtirna hi tikhauh zual se a ṭha ang. 

Sairang rail station-a mikhual lo thleng te kan inchuh dan te pawh kha system fel zawk a ngai 

a ni. Tin, fare chungchangah Sairang aṭanga Guwahati kal aiin Aizawl aṭanga Sairang kal a to 

zawk hial anga fiamthu an thawh thin hi herrem a ngai a ni. System fel zawk leh mumal zawk 

kan neih a ṭul hle. 

Aizawl khawpui leh thingtlang lamah lirthei khalhna dan zawm lo kan tam em em a. Helmet 

khum lo, insurance loh leh document kim lo thinlung lamin an safe lo hle. Mobile checking 



awm ziah se, sawrkar tan revenue a nih rualin public safety tan a pawimawh em em a ni. Lirthei 

accident tam lutuk leh nunna kan chan fo thin chhan pawh hi licence leh document fel loh vang 

te, mi an lo vanduai nikhuaa claim tur awm thei lo te a thlen thin avang hian MVI leh 

enforcement-te tihchak a ngai takzet a ni. 

Demand No. 45: Public Works Department 

Kan PWD bik hi han en ila, sawi tur a tam khawp mai. Kum hnih leh a chanve la tling lo deuh 

chhung hian kawngpuite an han thawk a, an han titha ve a, mipui kan lawm pui hle a ni. Kum 

hnih kaltaah khan an siam hlei thei lo a, mipui lamin Cess chhiah vaibelchhe 40/50 kan 

lakhawm a, World Bank road aṭanga sum lo pungte nen an ti tak tak ta a, a lawmawm khawp 

mai. Amaherawhchu, keimahni chauh titha ta ber anga sorkar kal tawh dang ti tha mang lova 

kan puh lek lek thin hi chu a dik chiah lo, kum tam tak chhung Congress leh MNF te pawhin 

kawng an lo siam ve tawh thin a ni. 

 

Republic kawipui kawng kual kan chawi sang te pawh hi, sorkar hmasain eng nge an tih le ti 

lova kan hawi kual a nih chuan, a kawmchhak lawka Pi Pangi pengte saw Congress sorkar siam 

a ni a; Bawngkawn kual lian tak ni ta te saw MNF siam a ni a; Vaivakawn kual te khu Congress 

leh MNF ten kan siam a ni a; DIET peng kawng kual ṭha zawng zawng saw kan siam ve tho a 

sin. Chuvang chuan 'sorkar hmasain eng nge an lo tih' ti lo hian, thil ṭha tihah i intihsiak zawk 

ang u. Kan uang hma mah mah thin lo maw, tihtat hi i tum zel zawk ang u. 

 

Bial lam han thlir ila, hmar lam tlangdung (Look North), National Highway 150 Manipur kal 

tur hi engtikah nge kan ṭan theih ang? National Highway 306A New Vervek aṭanga Bagha 

Road hi engtikah nge kan ṭan theih ang? Tin, House Leader-in ka dawtah a rawn sawi dawn a, 

Unity Bridge kan hawn a RSK Road (Ratu, Suangpuilawn, Khawlian) kawng kha Speaker nen 

kan sawi a, sorkar financial year thara tih tur kan tih kha; kha kha engtikah nge kan ṭan dawn? 

Tun tumah hian a tel dawn em? Lirthei kal zung zungna tur kawng thar siam te hi theihnghilh 

lo ila a va ṭha ve. Technology thar hmanga khawpui kawng kan siam mam ta zung zung pawh 

hi kan lawm em em a ni. Thil ṭha tihah hian inel zawk ila, hma lam i thlir zel ang u. 

 

Pu Speaker, heng demand te hi pass pui turin ka thlawp e. Ka lawm e. 

 

DEPUTY SPEAKER :  Tunah kan Chief Minister, kan House Leader ni bawk, a 

sawi duh zawng te sawi turin ilo sawm ang. 

PU LALDUHOMA, OPP. LEADER :  Pu Dy. Speaker, vawiinah Minister 

pahnih te demand kan han sawi ho a. Kan sawihona boruak pawh a nuam hle in ka hria a. 

Department 6 an ni a, han luh kim ka’n tum ang a. Ka’n dek lawr kual deuh char char mai ang 

e. 

Demand No. 17: Food, Civil Supplies & Consumer Affairs Department 

Supply Department-ah hian point khat lek sawi duh ka nei a, Card eng leh Card pawla lo 

chuang tawh thin, amaherawhchu, khawtlang pawhin an chung en te eng emaw zat la awm, la 

tawm ru, kan Supply Minister-in, nangni chu Card varah hian insawn teh u ti a sawmna 

ngaipawimawha Card vara rawn insawn engemaw zat kan nei tawh a, an chungah lawmthu 

ka sawi duh a. Amaherawhchu, tun thleng hian khawtlang pawn an sawi that ngam vak loh, 

V/C te pawhin helai hi lo chhui teh u an tih pawha inhmaizahna avangin card eng leh card 

pawla mi awm thei tak tak la biru hi kan la ngah mai a ni. Hei hi he House kaltlang hian 

tlawmngaia an aia miharsa zawk te kian a card var lama insawn turin ram pumpui huapin kan 

sawm a ni. 

Demand No. 42: Transport Department 



Drivers’ ho welfare chungchangah hmana insawi kha tih kha inrawn sawi nual a. Hei an welfare 

bill hi Mizoram Motor Transport Workers Welfare Bill kan ti mai a, draft-in tunah hian kan 

nei tawh a. LESDE leh Transport Department-a officer ten an sawiho hmasa a, February ni 17 

khan Secretary hovin LESDE Officer te nen an ennawn leh a. Chu chu Minister hovin an han 

ennawn leh ang a. Chumi hnuah chuan Law & Judicial Department-ah VeT turin theh thlak a 

ni ang a. Kan sorkar chhung ngei hian hei hi tihhlawhtlin hman kan tum dawn a ni. 

Tin, Aizawl khawpui chhungah te Taxi leh Two wheeler permit nei an tam tawh a, a dinna 

pawh an indaih tawh lova. Chuti chungin pek belh a ni leh thin a. Kolasib-ah te pawh 

association-in rawn ti lul tawh suh u, an ti ngawih ngawih chung khan tam tak han pek nawn 

leh te kha a ni a. Kan Minister-in vawiin thlenga party workers ten an nawr chung pawha 

pakhatmah an pe belh duhlo hi a fakawm ka ti a. Chutih ruala khawdang, khaw lian ve si, la 

nei ve lo te hnenah a pe hi a lawmawm ka tie m em bawk a ni. 

Northeast Frontier Railway (Railway Extension):Sairang atanga Thenzawl Railway 

extension awm tur kha kan sawi nual a, hei hi hma lak mek a ni a. Tuna Golf Course bul hnaiah 

sawn kal se kan duh a. Chutiang tur chuan ruahmanna kan final tep tawh a ni. 

 

Demand No. 6: Revenue Department 

Nimin lamah khu lai Cachar lama miten min rawn tihbuai chungchang kha kan ngai thla a, thil 

awmzia House han hriattir ka duh a. “Saipum ram chhunga Assam hovin ngampa taka ram tin 

70 atanga 80 hmun an vat nia report chu ni 21.3.2026 khan chhui chian a ni a, chu chu nimin 

tihna a ni. Hemi lo vahna hmun hi Mizoram Police zun zam Bankang Camp atanga km 8 bawr 

vela hlaa awm a ni a. Lirtheia tlawh pawh theih a nih loh avangin ke-a darkar hnih leh a chanve 

vel kal a ni a. Lo vah hi hreipui leh chem hmanga vah niin a lang a, khawl hmanna hnu hma 

hmuh a ni lo. 

 

A lo vat tute hi a hmun tlawh lai hian tumah hmuh tur an lo awm lo va. Mahse, Bandarkhal, 

Cachar District, Assam lama Bru chhungkaw 30 velin lo atan an vah a nih thu an khawtlang 

hruaitu headman hnen atanga hriat a ni a. January thla tawp leh Ferbruary thla tir lama an vah 

a nih thu a sawi bawk. Tawngkain Bandarkhal lam hi kut lo thlak chhunzawm tawh lo tur a 

hriattir nghal an ni a. Hemi chungchangah hian Bandarkhal headman sawi danah chuan, Assam 

sorkar emaw, Assam Forest Department lam hriat pui leh an inrawlhna a awm loh thu dawn tel 

a ni. Bandarkhal khaw miten hma an lo lakna hi Cachar S.P. tawngka-a hrilh a ni tawh a. Anni 

pawhin buaina a awm loh tur thu an sawi bawk a ni.” Vawiinah hian S.P., SDO (Sadar) leh 

SDO (Civil ) te nen Saipum chu an zuk kal leh a kan D.C. in a chunga kan han tarlan hi report 

rawn pek chu a ni a. Hemi bakah hian report thar lam a awm chuan an rawn hriattir zel dawn a 

ni. Kha kha khulai thil awmzia a ni a, sorkar anga hmalakna pawh a ni lo va. Bru hovin khaw 

te tak te an ni a, an rawn ti ve ringawt mai a ni a, kut han thlak zui tawhlo turah kan ngai a ni. 

 

Tin, Revenue Department hi Property Card, India rama pechhuak hmasa ber an ni a. A Minister 

leh a thawhpuite zawng zawng chungah lawmthu ka sawi a ni. Tin, an thawh tha avangin 

incentive (lawmman)te pawh an hmu a ni. Tin, Chhekbawk te, Mau Mual te, Risk Mual te an 

ching fel mek a, a lawmawm khawp mai a hei hi, Chhekbawk te pawh kha kan Sorkar tirh khan 

an mangan thu an rawn sawi a, nu pakhat phei chuanin ka chan ve tur kha ka ram atang khan 

ka thlam awmna pawh ka chang tawh lova, a chhe lai min pe ve a, a bak chu an nei fai vek a 

ti. Khatiang hrim hrim kha mi ram kan chin fel dan tur a nih chuanin mi reithei zawk chan chu 

a chau dawn mang e aw, ka ti a. Tichuan, Mau Mual te pawh chin fel sak a lo ni a, Chek Bawk 

te pawh a fel tep tawh a, Risk Mual Zemabawk a mi pawh hei a fel tep tawh a, an lawm hle a. 

 

Tin, saw veng sawnin kawng an nei miah lo mai a, “Damlo serious deuh te hi kan han zawn a 

kawngpui kan thlen hi chuan lo chat thla hman tawh hi an lo awm nual zel a ni” an ti a. Chuvang 



chuan, an kawng laihna tur pawh tunah hian pawisa kan ruahman fel sak diam tawh a ni. Tin, 

Pi Prova-i khan in a bial chhungah revenue atanga Sorkar atang pass nei si RRF chhunga awm 

a nih avanga harsatna an tawh thu kha a sawi a, kha tiang kha a ni renga, kha ti chuanga FCAA 

do tu zinga an tang tlat kha chu a in hmeh lo ka ti ang reng khawp mai. Khami laka kan fihlimna 

tur dan kha kei ni chuan kan welcome a ni a. 

 

Defencse Infrastructure/Lengpui Airport (Revenue Matters):Lengpui ram lei chungchang hi 

sawi tawh ka tum a, mahse Member eng emaw zat khan an rawn leh ta si a, a tawp nan han 

sawi leh kan tum a ni. Thu dik sawi tur kan ti fo bawk a helaiah hianin, a tir te tangin outright 

purchase tur a hmalak a ni a, document zawng zawng kha en ula, lease tura hmalakan tura 

rawtna chhunhan pakhat mah in hmu lo ang, chu chu thu dik a ni. Tin, Indian Airforce hnena 

kan Sorkar hmasa ten an thil lo theh luh hi han ngaihtuah ilangin, “Neitu chiang tak nei clear 

ownership nei a ni a, Pu Rohmingliana hi record te en vek a nih tawh hnuin a ram neitu dik tak 

a ni”, tih hi an lo zuk theh lut a ni. Chu chu, kei ni chuan a dik leh dik loh kan hrelo a, a lo diklo 

a nih chuan enga tinge kha tih lai khan ram nei tu dik a ni an lo tih si chuvangin, kei nin a diklo 

kan lo ti ngawt thei lo a, Indian Airforce ten a diklo kha an lo hre ngawt dawn lo a Sorkar berin, 

a neitu dik tak a ni a lo zuk tih tawh kha, kha kha thu tawp chu a ni mai lo theilo a. Tin, “Joint 

survey neih a nih thu te, map theh luh te kan hria a. Tin, a ram pawh GPF coordinate thlap a 

teh fel a ni a, boundary pillar pawh Sihphir lam ah pillars 21 phun a ni a, Lengpuiah pillar 152 

phun a ni” tih te, lo zuk theih luh a ni a. 

 

Tin, buaina engmah awmlo tiin non incumbrance certificate broadband lo theh lut tawh bawk 

a, Mizoram Sorkar atangin no objection certificate leh Aizawl DC atangin no objection 

certificate broadband lo theh lut tawh bawk a, chu mai a ni lo a heng VC pahnihte, helai hmun 

pahnih atanga VC-te leh NGO-te leh Local Community-te atanga no objection an theh lut bawk 

a ni. Kha tih lai khan tute nge VC NGO hruai tu, kha mi te khan an lo siam sak nge, eng nge 

kan zuk hre pha tawh lova mahse Sorkar hmasain khang kha a lo theh lut a, khang ho khan kan 

theh lut lo an ti leh bawk si a, chuti nih chuan kha tih laia Sorkar khan phuah chawpin khang 

VC lehkha te kha a lo siam sak em ni ta ang tih kha, kha kha a ni mai a ni, midang han puh tur 

a awm lo. 

 

Tin, litigation engmah awm lo, thu buai, hla buai engmah awm lo, tih kha an theh lut bawk a 

ni. Tin, barren land a ni a ram ruak a ni a, chuvang chuan, a chhungah engmah a awm loh 

avangin environment clearance lak pawh a ngai lo, an tib awk a. Tin, mi cheng pakhat mah an 

awm loh avangin, rehabilitation pek tur pawh tu mah an awm lo, tih kha an thehlut bawk a ni . 

Chuvang chuan, khatingah kha chuanin SIA kha an pe mai thin a, khatianga report lo pek vek 

tawh a nih avang khan SIA kha kan Sorkar khan a pe ve lo thei lova, tichuan, kan in puh tawn 

viau a Pu Deputy Speaker, Sorkar hmasain 2019 atanga 23 chhunga, hemi social impact 

assessment vawi 120 an lo pekna hi a document hi House property ah kan hlan ange. 

 

CBI Enquiry Chungchang: CBI khanin a document min rawn pe rawh u, an rawn ti a. 

Document, kan neih kha chu MNF hotu pa in a a theh luh kha ni mai a, chumi chu, ni 22 

February ah khan kan thawn thla leh tawh a ni. Tin, a man chungchangte pawh hei kan tifel 

vek tawh, an register leh register loh kha min lo hriat tir leh kher dawn nge, enge chu kan la 

hre lova, kan ngaihven tlang ang chu. Tin, a man chungchangte pawh hei kan in be rem vek a, 

national highway-te leh railway ten a man an lak thin, an lei na thin ai a tlawm a ni tiia a sawi 

mawi na nen lo zuk pek thlak kha a ni a, khang zawng zawng kha a nih tawh chuan man in hlan 

mai loh kha chu hmabak a awm tlat lo a ni. Kan Sorkar hma khan a man an lo in hlan hman si 

lova, tichuan, a hnuah kan Sorkar hnuah a man te hial an rawn hlan ta si a, khatiang a nih tawh 

a engkim khati khawp a lo zuk theh luh fel tawh a nih kha chuan kan tan kha chuan sawi buai 

tur pawh a awm chuang lo a, kha ti chung chung khan lo sawi buai ni ta ila India Sorkar ngaihah 

pawh National Security ngai pawimawh lo ah te pawh min ngaiin, min en dan te pawh a dang 



petri a, khatiang a nih avang khan sum te a lo lut ta si a, chuvang chuanin, hei hi chu a dan anga 

hrut rual sak a ngai a ni tih hi kan ti lo thei lo, a nih na tak ah chuan preliminary notification an 

chhuah anga, ram kan lei duh e, lei tur nei chuan rawn in report rawh u an ti tir a ni, chance an 

pe tur a ni. Tumah chance an pe lo, Pu Rohmingliana chiah khan hei ka nei a ti a an process 

hmiah hmiah mai a ni. Khangte kha a dik lo a, preliminary notification chhuah lo in ram hi 

acquire theih a ni siloa, a hnuah kan chhuah chawp leh a ni, kha kha chu tih loh theih a ni tawh 

lo. Khatiang khan kan tihfel sak a, tichuan CBI ah te kan refer zui ta a ni a. 

 

Helai ah hian Pu Speaker, kan MNF unau te atanga Member awm te hi ka kai san tir che a ni 

maw, i in hmeh riau in ka hria a. He thu helaia rawn phawrh thin tu chu, kan MNF Member te 

hi an ni a, resolution hial an rawn theh lut a, an ni hi he thil ah hian an tel pawh kan ring lo, 

khatih lai hun khan, amaherawhchu, a tel tur kan zawng dawn a nih chuan kha tih laia kan 

Chief Minister te, kan Revenue Minister te kha an ni a, vawiin ah hian enga tinge an mahni 

hotute mualphona tur hi helai ah hian an rawn put luh ziah tih hian ngaihtuah a ti thui khawp 

mai, indona deuh hi a awm nge eng nge ni, in sawi loh chuan kan sawi tawh lo ang, in sawi 

chuan kan sawi ve ziah ang. 

 

Demand No. 45: Public Works Department 

PWD ah kan pa kai anga, kan Member zahawm tak Pu Robert-a khan in 5% below chungchang 

kha a rawn sawi chhia a, min rawn puh a ni sorkar kha. Hei hi a tira kan tih a ni lova, 

amaherawhchu, 20% below te, 30% below te a chhang duh kha an lo awm tlat mai a, khatiang 

hrim hrim a nih kha chuan contractor hna kha a tha thei dawn lo tih a chiang ngawih ngawih 

mai a ni. Chuvang chuan a tha kan ti lo a, hlep an la tum ve leh dawn tho dawn si a, a 

thnathawhna tura estimate aia khati zat zat a tlem sum khan thawh an tum dawn chu a ni a, 

chuvang chuan hna khan a tuar lo thei dawn lova, hei hi a bituk dan a awm lo maw kan ti a kan 

han dap a. MNF sorkar khan Cabinet khan an lo rel fel diam tawh mai a 5% below tur khan, a 

hman pawh an lo hmang tawh a ni. Chuan mipakhatin a lo khing nghe nghe a mahse sorkar kha 

a chak tlat mai a ni. Cabinet decision a nih avang khan High Court khan khatihlaia sorkar kha 

thiam a chantir a. E, hetia sorkar hmasa pawhin an lo tih a Court hiala thiam an chang a nih 

chuan a tha em mai hei chu i ti ve ang u kan ti mai a ni. Chuvang chuan kan han tizui ve ta a ni 

a, hi indem tur chuang kan awmin ka ring lo. 

Tin, thil pakhat kan tihthar chu, hna tuna thawhlai mek hna panga aia tam nei h i chuan dil suh 

se, an dil pawhin i pe lovang kan tia ni. A chhan chu kan experience atangin kan hria a, vawiina 

kan hna la zawh loh tam ber hi Project Monitoring Committee-te pawh tira kan endik tir ho hi 

tunhma atanga contract hna lo hmu, hna ngah em em ho an ni deuh vek a ni, an thawk senglo 

a ni. Chuvang chuan project a delay phah a, hetiang hi chu a thalo e, thawh lai mek panga te an 

neih chuan thawk zo phawt rawh se, chumi hnuah chuan an duh leh rawn dil ve leh sela, khati 

em em a a thawk ngaite hna pek tam kha an thawh sen leh si loh chuan development a delay a 

ni tih thilah khan kha kha chu kan ti a ni. 

Tin, Serlui bialtu Pu Lalrinsanga khan khulai ram pawisapek ngai tur la awm a rawn sawi 

chhuah kha, kha kha committed liability tih zinga mi kha a nih ka ring a, tunah hian PWD ah 

pektlak loh kumhnih chhunga pektlak tum kan neih kha, khami zingah khan a tel a nih ka ring 

a. Chu chu Department pawhin lo chhinchhiah sela, Pu Rinsanga sawi kha a hmasa lamah clear 

sak tum ila a tha a nge. 

Tin, restricted tender chungchang kha rawn zawh a ni a. Restricted tender hi kan han ti ve a, a 

chhan chu SASCI ah kan ti a ni. SASCI lovah hi chuan, a dangah hi chuan a tul hle loh chuan 

kan ti lova, Chief Minster phalna lo phei chuan kan awi lo hrim hrim a. SASCI bikah chuan 

kan dawn atanga Finance Department-in a executing Department hnenah hian ni 10 chhunga 

pek tur an ti a, tichuan, a executing Department khan hna an zawh hun tur kha min rawn tuk 



bawk a ni. Khatiang a nih avang khan open Tender a tih chuan hun a duh rei mai mai a blanket-

in i pe mai ang kan ti a kan pe a ni a. Khatiang thilah lo kha chuan pek zel pawh kan tum chuang 

lova, tulna bik a awm te a nih loh chuan. 

Tin, expenditure sanction min rawn dil a Finance Department-in ES kan pek hian UC kan 

thehlut thei tawh a ni. A chhan chu a Department khan an execute tak tak emaw ta tak lo emaw 

Finance Department atang chuan Expenditure Sanction kan issue tawh avangin kan utilise tawh 

tihna a ni. Khatia utilise towah a nih tlat avang khan Finance Department-in UC a pek kha 

pawm a ni a, chuvang chuan khangte kha hnathawh ran nan a lo pawimawh em avangin kan 

han pe a ni a. Kan han fair zia chu keini hi chu, Pukzing Silsuri kha crore 100 dawn em ni kha, 

a tam tiah tiah a nia, hmani lawk khan a bialtu Dr. Thangtea campaigner kan pe a ni he hna hi, 

fair deuh kan nia, kha kha kan ni keini chu. 

Tunthla ni 20-ah hian, Shillong-ah NEC Plenary Session kan nei dawn a, chutah chuan North 

East State pariatah hian Economic Corridor Development-ah hian Chairman ka ni a, Chief 

Minster dang ho zawng hi member an ni a, Donor Minister khu member a ni bawk a, tah hian 

presentation ka zuk pe dawn a ni Shillong-ah. Hei hian helai keimahni ram chhung kawng mai 

ni lovin kawng lian Thlawhna, Tui kawng zawng zawng kha hetah Moreh lam te engkim kha 

huamin hma kan la mek a. Chutah chuan, a hminga Chairman te kan lo nih vena laiah kan ram 

kawngte pawh kan han zep tel ve zel a, hei hi kan thatpui viau a ni tih kha ka sawi duh a. 

National Highway 06, Sairang atanga Buichali kan vei tlan em em hi kan tih tur ni miah lo 

crore 7 chuang kan zuk sen ve ngawtna kha, hei hi tunah chuan 40% vel an zo tawh a, furpui 

lo thlen hma hian an zawh theih an inbeisei a. Kan thalai President, MLA zahawmtak Pu Jeje-

a ho hian kartin an zuk tlawh ringawt mai a ni. Tiang chuan an vil reng a, hei hi nikum anga 

kan buai tawh lohna turin kan tihthat theih kan inbeisei a. J Infratech ten an thawk a, Jandu kan 

tih te kha an ni. 

Tin, ATL road a contractor-in a chawi a pung kha kan Department-ten fix deposit-ah an lo 

peipung a, a pung nen hian 90.96 crore lai a tling a, chu chu a hmuchhuaktu ni bera ka hriat 

chu Pu T. Lalhlimpuia, kan MLA hi a ni. A rawn haichhuak ta a, tichuan, e khai, hei chu i 

lachhuak ang u kan ti a, kan lachhuak a. Lunglei kawng laih nan te kan hmang chho ta a ni, a 

tangkai khawp mai. 

Tin, non-works Departmen-te hnena hnathawh phalna hi kan sawisel lek lek a, hmanniah ka 

sawi tawh a, non-works hoin hna an thawh ve hian ram pumpuiah E.E. pakhat chauh te an lo 

nei a, khawimawlai khuaah hna a lo awm a, SDO pawh an neilo a, J.E. pawh an neilo a, fourth 

grade pawh an neilo kha hnathawhna hmunah khan, supervise tur hi an awm miah lo a ni. 

Chuvang chuan, an thawk dawn a nih chuan non-work Department hian, project monitoring 

unit te emaw ruai hran ve sela lo monitor theitu tur kha kan ti a. Chutiang chuan hei hi chu 

hman atanga lo phal tawh a ni a, hemi phalna hi kum 2017 ah leh 2021 ah khan lo pek tawh a 

ni. Chu chu kan rinchhan ve a ni. 

Tin, Darlak atanga Tuidam kawng khu ngaihpawimawh a tul a, khulai te mai khu a chhia a ni 

tawh deuh mai a. Khu khu hman deuhah khan kan zuk kal a, kawng hluiah khan kan la tlan a, 

kawng thar a la pawp thei lo a ni. Kawng hlui maintain nan khuan kan inseng leh thin a, 

contractor khuan theihtawp a chhuah ngai regex tur a ni, Department pawhin lo chhinchhiah 

sela, hna a thawk chak tur a ni. Khumi mai avang khuan khawthlang lam zawng zawngah 

harsatna a siam a ni. 

Tin, North Hlimen - Saipum kawng, kan Member-ten an ngaihpawimawh, in rawn sawi pawh 

kha khu pawh khu a dang chu a tha deuh vek a ni, khumi inkar khu a chhe zual a, khu khu 



attention pek vat a ngai a. Tin, khulai kawnglaihna tur sum kha kan dah daih tawhin ka hria 

hman deuhah khan, engati nge tun thlenga kut kan la thlak loh aw tih kha ka hrelo a, 

hmanhmawh a tha a. 

Tin, Seling - Tipaimuk, kan Opposition bial, hei hi PWD in a enkawl a ni a, i ngaipawimawh 

ang u, hma i la rang ang u, a pawimawh em mai kan ti a. Manipur nena kan inkar te kawngpui 

pawimawh a nih dawn avangin. Amaherawhchu, kan Rajya Sabha MP hian NHIDCL hnenah 

pek ni rawh se tiin a lo nawr ve vak mai a; Delhi-a meeting kan neih tum pawhin a mimal thuin 

a lo ti ve a ni mai, sorkar-in kan hriatpui lem lo kan ti a. Mahse a lo nawrna atang khan khatiang 

tur khan a lokal thui hman deuh abolition hman deuh tawh a; an ti lak loh a niang, NHIDCL 

hnenah a lut dawn ta a. NHIDCL chu a dik takin kan thuhnuai tak tak ah direct-in an awm lova; 

a buaithlak em em a, kan hria a, a pawi kan ti angreng khawp a ni. 

Ratu - Suangpuilawn kan Opposition Leader-in a sawi kha a dik khawp mai a; tlangdung leh 

tlangdung inkar kawng kan ngai pawimawh dawn kan tih kha kan rawn hre reng dawn nia. 

Tichuan, restricted tender kha… (New Vervek atanga Tuirial Bagha kalkawng thla 306A 

alignment chungchang): Aw, kha kha ka hriat dan chuan kan sorkar tirh khan hnaa lo thawk lo 

lutuk a, terminate rawh u ka tia a ni; vai company an nia. A thar zawk lai tur kha kan terminate-

in ka hria a. Amaherawhchu, kan han terminate dawn khan bungrua nen an rawn in chhawp 

chho ve ta vak mai a. “A hei a thawk dawn e, a i ngaithiam mai ang u,” an rawn ti leh a. A 

thawh dawn chuan a tha lawm a thawh loh avanga duh lo kan ni mai a; a thawh dawn chuan a 

tha kan tia. Tin, a alignment a la buai hrim hrim a; a alignment hi kan la final lo a ni. Zohmun 

te pawh khianin a kalna tur lai duh an nei a, Mauchar khianin an rawn complain reng bawk a. 

Alignment-ah hian kan la chiang thei lova. A kawng awmsa repair hi chu tih a ni tawh a, kan 

zo tawhin ka hria. 

Restricted Tender Chungchang: Pu Robert Romawia hian a rawn zawt leh tlat mai a ni. 

Restricted tender sorkar hmasa a an pek leh tuna kan pek hi eng nge ni tih a rawn zawt a. Pu 

thar te kan nei ta a, Pu hluite hi kan nek kan nek ta mai nge maw ni? A rawn zawh miau avang 

hian - May ni 18, 2020 ah khan a pulungin restricted order hi hna 65 sorkar hmasa khan an lo 

pe a. June ni 10, 2020 ah khan a hlawm bawkin hna 107 restricted tender pek a ni leh a. February 

ni 15, 2022 ah khan hna 16 PMJVK hnuaiah pek a ni a. A hma mi pahnih kha NABARD ve ve 

an ni a, SASCI pawh an ni lo. SASCI hnuaiah hian Eastern Circle atangin inthlan hma deuh 

khan 2023 September ni 14 khan hna pakua restricted tender a pek a ni a. Eastern Circle atang 

bawkin khami hnu deuh lawk September ni 22, 2023 ah khan hna pali pek leh a ni a. Central 

Circle atang hian hna 25 pek a ni bawk a. Khami kha thawh hman a nih tak loh vang khan a 1st 

instalment kha an zawh hman tak loh avang khan 2nd instalment kha kan la hman ta lova, a 

lapse ta a ni a rawn ti a. A lapse lova, sum reng reng chu lapse tur chuan dawn phawt a ngai, 

sanction phawt a ngai; sanction hma in a lapse thei lo. Chuvang chuan, a 2nd instalment kha 

dawn loh in a liam ta a ni. Kha kha kan Chief Minister-in inthlan dawna bial tina MLA-te cheng 

chuti zat theuh a tih kan tling ngei ngei dawn tia a sawi kha a ni. Keinin kan tih chhan kha chu 

kan sawi tawh a. 

Tichuan, tender lova hna pek kha a rawn zawt leh bawk a, kan in zawt zing bawk a. Hei chu 

chipchiar deuh law law in han chhang ilangin: - 

• Renovation of Rajiv Gandhi Stadium by Aizawl FC (27 lakhs) - hei hi tender loh, work 

order awm lova pek a ni.  

• Laying of artificial turf at Rajiv Gandhi Stadium - hei pawh hi cr. 5 a ni a, work order 

a awm lo.  

• Construction of RCC structure at landslide portion of Hockey Ground at Muallungthu 

(nuai 65) - work order awm lova pek a ni.  



• Laying of badminton carpet at Zotlang Indoor Stadium (3 lakhs);  

• Earthwork at Chawnhu Playground at Lawngtlai District (10 lakhs); 

• Earthwork at Sangau Playground Lawngtlai District (10 lakhs);  

• Earthwork at Parva Playground (10 lakhs). 

• Tin, Sairang ah khuan nuai 10 man bawk niin ka hria, ground siamna thawhtir a awm 

bawk a; a bialtu hian a buaipui viau in ka hria.  

• Tin, Lungpuizawl ah hian field laihna darkar 100 chhung kha khawl an lo hire a, an pe 

leh thei si lo va, tunah hian inkhinte an tum ut ut a. Hei pawh hi work order tel lova pek 

a ni a.  

• Tin, Lungleng I ah sawn khatih laia VC leh an unit hruaitute kha pek a ni bawk a. Chu 

chu nuai 10 bawr vel a ni a. A thawktu atan khanin JCB South Hlimen a mi ta an lo 

hmang a; pawisa pek tur an nei si lova, tunah hian inkhinte an tum ut ut a ni.  

• Tin, Lengpui Airport pawh khu Pu Kamrula leh Pu Zoramchhana hna a vaia Kamrula’n 

a thawh tak, a slap pawh han chim ta kha a ni a. Khatih lai khan Kamrula hi contractor 

class–III chauh a la ni a, tin building a la khawih ngai miah lo; kha kha a vawikhat 

khawihna a ni. Chuti chung chuan khati khawpa tam cr. 19 vel kha pek a ni a. Anni 

pahnih khan work order pek hma in hna an thawk daih tawh; chungte chu thil awm dan 

a ni a. Heng hi keini hunah chuan pakhatmah a awm kan phal ve tawh lo a ni. 

Aw le, khatiang thil sawi nuamlo tak hi sawi chhuah tawh lo ni thin sela; sawichhuah anih hian 

chhan a ngai si a, a buaithlak em mai a. Chuvang chuan, tikhan ka sawi duh tawk ni selangin. 

Hei kan PWD Minister hi dim deuh hlek a ngai dawn a Pu Dy. Speaker. Din rei pawh hi a 

tuarlo mai zel ni tur a ni, vawiin hi. Chuvang chuan, kan hriatthiamna kan ngenpui deuh a ni. 

Heng demand pahnih te hi pass turin ka rawn thlawp e. Ka lawm e. 

DEPUTY SPEAKER :  Aw, hei naktuk hi Chapchar Kut a ni a, he House pawh 

kan chawl dawn a. Hei tunkar chu Zo-thuama inthuam kan ti a, a nalh pawh kan nalh tlang 

viau; Zo-thuamin kan inthuam nasa a. Nichinah Pu Dawngtea (ka bial thenawm kha) Zo-

thuama a rawn lut thut mai kha, Iran Sipai Lal emaw ka ti a, ka phu deuh hman a; a nalh khawp 

mai. Kan nalh tlang a ni. Chapchar Kut hlim leh nuam taka hmang turin duhsakna ka hlan a 

che u.  

 

[Chawlh hun dar 6 a ri a, dar 7-a lutkhawm leh turin chawlh lawk a ni a.] 

 

[7:00 pm] 

SPEAKER :  Member-te kha, a theih hram chuan ram tana rorel kan ni a. Member 

thenkhatte phei kha chu kan bial tan kan hun kan hmang zo titih a, ram pum huap deuh lam 

kha i khak tel hram teh ang u tih kha ka han ti a ni. 

Chutih rual chuan, kan bial tana advantage lakna hun te pawh a ni a, thil awm lo pawh a ni lo 

kha ka ti tho va, kan lo hresual palh thei a ni. Bial tana thil sawi kha kan inkhap a ni lo va; 

amaherawhchu, ram pum huap deuh kha i hawi thei hram hram ila ka han ti a, ka han ngen mai 

a ni e. 

Aw le, tunah chuan Minister zahawm tak Pu Vanlalhlana, kan sawi takte kha wind up a, 

sawifiah ngai a tihte sawifiahin, a Demand-te House-ah pass rawn dil nghal bawk se la. Tunah 

i lo sawm ang u. 

PU VANLALHLANA, MINISTER :  Pu Speaker, ka lawm e. Khawngaihna leh House 

remtihnain ka Budget-te kan han pharh ang a, Member-te discussion an neihna atanga comment 

ngai deuh tarlan ngaite kan han sawi ang e. Chumi hma chuan, Transport Department hian eng 



nge ni kan nih a, eng nge kan tih a, eng nge kan vision leh kan nihphungte han tarlan hmasak 

ka duh a ni. 

DEMAND NO. 42: TRANSPORT DEPARTMENT 

Transport Department hi 20.12.1988-ah Supply and Transport Department atangin a indang a; 

wing lian tak pahnih—MST Wing leh MV Wing-ah then a ni. Tunah hian Transport 

Department hnuaiah hian heng office hrang hrangte hi a awm a ni: 

1. Directorate Office 

2. Joint Director (Operation) Office 

3. District Transport Office (DTO) 12 dangte 

Chu bakah, Transport Department behchhan hian State Transport Authority (STA) Office a 

awm bawk. Heng officete kaltlang hian ramin hma a sawn theihna turin theihtawpin tan kan la 

a ni. 

Transport Department hi hmel thar nei turin hma kan la chho mek a. Tun hma chuan he 

department hi "MST Bus enkawltu" tia hriat deuh thin kha kan ni a, hun a lo kal zel a, 

department hna chanpualte pawh her danglam niin tihpun chhoh a ni ve ta zel a. Mizoram 

sorkar hnuaia department pawimawh leh tangkai tak a ni chho ve ta zel hi a lawmawm takzet 

a ni. 

Department Harsatna Lian Pahnih (Key Challenges): Hetianga theihtawpa hma kan lak lai 

hian, he department hian harsatna lian tak tak pahnih a tawk mek a, vawiinah hian he House 

zahawm takah hian min hriatpui turin kan harsatnate han tarlan hi a tulin ka hria a ni. 

• Pakhatna - Staff Indaihlohna Pasatakin: Post 380 zet a ruak tawh a. Kan sanctioned 

post neih atanga chhutin 56% lai a ruak a ni. Kum tinin thi leh pension an awm ve reng 

bawk si a, staff indaihlohna nasa tak kan hmachhawn chho ta a ni. 

• Pahnihna - Lirthei Chhiah Ba Tam Lutuk: Tunah hian Transport Department 

hnuaiah hian lirthei registration valid nei 3,59,575 a awm mek a; heng zinga 1,48,593 

zet chu chhiah an ba a, an document an update lo a ni ($1/3$ chuang zet an nih chu). 

Thla tinin an pung tual tual bawk si hi a manganthlak takzet a ni. 

Kan lirthei chhiah, a bikin road tax-te phei hi chu India ramah, state dangte ngaihtuah chuan a 

la tlem pawl tak kan ni (minimum 6% chiah kan la a). Tin, lirthei tax leh feet-te pawh mipuite'n 

awlsam taka an pek theih nan online payment system siam vek a ni chunga heti tak maia chhiah 

pe lo kan tam hi a mak hleihnem ka ti. 

Kum 2019-a lifetime tax kan tihtawp atang khan chhiah pe lo hi an pung chho ta hle mai a. 

Department lamin theihtawpin tan han la ve bawk mah ila, kum tinin a pung tial tial mai a, 

sorkarin ram hmasawnna tura a thawhna tur sum tam tak kha sorkar sum bawmah a lut ta lo a 

ni. Tin, AG Office-tangin Transport Department an audit apiangin Department-in harsatna kan 

tawk ta thin. Chuvangin, lirthei chhiahte sorkar sum bawmah a luh pun theih zawkna ngaihtuah 

turin tha thar kan sen tlan a ngai hle mai. Pu Speaker, vawiinah hian he House zahawm tak 

kaltlang hian lirthei neitute hnen atanga ka ngenna chu—Kan lirthei chhiah bate pek tlak vek i 

tum ang u khai, tih hi a ni. 

Hmasawnna Leh Hmalakna Langsar Zualte (Achievements): Kan hriat theuh angin, kan 

sorkar hi kum hnih chuang zet chauha upa a la ni a, he department kaltlanga ram hmasawnna 

kalpui tak tak turin hma kan la tan dawn chauh a ni. Tun hnaia Transport Department-in hma 

a lakna langsar deuh deuhte lo tarlang i la: 



• Revenue Collection Tihhmasawn: Tun hma chuan Transport Department hi 

department intodelh lo leh sorkar sum eiraltu pakhata ngaih a ni thin a. Department 

kalphung kan han her danglam a, tunah chuan Mizoram sorkara department hrang hrang 

zingah revenue chhung lut hnem berte zinga mi kan ni ta a, a lawmawm takzet a ni. Tun 

financial year kan kal laiah hian sorkarin revenue target atan cheng nuai 6,000 zet min 

tuk a, December 2025 thleng khan cheng 44,86,35,944 kan chhung lut tawh a ni. Kan 

target hi khum ngei tumin hma kan la mek zel a. Lirthei neitute pawhin an chhiah bate 

ngai pawimawh chho deuh deuh turin beisei i la. Chu bakah, sorkar pawhin Transport 

Department hi Mizoram sorkar tan revenue chhung lut tam deuh deuh thei turin a thuam 

chak chho zel ang tih ka ring a, ram leh hnam hmasawnna atan sum tam zawk chhun 

luh ka tum zel dawn a ni. 

• Retail Outlet (Petrol Pump): 08.01.2024-a ka hawn, Transport Department Retail 

Outlet pawh tluang takin a kal ve zel a. He Retail Outlet atang hian MST Bus-te 

tuialhthei kan pek chhuah bakah mipuite'n petrol leh diesel teh tling leh fir tha an hmuh 

theihna atana hmalakna a ni. Chu bakah, he petrol pump hi sorkar revenue tha tak ni 

tura duan a ni a, kan hawn tantirh atanga vawiin ni thleng hian he pump-in tuialhthei a 

hralh chhuah atanga commission hi cheng 15,33,903 zet sorkar sum bawmah a chhung 

lut tawh a, a aia tam zawk chhung lut thei turin tan kan la chho zel a ni. Sorkar leh mipui 

tana Transport Department-in asset tha tak a siam hi a lawmawm ka ti hle. Tunah hian 

sorkarin tanker thar lei min phalsak a, a body kan sa mek a, tun atanga rei lo teah kan 

service thei ang tih kan ring. 

• Weigh Bridge Bun Fel: Mizoram kawng a tlo lohna chhan bulpui ber pakhat chu 

overload vang a ni ti ila kan sawi sual tam awm lo ve. Kan kawngte a lo tlo zawkna 

turin, Mizoram sorkar phalnain, Transport Department chuan hmun hrang hrang 4—

Vairengte, Phunchawng, Kanhmun, leh Champhaiah te PP Mode-in Weight Bridge dah 

turin hma a lak a. Tunah chuan Vairengteah leh Phunchawngah te bun fel a ni tawh a, 

kawng pawhin a tlo phah kan beisei. Phur rih luat avanga lirthei accident pawhin a 

tlakhniam phah ngei ang. 

Wings Hrang Hrang Hmalaknate: 

i) Inland Water Transport (IWT) Wing: June 2019 khan Inland Water Transport subject hi 

PWD atangin Transport Department hnenah allocate a ni a. Inland Water Transport project-te 

hi Central Sector Scheme hnuaiah 100% funding a ni a, phur taka hma lak chhoh nghal a ni. 

Hmalakna hrang hrangte chu: 

1. Development of IWT in river Khawthlangtuipui 

2. Development of IWT in river Chhimtuipui 

3. Development of IWT in river Tlawng 

Tuirial Hydroelectric Project Ecotourism Hmalakna: Transport Department chuan Tuirial 

dam hi eco-tourism leh water sport atan potential nei tha tiin hma a la a. Hei bakah hian 

tuikhuah kama khwate'n inland water transport atan an hmang tangkai thei a ni tih kan hria a. 

Nikum July thla khan Transport Department bakah Inland Water Authority of India-ah hotute 

leh keini hemi kaihhnawih department aiawhten a hmunah preliminary assessment kan nei a 

ni. Hemi denchhen hian NEEPCO hotute hnenah bawhzui niin vawi eng emaw zat lehkha 

thawn a ni tawh bawk. Kan lo hriat lawk dan angin Dam Safety Act, 2021 hnuaiah clearance 

hrang hrang lak a ngai a, NEEPCO thu hi kan han ngaichang hmasa a, nakin lawkah chuan he 

project tipuitling tur hian hmasawnna kan neih theih thuai kan inbeisei. 

ii) Motor Vehicle (MV) Wing: He wing-ah hian District Transport Office 11 an awm mek a, 

he wing-in a thawh ber chu Motor Vehicle Act leh Motor Vehicle Rules enforce a ni ber. 

Transport Department hnuaiah chuan revenue lalut hnem ber wing an ni. He wing hnuaia 

hmalakna hrang hrangte chu: 



1. Online Service: Ni 31/08/2021 atangin Transport Department chuan motor 

registration, driving license, leh conductor license fee leh tax chi hrang hrangte online-

a pek theih turin a kalpui tan a. Hei hian DTO office kal kher lovin mamawhtetan 

remchanna nasa tak a siam a, tunah hian online service tam zawk pe turin NIC-te nen 

hma lak chhoh zel a ni. Transport Development Council duhdanin Vahan leh Sarathi-

te online service dang 58 pek belh turin hma kan la mek a, hei hian mipuite tan 

remchanna nasa zawk a pe dawn a ni. Ease of Doing Business-ah pawh rahbi thar kan 

rap chho zel dawn a ni. 

2. Monitoring Center Din: Passenger phur lirtheiah hmeichhe awmnem zawk leh 

naupangho chungahte hleilenna a thlen lohna atan central sorkar duhdan anga din 

Monitoring Center chu tluang taka kalpui zel a ni a. Tunah hian NIC lamin min 

enkawlsak mek a, he Monitoring Center atang hian passenger phur chi lirtheite Vehicle 

Location Tracking (VLT) device vuah tawhte chu vil zui reng a ni. Transport 

Department chuan central sorkar duhdan angin passenger phur chi lirthei reng rengah 

Vehicle Location Tracking device vuah vek turin hma a la chho mek a ni. Hetah hian 

passenger phur chi lirthei neite ka ngen duh chu, mi awmnem zawk hmeichhiate leh 

naupangte bakah kan passenger-te leh driver-te pawh an lo him zawk theihna turin VLT 

& EAS hi vuah vek turin ka ngen a ni. 

3. Automated Inspection and Certification Center: Central sorkar phalnain Hlimen-ah 

Automated Inspection and Certification Center din tum a ni a, he center-ah hian lirthei 

chi hrang hrangte fitness khawl hmanga enfiahna hmun tur a ni a. A project cost hi Nuai 

1550 a ni a, funding pattern chu 90:10 a ni. He project hi MoRTH, JIRT leh Transport 

Department-ten tangtlanga an kalpui a nih avangin kan duh leh beisei ang a hmalak a 

chak thei lo a, a pawi hle mai. Tunah hian project hi 95% vel zawh tawh a ni a, kumin 

chhung a hawn ngei kan inbeisei. He center hi hawn fel a nih hunah chuan lirthei fitness 

check chungchangah awlsam leh fit zawkin kan kalpui thei turah kan ngai. 

4. DTO Office Thar Hawn: Staff indaihlohna avanga hun rei tak chhung District 3—

Saitual, Khawzawl leh Hnahthial-ahte DTO Office kan hawng thei lo a. Sorkar-in 

district thara DTO office-a thawktu turte lak min phalsak angin lak a ni a, staff kan lak 

fel hnuah chuan nikum October thla chhung khan heng DTO Office thar 3-te hi kan 

hawng fel ta a ni. Harsatna nasa tak karah DTO office hmasawnna atana sum hman tur 

leh thawktu lak phalna min pek avangin kan Chief Minister chungah kan lawm em em 

a ni. Kan hawn ni atanga district mipuite'n tangkai taka an hman mawlh mawlh mai han 

hmuh chuan lawmna a sang duh hle mai. Sorkar leh mipuite tan office tangkai tak a nih 

chhunzawm beisei a ni. 

5. Border Check-Post Computerized: Hun eng emaw chen kan buaipui hnuah state lian 

leh changkang zawkte tih dan angin Transport Department-in border check-post kan 

neihna hmun Vairengte leh Kanhmunah te Online Check-post Module kan hmang ve ta 

a. State dang atanga lirthei lo luten an duh chuan online-in an rawn in check-in lawk 

thei ta a ni. Hei hian check-post-a motor check tur a dang khawm vak thinte kha ti tlem 

tura beisei a nih bakah, heng check-post-a sum kal vel computerized vek a nih takah 

chuan sum bo awm palh theite veng thei turah kan ngai. Check-post module kan tih 

changtlun theihna atan sum bakah a thawktu lak min phalsaktu kan sorkar hotute 

chungah lawmthu kan sawi a ni. 

6. State Transport Authority (STA) Hmalakna: State Transport Authority hi Transport 

Department atana revenue laluttu pawimawh tak an ni. Public leh private service 

vehicle-te tan permit pechhuaktu niin MV Act leh MV Rules-in thuneihna a pek angin 

thuneihnate lekkawhin hna an thawk a. Tun kum kal lai meka an hmalakna hrang 

hrangte chu: 

a) Two-Wheeler Taxi Rawng Inang: Mizoram puma two-wheeler taxi rawng 

inang an neih theihna atan STA meeting chuan ruahmanna a siam a, chu 



ruahmanna chu tunah hian Mizoram pumah two-wheeler taxi pawl zawng 

zawngin rawng inang an nei ta a ni. 

b) Sorkar Rate Kengkawh: Passenger phur thei lirtheite zingah sorkar rate aia to-

a tlan thin STA-in a hriatte chu dan ding lai angin a hrem thin. 

c) Mizo Taxi (Online Cab Booking System): Passenger phur chi lirthei chuanman 

sorkar-in a bitukte dik taka hman a nih theihna atan, India ram khawpui danga an 

hman thin online cab booking system hi Mizoram-ah hman ve tumin hma lak a ni 

a. National Institute of Technology (NIT) Mizoram-te nen tangkawpin "Mizo 

Taxi" introduce tum a ni. Tunah hian kan inpeih thawkhat tawh a, hman a nih 

hnuah chuan two-wheeler taxi-te, four-wheeler taxi-te leh auto-rickshaw-te hman 

tur a ni dawn a, pilot project atan Aizawl-ah hman tum phawt a ni. Hengte hi tihfel 

a nih hunah chuan lirthei hmangtuten fare dik tak an chawi bakah lirthei hman tur 

koh chungchangah pawh awlsamna nasa taka awm thei tura buatsaih a ni. 

d) Permit Pekchhuah Dan Thlak: Kan sorkar chuan lirthei permit pek 

chungchangah kalphung thar kan kalpui mek a. Passenger phur chi lirthei tlanna 

domain hrang hrante STA-in a zirchianna an nei vek a, mipui mamawh dan milin 

permit pechhuakin dan limit fel takin bithliah vek a ni ta. Tun hma lamin mipui 

mamawh dan leh kawng awmdan ngaihtuah lem lova permit pekchhuah teuh teuh 

thin chu ti ve lovin, mipui mamawh dan zirchian hnuah chauh STA chuan permit 

a pechhuak tawh a ni. Kumin financial chhung hian lirthei tlanna domain pawh a 

hnuaia mi ang hian a siam thar a ni: Two-wheeler taxi tanna khaw 12, Four-

wheeler taxi tlanna khaw 8, Auto-rickshaw khaw 10. Hei hi khaw hrang 

hrangten an duh a nih chuan STA-ah hian domain hi an dil ve thei a ni. 

iii) Mizoram State Transport (MST) Wing: He wing hi MST bus 26 leh lirthei chi hrang 

hrang—crane-te, van-te, leh tanker-te a enkawl a ni. He wing hi Transport Department hnuaiah 

chuan wing lian ber a niin sorkar tan revenue engemaw zat a la lut thin a, tunah hian heng MST 

Bus 26-te hi kawng hrang hrangah an service mek a ni. 

MST Bus-te hi chuanman a tlawm em em a, chubakah chuan MST Bus-a chuangte tan a hnuaia 

concession-te hi Mizoram sorkarin a pe bawk: 

• 100% Concession: Cancer veite tan, Pianphunga rualbanlote tan, Rilru lama harsatna 

nei leh hmeichhia kum 60 tling chin tan. 

• 50% Concession: Mipa kum 65 tling chin leh HIV ART Centre kal tumte tan. 

Tunah hian E-Government Society-te nen tangkawpin MST Bus ticket online-a tih theih turin 

hma lak mek a ni a. Tunah hian a software peih thawkhat a niin, tuna tanga reiloteah online 

ticketing hi kan hmang thei turah kan inbeisei. 

Transport Department hmalakna hrang hrangte hi hun reilote chhunga han sawi zawh chi a ni 

lo a, chuvangin kim lo takin ka han tarlang a ni. Transport Department-in tha leh fel zawk a 

ram tana rawng a bawl theihna atana theihtawp kan chhuah dawn a, he House zahawm taka 

Member zawng zawngte a tul anga min thawhpui turin ka ngen che u a ni. Kha kha Transport 

Department bik a ni ta a. 

DEMAND NO. 45: PUBLIC WORKS DEPARTMENT 

Mizoram hi PWD Department lian tak niin Engineer-in-Chief (E-in-C)-in a hova. Engineer-in-

Chief hnuaiah hian Chief Engineer 4—Chief Engineer (Highway), Chief Engineer (Road), 

Chief Engineer (Building & Other Departments), Chief Engineer (Planning), leh Chief 

Architect-te an awm a. Chief Engineer hnuaiah hian Working Circle 9, Working Division 30, 

leh Sub-Division 79 an awm a ni. Working Division thar Thenzawl leh Sub-Division thar Biate 



Sub-Division hawn thar a ni a, function-tir thuai tura hmalak mek a ni bawk. 

 

PWD Organization hnuaiah hian Technical Staff 578 leh Non-Technical Staff 1,326 an awm 

a, a vaiin Staff 1,904 an awm a ni. Heng bakah hian Secretariat lamah Joint Secretary 1 leh 

Under Secretary 1 an awm a, Road Fund Board lamah Chief Executive Officer (CEO) 1 leh 

Deputy Chief Executive Officer 1 an awm bawk. Non-Technical Staff lampang hi Joint 

Director leh Deputy Director Administration 4-ten an hova, an hnuaiah hian Staff 1,326 an 

awm mek a ni. 

Kum 2026 kum tir lam Technical Staff dinhmun tlangpui chu hetiang hi a ni: 

• AE/SDO: Sanctioned post 136 a awm a, 72 luahkhah niin a ruak 64 kan nei a ni. 

• JE: 389 sanctioned post neiin, luahkhah chu 215 a ni a, a ruak 163 kan nei. 

• SA: Sanctioned post 207, condemn 102, a ruak 105. 

Staff Indaihlohna: Tunah hian AE leh SDO indaihlohna chu 64 a ni tawh a, JE indaihlohna hi 

163 a ni bawk. Kum 2026 – 2028 chhung hian AE/SDO atanga E-in-C thlengin mi 45 lai mai 

pension tur an awm bawk si a. AE Jr. Grade hi kum tin lak belh zel a nih loh chuan PWD hna 

hi hna thawk thei lo hial khawpin staff indaihlohna thleng thei hialin kan awm mek a ni. 

AE/SDO post ruak 15 hnawhkhahna tur October 2025 khan MPSC-in exam a buatsaih a, hei 

hi kan nghak mek a. Chuvangin, post ruak hnawhkhahna turin AE/SDO thar 30 lak phalna dil 

leh mek a ni a, JE post hnawhkhahna tur pawh dil leh mek a ni bawk. Heng hi kan dil hmuh 

theih chuan PWD chu quality tha zawk leh rang zawkin hna kan thawk thei ang. 

B. Asset Enkawl Lai Mek Te (Infrastructure Under PWD): PWD hnuaia hnate hi hlawm 

lian deuh deuh Maintenance leh Construction-ah then a ni a; chumi chhungah chuan Road, 

Bridge leh Building-ah then lehin, tunah hian PWD hian heng asset-te hi a enkawl mek a ni: 

• Kawng (Road) Kilometres: 6,615 km 

• Lei (Bridge): 139 

• Building: 2,966 

Total Road Length PWD Enkawl Lai Tlukrallna: 

• National Highway: 638.40 km 

• State Highway: 183.40 km 

• Major District Road: 713.00 km 

• Other District Road: 778.00 km 

• Village Road: 2,193.30 km 

• City Road: 313.65 km 

• Satellite Road: 1,103.90 km 

• PMGSY Maintenance: 690.00 km 

C. Maintenance & Funding (Kawng Leh Building Enkawlna): Kawng enkawl nan hian 

Mizoram Road Fund Board hnuaiah cheng crore 40 hmuh thin a ni a. Tun sorkar hian kawng 

tha neih a ngaih pawimawh em avangin Diesel leh Petrol hralhna atanga cess a lak chu kawng 

enkawl nana hman a ranga dah a ni a. Crore 40 ni thin chu crore 55-ah tun kum khan tihpun a 

ni ta. 

Hei vang hian kawng pawh thui zawk leh tha zawkin kum dang aiin kan enkawl thei a, tin hemi 

sum atang hian normal maintenance bakah: 



1. PMGSY kawng thawh zawh tawh enkawl nan te, 

2. Kawng hrang hrang kilometre 112.52 siam that nan te, 

3. Culvert 13 siam nan te, 

4. Retaining wall meter 254.50 a thui siam nante hman a ni bawk. 

Building Maintenance Dinhmun Manganthlak: PWD-in building hrang hrang kan enkawl 

nan leh chumi atana sum hmuh chu hetiang hi a ni: Total building under maintenance: 2,966 

(Residential building: 2,006, Non-residential building: 970). Maintenance allocated hi rupees 

crore 5.40 chauh a ni. Building kan enkawl tam zawk hi Assam type building kum 30/40 hma 

lama sak tawhte an ni a; building-te hi hlui tawh tak, mihring chenna atana pawha him tawh lo 

tam tak a awm a, thuam that a ngai takzet tawh a ni. Chuvangin sorkar hian maintenance sum 

hi ngai pawimawh se, Assam type building tamtakte phei chu economic lifetime zo tawhte a ni 

a, sak that ngai te a tam lehzual a ni. 

D. Central Scheme Leh Hmasawnna Hrang Hrangte (Project Achievements) 

i) Finance Ministry Schemes (CSS, SCA, SASCI): Heng scheme hrang hrang CSS, SCA, leh 

SASCI atang hian kawng project 88 atan crore 830.71 leh building 54 atan crore 498.04 te 

hmuh a ni a, project kal lai chi hrang hrang 97 thawh mek a ni. Kumin chhung hian: 

• Road hna bikah: Physical progress chu 26.92% niin, Financial progress chu 21.07% 

a ni. 

• Building hna bikah: Physical progress chu 28.76% niin, Financial progress chu 7.20% 

a ni. 

• Sum hman ral tawh zawng zawng hi crore 164.84 a ni. 

ii) Ministry of DoNER (NEC, NLCPR/NESIDS, PM-DevINE) 

Heng scheme-ah hian kawng 7 leh building 18 thawh mek a ni a. Kawng thawh zawh tawh 5 a 

awm a, chungte chu: 

1. Lawngtlai – Tuipui Ferry Road 

2. Hmunhlui – Tuimang Road 

3. Zote far thlang – Tuipui Tawnchang Road 

4. Lungbun – Tluangram Road 

5. Daido – Vawngkawt – Suangpuilawn Road 

Building thawh zawh tawh 8 a awm a, physical achievement chu 70% niin, pawisa hi cheng 

crore 264.58 hman ral tawh a ni. 

iii) NABARD Projects: NABARD hnuaiah hian project 21 thawh mek a ni a. Chung project 

hrang hrangte chu: 

a) Building Project: Construction of 24 Warehouses, Infrastructure Support for School 

of Agriculture Science Phase at Hnahthial tihte a ni. 

b) Road Project: Road project 14 thawh mek a ni a, physical achievement chu 39% leh 

financial achievement chu ₹1,66,90,74,000/- a ni. Project thenkhatah hian 

Environmental leh Forest issue a awm avangin hna a thawk chak thei lo a ni. 

c) Bridge Project: Bridge project 5 thawh mek a ni a, tunah hian a dinhmun chu physical 

achievement 51.6% leh financial progress chu ₹16,49,00,000/- a ni. Heng zinga bridge 

project pakhat, Construction of Bridge over River Sesih chu zawh tep a ni tawh a, 

approach road hna thawh tur tlem a la awm. Tin, construction of double lane prestressed 



concrete bridge, Langkaih lui (Kanhmun leh Damchera inkalpawhna kawng) pawh 

turin hma a la mek a ni. Construction of prestressed Concrete Bridge over river Teirei 

hi zawh a ni tawh. 

iv) PMGSY & Tribal/Health Affairs 

a) PMGSY Hmalakna: PMGSY hnuaiah hian kawng 351, a vaiin 4,463 km thawh zawh 

tawh a ni a, hemi atan hian sum sen zawng zawng chu crore 4,641.60 a ni. Hna kal lai 

mek kawng 18 a awm a, lei dawhlai mek (long span bridge) 7 a awm bawk. PMGSY-

IV tura kawng proposal 63 siam a ni a, a tam zawk chu DPR peih tawh niin, tunah hian 

NIT Silchar-te lo enfel tura ruat a nih angin enfel-tir mek an ni. Heng bakah hian kawng 

20-te hi Vibrant Village Program hnuaiah thawh theih turin DPR buatsaih mek a ni 

bawk. 

b) Ministry of Tribal Affairs: Building 4 sak mek a ni a, physical achievement chu 53% 

niin sum hi ₹452.63 lakh hman a ni tawh. 

c) Ministry of Health & Family Welfare: Building 9 sak lai a awm a, pakhat sak zawh 

tawh niin physical achievement hi 67.50% a ni. 

d) State Government Head (3054 & 5054): Head atangten sum crore 132.29 hmuh a ni 

a, kawng repair/maintain nan leh Hnahtesep retaining wall/side drain siam nan hman a 

ni ber. Hna chi hrang hrang 186 thawh nan physical achievement 22.47% a ni tawh a, 

sum pawh ₹21.20 crore hman a ni tawh bawk. Aizawl – Thenzawl – Lunglei (ATL) 

road atan ₹45.89 crore ruahman a ni a, ATL road hi tunah hian hna thawh mek a ni. 

v) MoRTH & Special Projects 

a) Aizawl Khawchhung Kawng Bituminous Concrete: Aizawl khawchhung kawng 

pawimawh Bituminous Concrete hmanga thuam that nan ₹44.80 crore ruahman a ni a, 

paver finisher kal theihna 84 km chu bituminous concrete resurfacing tih mek a ni a. 

Tun working season hian hna hi thawh zawh ngei tum a ni. Tunah hian Aizawl khawpui 

kawng pawh a tha chho in mipui pawh an lawm hle-in kan hria. 

b) MoRTH Hmalakna Leh Faith Bridge: Ministry of Road Transport & Highways 

hnuaiah NH-154 (Bairabi to Meitum, leh Meitum to Zero Point) thawh mek a ni. Tun 

kum hian lei pawimawh tak, Faith Bridge (Tlawnglui, Sihhmui kai ami, Airport kawng 

ami) chu hlawhtling taka dawh niin, Chief Minister-in 17th February khan hawnna min 

hmanpui a ni. 

c) NHIDCL Puihna: National Highway, Kawnpui leh Sairang inkar kawng NHIDCL 

kuta hlan tawh chu, kum 2025 fur lai khan NHIDCL leh an contractor-ten an enkawl 

that theih loh avangin, Mizoram mipui mamawhna a san em avangin State Sorkar leh 

PWD-ten nasa takin kan pui a, sum pawh ₹7,00,00,000/- chuang zet kan seng a ni. 

E. Aizawl Traffic Jam Sutkian Dan Tur Ruahmanna (Junction Improvements): Aizawl 

khawpuiah hian traffic jam thin junction paruk a awm a, heng hi Sorkar chuan a ngai pawimawh 

hle a, zirchian leh hmalak dan tur a ngaihtuah nghal a ni. Chung junction-te chu: 

1. Bawngkawn (kawng 5 intawhna) 

2. Vaivakawn (kawng 6 intawhna) 

3. Sikulpuikawn (kawng 6 intawhna) 

4. Chanmari (kawng 4 intawhna) 

5. Temple Square (kawng 4 intawhna) 

6. Khatla (kawng 3 intawhna) 

Traffic jam-in mipui harsatna nasa tak kan tawh mek avangin kan Sorkar chuan nasa takin hma 



a la mek zel a, tunah hian heng junction pawimawh tak zingah hian Vaivakawn leh 

Bawngkawn-ah te traffic jam ti ziaawm turin Sorkar-in hetiang hian hma a la mek a ni: 

1. Vaivakawn Junction Ruahmanna: Vaivakawn junction, Aizawl tlak lamah veng lian tak 

tak leh zirna pawimawh tak tak—MZU-te, AICS-te, Mizoram Christian College hmun turte, 

Mall lian tak takte, Central Jail, FCI Godown, Industrial Growth Centre, leh hmun pawimawh 

dang tam tak a awm a. Heng hmuna kal tur hian Vaivakawn junction hi paltlang vek a ngai a, 

hei hian Vaivakawn-ah traffic jam nasa tak nitin a siam thin a ni. 

He harsatna sutkian nan hian RCC Frame Structure Bridge 100 meter leh Vaivakawn Market 

building sak zawmin, YMA Hall bul Vaivakawn Market chu zawm tura ruahman a ni. Market 

Building hi pawisa awmsa niin contractor-in bul a tan tawh a; Bridge atan hian ₹35,00,00,000/- 

pawisa SASCI hnuaiah dah niin DPR siam mek a ni a, bul tan thuai kan inbeisei. Bridge-ah 

hian tlak lam pana kal Kanan, Chawnpui, Zotlang, Luangmual, leh MZU kalte chu Vaivakawn 

junction paltlang lovin Market building kaltlangin an kal thei dawn a ni. Chuchuan helai hmuna 

traffic jam hi 60% velin a ti ziaawm dawn a ni. 

2. Bawngkawn Junction Ruahmanna: Bawngkawn hi Aizawl hmar lam kalten kan paltlang 

kawng vek a ni a, a rek nasa em em a, englai pawhin traffic jam reng a ni. Bawngkawnah hian 

NH-06 (Sairang atanga rawn kal te), City Road (Chaltlang atanga chhuk te), Ramhlun kawng 

chung leh hnuai atang rawn kalte, Durtlang leh Thuampui atanga chhim lam pana lo kalte kan 

intawk khawm a, traffic jam a nasa em em a ni. 

He harsatna sutkiang tur hian Sorkar-in theihtawp a chhuah a, tunnel-te, bridge-te, leh viaduct-

te a siam theih ang em tih ngaihtuahin a zirchiang mek a ni. Harsatna sutkiang turin elevated 

road siam tura hmalak mek a ni a. Pu Lalnunmawia Chuaungo building bul atanga Brigade 

rama chhuakin Elevated Road (Double Lane RCC Arc Bridge) meter 150 siam tumin hma lak 

mek a ni. DPR pawh peih a ni tawh a, ₹38.61 crore man niin CRF (Setu Bandhan) hnuaiah 

fund hmuh beisei a ni. Highway atanga lo chho motor-te Durtlang/Brigade lam pan tur leh 

Bawngkawn junction paltlang lovin he kawngah hian an kal thei dawn a; tin, Thuampui lam 

pante pawhin an zawh thei dawn a ni. Double lane tur a ni a, a let zawngin motor-te a tlan tawn 

thei dawn bawk a, he ruahmanna hian traffic jam 40% engemaw chen chu a ti ziaawm thei 

dawn a ni. 

E. Post Thuzop Leh Phungthluk Lak Thar Te (Staff Recruitment Details): Kan indaih loh 

dante hre renga staff thar lak belh min phalsaktu kan Chief Minister, Finance Department 

changtu Pu Lalduhoma leh DP&AR Minister Pu K. Sapdanga, leh he lama thawktu chungah 

lawmthu kan sawi mawlh mawlh a ni. Hetiang hian in la thar mah ila, kan indaihlohna, a bikin 

Enforcement staff lamah chuan a nasa khawp mai a. Kan hotute zarah kan la pung chho ve zel 

turah kan inbeisei: 

 

Designation / Post Name Sl. No. / Mode of Recruitment Number of Posts 

Enforcement Sub-Inspector 

(ESI) 

Hnawh khah tawh / Lak thar mek 
6 + 6 = 12 

LDC Hnawh khah tawh / Lak thar mek 
3 + 6 = 9 

Group D (PE) Hnawh khah tawh 13 

Motor Vehicle Inspector (MVI) Lak thar mek 11 

Driver Man Power Outsourcing Policy 10 



Conductor Man Power Outsourcing Policy 5 

Mechanic Man Power Outsourcing Policy 5 

LDC (Skilled) Man Power Outsourcing Policy 4 

Nozzle Operator Man Power Outsourcing Policy 6 

Total Staff (Outsourced) Vaiin 30 

 

Pu Speaker, ka budgets tarlang takte leh rawtna hrang hrangte hi House zahawm tak hian min 

pawmpui (pass) ngei turin ka ngen a ni. Ka lawm e. 

Khangkha atlangpui thu a PWD lama kan hmalak dan leh kan vision chhawpchhuah te a ni a. 

Pu Speaker, pass ka rawn dil tawh mai dawn em ni? 

 

SPEAKER : Rawn dil ve rawh le.  

 

PU VANLALHLANA, MINISTER : Pu Speaker, heng ka Demand-te hi he House 

zahawm tak min pass pui turin ka ngen e: - 

  

Budget Demand Summary 

Demand No. Purpose Amount (₹) 

12 Parliamentary Affairs Department ₹1,08,50,000/- 

42 Transport Department ₹42,40,87,000/- 

45 Public Works Department ₹4,02,95,77,000/-  
TOTAL ₹4,46,45,14,000/- 

 

Ka lawm e. 

 

SPEAKER : Awle, kan Minister zahawm tak Pu Vanlalhlana’n heng demand-te hi House-

ah pass a rawn dil ta a: - 

 

Demand No. Purpose Amount (₹) 

12 Parliamentary Affairs Department ₹1,08,50,000/- 

42 Transport Department ₹42,40,87,000/- 

45 Public Works Department ₹4,02,95,77,000/-  
TOTAL ₹4,46,45,14,000/- 

 

Remti apiangin, ‘Remti’ ti ula, Remti lo kan awm chuan, ‘Remti lo’ ti ila.  

 

[House-in pass a remti a.] 

 

Aw le, Minister zahawmtak Pu Vanlalhlana Demand chu House-in lungrual takin a passed ta a 

ni. (Pu VANLALHLANA, MINISTER : Pu Speaker, ka lawm e.) 

 

SPEAKER : Awle..tunah chuan Minister zahawm tak Pu B. Lalchhanzova’n a 

demand te chu rawn wind up turin kan sawm ang a, sawifiah ngai a tihte sawifiahin, a demand-

te House -ah pass rawn dil nghal turin i lo sawm ang u: - 

1. Demand No. 6 - Land Rvenue & Settlement. 

2. Demand No. 17 - Food, Civil Supplies & Consumer Affairs. 

3. Demand No. 26 - Information, Public Relations, Printing & Stationery.  



PU B. LALCHHANZOVA, MINISTER :  Pu Speaker, ka lawm e. Pu 

Speaker, House Leader (kan Chief Minister) leh Opp. Leader te tiamin mi 22 lai House Member 

zahawm tak tak ten ngaihdan leh rawtna chi hrang hrangte an rawn thlen a, a lawmawm hle 

mai a. Hetiang hian a theih ang angin a mal te te hian kan ti chho ang a, a detail deuh deuha 

inchhan chu a theih chiah lo ang a. 

[Pu Robert Romawia Royte Zawhna] 

Pu Robert Romawia Royte khan Lengpui ram CBI chhui mek dan chin a rawn sawi chhuak a. 

Nia, Lengpui ram chungchang hi Pu Speaker, Sihphir ram nen khu lai Airport ram khu a ni lo 

hrim hrim mai a. He House-ah pawh CBI-in an chhui tawh chungchangah Member, House 

Member-te kaltlangin sawihonate pawh a lo awm tawh a. He thil hi chu han sawi zui vak hi tul 

pawh a lang lo a. Amaherawhchu Land Revenue & Settlement Minister ka nih angin keinin a 

kan hriat a, kan khawih ve chinah kha chuan ram tan a pawi sawi lo thei ang berin fim takin 

ngaihtuahna kan siam a, tih lai hi House-ah hian kan sawi duh a ni. 

 

[Pu Lalramliana Papuia Zawhna] 

Pu Lalramliana Papuia khan Empanelled Survey Firm-te, E-ram kan introduce-te tha a tih thu 

a rawn sawi a. Hei pawh hi kal zel i la; nakinah a detail-in sawina hun a la awm ang a 

 

[Pu C. Ngunlianchunga Zawhna] 

Pu C. Ngunlianchunga khan, “Ka awm dawn tawh lo a, amaherawhchu i din hunah ka awm 

tawh dawn si lo a, mi rawn sawifiah sak tho la” tihte kha a rawn sawi a. “Buhfai saving han tih 

hi hriatthiam hi har ka va ti deuh ve mawle” tih ang zawng khan a sawi a. Engpawh ni se, hei 

hi chu a bo thlau thin, eng nge maw zat hum a ni ta a. Saving tih tawngkam kha kan pawm hreh 

deuh a nih pawh, hum tih tal kha chu a nuam tho lawm ni? Bo vek tur han hum kha chu 

kalphung thar mipui sorkar-zia a ni. 

 

Tin, ‘outright purchase’ tih hi Pu Speaker, Mizoram Land Revenue Act, 2013-ah hian a eng 

provision mah hi a awm lo hrim hrim a. Khu lai ram leh Sihphir ram indawrna outright purchase 

tih lo lang chhen mai a kha danah pawh a awm lo a nih bawk si avang khan a pulung kan han 

ti ta mai kha a ni a. A inhmeh viau tho awm e; dan pawn lam thilte a ni a. Tin, Chawngte, 

sawilai Chawngte P tihte, sawng lai vela Supply ramri then dan fello a tih kha chu kan lo vei 

tawh sa a ni a, endik kan lo tum ang e. 

 

[Pu Jeje Lalpekhlua Zawhna] 

Pu Jeje Lalpekhlua’n E-ram portal tihte, surveyor thar an mamawh ziate, empanelled firm tihte, 

ration card chungchangte a rawn sawi a. Tin, a rawn sawi pakhat, “Hmanah revenue ka dawr 

ve a, Minister lehkha tereuhte ka la a” a tih kha chu kalphung tharah chuan kan tihtawpna a rei 

tawh mai a. Khatiang kha Minister inrawlh lohna turah kan ngai a ni. Tin, “Film lama sum dah 

a tlem” a tihte pawh kha kan vei khawp mai a. I&PR lam hian theihtawp chhuahin heng hi chu 

hma kan lo la zel ang a, kan la rawn sawi hawng leh bawk ang. 

 

[Pu R.M. Chakma Zawhna] 

Tin, Pu R.M. Chakma-in buk dik chungchangah la dik tawklote a awm tihte a rawn sawi a. Kan 

vei tlang a, he thil hi a lawmawm hle in ka hria a ni. Kan House Leader, kan Chief Minister 

pawh hian, “Buk dik intanna” tih ang zawngin a sawi a. 100% in kan ramah hian buk dik kha 

a awm tih hi kan claim ngam miah lo a. Amaherawhchu theihtawp kan chhuah a, buk dik ve 

tak tak, feedback tha tak tak, “ZPM sorkar hnu atang hian buk dikin ka la ta” tih a video-te, 

message-te kan lo dawng thin a ni. 

 

Pu R.M. Chakma khan, “Saw lamah sorkar-a awm mumal ta si lova” a tia. Ni e, Land Revenue 

& Settlement chuan ngaihtuahna a seng reng a. Video conferencing-te pawh thil sawi hona neih 



a ni tawh a. 19.2.2026 khan he House zahawm takah pawh hian ka lo puang tawh a, 51,62,400 

kha Digital India Land Record Modernization Programme hnuaiah khan CADC lam pawh kan 

lo va pe tawh a. Tha taka tawhho zel kan tum a ni. 

 

[Pu Lalrinsanga Ralte Zawhna] 

Pu Lalrinsanga Ralte hi Pu Speaker, ramri dep lam MLA a ni a. A area a vei khawp mai a, 

recess room-a kan awmte pawh advise-te min pe a; a chungah pawh ka lawm hle mai. Thil 

lawmawm deuh mai kan hrilh ang a. Vawiinah hian Vairengte Sub Revenue Office-a thawk tur 

surveyor post notification kha kan chhuah a ni. Tin, a rawn sawi leh bawk hi han sawifiah pah 

nan pawh hmang ta i la. Civil SDO te, Assistant Commissioner an nihna tur kha ni 19.02.2025 

daih tawh mai khan notification hi kan lo tichhuak tawh a. Amaherawhchu administrative 

reform-a nih avangin a theory leh khatiang lam zawng khan kal chak mah i la, manpower 

indaihlohna avang leh thil dang avangin kan ti maithei thin lo a. Phaisen, Saihapui, Buarchep 

tih vel kha Chief Minister Land Reform hmangin kan teh dawn a ni. Ramri lam kan ngaihtuah 

khawp mai. 

 

Tin, Pu Speaker, Vairengte leh a chheh velte kan zu fang ve thin a. Kan zu fang haw kha kan 

Chief Minister hi, “Ka pu, ramri intih buaiah land document kan lo nei lo hi anih hi maw le kan 

lo chet hleihtheih lohna le” ka tia. House record-ah chuan duh leh nawhreh mai ni se, kan Chief 

Minister chuan, “Back date pawh pe vak i la a nim ai alawm” a tia. Khatiang deuhte pawh kha 

khulai ramri kan in neknaah khuan a la ngai maithei a ni. 

 

[Pu V. Malsawmtluanga Zawhna] 

Pu V. Malsawmtluanga’n thil pakhat a rawn sawi pawimawh deuh mai chu land bank 

chungchang kha a ni a. Sorkar-ah notification hmangin periodic patta kha a nih lohna ang 

sorkar-in a pek lohna ang a pek dawn chuan LSC-ah te, thil dangah an hman dawn chuan 40% 

kha sorkar-ah an thehlet tur a ni tih kha a ni a. He thil hi controversial ang reng khawp mai a. 

He House pawh hian a la chei hun hi a awm ka ring a ni. He thilah hian an ram vantlang tana 

lo sat hek tawh, field laih nante, Biak In sak nante, kawngpui kal nan te a lo thil phal tawh, 

khatiang ho tan kha chuan ngaihhnathiamna hi kan pe ve thin a ni. 

 

Tin oil depot pawh hi rawn sawi kan tam khawp mai a. Pu Msta pawh hian a rawn sawi a. Hei 

hi hun hmasa lam atang khan theihtawpin an lo nawr tawh a, keini pawh kan nawr chho zel a. 

Amaherawhchu IOCL lam hian Pu Speaker, “Mizoram angah oil depot man to tak a din hi a 

hlawk lo a ni” an tia. A kaw tawpah hian an tang deuh tlat mai a. A tirah ram leina tur pawh 

thehchhuak thei tura an in sawi hnuah tunah chuan hei kan Governor kaltlangte pawh State 

sorkar-in a thlawnin ram pe rawh u an tia. Tunah hian risk deuh reuhin IOCL-ah chuan “a 

thlawnin kan pe mai ang cheu” tiin thute pawh kan thawn leh tawh a. State sorkar pawh a 

inhuam ve deuh a ngai dawn ta a ni. Tin, Permanent Fair Price Shop hi a tam thei ang ber sak 

kan tum a. Tunah hian 20 sa turin engkim peihfel a ni tawh a ni. 

 

[Pu K. Hrahmo Zawhna] 

Pu K. Hrahmo khan, amah a la awm maw, “Card surrender tur kan tia, kan surrender a Health 

Care-ah kan buai leh si” tih kha chu tlemin hriatthiam loh vang emaw Department lam pawh 

mipui kan lo hrilh hre tha tawklo pawh a ni maithei. Buhfai lakna tur kher ni lo khan Not 

Eligible to Ration (NER) kan ti a, card kha a lei theih vek, buhfai la kher tur lo tan pawh ration 

card kha a pek theih vek a ni e. Tin, I&PR Office, Siaha tih te pawh kha department lam te nen 

pawh kan lo sawi ho tawh thin a, hma kan la zel ang. 

 

[Pu Ramthanmawia Zawhna] 

Pu Ramthanmawian empanelled firm te performance endik uluk a tul zia a rawn sawi a, a rawn 

sawichhuak kha ka lawm hle mai. A mawhphurtu Minister nih chuan kan thaw dep dep a House 



ah tu hian nge rawn sawichhuak ang le, an rawn sawichhuah pawhin a tha tho a tlanchhiat 

ngawt ngaihna a awm lo a kan ti a. Department lam pawhin empanelled firm te hi monitoring 

review te kan neihpui a, engatinge EOI in chhan in tha taka ti tur angin in insawi si a kan ti a. 

Tunah hian uluk takin kan in umzui a, ngaihdam te an dil a, insiamthatna tur chi hrang hrangah 

tunah hian hma kan la a, theih tawp kan chhuah a ni. Hei hian kan ramah rah tha tak a chhuah 

theih beisei ila. Empanelled firm 13 kan chhawr mek a, khang kha 100% in an tha vek tih na a 

ni chiah lova, tunah hian sorkar chuan advertisement chhuahin, a thar a chhuah leh tawh a, 

empanelled firm 5 ten EOI hi an rawn chhang leh mek a ni. 

 

[Pu Lalchhuanthanga Zawhna] 

Pu Lalchhuanthanga rawn sawi pawh kha nakinah ka rawn sawi ang a. Sairang godown khu 

chu khu godown 3 sak turah 2 khu a function tawh a Food, Civil Supplies bikah chuan. Tin, 

FCI khuan quintal 50000 vel dah theihna tur khu tunah khuan an function tir tawh bawk a, a 

dang pawh an rawn tichho zel ang a. Tin, Printing & Stationery hi tih len zel tum a ni em tih hi 

chu hmalam pana kal zel tum a ni a, kan inbun nghet chho viau tawh a. Hei pawh hi thil 

lawmawm lam zel a ni te pawhin ka hria a. Tin, Pu Lalchhuanthanga khan Chekbawk ram 

chinfel a tul zia kha a rawn sawi a, hei pawh hi ka la rawn react ang. 

 

[Lt. Col. Clement Lalhmingthanga Zawhna] 

Pu Clement Lalhmingthanga khan e-ram tangkaina te a rawn sawi a a lawmawm khawp mai. 

Land Revenue document te, thil engkim mai hi a fel chuan kan entrepreneurs te tan pawh bank 

loan lak te a awlsam sawt a. Tin, kan farmers te tan pawh an farmland han tih thhat nan te pawh 

bank loan han lak te kha a awlsam a ni. Tin, Weigh Bridge te pawh a tha mang tawh lo han tih 

te pawh kha 100% chuan a dik chiah lo ang a, amaherawhchu kan in monitor nasa khawp mai 

a. Sawisel a awm a nih chuan kan in umzui nghal zel a ni. 

 

[Pi Prova Chakma Zawhna] 

Pi Prova Chakma khan monsoon stock tul zia te kha a rawn sawi a, last year a kan record ah 

chuan monsoon stock dah theih loh na leh buhfai nei lo khawp a harsatna kum kalta angah kha 

chuan kan tawk lova. Tin, Land Revnue & Settlement bikah hian 1964 Riverine Reserve Forest, 

Tlabung chungchangah khan tiang hian ka’n chhang ang a. Supreme Court Order No. ni 

15.5.2015 khan strong tak maiin a rawn awm a, social impact assessment , SIT chu GAD in ni 

19.8.2025 khan a din a ni. Tichuan, Supreme Court Order a khauh em avangin hei hi chu GAD 

lam hmalakna te han en tlang i la. Tin, Pi Prova-i bawkin a rawn sawi Swamitva kan tih kha 

chu ADC kha a tel chiah lo a. Aizawl District bikah hian card 4511 kan sem tawh a, Saitual ah 

4423, Kolasib ah 3233, Khawzawl ah 2745 hi semchhuah theih mai turin a awm a. Heng hi a 

tha khawp mai a thingtlang khuaa inhmun ram, property rights, property cards tha tak neih 

theih na a ni a. Bank loan puk nan pawh thil engkimah hralh dawn pawhin a rintlak vek a ni. 

 

[Pu V.L. Zaithanzama Zawhna] 

Pu V.L. Zaithanzama’n petrol pump chungchang hmalakna te a rawn sawi a, a lawmawm hle 

mai. Tunah hian record ka hriatsual loh chuan Pu Speaker, petrol pump hi 117 a awm a. Hei pawh 

hi Land Revenue Legislation Bill te, he House kaltlanga kan putluh hnuah Sub-Leave/List dan 

te he House hian a lo pawm tawh kal zelah petrol pump te pawh neih a lo awlsam chho utawh a 

ni. Tin, Pu VL Zaithanzama hian Maumual chungchang te pawh a rawn sawi ri a, rawn sawi ri 

tur tak te pawh ni ah ka ngai a amah hi returnee, ZPM ah chuan kan returnee MLA. MLA zawng 

zawngah returnee awmchhun, a vangvat kai, ZPM vangvat kai a nih chu, amah chiah vangvat 

kai a awm a ni. A vei khawp mai a a lawmawm khawp mai, ama veichhuah te pawh hi a ni hial 

maithei a ni. Journalist pension te pawh kan la rawn highlight ang. 

 

 

[Pu K. Laldawngliana Zawhna] 



Pu K. Laldawngliana, member zahawm takin Land Revenue & Settlement sum lak luh punna 

te a rawn zawt a, hei pawh hi ka la rawn react ang a. Oil Depot, property card tih te a rawn zawt 

a, hengte pawh hi ka la rawn react chho zel ang. Tin, Thingdawl godown tih hi keipawhin a 

hmunah ka tlawh tawh a, khu khu Kolasib a godown awm khu khawchhungah a awm a, a 

buaithlak em em mai a. Hei hi chu a changtu Minister ka nih na angin Kolasib mipui tan pawh 

a khulai khu tih reng theih tur a nih loh avangin Thingdawl ah godown hi sak ngei kan tum a 

ni. Pringting & Stationer bawk kha Pu K. Laldawngliana hian a rawn zawt a, hei pawh hi tih 

len zel kan tum a. Tin, hetia Revnue Department in hma kan sawn a, online leh eng engemaw 

kan han tih hian thil hi a kal muang ang reng khawp mai a tih te kha sawi a awm a Pu Speaker. 

Thil kalphung a lo changkan hi chuan tih ngai neuh neuh entirnan GPS Co-ordinate tih te, GIS 

han tih te kha a lo ngai neuh neuh mai a ni. Tun hma chuan Revenue in ram a pek khan co-

ordinate mumal pawh awm mang lo khan satellite thiamna, tunlai thiamna hmanga han link 

vak awm mang lo khan kan lo inpe zung zung a, buai a awl em em mai a ni. Chuvang chuan 

tlemin a kalphung hi tih tur a lo tam ta deuh a, engpawh ni se hengte pawh hi awlsam zawk a 

kalpui zel kan tum ang. 

 

[Nl. Baryl Vanneihsangi Zawhna] 

Nl. Baryl Vanneihsangi Tlau in film development lam te a rawn sawi a, a ni khan film star-te 

kha min han ti a, chutiang em em a film star ka nih pawh kha ka hre lo a, amah hian film te 

pawh hi luhchilh a tum ve maithei a. Social work kan zirlai khan kan lecturer te hian class an 

lak lai hian film hi an lo reference nasa khawp mai a, mihring character leh behavior leh thil 

chi hrang hrang an sawi hian. Film that zia hi kei I&PR lam enkawltu ah te min loh dah tak 

hnu hian film changtute pawh hi an parh hurh ni te pawhin ka hria a, an hlim khawp mai a, kan 

hlim tlang viau a ni. Hmalam a eng turah ngai ang. 

 

Tin, a rawn sawi tur takin a rawn sawi niin ka hria a, hmeichhia te tan a gas a thlawna 

connection PMUY kan tih kha theih tawpin tunah hian hma kan la a Pu Speaker. Hemi 

chungchangah hian gas agency ten, tawngkam mawi lo a ni ang tih hi chu ka hlau deuh thin a, 

midang puih duhna thinlung pu se ka duh khawp mai. Hmeichhe family head, gas connection 

a thlawn a dawng tur ten gas agency te an han approach a, a harsatna lam an sawi zel mai leh 

a tih loh dan lam an lo sawi kha chuan nu mawlte te tan kha chuan builung tawk ang hlauh kha 

an ni zel mai si a. Hetah hian gas agency te pawh midang tanpuina thinglung neih belh tur leh 

midang tana luangliam turin kan ngen duh a ni. 

Tin, Hualngohmun ram chungchang saw sorkar kalta khan hemi Revenue Skilled Training 

Center tur hian khawtlang nen an lo insiamrem a. Amaherawhchu, thil te hi duh angin a tih 

ngawt theih lova, sorkar kalta pawh khan an lo tihlawhtling thei lem lova. Keini pawhin kan 

enchho a Pu Speaker, kan ngaihtuahna chu liabilities lian deuh mai Training Center din ngawt 

kha, sorkarin staff te a dah a ngai ang a, enkawltute dah a ngai ang a, sorkar tan furture ah 

liabilities te pawh a ni thei e tiin LESDE te nen thawk hovin ITI tihchangtlun lamah kan her 

chho ta a ni. Helai Hualngohmun ram hi a record a awm dan chuan mimal 3 leh vantlang YMA 

te pawh a ni awm e, chung chuan sorkar nen inrem a an lo inpek kha a ni a. Cabinet thu tlukna 

kan la ang a hei hi chu vantlang ah a let leh mai turah kan ngai a, amaherawhchu fimkhur taka 

thil deal ngai te hi a awm a. Hetiang ram inpek let leh na ah te hian keini Revenue leh sorkar 

timai ang, Cabinet chuan pe let ngawt mahse kan va pek let leh na te kha an lo intibuai vak mai 

ang em. Buaina thlen thui zawk a ni thei ang em tih te kha ngaihtuahna ah a awm avangin 

sorkar lam pawhin uluk takin ngaihtuahna a seng mek a ni. An bialtu MLA Pi Baryl 

Vanneihsangi Tlau hian theih tawpin a rawn umzui thin a ni. 

 

[Pu H. Lalzirliana Zawhna] 

Pu H. Lalzirliana hi Pu Speaker, a palian lem lova keipawh hian ka fak thin a, amah hmu miah 

lo hian a awm chauh chu hria ila a ep a na ngawt ang tih ang tur chi ve deuh, ‘aw-thulkhung’ 

nei tha deuh nei hi a ni a. Lengpui ram scam te kha a rawn tia, helamah Pu Roberta khan a tirah 



a rawn sawi tawh bawk avang khan engtin nge ka chhan ang aw ka ti a, scam a nih chuan a dai 

per tute chu anmahni lam hi a ni, scam tih hi anmahni scam zawk a ni e. Tin, ama bial chhung 

thil a ni a, engatinge an sorkar chhung khan a lo hriat loh, a hriat loh ringawt pawh hi sual 

chikhat niin ka hria. Mahni bial chhung khulai ram lian em em mai hralh tura an lo beihna te a 

lo hriat loh aw tizawng khan ka lehthal ang e. Engmah a rawn sawi ve thei tawh silova, tikhan 

a sawi hnuhnung zawk kha kan thiam chang thut vung tawh mai dawn a ni. 

 

Tin, a hrim hrimin July ni 18, 2019 ah D.C. hi single point contact ah ruat a lo ni tawh a, kha 

khan a kengkawh char char a, keini sorkarah kan han tel ve a, a background engmah kan hre 

silova, 2019 a D.C. in thu a neihna single point contact a nih ang khan hma a lo la char char 

mai si a tikhan thil kha a lo irh chhuak ta a ni a. Engpawhnise, CBI lam ten an la chhui zel ang 

a. Pu Speaker, ka’n tawng duham deuh ang a, tunhnaiah Minister kal chhuak ta pakhatin pawisa 

hi ka lo la anih chuan a let thum a ti nge a let sawm ka rul leh ang a ti a. Keini vawiina sorkar 

awm mekte hi chuan heng ram hralhna man teltu compensation latute atang hian engti kawng 

zawng mah hian beisei kan nei lova. Tin, beisei tur awm ang pawhin kan inbe bawk lova, kei a 

revenue minister ber pawh hi heng compensation buaipuitute hian kan inah emaw, ka office ah 

emaw, kawng kal lai a ni emaw, Phone in emaw, message in emaw engmah hian min pe pawp 

lo hrim hrim. Khatiang ang chi a biak pawh chi ah min ngai lo a ni ang, ka lawm khawp mai. 

 

[Pu Lalmuanpuia Punte Zawhna] 

Pu Lalmuanpuia Punte khan ‘pulung’ tih te hi ka lo la hre ngai reng reng lova. Pu Tetea leh Pu 

Muanpuia hian ka hnen atangin ‘Mizotawng ruahtham-loh’ hi an zir chhuak thin a, hei anni 

pawh mak deuh deuhin kan tawng chhuak a. Tin, kha a rawn sawi ang khan Mamit leh Aizawl 

district a land document awmte pawh Mamit a awm tur chu Mamit ah kan seng thla vek tawh 

a Pu Speaker. Mamit ah seng thla ngawt mah ila Land Tax leh khatiang an pek dawn chuan 

Mamit a zuk kal kher kha a ngai tawh lo, on line in a pek theih vek tawh a ni. 

 

[Pu Rohmingliana Zawhna] 

Pu Rohmingliana khan Land Reform a hmalakna chin a ti a, hei pawh hi a zau khawp mai a, 

land reform hi chu kan vaia thawh ho tlanna tur leh kan lo tih chinah pawh hian a hmawr chu 

kan kheh hawng tawh viau a. Amaherawhchu, he House zahawm takah pawh hian ka lo sawi 

tawh thin a, a administration lam siamthat ngai nasa lutuk, a thawktu indaih bawk silo, DC te 

nena thawhho ngai ang chi, sub-division mai nilo, village level te nena inthlun zawm ngaih 

nasatna em em mai a ni. Ram pass awm zat a tih kha chu Record of Rights thar berah hian 

Mizorama tuna ram record awm zat chu 403813 a ni a, hei pawh hi a detail in nakinah sawina 

hun a awm chuan ka la rawn sawi leh ang a.  

 

Tin, Pu Rohmingliana khan, ‘kan sorkar kal ta te khan an lo va ti tha em, a thlawnin buhfai te 

an sem a’ a ti a, ‘a thlawna buhfai sem’ pawh hi he House zahawm takah hian chiang takin 

hawrawppuiin ka sawi ang a. Thla tin mi 7,05,000 vel ten a thlawnin buhfai an la ziah a ni, hei 

hi kan va han hre fiah thei lo em em, ka ti a. Chu pawh NFSA kan quota kha sang 5 velin kan 

exceed tawh a ni. 

 

Tin leihnuai gas lak chhuah tihlam kha chu Pu Speaker, mithiam kan ni lova helam hi chu 

tawngsual ka hlau deuh a. Hmanni Tripura kan zuk kal khan IOC leh khang gas la chhuaktute 

hnenah khan Mizoramah khian gas a awm ve em kan tih khan min chhang ban angreng riau 

mai a, kan hriatna te pawh hi a inanglo deuh ni te pawhin ka hria a ni. Tin, a rawn sawi leh 

bawk Pu Speaker, LPG home delivery hi chu hma kan la chho zel a, Aizawl khawpui bikah hi 

chuan achieve tawh angah kan inngai a. Kan House Leader, kan Chief Minister Pu Duhoma 

bial Serchhip khawpui khi an entawn tlak khawp mai a, an achieve na a rei tawh mai a, Legal 

Metrology lamin buk tlinga mipui ten kan lak theih nante theihtawp an chhuah a. Tin, consumer 

association te pawhin theihtawp an chhuah a, buk a tling tawk em tih pawh hi Pu Speaker, 



sawiho fe tham a awm a. Tunah hian gas buk tling pangngai hi 14.2 kg. a ni a, a ruak ringawt 

hi 15.3 kg. a ni a, a dik thlapah chuan 29.3/29.4 kg. vel tur a ni a. Amaherawhchu, agency 

thenkhat ten 29 kg. aia zangte an lo accept thin hi information hrang hrang kan dawn atangin 

kg. 29 aia zang hi chu khawi agency mah hian sem chhuak lo se, chu chuan gas buk dik lo hi 

nasa takin a ti rem ang tih kha formula uluk deuh atangin kan chawk chhuak a ni. 

 

[Pu H. Ginzalala Zawhna] 

Pu H. Ginzalala khan bukna diklo tihte, hming I ngah tawh riau mai, buhfai man tito tu, stamp 

duty tipungtu an ti che a ti a, khangte kha nakinah ka la rawn react ang a, ka lawm zawng tak 

mai a ni a. Buhfai subsidy ennawn a card var te buhfai khulna ti to tu, stamp duty 3% a a 

Minister hunlaia an ti tihte hi politics a kan luh ve man a ni dawn lawm ni, a va lawmawm em 

tih hi kei ka thlir dan daih mai a ni a. Lawmna tak mai thinlunga ka neih hi tih ang deuhin 

hetiang ti thei tura member kan han ni ve te hi ka lawm khawp mai. 

 

[Dr. R. Lalthangliana Zawhna] 

Dr. R. Lalthangliana’n ani hi record ti mai ang, helai House ah leh a Ministry ah pawh lo awm 

tam tawh a ni a, thu bengvar thlak tak takte a rawn sawi thin a, a lawmawm hlein ka hria a. 

DILRMP kan tih te pawh kha hei tha takin kan kalpui chho zel a, engemaw chen lai khan fund 

a khaihlak a, amaherawhchu hengte pawh a rawn kaltluang chho leh tawh a, ADC lamte tan 

nuai 300 te pawh kha DILRMP atanga lo kal a ni a, chumi rual chuan an monitoring system hi 

a tha em em mai a, pawisa dawn ringawt hi lawmna chi kha a ni lova, an rawn monitor tha si 

a, thawh that erawh chu a ngai khawp mai a ni. 

 

Tin, staff indaihlohna Mamit chungchanga surveyor pakhat chauh awm tih emaw ni kha chu 

tlemin a hresual ve deuh niin kan hria a. Surveyor 5 an awm a, damlohna avangin pakhat kha 

tlemin harsatna a tawk deuh a, Vairengte rual khan vawiinah Mamit pawh surveyour pakhat 

chu kan pek belh leh bawk a ni. Tin, I&PR lamte lo enkawl tawhtu a nihnaah I&PR te a fak 

kha a lawmawm hlein ka hria a, an mawhphurhna a sang a. Tin, ani pawh a lakah hian beiseina 

ka nei sang deuh a, stamp duty hi ram lei chungchangte kha a sawi hnawm deuh a Pu Speaker, 

kan senior te hi chuan kan ram din chhuahna tura thil pawimawh, chak vang pawh nilo a tulna 

vanga kan tih hi chu an pawm chiah lo a nih pawh hian a punlun lo zawng hian kalpui hram 

hram se tih kha ka rilruah a awm a. Tunhnai maiah Himachal Pradesh te an stamp duty lak dan 

ka han en a, anni chu 6% daih kha an lo la mai a, keiniah chuan 3% kan tih rualin hmeithai tan 

2.5% kan ti a ni, hmeichhia te tan hian kan va han luangchhuak tha tehlul em. 

 

[Pu Lalhlimpuia Zawhna] 

Pu Lalhlimpuia, ani pawh kan zingah a awm ta chiah lova, outsourcing hna kal mekte a rawn 

sawi bawk a, hei hi kan tichak zel ang a. Bhunaksha a rawn sawi kha hman tum a nilova, QGIS 

behchhanin web map kan buatsaih a, hei hi kan zo tep a ni. Tin, FCS&CA budget pungte a 

rawn sawi lang bawk a. 

 

[Pu TBC Lalvenchhunga Zawhna] 

Tin, Pu Speaker, Pu TBC Lalvenchhunga khan ani hi a awmlo maw, moral reform lam kha a 

rawn sawi a, a lawmawm hle maiin ka hria a ni. 

Heng Food, Civil Supplies leh Revenue bika kan hmalakna pawimawh ber chu moral reform 

hi a ni mai a, kan rilru puthmang hi a dik chuan thil pawm maite hi a awlsam em em mai a. Pu 

Speaker, vawiinah hian khaw pakhat hming han sawi lan lawk ka duh a, Sialhawk khaw mipuite 

chungah lawmthu ka sawi duh a. An khaw kudam kalkawng kha ka tlawh tumin, "Tihsak dan 

hram min ngaihtuah teh a, kan khaw kudam kawng hi a titoh si a," an ti a. Food, Civil Supplies 

lam atangin cheng nuai 7 vel khami kawng siamna tur kha kan pe a, meter 300 siam turah meter 

70 extra an siam a ni. 



Sialhawk mipuite moral reform tih nen an khaw chanchin hi sawi pawlh chi tak niin ka hria a. 

Sialhawk khawtlang mipui te hnenah lawmthu ka sawi a ni.  

[Pu Lalchhandama Ralte Zawhna] 

Pu Speaker, Leader of Opposition pawh thanhnem a ngai thin hle in ka hria a, a inbuatsaihna 

te pawh hi a tha hle in ka hria a. Tin, Land Revenue and Settlement-a thawk tu lak ah hian PE 

regular 7 kan nei thar a, Group B 16, P.E 7 te kha kan regularised a, group 16 kan la thar a, P.E 

thar 6 kan la bawk a. Heihi Pu Speaker, ka sawi tawh ang khan Aizawl pawn lam leh Aizawl 

North leh South te kan han hawng thar a. "Revenue hi in hna a chak lo, dawr in hahthlak te," 

min han ti a, a dik khawp mai. Thiamthu sawi tur pawh kan nei lem lo. 

Application rawn lut a tam si a, a rawn dawrtu apiang te a hmanhmawh em em vek mai bawk 

si a, chutiang lo deal tur chuan tan kan la a. Kan House Leader, kan Chief Minister pawh hian, 

"Nangni chu athawk chhuaktu department in ni bawk a, inthlahrung reng reng suh u," min ti a. 

CM Land Revenue package te pawh kha kan han nei chho a ni a. A package ah pawh khan sawi 

fe tham kha a awm a, kan la rawn sawi zau tur ah ngai ila, a tha awm e. Surveyor outsourcing 

te performance te pawh Pu Speaker, kan Leader of Opposition khan a rawn sawi a. Ni e, kan 

outsourcing agency te pawh kan kokhawm a, kan zilh a, "Kan blacklist mai ang che u. Hei 

agreement ah pawh department thiamlohna ni bawk si lo. Nangmahni thiamlohna a nih chuan 

kan blacklist ang che u," tiin. 

A ti tha duh lo chu hna pawh kan pek belh lo ang che u, in homework erawh chu in ti zo vek 

ang kan ti a. Theihtawp in heihi siamthat hna kan thawk mek a ni tihte min han hriatsak ula. 

Pu Speaker, vehicle outsourcing ah pawh Land Revenue & Settlement hian motor indaih lohna 

te kan hmachhawn nasa em em a. Assistant Commissioner district ah te kan han ti zau zel bawk 

a, khang ah te khan heng vehicle outsourcing hi kan mamawh em em mai a. Land list renewal 

thuneihna te hi hemi Assistant Commissioner, S.O kan tih ang te hi D.C ah te khan tih ah te 

khan kan pe tawh a ni. Heta Minister in a lo approve kher kha a ngai tawh lo. District level ah 

Assistant Commissioner level ah, civil SDO level ah anmahni thuneihna kha an lo nei zel tawh 

mai a ni. 

Tin, Monsoon stock ah hian in sawi tawh ang khanin theihtawp kan chhuah a. Tin, Gulf ram 

indo mek ah hian mitin mai hi kan rilru hi a phawklek deuh hlek a. Mahni hriattawk chin te a 

inang lova, statement han siam deuh pawh kha tul ka ti a, Leader of Opposition in a rawn sawi 

lang tak ah chuan. Engpawh ni sela, kan hriat dan chin ah chuan engmah hi chiang tak a awm 

tak tak thei lova. Oil lam ah hi chuan harsatna a awm lo a ni, tunah hi chuan. Duh aiin kan chiai 

hma mah mah a, oil bik hrim hrim ah hi chuan harsatna awm lovin. Tin, Pathian zarah buhfai 

ah hi chuan harsatna a awm lo tur ah kan ngai bawk a. Chumi rual chuan LPG kan tih erawh hi 

chu inremchen deuh chu a ngai e a. Chumi rual chuan sawrkar in theihtawp a chhuah zel a ni 

tih kha duhtawk ta mai ila, sawi thui lutuk chuan sawi loh loh tur te hi kan sawi palh ang tih hi 

a hlauhawm a. Tin, Youtuber te pawh kei ngei pawhin hun te ka lo zu hman pui tawh a. 

Awmdan tha te, content siam dan te, fimkhur ngai lai te, mi pawisawi awlsam zia te kan sawi 

a. Heng anmahni kalphung tur hi chu state mawhphurhna nge centre lampang nge tih te zirchian 

mek a ni a. Heihi chu kan lo en chho dawn a nia. 

 

Pu Speaker, Demand ah ka’n lut ang a. 

 

DEMAND NO. 26: INFORMATION, PUBLIC RELATIONS:  

Pu Speaker, Demand No. 26: Information, Public Relations, Printing & Stationery kan luhchilh 

thuak thuak ang e. I&PR hi hun laklawk a la chhawng ka ni a, Dr. Vanlalthlana kenkawh kha 

a ni a. Theihtawpin a lo enkawl a, a thawhrimna avang te pawh a ni awm e. Centralised 



advertisement te pawh kan budget thar ah hian ₹221.50 (nuai) te pawh a lo lang a. 

Grant-in-aid-ah ₹80 (nuai), Mizoram Journalist Welfare Society tan ₹30 (nuai) leh Visual Art 

tan ₹50 (nuai) te, Printing & Publication tan ₹70 (nuai), Advertising & Publicity atan ₹14 

(nuai), Minor & Civil Works tan ₹10 (nuai) tih te, Digital Equipment atan ₹5 (nuai) te kan 

chhawp sak a. Advertisement hi uluk leh fimkhur taka kalpui a ngai dawn a, tunah hian 

Advertisement Policy tha leh changtlung tak siam turin kan inbuatsaih mek a ni. 

Pu Speaker, Short Film Making Competition pawh February 2026 khan kan buatsaih a, 

participants/film maker 41 ten an rawn thehlut a. Mizoram record-ah chuan hei hi a thehluttu 

tam ber tum a ni awm e. Lemchan Film Festival hi a vawi khatna atan March 16-18 hian 

buatsaih a ni dawn a, Bollywood lam atang pawhin film star rawn tel tura beisei an ni, kan pui 

sawt viau dawn a ni. 

Mizoram Journalist Pension Scheme chu September 1, 2024 atang khan hman tan niin, tunah 

hian journalist 8-ten thla tin ₹8,500 an la mek a, pension dil thar pawh 5 an awm mek bawk a 

ni. 2025-2026 inkarah Medical Assistance hi journalist leh an chhungte damlo mi 37 hnenah 

pek niin, journalist boral mi 4 te chhungte hnenah ralna/ex-gratia pek a ni bawk. February 

2026-ah chanchinbu mite tan department chuan press tour hmun hnih – New Delhi leh Kolkata-

ah te a buatsaih a, hetah hian MJA member 17 an tel a. Hemi chungah ngat phei hi chuan kan 

House Leader chungah lawmthu sawi, thildangah pawh a tam a, ka han sawi duh a; beisei tawh 

loh hnuah he thil hi kan han hlawhtlinpui a, kan lawm tak meuh meuh a ni. 

House member zahawm tak tak te pawn I&PR tan chuan motor tawng deuh hman a chi loh 

tihte an sawi kha Pu Speaker, a dik khawp mai a. I&PR lakah hian mitin mai hi Minister te, 

MLA te, YMA te, kohhran te, programme chi hrang hrang hmangtute hi kan pangchang em em 

mai a. Motor te kan indaih tawk lo a, thawktute kan indaih tawk loh avang hian kan tlin loh hi 

a tam khawp mai a, hetah hian sorkar pawhin min duhsak hi kan mamawh khawp mai a. 

Directorate office-ah hian tunah IPRO duty thei 4 chiah kan nei a. MIS thling thar 4 ten an 

rawn zawm hunah erawh chuan kan indaih ve deuh turah kan ngai a. 

Pu Speaker, publication-ah hian Mizoram Diary, sorkar official hming leh biak pawh theihna 

te kan siam a. "Mizoram Through Visual" tih coffee table book kan siam bawk a. Mizoram 

House-ah leh sorkar office pawimawhah te dah a ni a, mikhual lo kal lakah pawh heng hi a 

tangkai em em a. Bana kaih chungchangah te pawh, bana kaih publicize, publicity lam 

mawhphurh tura keini hi mawhphurhna pek kan ni a. September 19, 2024 khan bana kaih 

scheme tlangzarhna atan scheme sawifiahna video leh portal hman dan sawifiahna video siam 

a ni bawk a ni. 

Pu Speaker, I&PR subject te hi tunlai thiamna anga thar thawh/update zel ngai a ni a. Tunah 

chuan traditional print leh electronic media mai a tawk tawh lo a, khawvelin digital media, 

social media platform, OTT, web-based leh podcast a hmang tangkai tawh tak zet a. YouTube 

leh Facebook Mizorama kan hman dan atang ringawt pawh hian a hriat theih a ni. Hei vang 

hian I&PR subject-ah hian digital media hi dah tel theih kan duh a, chutiang zawng pawh chuan 

hmalak kan tum a ni. 

Pu Speaker, thil thar pakhat pawimawh deuh mai a awm a, chu chu "Concert Economy" an ti 

a. Tourism department lam, Pu Lalnghinglova Hmar te pawh hian hei hi an ngaihven khawp 

mai a. Concert Economy chu live events, concert lian tham huaihawt leh thildang mipui pun 

khawm theihna tur ang chi hi a ni a. Kan Prime Minister te pawhin he thil hi a ngai pawimawh 

em em mai a. Meghalaya State te phei chuan Concert Economy kan tih huang atang hian sum 

an lalut teuh teuh mai a ni. Concert lian tham te, khawvel huapa milar te kan chah chhuah khan 



an lo kal ang a, a fee chu tam tak chu kan pe ngei ang a. 

Amaherawhchu, a entu kha Mizoram chhung atang chauh a lo kal tur an ni dawn lo a, an fans, 

music agency te, music house agency lian tham te khan India ram hmun hrang hrang atang 

khan big events en tur khan Mizoramah tam tak an rawn hruai lut dawn a, khangho khan 

Mizoramah an pawisa an rawn thlauh ang a tih ang deuh kha hemi idea hi a ni a. Chuvangin 

I&PR subject-ah hian live events leh performing arts te pawh telh thain kan hre bawk a ni, Pu 

Tetea nen hian kan inchuh mai thei a ni. 

DEMAND NO. 26: PRINTING & STATIONERY  

Pu Speaker. Kum 50 chuang Printing & Stationery hian hun a lo hmang ve tawh a, sorkar 

thuchhuah pawimawh zawng zawng luhkhawmna a ni a. Kum kal mekah Gazette tihchhuah 

zat hi April 1, 2025 atanga March 10, 2026 thleng hian Extraordinary 879 a ni a, Ordinary 49 

a ni. Tin, budget kan nei ve a, chu chu ₹150 (nuai) a ni a, tunah hian ₹184.54 (nuai) kan hmu 

tawh a, budget tuk kan nih hi ₹34.54 (nuai)-in kan khum tawh a ni. 

Stationery outlet-a zawrh chhuah tur centralised stationery items hrang hrang te, rate sang lutuk 

leh practical lo lutuk chu revise niin, heng item man te hi nasa takin kan ti hniam a. Mizoram 

Public Procurement Rules, 2020 zulzuiin tender hmangin fair taka hengte hi lei zel a ni. 

Department hrang hrangten Printing & Stationery atangin danin a phut angin an lei deuh vek 

a, revenue generation lamah pawh nasa takin kan thang a ni. 

Pu Speaker, Printing & Stationery hmalaknain SCERT budget head demand for grant 26-27 

financial year-ah school text book print-na tur kan dah lawk a. Hei hi kan Finance Minister, 

kan Chief Minister ni bawk chungah pawh lawmthu kan sawi a, ₹7 (crore) lai mai budget-ah 

min dahsak a. Mizoram Press Owners Association-te nen tangkawpin leh phai lam agency tha 

te nen thawkhoin, tunah hian text book kan print hi kan zo tawh a ni tiin kan lo puang ngam ta 

a, kan lawm hle a. Minister ni a department hotute nena kan meeting hmasak ber pawn, 

"Printing & Stationery ka rawn chang ve hlawl mai si a, a hun taka textbook kan print zawh 

loh vaih chuan khaw eng pawh kan hmu ngam lovang," kan ti a, kan innawr nasa khawp mai 

a. Pathian hruaina zarah kan tihtur chu kan hlen chhuak ta niin kan hria a, kan lawm hle a ni. 

Kan Chief Minister hmalakna in Printing & Stationery Department thuam chak nan digital 

color printer leh folding machine, Directorate-a hman tur lei tura hmalak mek a ni a. Tun atanga 

reiloteah procurement tihfel beisei a ni a. Hetih mek lai hian Lungleia P&S-a hman tur copy 

printer lei tawh a ni bawk a ni. 

Assembly Document te, Budget Document te, Government Gazette te, Official Publication 

hunbi tuk leh Confidential Work, Election kaihhnawih, heng zawng zawng hi Printing & 

Stationery-in kan kenkawh a ni a. Kan mawhphurhna hi a sang khawp mai a, Pu Speaker. 

Member-te zawhna chhan pahin, tunah hian Printing & Stationery Department dawrtu hi 

department 65 an awm a, la dawr ve chiah lo hi department 7 an awm a, heng hi chu sawilang 

kher lo ila a tha awm e. 

 

DEMAND NO. 17: FOOD, CIVIL SUPPLIES & CONSUMER AFFAIRS 

Pu Speaker, a hmasa ber atan ration card chungchangah bawk khan han lut chawt mai ila. Card 

chungchang hi kan sawi nasa bawk a, mipui hriat atan pawh a pawimawhin ka hria a. AAY 

card hmang mi 60,138 an awm a, heng mi 60,138 te hian thla tin buhfai chhungkaw khatin 35 

kgs a thlawnin an dawng ziah a ni. Priority Household (PHH) beneficiary 65,196 te hian mi 

pakhatin thla tin 5 kgs a thlawnin an dawng a, 3 kgs dang chu kg-ah ₹15/- in sawrkarin a manto-



a a lei kha extra-in an la ve a ni. He 3 kgs hi chu “manto hi chuan kan la lo vang e” an tih chuan 

kha chu an thu thu a ni a, mi pakhatah a thlawn zelin 5/- kgs sawrkarin a pe a ni. 

 

Mizoram Special Ration Package: 

Card sen kan tihah hian Pu Speaker, tunah mi 7,04,857 an awm a, thla tin kg-ah ₹20/- in chung 

mite chuan an khul a. 7,04,857 te hi 1,29,221 ni turin tunah hian hnawhkhah hna kan thawk 

mek a. Pu Speaker, he thil hi a pawimawh em em a, kan State economy leh kan socio-economic 

status state dangte’n AAY leh PHH-ah eng zat nge awm che u? in population atangin’ tia min 

la rawn zawh hunah, 63% hi AAY leh PHH-ah, a nihna takah chuan BPL-ah pawh ti ila a dik 

thui viau a ni. Amaherawhchu, BPL han tih hian Food Security dan hian a huam vek lo a tih 

bawk si avangin, chhawmdawl ngai, dinhmun harsa Mizoram ah hian ration card 2,81,191 kan 

nei a, mihring nuai 11,42,567 kan awm a, chung zinga 63% chu chhawmdawl ngai kan ni a. 

 

Chutah chuan he thil hi, Pu Speaker, kan researcher-te tan pawh thil pawimawh tak a niin ka 

ring a. 26% (chu chu mihring nuai 3 tihna a ni) te chu card varah awm sela, 11% hi card senah 

awm sela. Chu chu kan ram socio-economy, chhungkaw tin dinhmun, keini Food Civil 

Supplied Deptt-in kan han tih theih dan chu a ni a. Tunah hian NFSA-ah mi 7,06,296 quota 

kan nei a, mahse kan exceed a, 7,13,346 kan awm a, mi 7,050-in kan pel a ni. NFSA quota hi 

Census 2027-ah zawhfel a ni ang a, chutah chuan quota te pawh hi a rawn pun belh turah ngai 

ila. Amaherawhchu, Pu Speaker, pun belh tur tih hi lawm chi ah ka ngai lo va, kan population 

63% in a thlawnin buhfai an dawng tawh a. 63% ah dinhmun harsa pawh kan la inthun kim 

thei lo hi chu kan House Leader-in ṭhahnemngai taka a rawn sawi ang khan, dinhmun ṭha zawk 

card pawla lo la awm vung te kan awm a nih chuan, “E! keini chu Pathian malsawmna kan 

dawng a. Keini aia rethei zawk hi card pawl ah awm teh se. Keini chu card var ah kan awm 

ang,” tiin. Tin, Mizoram-in Health Care Scheme ṭha tak a lo nei tawh bawk si a, hei hi Zoram 

mipuite ka’n ngen duh bawk a ni. 

 

Ration Card siam:  

Hemi chungchangah hian mipui hriatthiamna te pawh kan ngen tawh ṭhin a. March 2025 khan 

India ram pumpuiah Ration Card Management System (Smart PDS) chu Centre-in an launch 

a. Nikum July-te khan Chief Minister-in hawng sela, ration card siamna ‘Smart PDS’ a ṭha 

tawh a, ‘online-in ration card-te pawh a dil theih tawh e’ tih hi puang rawh se kan ti a. Kan 

inbuatsaih nasa khawp mai a, tun thleng hian chu chu kan la thleng pha ta lo a ni. ‘Mizoram 

Sorkar mawhphurhna a ni lo e’ tih lam ai mahin, keimahnin a system kha kan control thei bawk 

si lo a, Centre lam rawn control a ni. Tunah hian kan ration card lo siam theih dan tur te chu: 

a) Ration card thar kan siam thei a, ration card kan modify thei a, card pawl kha card sen 

ah tihna te, card var kha card sen ah tih te, a scheme kha a thlak theih a ni. 

b) Ration card a transfer theih a, retailer pakhat aṭanga retailer dangah a insawn theih tawh 

a, member pawh a in-transfer theih a, member ration card danga sawn chhuah pawh a 

theih tawh. 

c) Ration card a split theih a, indangte tan ration card kha a ṭhen theih tawh a, member 

pawh a add theih tawh a ni. 

Chutih rual chuan, Pu Speaker, thil buaithlak deuh mai chu, tunah hian mitthi tawh, card-a la 

awm si hi mi 8,000 vel an la awm a ni. Chu chu kan han paih dawn a, mitthi pakhat kan paih 

khan a in-delete vek zel mai a, kan buai kan buai a. Tun thla te hi chuan a ṭha tawh turah te 

pawh ngai ila. Tin, Centre khuan rifle targeting, an chanvo tur dik tak an chan lam hi an rawn 

ngaipawimawh em em mai a, tunlai khawvel a changkang tawh bawk si a. Card pawla awm mi 

hausa deuh pawh kha system khan a hmuchhuak zel dawn tho tho mai a, kan awmna tur awm 

taka awm hi kan tih tur dik tak a ni. 



Pu Speaker, he House zahawm takah pawh hianin kan rawn pharh tawh a, tunah hian card pawl 

leh card enga awm tur chu thingtlangah (municipality area pawnah) an chhungkaw sum lakluh 

kum khatah ₹3 lakhs a tlin loh chuan, chung ho chu card pawl ah awm sela, ₹3 lakhs aia a san 

chuan kan ti a. Amaherawhchu, municipal area bik Aizawl leh Lunglei ah chuan an chhungkaw 

sum lakluh ₹5 lakhs a khum chuan card pawl ah emaw, card engah emaw i awm lo ang u tiin 

ruahmanna kan siam ta a ni. 

Public Distribution System:  

Hemi hnuaia ration buhfai sem chungchangah hian theihtawp kan chhuah a. Thla tin hian 

buhfai 97,000 quintal vel kan mamawh angin kan inchhut a. Amaherawhchu, buhfai bo-thlau 

kan hum ṭhin avâng khanin 97,000 kha kan mamawh ta lo a ni. 91,000 velin kan in-manage 

thei ah kan inngai a, card eng leh card pawl te tan hian thla tin buhfai 54,798.33 qtls. kan 

mamawh a, tichuan card var leh card sen (non-NFSA) te tan hian thla tin buhfai 41,000 qtls. 

bawr vel kan mamawh ṭhin a ni. 

 

Pu Speaker, helaiah hian tlema House-ah hian han zualko te pawh (kan ti dawn nge ni), a phurtu 

ka ni a, ka phur rit khawp mai a. 2023 kum tawp ah Sorkarah te tel vein, Food, Civil Supplies 

& Consumer Affairs ka’n han enkawl a. Khang hunlai khan kan PSU te’n buhfai rate to chak 

lutuk tawh avangin an lo supply thei lo va, an lo buai em em mai a. MAMCO te pawh ka hriat 

chinah chuan an in-withdraw tawp mai a, ‘₹3400.50 per qtl khan kan supply thei lo a ni,’ an ti 

a; keini Food, Civil Supplies & Consumer Affairs sipaite tan chuan vanpui hi a chim a ni 

ringawt mai a. Thla khat pawh buhfai sem tur neilo ta ila min dem nasat tur zia leh, sorkar tan 

pawh a khirh tur zia leh opposition nuam tih tur zia; godown ruak an tlawh tluk tluk ang a, 

social media-ah chi hrang hrangin min hem dawn tih kha a chiang reng mai si a. Chutiang chu 

kan tawk chho mawlh mawlh mai a. 

 

2024 January thla a lo ni a, kan buai a reh chuang lo a. First-time MLA-te Delhi ah kan zuk kal 

ve a, kan thiante hriatloha rilru hah reng reng khan hun ka hmang a ni. Thla tawpah buhfai kan 

nei ang em? thla tirah engnge kan dinhmun ni ang? Kan MLA puite’n ‘Kan constituency 

godown a ruak’ an rawn ti chuah chuah mai bawk si a. Tichuan, ₹3400.50-a supply tur khan 

kan han zawng a, kan hmu mang lo a ni. Tlawmngai thei pahnih-khat chu an awm a, chungho 

pawh chuan an supply tam thei mang bawk si lo va kan buai em em a. CM remtihnain limited 

tender kan ko a, tichuan an rawn chhang ta hlawm a. ‘₹3400.50/- in khawngaihin supply hram 

teh u?’ kan ti a. ‘Kan supply thei lo’ ti te khan State Purchase Advisory Board-ah ₹3400.50/- 

tho khan an han chhang ta a ni. Khati hunlaia kan Chief Secretary Pi Renu Sharma kha 

Mizoram-a buhfai dinhmun hrechiang em em mai, sorkarin buhfai a supply tur tawk a neih loh 

hlau reng renga buhfai dinhmun hrechiang; ani chetna hnuai ah khan, ‘₹3400.50/- a kan pek 

ringawt chuan an supply leh thei lo ang a, an supply thei a nih pawhin kan mangang viau ang,’ 

tiin pawmtlakah an ngai ta lo a ni. 

 

Tichuan, Minister ka nih avangin ka approve turin an rawn theh thla ta a, ₹3550/-a chhangtu kha 

SPAB chuan a approve ta a. Tichuan, RTI te a lo lut nasa em em a. Pu Speaker, tun session-a 

zawhna kan neih turah pawh hian zawhna tam tak a lo lut a ni. ‘₹3400.50/-a supply tak loh avang 

khan sorkarin eng zah nge a hloh’ tih te; chhan dawna dik chuang si lo chi hrang hrang khan um 

ka hlawh khawp mai a, um tur tak pawh kan ni a. Ram tan thil tha kan tih anih chuan, jail ah 

pawh kan tang mai ang chu. A chhan chu, thil dik lo nilo, a hunlaia mipute’n ei tur an neih loh 

kan hlauh lutuk avanga thutlukna kan siamah chuan mawhphurhna kan la ngam tur a ni. Tun 

dinhmunah hian MAMCO, MIFCO, ZIPCO leh MIZOFED ten ₹3590/-in an chhang mek a.  

Tichuan, ACB ah Lok Ayukta-in kha thil kha a chhui ta a ni. 26th March, 2024 Lok Ayukta 

thuchhuak chuan, ACB report a enin, ‘Heti hunlaia sorkar thutlukna siam hi, an tihawm tak an 

ti e; chhui zui zel a tul lo e’ tiin he case hi an titawp a ni. Pu Speaker, he House kaltlang hian 

Zoram-mipuite hriatah ka’n puangchhuak a ni. ‘Carry Over’ te pawh kan sawi thin. Thla khatah 



₹2.94500 crore man hu, quintal 5900 vel hi thla tin kan save ta a ni. ‘Retailers ten buhfai an lo 

tibo-thlau thin’ tih te pawh hi, retailer fel tak takte ka hre teuh tawh mai a, tawngkam chuangtlai 

a ni tan ta a, a lawmawm hle mai. Kan ramah hian dikna hian mual-eng a hmu tan ve tawhin 

ka hria. Pu Jeje-a biala ka va phei phei chu, chhungkaw pakhat ka zing walk pahin ka va tlawh 

a, ‘tun sorkarah chuan buhfai bag 50 chu bag 50 a lo ni ta’ te an lo ti a, hriat a nuam ve khawp 

mai. 

 

Retailer-te Dinhmun: 

‘Buhfai man titotu’ te min han ti ngawt a, khalam kha a ni miah lo a nia. October 2024 atang 

khan non-SFA hnuaia mipui ration buhfai khulhna rate ennawn anih avanga sorkarin sum a sen 

tlem phah zat chu, October 2024 atang ringawt khan crore 73.24 vel a tling tawh a ni. Hei hi ti 

lo ila crore 73 kha khawnge a awm ang? Sorkar treasury a hek hiau hiau dawn tihna a ni. 

Amaherawhchu, Pu Speaker, kan Retailer te dinhmun kan hria a, kut beng lutuka awm tir kan 

duh lo va. Tunah hian card pawl leh card eng te hian kg 1 an buk hian ₹1.80/- an hlawh a, card 

var leh card sen kg 1 an buk hian ₹1.50/- an hlawh tawh a ni. Financial year tharah kan Chief 

Minister, kan House Leader hian, “Pu Chhanzo, la nghak hram ula, financial year tharah inrawt 

ang hian kan ti leh dawn nia; card pawl leh card engin kg 1 an buk hian ₹3/- an hlawh tawh ang 

a, card var leh card senah ₹ 2/- an hlawh tawh dawn a ni” an ti a. 

 

Pu Speaker, tawngkam chuangtlai ah min ngaih sak lo la; hun hmasa lamah kha chuan retailer 

te kha an thiam ang anga buhfai bo thlaute nena lo in-manage tur khan an chhuah tawp mai a 

ni. Khatiang kha chu a tha lo. Chumi rual chuan Pu Speaker, chutianga retailer lawmman te 

pawh a lo san tawh a, financial year tharah a lo san chhoh leh phei chuan retailer lakah chuan 

kan beiseina a sang khawp ang. A buk diklo kha chu an khua te leh a hre hmasa sa khanin rawn 

sawi zung zung mai se la, a titha peih te an rawn lang zel ang; chu chu kan ngaihdan a ni e.  

 

Monsoon Stock: 

Pu Speaker, monsoon stock-ah hianin Supply Centre 61-ah 2025 khan kan chhek lawk a. 

Khatah khan quintal 145501 monsoon stock kan chhek a, 2026-27 ah hian monsoon stock 

quintal 167016 supply centre 70 ah mamawh turah kan inngai a, a detail hi chu sawi lo mai ila. 

Buhfai quality te hi a tha em; mihring ei tan te hian a him em tih hi zawhna tlang lawn tak mai, 

awm thin tur leh awm tawh thin a ni a. Centre a fimkhur em em mai a, kan buhfai khuhna tur, 

kan vawn thatna tur atan pawh material him leh tha zawk HDPE seat, 500 micron, dimension 

50x70 metre, 20 roll chu nuai 1330000/- man sengin chah thlen tawh a ni a, mamawhna hmuna 

pek chhuah mai theih turin peih fel a ni tawh a ni. Pu Speaker, mipuite’n an chanpual dik tak 

an lak theihna tur hian digital weighing scale, metric ton 2.5 buk thei tur platform lian ve ang 

reng tak mai hi 112 kan lei chhuak tawh a. November, 2025 khan godown-ah kan dah kim vek 

tawh a ni. Hemi tur hian nuai 86 kan seng a ni. 

 

‘Buhfai buk diklo’ tih velah te leh ka hnenah ngei pawh hian phone call te hi a lo kal nasa em 

em a, message te hi a lo kal nasa a. Kan chanvo kan chang lo; card varah kan la awm; buk dik 

lovin ka la; tih te hi a tam em em mai a. Kei ngei pawh hian ka tlan chhiatsan ngawt thei si 

lova, ka buaipui nasa khawp mai a. Kan inruahman mek tawhna danah chuan district tina 

Additional DC te hi DCRO anni a, State Food Commission te pawh an awm a, anni paw’n hma 

an la mek a.  Tin, Toll Free, 1967 hi mipuite paw’n dial thin ila, ‘Mipui Aw’ tih leh ‘CP-

GRAMS’ te pawh a awm bawk a. Additional DC ah te pawh ziakin, a tul chuan DCSO ah te 

pawh khatiang khan thil diklo awm nia kan hriat chu mipui hian sawi hlawl hlawl mai ila. 

Bible-in, “I vengte hek suh” a tih hi chu, hei hi misualte tingampatu te pawh Pu Speaker, a ni 

zawk mahin ka hria a. Diklohna a awm a ni tih kan hriat hi chuan langsar tak mai hian puang 

chhuak zel mai ila, a dik zawk hi ngampa tawh sela. Tuna kan awm danah hi chuan a dik zawkte 

hi kan kimki a, a diklo zawk te hi an ngampa zawk thin em aw, tih te hi ngaihtuahnaah a awm 

a ni. 



 

NSFA Act, 2013: 

Hemi hnuaiah 3.2.2018 khan State Food Commission hi din a ni a, hei pawh hi tangkai taka 

hman kan tum a, kan thawhhona a tha chho viau a ni. Pu Speaker, state pawn atangin buhfai 

kan la lut a, India hi buhfai thar tam ram kan ni a, a tha khawp mai. A hahdam thlak a. 

Amaherawhchu, buhfaiah hian kan state mamawh hi kan tharchhuak thei vek ang tihna lam ni 

lovin, Mizo buh thar ngei mai lei khawm hna thawk tur hian kan Chief Minister remtihna pawh 

February ni 19 khan, thla hmasa khan kan la tawh a. Food, Civil Supplies & Consumer Affairs 

hian concept kan duang a, chutah chuan Mizoram-a buh thar ngei, thingtlang khaw hmun hrang 

hrang ami ten kudam ah buhfai (faisa) kha an va hralh thei thin dawn a ni. Hei hi tunah kan 

inbuatsaih mek a ni. 

 

Tunah hian a paper leh a idea kha kan hrual mum a, reilo te ah hian a pawmna hotu ah sangah 

te pawh kan la ang a. Chuta kan tum danah chuan, Pu Speaker, kudam 112 kan neih ah hian a 

vai vai chuan theih loh maithei a; buhfai thar tu ten an lo her ang a, a dahna tur bag sorkarin a 

pe ang a, an rawn phur thleng ang a, kudam ah khan kan lo buk ang a, direct benefit transfer 

hmangin buhfai kan lo lei ang a; kg-ah a fai sa cheng 45/- nge kan tih ang, 49/- nge, 46-47 nge, 

50 nge tih kha chu la zir chian tur a ni a.  

 

Pu Speaker, a va to awm ve kan ti mai thei a, kan buhfai thar ngei godown a kan va hralh kha 

chuan a phurh man a sorkarin kum khata crore ₹13,12 vel a sen kha nasa takin a tlahniam ang 

a. Chhim lamah phei chuan, va phur thlenna kha a man a to em em mai a ni. Kha vang khan, 

mipuite pocket ah sum a lut bawk ang a; tam pawh lo tla thei, Indo pawh lo thleng thei. Hetiang 

ah hian buhfai chinna hmunte kan lo lei tam ang a; kan entrepreneur ten buhfai hmun zau tak 

tak an siam ang a; bank loan lakna tur chance te pawh a tam dawn a ni. Khatiang ngaihtuahna 

kha tunah hian sorkar hian a seng mek a ni. 

 

Tin, Pu Speaker, kum kal ta ah khan in lo zawhna ‘Supply minister kal’ tih ang chi te, khatiang 

inpuhtawnna kha a thleng nasa khawp a. Food, Civil Supplies & Consumer Affairs enkawl tu 

nih chuan mi buh thar tha te hi, khawi khuain nge thar tha; khawi khuain nge thlai thar tha, tih 

hi kan zawng zut zut mai a ni. Mi lo-zawhna te leh an huan tlawh vel te hi Supply minister tan 

chuan hnung chhawn chi hi ni hian ka hre lo va, heng hi chu ‘Lo-zawh’ kan ti a, thingtlang lo 

neia, thing va kih chereua hal hum hum pawh kha a ni lo tulh tulh dawn. Huan thlai nghet neite 

pawn ‘Lo-zawh’ kan tih kha an la ti zel ang, khatiang chi kha, Pu Speaker, a kal phung chho 

zel tur hi ni in ka hria.  

 

Food security: 

Food Security ah hian tan kan lak hle a ngai a Pu Speaker, vei a na duh khawp mai a. Kan chaw 

ei dan timing te pawh hi he ram hian thlak ta ila. Kan economy-te leh kan sum lak luh leh kan 

kut hnatawk tu ten a an thar chhuah an hralh theihna tur pawh a pung hluai mai lo maw, aw tih 

hi ka ngaihtuah nasa thin khawp mai a. Breakfast, lunch, dinner and zawngte hian in then chho 

ta ila, buh puar el eu mai a ei kan tum ringawt hi, Pu Speaker, a changkang vak tawh lo deuh a 

ni. India ram zau zawkah pawh hian rice ber, chaw ber a ring lo hi an lo tam em em mai a. Kei 

ni chuan buh hi chaw pui ber ah kan lo ngai ringawt pawh hi khawvel lo in her danglam zel ah 

hian kan in thlak danglam ve hlek hlek te pawh hi tul em. Food items tih pun te, bal, kawl 

bahra, bekang, pangbal, balhla, maida siamte hetiang chi hrang hrangte pawh hi kan food items 

tih punte lamte pawh hi, Food, Civil Supplies & Consumer Affairs hi chuan kan ngaihtuahin 

kan rilru a kai hruai nasa khawp mai tih kha, hei House-ah hian kan sawi lang duh a. 

 

Pu Speaker, buhfai kan lei kan han tih tawp hian, chini kan leite pawh hi kan sawi lang ngai 

lem lo va. Chini hi kum kalta khan qtl 3228 kan lei a, chini leina atan hian ₹151.7 lakh kan 

hmang a ni. Tichuan, retailer ho lawmman ah hian kum khatah crore 11, crore 12 bawr vel kan 



seng a; ram chhunga buhfai phur kual vel nan ringawt ah hian crore 25 vel kan seng a; retailer 

lawmman leh buhfai phur kual vel nan hian crore 35, 37 bawr vel kum khatah hian kan seng 

bawk a ni.  

 

Tin, Pu Speaker, thil lawmawm lam a ni a, hei pawh hi han sawi leh lawk ta ila. Kan Member 

thenkhat khan buhfai kan hum tih hi kan ngaithla tam a. Amaherawhchu, buhfai demand hi a 

sang tulh tulh mai si a, tih te kha a awm a. Amaherawhchu, data hi kan kawl tha kiau mai a, 

2025-26 ah hian buhfai qtl. 480231.68, Pu Speaker, kan lei a ni; kum a la over chiah lo va. 

Amaherawhchu, nikum khan qtl. 6,13,353.27 kan lei a. Nikum aia tunah kan data in min hrilh, 

kan lei tlem zawkna chu qtl. 1,33,121.29 a ni, Pu Speaker. Chu mai a la ni lo, tunah hian buhfai 

stock sa qtl 1,60,000 bawr vel kan dah thla khiau mai a ni. 

 

Bul kan tan tirh te kha chuan stock te chu teuh lo mai, thla a lo thara sem tur kan nei lo nghal 

ringawt a, kan han zawng khawm a, a hahthlak zia mai chu; awm ngaihna a awm lo, a awm loh 

theih chuang bawk si lo va; chutiang vel chu a ni e.  

 

Pipe Natural Gas: 

Pu Speaker, Pipe Natural Gas hi tawi tein kan sawi ang a. Tripura-ah hian kan zuk kal tawh 

bawk a, Zoram mipuiten kan hriat tur chu, Tripura Natural Gas te khuan an rawn bul tan dan 

turah chuan Mamit khawpui leh Aizawl khawpuiah hian Pipe Natural Gas, Pipe hmanga in 

tina thlun zawm kha 2027 kumtir March thla velah rawn tih hman tir kan tum a, kan um nasa 

khawp mai a. Panisagar, Aizawl bik atan hian crore 491 an dah a, chu chu km 119.45 a thui a 

ni. Tripura chhungah km 15, Mizoram chhungah km 104.45 phum tur a ni. Tun dinhmunah 

Tripura Panisagar - Sihhmui thleng rawn phumtu kha chu IGGL an ni a, chung chuan welding 

hna kha km 55.807 an zo tawh a, chu chu 46.71% a ni a. ‘Lowering’ an ti a, chu chu phum 

tawh hna kha a ni; km 43.401 an zo tawh a, chu chu 36.33% a ni. Pipe phum hna hi March 

2027 ah an zo ang, chu chu theihtawpin kan um a ni. 

 

Pu Speaker, helaiah hian tawite ka sawi duh chu, Gas hmanga kan thuk rawn thlunzawm kha a 

hlauhawm awm; a puak ang; a kang ang; Aizawl a phum te chu a va hlauhawm awm ve tih 

ngaihdan tam tak a awm a. TNGC te nen te pawh hian workshop te pawh Aizawl ah hian kan 

lo buatsaih tawh a ni. Amaherawhchu, LPG kan tih (Liquefied Petroleum Gas) tuna cylinder-a 

kan hman ang hi a ni ve lo va, natural gas chu a zang a, tin, a lo leak khan hnuai lamah a 

thamralin a chambang ve lo va, chunglamah zel, a zan avang khan a chho thin a. 1992 vel 

atanga Tripura-in a hman atang leh khawvel hmundangah pawh hriat theih chinah kangmei leh 

khatiang mihring tana hlauhawm kha a awm lo e tih hi min hrilh dan leh, keini a hmuna zuk 

kal pawha kan zu hriatchhuah kha a ni a. Tin, motor-in gas a hman pawh hi hemi gas pipeline 

a lo kal thlen hunah chuan Compress Natural Gas (CNG) an ti a, Tripura-ah te chuan motor-in 

gas an hmang tawh a, nikhata motor hire man pawh a tlawm khawp mai a, an economy pawh 

nasa takin a nghawng a ni. 

 

Mualkhang Gas Bottling Plant: 

Mualkhang Gas Bottling Plant pawh thar thawh chhoh zel a ni a, Leader of Opposition khan 

kan hmalak kal zel in chhawm a a ti a, a diklo pawh kati chuang lova, amaherawhchu rinai 

khan chhui zui tur kha a hmawr hmuh kha a har khawp mai a, theihtawp kan chhuah a ni, tih 

kha ni mai se, thu inchuh vak vak hi a hahthlak riauin ka hria. Vanneihthlak deuh maiin 

Meghalaya-a Gas Bottling Plant atan crore 115 vel chauh an approve theih lai khan keiniah 

chuan crore 225.71 min approve sak mai kha a mak em em mai a, a ram lei nan kan sorkar 

hnuah nuai 27 sorkarin kan pe ve bawk a. Hmanni lawk khan an company-in an rawn endik a, 

tha an ti a. Tunah hian boundary wall 85% an zo tawh a, land development work pawh 60% an 

zo tawh a, an thawk zo tep a ni. 

 



Nichina ka sawi tawh ang khan, ‘Hmeichhe harsa zual tan LPG connection’ tih kha District 

Ujjwala Committee, District Collector Chair-na hnuaia enkawl a ni a. Pu Speaker, DC zawng 

zawngte pawh he House kaltlang hian ka ngen duh a, hmeichhiate’n an chanvo miharsa, gas free 

connection mamawh ngawih ngawihte tan; hun a tam tawh lo, ni 31.3.2026 thleng hi a ni mai a, 

Northeast pumpui tan nuai 25 (niin ka hria) min pe a, a chuh chak chakina lak tam tur kha a ni si 

a, kan Gas Agency-te an tan hle a ngai a. Pathian malsawmna an dawn miharsate puihna lamah 

lo inhawng zau se, DC tin te pawhin hei hi theihtawp chhuahin lo enzui se kan ti a ni. 

 

Consumers’ Welfare: 

Pu Speaker, Consumers Welfare-ah pawh hian kan tang khawp mai a, Consumer Welfare Fund 

Corpus, 90:10 in Centre leh State kan intum tawm a, tun dinhmunah hian Corpus Fund awm 

zat chu ₹12,76,13,000 crore a ni a. A pung hmuh tawh zawng zawng pawh ₹84,89,812/- lai a 

ni., Heta tang hian nuai 51 bawr vel hman tawh a ni a, nuai 33 vel a la awm a ni. Pu Speaker, 

hei hi a hmasa zawk a, Mizoram-ah consumer welfare leh protection a ngaihnawmna pawh hi 

a hman theihna tur a ni. Kan thawhna ah hian stake-holders te leh consumers union te helama 

mihrat khaw khengte chuan thawhpui a duh a. Tunah pawh hian Consumer Welfare Fund atan 

Mizoram Consumers Union te, Serchhip District Consumers Association te, Central for 

Consumers Education te, Consumers Club, Govt. of Mizoram Law College te, leh Food, Civil 

Supplies & Consumers Affairs -te hnenah pawh ₹2,87,550 approve sak a ni a. 

Tin, consumer commission-te pawh tichak turin theihtawp a chhuah a. Hnahthial, Khawzawl 

leh Saitual District-ah District Commission Building sak a nih theih nan hian, Govt. of India-

ah proposal ₹3.75 crore, ni 20.12.2024 khan thehluh a ni a. Building sak tawh sa a chhunga 

equipment leh non-building thilte leina tur atan hian 1.5 crore Govt. of India-ah dil a ni bawk. 

Govt. of India pawhin Mizoram-ah rawn kal chilhin a hmun ngeiah an rawn endik tawh bawk 

a ni. Hlawhtlin ngei pawh kan in beisei ve a ni.  

 

Mizoram-State Price Monitoring Cell: 

Pu Speaker, Food, Civil Supplies & Consumer Affairs hi ti mai hi anih rualin, a sensitive em 

em mai a. India ram hian a ngai pawimawh ti ila a ngaih pawimawh dan pawh hi a technical 

em em mai a. Tunah hian price stabilization fund tihte a awm a, hengte pawh a hman tangkai 

theih dan tur theih tawp kan chhuah. Mizoram-ah hian State Price Monitoring Cell 11 a awm 

a; District Hqrs. zawng zawng-ah pawh Sorkar laipui thlan chhuah sales commodities retail 40 

commodities sale leh wholesale 22 commodities, uluk takin nitin an vilin an record a, Central 

Sorkar-ah mobile app hmangin nitin an thehlut thin a ni. Hei hi thil man chet dan kha centre-

ah hian nitin kan report mai a ni. Dal to dan te, Tel to dan khatiang zawng zawnga kha state-in 

pawisa hlut dan an teh nan te pawh heng hi a tha khawp ang. Data Entry Operator (DEO) mi 

11 hemi atan hian rawih anni a; thla tin ₹24,000/- hlawh pek an ni a. Anni hian rim takin an 

thawh turte an thawk a ni.  

 

Warehouse: 

Pu Speaker, Sorkar kalta ina hma a lo lak tawh warehouse 24, location 23 a sak kha PWD kuta 

awmin a kal mek a, 2026 kumin chhungte hi chuan an sa zo kim turah ngai ila. Tin, tunah hian 

DCSO East leh West Building MINECO tawntirh Economic & Statistic thlen hma ah sawn sa 

turin ₹8 crore SASCI atangin pawisa, Food, Civil Supplies & Consumer Affairs-ah pek a ni a.  

Pu Speaker, hei hi ka’n sawilan tel duh chu, a building sak dan a design pawh department ten 

uluk takin, vawi tam kan en a. A enkawltu Minister ka nihna ah pawh Pu Speaker ka chah chu, 

sorkar department-hi a mawi satliah mai tur a ni lo va; pawn atanga miin an en reng reng pawh 

hian lenglut tu tur hi a welcome em em tur a ni. Sorkar department anih tak avanga inlengte 

thutna pawh awm mang lo, inthlahrun ngai riau mai building te hi sak reng reng loh tur kan ti 

a; chutiang chuan tan kan la a. Hmanni khan Lungphum pawh kan phum tawh a. 

 

Permanent Fair-Price Shop: 



Hei hi Mizoram-ah tam thei ang ber sak kan duh a; SASCI-ah te pawh proposal-te pawh kan 

pe ve a. Tunah hian NABARD RIDF hnuaiah permanent fair price shop sakna tur ₹5 crore pek 

kan ni a, 20 sa turin tunah hian kan inbuatsaih mek a ni.  

 

Supply Department Hmalakna:  

Supply Minister anga beihna ka tawh nasat ber chu buhfai man, a bik takin card var hmanga 

khulhna subsidy ennawn hi a ni a. Zep nak emaw - min bei langsar ber tu party chu Pu Speaker, 

Treasury Bench lehlama  thute zingah sawn, MNF te hi an ni a, ‘Buhfai man tito tupa’ te hi min 

tia, ka dem chuang reng reng lo va. Delhi drip khai loh sawi mawi thinte khan Delhi phita-a a 

kang hi an la hlau tluang zel mai ni hian a hriat a ni. He House zahawm takah hian Supply 

Minister kal chhuak ta Pu Rintea khan card var man tih to a tul tawh zia thu kha, Pu 

Zodintluanga Ralte, Congress MLA zahawm tak zawhna 7th March 2023 (8th Mizoram 

Legislative Assembly) chhanna ah khan a lo sawi chhuak tawh a. 

 

Pu Speaker, buhfai man te pawh hi Congress hunlai khan qtl-ah 2400/- aia tlawm ten an la a, 

MNF hunlai pawh khan qtl-ah 750/- te’n open market-ah an la a. Mahse, India ram pumpuia 

February, 2023-ah Food Security an han kalpui a, a thlawna buhfai an sem tak vek atang khan 

India ram pumah buhfai man kha a to ta a, a jump ta pawp pawp mai a ni. Chu chu MNF sorkar 

tawp tur khan an hmachhawn ve hman a, khatih hunlaia Supply Minister mangang khan March 

ni 7, 2023 khan he House zahawm takah hian buhfai manto chak zia te, ‘buhfai man kan 

ennawn a ngaih zia hi’ tiin mangang takin a lo au chhuak tawh a. An tih danglam loh avang 

khan thang that an la lo ta mai ah ka ngai a.  

 

Buhfai man hi a to chho zel tih hi thil chik mite tan chuan hriat loh theih hi a ni lo a, a subsidy 

kha ennawn kha a tul em em a. MNF hunlai khan ni 15.9.2020 leh 19.10.2020 khan State 

Purchase Advisory Board kaltlangin tihsan tul an tih lutuk avangin tihsan a lo rawt tawh a, an 

tihsan tumna kha 83% a ni a, keini tihsanna hi chutiang vel tho 83% vel a ni a. A chhan chu 

buhfai kan leina kha tunah hian qtl-ah ₹3,590/- a lo ni tawh a, a phurh man nen phei chuan Pu 

Speaker, qtl-ah 40 velin sorkarin a lei tihna a ni a. Awm thei zawkte tan kg-a 30/-a an lo khul 

ve kha chu India ram State khawimah hian an ti lo hrim hrim. Hei hi huaisen vang pawh ni 

lovin, dawihzep vang pawn tih tho tho tur niin ka hria. Union Minister Pu Pralhad Joshi, 

Minister of Consumer Affairs, Food & Public Distribution nen Delhi-a 2024-a kan inhmuh 

khan BPL pawh ni lo, dinhmun tha zawng zawng huapa kg-ah 15/-in buhfai kan pe tih kan hrilh 

kha min han enlet danah khan, a nuih kha a za a ni; nuam ka ti lo. ‘In state chu in va hausa ve, 

khawi state mahin an ti thei hleinem’ min ti zui a; tanpui diltu zawk kha kan hausak hmel ta 

riau mai a. Ka rilru min kuai her nasa a, thil thlir dan pawh a danglam dawrh mai a ni.  

 

Pu Speaker, Union Minister hmaah NFSA quota te kan dil belh a, buhfai tam zawk leh man 

tlawm zawk a min pe tura kan beihna kawngah khan rilru thar, supply enkawltu ka nihna ang 

paw’n ka pu nasa khawp mai a, ‘New Delhi-ah hian vehbur hi kan va han khawn reng bik awm 

lo e aw’ tiin Mizoram ah hian ka haw let a ni.  

 

Buhfai buk dik tura hmalakna pawh hi sawt bawk mahse, hmabak kan la ngah hle. Kudam 

enkawltute pawh kan la invau reng, Pu Speaker. Retailer te pawh ti tha tak tak an awm laiin, ar 

ven taka ven ngaite pawh an la tam mai; hnam zahawmte zinga tlangnel tur, Pathian-nung 

ringtute tih awm tak buhfai buk dik hi chu, ‘kan hlen chhuak ngei ang’ tih hi kan beisei tlat a 

ni. Buk diklo intanna nia kan hriat apiang hi chu bei chat chat mai ang u; chu chu Bible min 

zirtir dan pawh hi niin ka hria. A buk diklo tanna insawi siak lovin, in report huai siak lamah 

hian hma i la ang u. 

 

Tun hma deuh khan Lunglei-ah pa pakhatin buhfai a hlang thla lai camera-in a lo la a, Food 

Civil Supply- in kan umzui a, FIR kan thehlut a. A report tupa tan khan hrehawm khawpin an 



lo umzui a ni. Khatiang vel khan a ti diklo tute an ngampa a, thil diklo report tute dinhmun kha 

a hrehawm a. Khatiang kha chu kan ram tlangah hian awzui lo se Pu Speaker a tha khawp ang. 

 

Ration Card chungchangah pawh, a phute ngeiin an chanvo hi chang rawh se. Dinhmun harsa 

tumah thlauh thlak an awm tur a ni lo, Pu Speaker. A bik takin, he thilah hian Kohhran te 

thawhpuiah ka sawm che u a ni, he House kaltlang hian. Pu Speaker, an kohhran member-ah 

dinhmun harsa kg-ah ₹30/-a buhfai khul, card vara awm buai ru riau mai; retheihna vanga 

mangang riau mai an awm a nih chuan kohhran te paw’n DCSO-ah a list te siamin pe lut rawh 

se. He House-ah pawh hian ka sawi tawh a; MLA zawg zawng te kan bialah theuh card var la 

hmang si dinhmun harsa an awm a nih chuan DCSO-ah i report ang u. Chutianga kan thawhho 

chuan rethei kalsan kan awm dawn lo a ni.  

 

Pu Speaker, hun kal tawh te hi kan sawi leh lo thei thin lo va. Godown sak chungchangah hian 

sawilan lawk duh ka nei a. Sawrkar hmasa ten NABARD suma godown an sakte kha ka han 

tlawh kual ve a. A vai chuan a ni lo va, a thenkhat chu pawi tih deuh mai ka nei a. Contractor-

ten an hlawkna tur taka godown an design a awm nual; zim te, sang er hian an lo sa hlawm a 

ni. Khatiang a nih kha chuan a dik thei lo. Dungtlang kudam ka han tlawh phei chu, a khaw 

mipuite an rawn kalkhawm liai liai a, supply a thawkte pawh an rawn lut khawm bawk a. ‘Ka 

pu, a bukna kan dah te chuan khawiah nge maw buhfai kan dah ang le?’ an ti mai a ni; nuai tam 

fea sak ni si kha. Buhfai dah tam theih tur ang zawng khan an design lo a ni. Food, Civil 

Supplies-a thawkte pawhin hetia mawhphurhna ka han lak ve hnu hian, ‘han rawn ve che sela 

chuan aw, hetiang hi chuan an sa lo ang maw le’ an ti tlawk tlawk mai a ni. 

 

DEMAND NO.  17: LEGAL METROLOGY 

Pu Speaker, Legal Metrology lam hi kan kal leh thuak ang a. Zan dang nena kan haw hma lutuk 

chuan mite paw’n mak an ti zawk ang tih te pawh a hlauhawm.  

 

‘The Mizoram Legal Metrology (General) Amendment Rules, 2025’ sorkarin a siam a; Mizoram 

puma hman theih turin ni 1.12.2025 khan Mizoram Gazette-ah tih chhuah a ni.  

 

Verification Weight & Measures:  

Kan hnathawh ber chu - Buk a dik em tih kha a ni mai a. Rod te, buhfai te bakah dawra thil 

zuar an buk lungte a dik em tih te, a hrang hrang kha kan en a ni. Tunah hian hetiang kan sawi 

avang hian tute emaw kan dem ta viau a ni lo va, amaherawhchu Sorkar a lo mumal tawh hi 

chuan a hma kan ngaihthah mai mai kha a ngaihthah ngawt theih tawh lo a ni. Gas rit pangngai 

a buk tling hi kg 14.2 a ni a; a cylinder rihna hi kg 15.3 a nih chuan, 29.5 tih vel, chutiang rit 

tur chu a ni.  

 

Pu Speaker, he thilah hian inpuhmawhna a nasa khawp mai a. Gas phur thin driver te’n Gas 

Agency te an puh a, agent te’n driver te an puh a, a thenin IOCL lam te pawh an puh bawk a; 

inpuhtawnna hi a leng nuai nuai mai a. Buk dik tak kha kan duh si a. Gas Agency te hian, ‘a 

theih hram chuan’ tih mai pawh a ni lo va, thupek a ni a. Gas Agency te hian an gas rawn phurh 

thlen te hi an godown-ah, an warehouse-ah an la lut vek phawt ang a, chuta tang chuan an sem 

chhuak ang a, An buk thlap ang a, an sem chhuak ang, tih kha sorkar dan ding lai kha a ni a. 

Amaherawhchu, chuti chung chung pawh chuan buk tling lo, kg 29 aia zang te pawh a lo la 

awm tho a ni, kg 29 aiin a rit daih si a. ‘tui a lo awm’ tih ang te, a issue a tam em em a ni.  

 

Pu Speaker, hei hi chiang deuhin ka han sawi ang a. Gas cylinder full a mi kha an va hip chhuak 

ta den den a, cylinder ruakah an thun ta a. Chu chu a tih rih lehzual nan tui nen an pawlh ta a. 

Chutah chuan, kg 29 aiin a zang tur a ni lo kan tih chhan chu, an va hip chhuahna kha, gas an 

hip chhuah hnuah 29 kg aiin a lo zang ta thin a ni Chu a zanga tak chu kan lo pawm tlat si 

chuan, hip chhuah zel kha an ngam dawn tihna a ni. Kg 29 aia zang kan pawm tawh loh phawt 



chuan gas va hip chhuah zela kha an ngam tawh dawn lo. Chu chu a formula, gas tichingpen 

tawh thin ngeite’n, ‘kan ram tan thil tha tih ve tawh kan duh; thil sual tih reng hi kan duh tawh 

lo’ tiin, ka hnenah, Pu Speaker, an rawn inpuang a ni. Chu formula chu he thil hi a ni a, a ril 

angreng khawp mai a. Zoram mipui hriatah - gas khulh thin te paw’n hei hi kan hriat a tha a. 

Hetiang a nih avang hian Gas Agency te kha kan khengbet a, thiam loh kan chantir ta tihna 

pawh a ni chuang lo. Tih dik an duh ve em em ang. A dik lo laia erawh chu mipuiin kan hriat 

chian chuan tih dik loh zel kha a theih tawh bik dawn lo va. Kan vai hian kan ram tana tangkaina 

nei vek kan ni a. Tumah hi indem em em thei kan awm chuang lo va. Amaherawhchu, thil dik 

lo erawh chu huai taka kan do tlan hi a ngai a ni.  

 

Bureau of Indian Standard (BIS) te pawh he mi buk dik tura kan hmachhawpah hian kan dawr 

a. Quality Control Laboratory (MSQCL) Aizawlah din turin hma kan la a, Legal Metrology 

hmun Khatla ah bun turin ruahman mek a ni. Hetah hian building sakna tur leh testing 

instrument hmanraw leina tur nuai 200 hi January 15, 2026 khan sanction tawh kan ni. 

DEMAND NO. 6: LAND REVENUE & SETTLEMENT DEPARTMENT: 

Pu Speaker, he department hmalakna pawimawh zualte ka han tarlang ang e. Kan sorkar neih 

hun a la rei loh chungin, legislation lamah hian hmalakna nasa tak kan nei a. MLA te 

mawhphurhna ber chu dan siam hi a ni tih kan hria. February 29, 2024 khan The Indian Stamp 

(Mizoram Amendment) Bill, 2024 chu House-ah pharhin pawm a ni a.  

 

March 11, 2025 khan The Right to Fair Compensation and Transparency in Land Acquisition, 

Rehabilitation and Resettlement Act, 2013 pawm a ni bawk. Tin, August 27, 2025 khan The 

Mizoram Land Amendment Bill, 2025 pawm a ni a, he dan hian 'right to sublease' chungchang 

leh D.C.-in ram a pek theih zat sq. km. 5000 leh Director-in 10,000 chin a pawm sak theihna 

turin siamremna a nei a. Settlement Officer chu Asst. Commissioner tiin siamrem a ni ta a ni. 

February 19, 2026 khan The Mizoram Prevention of Public Land Encroachment Bill, 2026 

pawm a ni a, he dan hian sorkar ram innek chungchangte a rawn chinfel dawn a ni. Pu Speaker, 

Session lo awm leh turah chuan The Mizoram Apartment Ownership Bill, 2026 kan rawn putluh 

leh ang. Aizawl khawpuiah building chhawng ro anga insem leh hralh duh an tam em em 

avangin, he dan hian mipuite tan remchanna nasa tak a thlen ngei ka ring. 

 

Hand holding scheme hnuaiah Land Revenue & Settlement chuan nuai 500 kan dawng a, record 

of rights update-na leh modern survey instrument hmanga ramri survey na atan hman a ni. Land 

record digitization lamah pawh hmalakna ropui tak kan nei a, record 403,813 kan digitize tawh. 

Chung zinga 167,419 chu Jio-reference (satellite nen inthlunzawm) niin, 150,060 ULPIN 

(Unique land parcel identification number) kan generate tawh bawk. Hei hian ram pass apiang 

chu Aadhar ang deuha awlsam taka hriat theihna a pe dawn a, nakinah chuan Bank loan dil leh 

tax pek chungchangah pawh kal kher a ngai tawh lovang. 

 

E-RAM 

Field management book Surveyor-in a record-na 199,570 chu digitized a ni tawh a, hengte vang 

hian SASCI atangin incentive-ah nuai 1500 kan dawng tawh a ni. 'e-Ram' portal hi February 

19, 2026 khan kan hmang tan a, heta tang hian ram pass dil thar, hming thlak, leh ram thenna 

hna te chu online vekin tih theih a ni tawh a. Hetiang hian revenue administration hi mipui nena 

inhnaih zawkin kan kalpui a, district zawng zawngah online tax collection hi kalpui vek a ni 

tawh a, January 2026 thlengin tax nuai 1251.87 lai kan hmu tawh a ni. 

 

Empanelled Survey firm 13 kan ruai mek a, hetiang hian license surveyor-te chhawr chhoin 

ram teh hna kan ti chak hle dawn a ni. Tripura record nena khaikhin chuan kan la hniam hle a, 

chuvangin ramin sum leh pai kan neih theih nan registration leh stamp duty kan ti changtlung 

zel a ni. Finance Department target nuai 1650 chu January thla thleng khan kan lo khum tawh 



a ni. Saitual, Khawzawl leh Hnahthial ah district commission building sak hna kan kalpui mek 

a, heng hmalakna zawng zawngte hi ramin hma kan sawnna tur a ni. Mipuiin rorelna rintlak 

zawk an hmuh nan leh kan ram kalphung tih dik nan hian kan thawh rim a ngai a, hnuhma tha 

hnutchhiah hi kan hmathlir ber a ni. Maumual lamah pawh land-holding certificate 831 sem a 

ni a, Chekbawk ram buai chungchangah Fact Finding Team din niin, ram pass 1217 te freezing 

order phelh a ni a, 66 erawh la chinfel ngai a ni. Zemabawk (Risk Mual) lamah pawh plot 85 

leh plot 10, a vaiin plot 95 te ram pass pek kan tum mek a, plot 29 erawh umzui deuh ngai a la 

awm bawk. 

Pu Speaker, ‘e-Ram’ portal hi February 19, 2026 khan kan hmang tan a. He portal-ah hian 

department-a dilna hrang hrangte dah luh vek a ni. Ram pass dil thar dawn chuan Form-1, Form-

2, Form-2A, leh 2B hmangten dil tur a ni a; House pass, Periodic Patta, leh LSC-ah siam duh 

chuan Form-7 leh Form-7A hmangin dil tur a ni. In lei/in pek emaw inrochun vanga hming thlak 

duh chuan Form-11 hman tur a ni a, inhmun/lo/ram ṭhen duh chuan Form-12 hman tur a ni. 

Record Of Rights:  

Pu Speaker, Saitual Town Survey, March ni 3, 2022-a an lo kalpui tawh pawh kha, Record of 

Rights, ram pass 1666 chu D.C. Saitual Revenue Branch-ah lam theih-in a awm ta e. Tin, Pu 

Speaker, ka sawi tawh ang khan LESDE Department Minister Pu Lalnghinglova Hmar nen 

hian July ni 25, 2025 khan convergence dialogue neiin, convergence agreement kan lo sign 

tawh a. ITI Survey Training Center khu IIT tiin kan thlak thei a nih phei chuan, international 

level-ah pawh a man a tlawm zawk ang. Khulai atanga zirchhuak surveyor-te khu quality takin 

an rawn chhuak ang a, Land Revenue & Settlement-in technical support kan pe ang a, Revenue 

department-ah on-the-job training an rawn kal bawk ang. 

 

ULPIN (Unique Land Parcel Identification Number): 

Ka sawi tawh ang khan, tunah hian kan land record neih zawng zawngte chu digitised vek a ni 

a, sorkar chawlh pawh sawi lovin kan thawk a. GIS software hmangin marking kan nei mek a, 

Unique Land Parcel Identification Number (ULPIN) siam hna thawh mek a ni a, hei hi "Ram 

[Redacted] Number" ti a sawi theih bawk kha a ni. Geo-reference data hmanga siam a nih 

avangin, ULPIN generate tawh ram chu ULPIN hmang hian a taka awmna ram hi awlsam takin 

a zawnchhuah theih dawn a ni. Ram lei rawh an tih pawhin, ULPIN hmang hian ram a lei sual 

theih tawh loh. Ram pass lem a awm tawh dawn lo, a paper-a ram lo lei hi tun atang chuan "old 

model" ta riau a ni, a thing tlat. 

 

Chuvang chuan, ram leisualte pawh a awm tawh dawn lo, hei hian kan ram hi a tibuai lutuk. 

Land record tha leh dik kan neih theih nan ram neitu [Redacted] leh LSC te thlunzawm tura 

hmalak mek a ni bawk. Kan land record pawh hi public domain-a dah tur niin GIS data nena 

inthlunzawm tura ruahman a ni bawk, mipui hmuh theih turin, transparency hmanraw 

pawimawh tak a ni. E-RAM atang hian service hrang hrang 14 dil theihna dah mek a ni a, 

tangkai taka hman zel a ni. Hei hi Aizawl district-ah kan kalpui a, ram pass dil thar, ram then, 

leh hming thlak duhte tan online-a tih ngei ngei a ngai tawh a ni; hei hi Mizoram pumah tih 

theih hun kan nghakhlel khawp mai. Tunah hian Swamitva property card 441, khaw 30-ah kan 

pe chhuak tawh a, khawdang pawh kan la pe chhuak zel dawn a, hei hi LSC anga tangkai, land 

acquisition atan pawha hman theih a ni. 

 

Hei hi ram pass apiangin identity card dang ang chi kha a nei ve dawn ta a ni. Chu tur chuan 

nuai 150,060 ULPIN kan generate tawh a, hengte hi hmasawnna ropui tak a ni. 

Nakin lawkah chuan Land Revenue & Settlement-ah va kal pawh a ngai tawh lo ang. Bank 

loan puktu tur pawh Bank-in a PIN number chu an lo la ang a, computer-ah an hmet zeuh zeuh 

ang a, "I ram chu a dik a nih hi, hei tax pawh i pe ṭha a nih hi, a awmna hmun pawh hei hi a ni 



maw," tih kha document atang khan an lo hmet chhuak vek thei tawh dawn a ni. 

NAKSHA: 

Tin, NAKSHA (National Geo-spatial Knowledge-based Land Survey of Urban Habitats) kan 

ti a, hei hi DILRMP project hnuaia mi niin 18th April, 2025 khan India ram pumpuiah launch 

a ni a, Mizoram pawhin kan zawm ve a ni. A khuhhawnna pawh 18th February, 2025 khan neih 

a ni a, Aizawl Municipal Area Ward 11-19, veng 43-ah bul tan nan ground control point siamin 

helicopter leh photogrammetry survey neih a ni tawh a, drone-a thla lak a ni leh ang. Chumi 

map generate-na hmangin ground fitting kalpui a ni dawn a, ram neitu bakah local council leh 

khawtlang hruaitute participation a pawimawh em em a. Hetah hian Land Revenue & 

Settlement Department bakah UD&PA leh AMC nen thawhhona tha tak kan neih a ngai dawn 

a, data pawh kan intawm vek tur a ni. Heng NAKSHA hnuaia hmalaknate hi kan ram tan a 

pawimawh em em a. 

 

Agri Stack: 

Agriculture Minister-in chhuang taka special incentive crore 60 kan dawng a tih kha, 

Agriculture Department leh Land Revenue & Settlement te combination tha vang a ni ve bawk 

a ni. North Vanlaiphai khuaah zawh tawh a ni. Pu Speaker, thahnem ngaih a na hle mai. Kan 

hnathawhte hi keinin kan sawimawi emaw tha kan tih ngawt hi tehfung a hman tur a ni lova, 

mipui nawlpui leh duhsaktu nei velo ten kan hnathawh an hmuh dan/teh dan hi a pawimawh 

ber. Objectively Verifiable Indicators an tih ang hian, keini Minister-ten kan thawk tha lutuk 

tia kan sawi mai nilo, a thatna teltu ngei, a hmun kal a hmuh theih ngei kan hnathawh indicator 

kha a ngaihpawimawh awm em emin ka hria. 

 

Mipui min beiseina a sang a, kan target pawh a sang a, kum nga chhung hian kan ram tan thil 

tha tih tam hman hi kan tum takzet. Sorkarin bul kan tan a, khami hunlaia kan ramin a thlen 

chin benchmark kha kan enlet fo a ngai. Kan state sum leh pai dinhmun leh infrastructure kan 

neih dan atang khan kum 2 chhung a kan neih thin hi min teh ve fo se ka ti hle. Mark 100 em 

em hmuh chu kan beisei lo, amaherawhchu, first division, 60 mark aia hniam hmuh erawh kan 

tum tur a ni. Party tin hian sorkar tum hian kan bei nasa vek a, mahse kan tihsual lian tak ni fo 

chu thil tithei kan awm lai a, thil tha tih kan hmanhmawh tawk lo hi a ni. Thang that lak kan 

chak ang hu hian, hnuhma tha kan hnutchhiah tam tawk lo deuh hlek em aw ka ti. 

 

Mipui zawh tawka ram hi hruai tur nge, mipuiin pawm thiam rih loh pawh ni se, kan ram tana 

tha tur a nih chuan mipui kaihruai zawk tur kan ni tih hi he House member-te hian kan 

ngaihtuahna sen nasat a tul khawp mai. Rorelna tha leh dik chuan a tinzawn ber chu hna lak a 

lo fair tak avanga tute emaw duhsak bik theihna kha bo ta hi a ni. Kalphung tha leh dik kan tih 

hian minister power te hi a hniam ve sawt sawt a, chu chu kan ui tur a ni lo. Aizawl district 

huam chhungah chuan e-RAM kaltlang lo chuan ram teh chungchangah kan in-chibai thei tawh 

lo a ni, a thing tlat tawh. Minister hmelhriat avanga online hmanga dil kha a pehhel theih tawh 

loh, chu chuan thuneitu inlek theihna kha a ti kiam ta a, ram mipuiten rorelna rintlak zawk an 

lo dawt ta mek a ni. Ram teh tur pawh a Minister biak tawn ngai reng kha chu thawnthu ang 

deuh ah chang vat vat se la ka ti.  

 

Administrative Reforms 

Pu Speaker, Administrative Reform hi kan hmachhawp lian ber a ni a. Land Revenue & 

Settlement Department-a lian em em mai chu Directorate a ni. Directorate khan engkim mai 

kha a hum khawm a, ram an teh bawk a, document lah an kawl teuh mai a; hetiang teh nuai hi 

chu a dik lo kan ti a ni. 

 

Pu Speaker, thil reng reng hi a taka dai leh a sawia sawi hi chu a lo inang lem lo khawp mai. 

Mi sawi dan chuan, “Revenue te chuan Director thu deuh, Directorate lian deuh, leh thunei 



deuh hi alawm an duh; decentralize hi an phal reng reng lo,” tih kha min hrilh dan a ni a. 

 

Pu Speaker, chung hun lai phei chuan Revenue Directorate hnuaiah sawn commission te’n 

office an lo nei a, chungte chu kan um chhuak a ni. Revenue dawr duh chuan commission-ah 

khan an kal phawt a ngai a, khang khan pawisa an lo dawng a ni. Engtin nge Revenue-a thawk 

te nen an inremsiam tih kha chu kan hre tawh lo na a, khang khan ro an lo rel a ni. Kan han 

meeting a, Director hi supervision leh monitoring ti tur an ni a, Aizawl North leh South hi ṭhen 

ang u kan ti ta a. A hming pawh han sawi ila, Dr. H. Lalthlangliana kha, “E! Ṭha i tih te chuan 

ti ang,” a ti a. Kan han um ta tak tak mai a, kan theih pawh an rin loh kha tunah chuan Aizawl 

North leh South Assistant Commissioner, DC Revenue Branch pahnih chu kan lo nei ta der 

mai a ni. Saitual, Khawzawl leh Hnahthial te... 

 

[Interruption] 

 

(Pu Lalchhandama Ralte: Pu Speaker, khawngaihin. Kan Assembly-ah tih dan phung kan nei 

a. Demand kan sawi te tih hian vein zawng zawng sawi ngawt mai hi in pass pui hram kan duh 

a, Mizoram Legislative Assembly Record tunah kan siam der tawh a. Khawngaihin kan 

Minister hianin a ti tawp hnai thei tawh em le? A indawtin department kan ngaithla a, bu kan 

let leh ringawt mai a.) 

Pu Speaker, khatiang thil avang khan kan ramah hian thil tam tak a lo thuanawp thin a ni. 

Prevention of Public Land Encroachment Bill, 2026 

Tin, he Dan, “The Mizoram Land Amendment Bill, 2025” hian DC-in ram a pek theih zat chu 

5,000 sq. m-ah a pawm sak a, Director-ah 10,000 chin a pawm a. Tin, Settlement Officer kan 

tih thin kha, Assistant Commissioner tiin he Dan hmang hian siamrem a lo ni ta a ni. 

 

Tin, ni 19.2.2026 khan “The Mizoram Prevention of Public Land Encroachment Bill, 2026” 

chu House-ah put luh niin pawm a lo ni ta a. Hei hi kan ram kal zelna tur atana thil pawimawh 

em em mai a ni—sorkar ram mite’n an nek te, ram innek hrim hrim te, mahni ram ni miah lo 

mahni ram anga lo cheibawl te, khatiang ang hrim hrim rawn address-na tur kha a ni. Pu 

Speaker, Pathianin rem a tih chuan kan hmalama session lo awm leh turah hian “The Mizoram 

Apartment Ownership Act” he House-ah hian put luh turin kan inbuatsaih a. MLR Act, 2013 

Chapter 10, Section 108–114 in a tarlang ang hian 'Ownership of an apartment in a multi-story 

building' tih chu a awm ngei a; amaherawhchu, hei hi a famkim lo em em mai a, hman zui hleih 

theih loh a nih avang khan “The Mizoram Apartment Ownership Bill, 2026” hi kan khawrpum 

leh mek a ni. A bik takin Aizawl khawpuiah phei chuan building chhawng ro anga insem duh 

te leh hralh duh te an tam em em mai a, he dan hi kan pass a nih chuan sorkarin tangkai takin 

a hmang ang a, mipuite tan remchanna nasa tak a thlen dawn a ni. 

 

Bana Kaih (Hand Holding Scheme) 

Hetah hian Land Revenue & Settlement Department-in ₹500 nuai kan dawng ve a. Hemi 

chhungah hian Record of Rights update-na atan te, modern survey instrument hmanga khaw 

hrang hrang leh ramri survey-na atan te, leh House site plan hrang hrang resurvey-na atan te 

hman tura ruahman a ni. Department-in hengte hi kan tihpuitlin theih chuan mipuiten kan 

chhawr tangkai thei hle dawn a, record vawn fel leh ram buai chinfel thlengin a awlsam phah 

dawn a ni. 

 

Land Record, Computerization and Digitization 

Hei hi mel lung pawimawh em em mai, kan ramin a hmachhawnna mel lung kan phun ve a ni. 

National Generic Document Registration System (NGDRS) te nena thlunzawmin, sale deed 

leh conveyance deed chi dangte register fel rualin, LSC hming thlak ngai pawh automatic ang 



deuhin awlsam taka tihfel theih tur a ni ang. 

 

Pu Speaker, sorkarna kan han chan ve chiah atang khan tho-pa zuanin kan han zuang a, bawng 

insi ai chuan a chak deuh mai thei a ni. Tunah hian Mizoram-a Land Record ‘Record of Rights’ 

nuai 403,813 kan digitize vek tawh a ni. Kan sorkar tirh khan digitize mumal a lo awm lo; tute 

emaw ram pass hi sazuin a lo sehthler chuan a bo a ni ringawt, vual leh eng eng emawin a lo 

tichhia a, building a lo chim a nih chuan an land record kha a bo a ni ringawt thin. 

 

Amaherawhchu, land record mi nuai 403,813 hi computerize-a thun vek tawh a ni a. Chung 

zinga nuai 167,419 chu geo-referenced vek an ni tawh. Geo-reference tih chu a awmna hmun 

kha computer thiamna hmangin satellite te nen inthlunzawm a, bo thei tawh lo tura chhinchhiah 

vek tihna a ni. 

Field Management Book 

Field Management Book 199,570 hi kan digitize tawh bawk a ni. Hei hi SASCI hian an rawn 

hmutlang vek mai a, kan thawh ṭhat leh ṭhat loh kha centralized a ni vek tawh mai si a. Hengte 

vang pawh hian a ni awm e, thil dang tam tak bakah ₹15 crore lai mai kha SASCI atangin 

incentive pawh kan lo dawng ve tawh a ni. 

 

Empaneled Survey Firm 

Empaneled Survey Firm-te chhawr chhoh hna chu November ni 4, 2024 atang khan ṭan a ni a, 

Licensed Surveyor engemaw zat neih kan tum bawk a ni. Tripura ringawt, kan state chanve lek 

khuan kum khat chhungin stamp registration fee-ah ₹260 crore vel tax-ah an lo collect reng 

mai a, keini chu tuna a lan dan chuan ₹26 crore vel chauh kan la la a ni. Mizoram-in a 

hmanhmawh tak maia kan tlan ngaihna chu, a rang thei ang bera ram teh zung zung tur hi a ni. 

Revenue Administration 

Revenue Department chuan registration fee leh stamp duty atangin revenue hi 2025-2026 (up 

to January) chhung hian stamp duty-ah nuai 1,013.94, leh registration fee-ah nuai 661.80 kan 

hmu tawh a. Finance Department-in target nuai 1,650 min pek kha kan lo khum ta reng mai a 

ni. Thenzawl Sub-Registrar Office te pawh kan hawng tawh a, Vairengte-ah pawh chak takin 

hma kan la chho a ni. 

 

Sorkar leh mipui inkar revenue administration hi a lo hla ṭhin lutuk a, ram buai a lo tamna 

chhan pawh hi sorkar khan a va ngaihsak seng bawk si loh vang a ni. Chuvang chuan sub-

division tina civil SDO te chu revenue office anga hna an thawh theih dan tur duan chhoh mek 

a ni a. Village level leh circle level-ah pawh Village Revenue Officer (khaw 600 bawr velah) 

ruai thei ila, hei hian kan revenue administration hi nasa takin a ti phuisui ang. 

2025-2026 January thla thleng a tax lakkhawm chu nuai 1,251.87 lai a tling ve a, non-tax 

revenue nuai 203.79 lai a tling bawk. Maumual chungchangah land-holding certificate 831 sem 

a ni a. Chekbawk ram buai chungchangah pawh May ni 18, 2024 khan Fact Finding Team kan 

din a. Chanchin lawmawm tak mai kan nei ta: saw laia ram pass 1,217 te freezing order chu 

kan phelh dawn ta e; la chinfel theih loh 66 erawh a la awm. Zemabawk Middle School Veng 

(Risk mual) chungchangah, plot 85 te, plot 10, leh plot 95 chu ram pass kan pe thei dawn ta a 

ni. Saitual Town Survey (March 3, 2022) a an lo kalpui tawh pawh kha, ram pass 1,666 DC 

Saitual Revenue Branch-ah lam theihin a awm ta e. 

Ram leisual te pawh kha a awm tawh dawn lo, hei hian kan ram hi a tibuai lutuk tlat. Chuvang 

chuan, land record ṭha leh dik kan neih theih nan ram neitu ID leh LSC te thlun zawm tura 

hmalak mek a ni bawk. 



Land Record: 

Hei pawh hi public domain-a dah tur niin, GIS data nena inthlunzawm tura ruahman a ni a, 

mipui hmuh theih turin transparency hmanraw pawimawh tak a ni dawn a ni. E-RAM atang 

hian service hrang hrang 14 dil theihna dah mek a ni a, tangkai taka hman zel a ni. Hei hi 

Aizawl district-ah tunah hian kan kalpui a. Pu Speaker, E-RAM-ah hian ram pass dil thar duhte, 

ram ṭhen duhte, leh hming thlak duhte tan online-a tih ngei ngei a ngai tawh a ni ringawt, 

Aizawl district chhung bikah chuan. Hei hi Mizoram pumah tih theih hun kan nghakhlel khawp 

mai. 

 

Tunah hian Swamitva property card 441 khaw 30-ah kan pe chhuak tawh a, khaw dang pawh 

kan la pe chhuak zel dawn a ni. Hei hi LSC anga tangkai, land acquisition atan pawha hman 

tangkai theih kha a ni a, Vanlaiphai khuaah zawh tawh a ni. 

 

Pu Speaker, he House-a kan lo luh ve a, ram mipuite’na mawhphurhna min han pek vena ah 

hian hnuhma ṭha hnutchhiah hi kan hmathlir ber ni turah ka ngai a. A ṭul phawt chuan bul ṭan 

ṭhat hi kan hreh tur a ni lo va, benchmark entawn tur tehfung hnutchhiah hi kan tum ber tur niin 

ka hria. "Chu mi hun lai khan; chu mite hun lai khan chutiang chuan bul an lo ṭan a ni," tia 

tehfunga an hman theihna tura hnuhma ṭha hnutchhiah turin mipuite hian he House zahawm 

takah hian min ṭhut tir ve niin kan hria a ni. 

 

Kan hnathawhte hi keiniin kan sawimawi emaw ṭha kan tih ngawt hi tehfunga hman tur a ni lo 

va, mipui nawlpui leh duhsaktu nei ve lo ten kan hnathawh an hmuh dan leh an teh dan hi a 

pawimawh ber. Chu chu Pu Speaker, project ziahna lamah te ka lo inhman nasat ve tawh ṭhin 

avangin ṭawngkam mawi deuh mai a awm a, ‘Objectively Verifiable Indicators’ an ti a. Keini 

Minister-ten, ‘kan thawk ṭha lutuk’ tia kan sawi mai ni lo, a ṭhatna teltu ngei leh a chhawrtu 

ngeite’n a ṭhat zia an lo sawi te, a hmun kala hmuh theih ngei te leh a taka khawih theih ngei 

kan hnathawh indicator kha a ngaih pawimawhawm em emin ka hria. Chu chu mipui nawlpuite 

ṭhat tlanna tur hi a tinzawn ber zel a ni. 

 

Pu Speaker, mipuite min beiseina a sang a, kan target pawh a sang a, kum nga chhung hian kan 

ram tan thil ṭha tih tam hman hi kan tum takzet a ni. Chutiang a nih mek lai chuan Pu Speaker, 

sorkar bul kan ṭan a, khami hun laia kan ramin a thlen chin benchmark kha kan enlet fo a ngai 

vein ka hria. Kan state sum leh pai dinhmun leh infrastructure kan neih dan dinhmun atang 

khan kum 2 chhunga kan neih ṭhin hi min teh ve fo se ka ti hle khawp mai. Full mark, mark 

100 em em hmuh chu Pu Speaker kan beisei lo, a phak pawh kan phak lo vang; amaherawhchu, 

first division, mark 60 aia hniam hmuh erawh chu kan tum tur a ni lo. 

 

Pu Speaker, party tin hian sorkar leh tum hian kan bei nasa vek a, sorkar mek te pawhin sorkar 

zui leh kan tum em em vek a ni. Amaherawhchu, kan tihsual lian tak ni fo erawh chu, thil titheia 

kan awm laiin thil ṭha tih kan hmanhmawh tawk lo hi niin ka hria. Mipui zawh tawk ramin em 

ni hruai tur, nge, mipuiten pawm thiam rih loh pawh ni se kan ram tana ṭha tur a nih chuan 

mipui kaihruai tur kan ni zawk, tih hi Pu Speaker, he House member te hian kan ngaihtuahna 

kan sen nasat a ṭul khawp mai. Mipuite zawh tawk anga ram hi hruai tur a nih pawh kei ka hre 

lem lo va, mipuite hnuh dawr dawr tihna pawh a ni chiah lo.  

 

Kan ram tana a ṭha dawn a nih chuan, mipuite hian min pawmpui chiah lo mahse kan kaltlang 

a ṭul tum hi a awm a ni. He House chhunga ṭhut rei tawh lam hi kan hlimpui tur a ni pawhin ka 

hre lo va, eng danglamna ṭha nge kan hun chhung hian kan hlenchhuah tih hi kan tinzawn ber 

tur niin ka hria, Pu Speaker. 

 

Sorkar kalphung a lo dika a lo mumal hian thuneihna hmang theitu chanvo chu a lo kiam ta 

ṭhin a, chu chu rorelna ṭha leh dik chuan a tinzawn ber chu a ni. Hna lak a lo fair tak avang hian 



tute emaw duhsak bik theihna kha a lo bo ta a, chu chuan hmelhriat nei ve lote leh sawipuitu 

nei ve lote ho tumruh leh taima si te kha a lailum chanvo a pe a; chu chu a ni lawm ni "kalphung 

ṭha, kalphung dik" kan tih chu? 

Pu Speaker, kalphung ṭha leh dik kan tih hian, minister power te hi a hniam ve sawt sawt a ni; 

chu chu kan ui tur a ni lo. Ram teh chungchangah pawh hian hmelhriat ṭha leh party-a ka 

minister puite, leh CM thleng pawh ni rawh se, Aizawl District huam chhungah chuan e-Ram 

kaltlang lo chuan kan inchibai thei tawh dawn lo a ni. Phone bill kan pek dawna BSNL-a va 

pek ang deuh kha a ni tawh lo, a thing tlat tawh. Online e-Ram kaltlanga in-register ve thlap a 

ngai tawh a, kan thlen chin hi kum rei lo te chhung hian a thui ve deuh tawh a ni, Pu Speaker. 

Inhmun lo ram teh tur leh siamrem tur chungchangah chuan Aizawl District bikah chuan 

online-a dil vek tih hmasak phawt a ngai. Minister hmelhriat avanga online hmanga dil kha a 

pehhel theih tawh loh a, chu chuan thuneitu inlek theihna kha a ti kiam ta a, ram mipuite’n 

rorelna rintlak zawk a par zu an lo dawt ta mek a ni. 

Pu Speaker, fiamthu hle in, "ram tana thil ṭha hi kan mi mal tan hian a lo ṭha vak hleinem maw 

le" te kan ti fiamthu ta a ni. Kan mi mal tana ṭha hi tlem tial tial rawh se; kan chhungkaw bil 

tana ṭha hi tlem tial tial se la, ram mipuite ban phak, "minister hmelhriat neih loh" tih te hi a 

hreawm vak loh a ni. Mizoram ah chuan khatiang kha kan ramah hian tlangnel se kan duh hle 

a ni. Ram teh tur pawha Minister biak tawn ngai reng kha chu thawnthu hlui ang deuhin chang 

vat vat se la ka ti. 

Pu Speaker, engpawh nise, kan chhia leh ṭha hriatna te hmanga ‘change’ kan siam ve te hi 

Chief Minister kal kana tih theih pakhatmah a awm lo va. Vawiina kan CM Pu Lalduhoma hian 

thil ṭha kan tih theih nan kawng min hawn zau sak em em a ni. A leadership-na hnuaiah hian 

idea kan neih ten dawnsawn a hlawh ṭhin a, a phurawm a; kan tih ṭhat ve te a awm a nih chuan 

chawimawina phu ber tur chu kan House Leader hi a ni. 

Awle, Pu Speaker, he House zahawm takah hian  heng ka demand-te hi min pass pui turin he 

House zahawm tak ka ngen e: - 

 

 

 

 

 

 

 

 

 

 
Demand No. Purpose Amount 

6 Land Revenue & Settlement 37,86,07,000.00 

17 Food, Civil Supplies & Consumer Affairs 3,00,41,31,000.00 

26 Information, Public Relations, Printing & Stationery 26,83,34,000.00 

TOTAL 
 

3,65,10,72,000.00 

 

 



SPEAKER :  Pu B. Lalchhanzova’n heng a Demand te hi House-ah pass a rawn dil 

a: 

 

Demand No. Purpose Amount 

6 Land Revenue & Settlement 37,86,07,000.00 

17 Food, Civil Supplies & Consumer Affairs 3,00,41,31,000.00 

26 Information, Public Relations, Printing & Stationery 26,83,34,000.00 

TOTAL 
 

3,65,10,72,000.00 

 

 

Remti a piangin ‘remti’  ti ula, rem ti lo kan awm chuan, ‘remti lo’ ti ula.  

 

[House-in pass a remti a.]  

 

Aw le, Minister zahawm tak Pu B. Lalchhanzova Demand chu House-in lungrual takin a pass 

ta a ni.(Pu B. Lalchhanzova, Minister :  Pu Speaker, ka lawm e.)  

 

Kan Minister zahawm tak khan ram a vei hi a na a, a tui hliam hliam viau mai a. A thusawi 

thenkhat (a mah pawh khan pawi  a tilo thovin ka hria a) “Dan siamtute kan ni a, dan tha taka 

zawm turin mipuite hi kan beisei thin a” a tiha, fiamthua a rawn sawi, ramri depa awm ten ram 

lehkha an lo nei tha lo tih kan han hmuchhuak a, kan hotupa’n fiamthuin, *……… ula a ni mai 

a lawm’ a rawn tiha kha, amah pawh khan a hreh chuang lo a, a thusawi lai kha a ni bawk a. 

Kha thu kha chu i expunge ang u hmiang, a mawi lo ve.  

 

Dan siamtute kan ni a, expunge ni rawh se.  

*[Speaker thu angin nawhreh a ni a.] 

 

Awle, vawiin atana kan business chu kan zo ta a, Karleh Thawhtanni, March ni 16, chawhma 

dar 10:30 ah kan thukhawm leh ang a. Naktuk Zirtawpni March ni 13 hi Chapchar Kut a ni a, 

in zavaiin Chapchar Kut chibai ka buk vek che u.  

 

Sitting is adjourned. 

